
Монгол Улсын Их Хурлын 2022 оны хаврын ээлжит чуулганы

05 дугаар сарын 13-ны өдөр /Баасан гараг/-ийн

нэгдсэн хуралдааны товч тэмдэглэл
Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 42 гишүүн хүрэлцэн ирж, 55.3 хувийн ирцтэйгээр хуралдаан 10 цаг 03 минутад Төрийн ордны “Их хуралдай” танхимд эхлэв.
Томилолттой: Х.Булгантуяа, Б.Дэлгэрсайхан, Ц.Идэрбат, Ц.Мөнхцэцэг, Д.Тогтохсүрэн, С.Чинзориг, Н.Энхболд, Т.Энхтүвшин; 
Чөлөөтэй: Ж.Ганбаатар, Б.Пүрэвдорж, Ч.Хүрэлбаатар;

Эмнэлгийн чөлөөтэй: П.Анужин, Т.Аюурсайхан, Х.Ганхуяг, Ц.Даваасүрэн, Ц.Мөнх-Оргил, Ш.Раднаасэд, Ц.Сэргэлэн; 

Тасалсан: Т.Доржханд, Х.Нямбаатар;

Хоцорсон: Б.Жавхлан -26 минут, Д.Өнөрболор -08 минут, Б.Саранчимэг -46 минут, Г.Тэмүүлэн -2 цаг 18 минут, Н.Учрал -05 минут, Л.Энх-Амгалан -1 цаг 27 минут.
Нэг.Монгол Улсын Ерөнхийлөгчийн мэдээлэл /Хүнсний хангамж, аюулгүй байдлын талаар/
Мэдээлэлтэй холбогдуулан Монгол Улсын Ерөнхий сайд Л.Оюун-Эрдэнэ, Улсын Их Хурлын гишүүн, Сангийн сайд Б.Жавхлан, Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Гадаад харилцааны сайд Б.Батцэцэг, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Соёлын сайд Ч.Номин, Уул уурхай, хүнд үйлдвэрийн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрүүл мэндийн сайд С.Энхболд, Монгол Улсын Ерөнхийлөгчийн Тамгын газрын дарга Я.Содбаатар, Үндэсний аюулгүй байдлын зөвлөлийн нарийн бичгийн дарга Ж.Энхбаяр, Байгаль орчин, аялал жуулчлалын дэд сайд Г.Түвдэндорж, Батлан хамгаалахын дэд сайд Б.Баярмагнай, Хүнс, хөдөө аж ахуй, хөнгөн үйлдвэрийн дэд сайд Г.Батсуурь, Эрчим хүчний дэд сайд М.Баярмагнай, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Эдийн засгийн бодлогын зөвлөх Б.Даваадалай, Үндэсний аюулгүй байдлын зөвлөлийн Ажлын албаны дарга Д.Ариунболд, мөн албаны хэлтсийн дарга Д.Энхмаа, Барилга, хот байгуулалтын яамны Төрийн нарийн бичгийн дарга С.Магнайсүрэн, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Бодлого, төлөвлөлтийн газрын дарга Ц.Болорчулуун, Газар тариалангийн бодлогын хэрэгжилтийг зохицуулах газрын дарга Д.Есөн-Эрдэнэ, Хүнсний үйлдвэрийн бодлогын хэрэгжилтийг зохицуулах газрын дарга Д.Тунгалаг, Үндэсний статистикийн хорооны дарга Б.Батдаваа, Мэргэжлийн хяналтын ерөнхий газрын дарга Б.Баасандорж, Стандарт, хэмжил зүйн газрын дарга Б.Билгүүн, Гаалийн ерөнхий газрын дарга Б.Асралт, Татварын ерөнхий газрын дарга Б.Заяабал, Мал эмнэлгийн ерөнхий газрын дарга Д.Батчулуун, Ургамал, газар тариалангийн хүрээлэнгийн захирал Н.Баярсүх, Ургамал хамгааллын хүрээлэнгийн захирал М.Бямбасүрэн, Хөдөө аж ахуйн их сургуулийн захирал Т.Хэрүүга, Монголын үндэсний худалдаа аж үйлдвэрийн танхимын гүйцэтгэх захирал Т.Дүүрэн, Жимс, жимсгэний үндэсний холбооны тэргүүн Д.Насанжаргал, Монголын тариаланчдын үндэсний холбооны ерөнхийлөгч Ц.Рэнчинсэнгээ, Монголын хөдөөг шинэчлэхийн төлөө фермерүүдийн холбооны тэргүүн Т.Төрмандах, Монголын агрономичдын холбооны тэргүүн Б.Амарсанаа, Монголын хүлэмжийн аж ахуй эрхлэгчдийн холбооны тэргүүн Я.Оюунчимэг нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Дэд дарга С.Батбаатар, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа нар байлцав.
Монгол Улсын Ерөнхийлөгч У.Хүрэлсүх Хүнсний хангамж, аюулгүй байдлын талаар мэдээлэл хийв.

Улсын Их Хурлын дарга Г.Занданшатар үг хэлэв.

Чуулганы нэгдсэн хуралдаанд Монгол Улсын Ерөнхийлөгч У.Хүрэлсүх Хүнсний хангамж, аюулгүй байдлын талаар мэдээлэл хийлээ. 

Уг асуудлыг 10 цаг 34 минутад хэлэлцэж дуусав.

Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн С.Бямбацогтоос ирүүлсэн албан бичгийг танилцуулж, Улсын Их Хурлын гишүүн С.Бямбацогт үг хэлэв.

Хоёр.“Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төсөл /Засгийн газар 2022.04.29-ний өдөр өргөн мэдүүлсэн, хэлэлцэх эсэх, үргэлжлэл/

Хэлэлцэж буй асуудалтай холбогдуулан Улсын Их Хурлын гишүүн, Шадар сайд С.Амарсайхан, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Соёлын сайд Ч.Номин, Уул уурхай, хүнд үйлдвэрийн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эдийн засаг, хөгжлийн дэд сайд С.Наранцогт, Эрчим хүчний дэд сайд М.Баярмагнай, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Хөгжлийн нэгдсэн бодлогын газрын дарга Ж.Ганбаяр, Бүс нутаг, аж үйлдвэрийн бодлогын газрын дарга Д.Эрдэнэбаяр, Макро эдийн засгийн бодлогын газрын дарга Л.Энх-Амгалан, Эрүүл мэндийн яамны Бодлого, төлөвлөлтийн газрын дарга Б.Буянтогтох, Хөрөнгө оруулалтын хэлтсийн дарга Т.Хонгорзул нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

“Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төслийн хэлэлцэх эсэх асуудал асуулт, хариултаар үргэлжлэв.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Н.Ганибал, О.Цогтгэрэл, С.Ганбаатар, Б.Баттөмөр, С.Бямбацогт, Д.Ганбат, М.Оюунчимэг, Ж.Батжаргал, Д.Бат-Эрдэнэ, С.Одонтуяа, Ч.Ундрам нарын тавьсан асуултад Сангийн сайд Б.Жавхлан, Боловсрол, шинжлэх ухааны сайд Л.Энх-Амгалан, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Уул уурхай, хүнд үйлдвэрийн сайд Г.Ёндон, Эдийн засаг, хөгжлийн дэд сайд С.Наранцогт, Эрчим хүчний дэд сайд М.Баярмагнай, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн нар хариулж, тайлбар хийв.

Үдийн завсарлагын цаг болсон тул хуралдаан 13 цаг 03 минутад завсарлав.
Үдээс хойших хуралдаан 14 цаг 05 минутад эхлэв.

Улсын Их Хурлын дарга Г.Занданшатар Хөгжлийн бэрхшээлтэй хүмүүсийн эрхийн тухай конвенц, түүний нэмэлт протоколыг соёрхон баталсан өдрийн мэндийг хүргэж, үг хэлэв.

Гурав.Улсын Их Хурлын гишүүн Н.Учралаас Монгол Улсын Ерөнхий сайдад хандаж Нийгмийн даатгалын сангийн хөрөнгийн чөлөөт үлдэгдлийн талаар тавьсан асуулгын хариу сонсох
Асуулгын хариулттай холбогдуулан Хөдөлмөр, нийгмийн хамгааллын сайд А.Ариунзаяа, Эрүүл мэндийн яамны Төрийн нарийн бичгийн дарга Ц.Эрдэмбилэг, Хөдөлмөр, нийгмийн хамгааллын яамны Бодлого, төлөвлөлтийн газрын дарга А.Хишигбаяр, мөн яамны Нийгмийн даатгалын бодлогын хэрэгжилтийг зохицуулах газрын дарга Б.Батжаргал, Нийгмийн даатгалын ерөнхий газрын дарга Д.Зоригт, мөн газрын Санхүү, бүртгэлийн газрын дарга Б.Даваахүү, Эрүүл мэндийн даатгалын ерөнхий газрын дарга Л.Бямбасүрэн, мөн газрын Санхүү, бүртгэлийн хэлтсийн дарга Ч.Гантөмөр, Санхүү, даатгалын хэлтсийн ахлах мэргэжилтэн А.Мөнхжаргал, “Капитал банк” ХХК дахь Банкны эрх хүлээн авагч Т.Дэлгэрхүү нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, Хяналт шалгалт, үнэлгээний газрын ахлах зөвлөх Ч.Онончимэг, мөн газрын Хяналт шалгалтын хэлтсийн дарга Ж.Лхагвасүрэн, мөн хэлтсийн референт Ж.Монголжингоо нар байлцав.
Асуулгын хариуг Хөдөлмөр, нийгмийн хамгааллын сайд А.Ариунзаяа танилцуулав.


Асуулгын хариулттай холбогдуулан Улсын Их Хурлын гишүүн Т.Аубакир, Н.Учрал, Б.Бат-Эрдэнэ, О.Цогтгэрэл, Ж.Батжаргал, С.Ганбаатар, Б.Саранчимэг, С.Одонтуяа, Б.Бейсен, Ц.Туваан, Б.Энхбаяр нарын тавьсан асуултад Хөдөлмөр, нийгмийн хамгааллын сайд А.Ариунзаяа, Нийгмийн даатгалын ерөнхий газрын дарга Д.Зоригт, Эрүүл мэндийн даатгалын ерөнхий газрын дарга Л.Бямбасүрэн, “Капитал банк” ХХК дахь Банкны эрх хүлээн авагч Т.Дэлгэрхүү нар хариулж, тайлбар хийв.


Асуулга тавьсан Улсын Их Хурлын гишүүн Н.Учрал үг хэлэв.

          Нэгдсэн хуралдаанаар Улсын Их Хурлын гишүүн Н.Учралаас Монгол Улсын Ерөнхий сайдад хандаж Нийгмийн даатгалын сангийн хөрөнгийн чөлөөт үлдэгдлийн талаар тавьсан асуулгын хариуг хэлэлцлээ.

Уг асуудлыг 16 цаг 04 минутад хэлэлцэж дуусав.
“Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төслийн хэлэлцэх эсэх асуудал асуулт, хариултаар үргэлжлэв.
Хэлэлцэж буй асуудалтай холбогдуулан Улсын Их Хурлын гишүүн, Шадар сайд С.Амарсайхан, Улсын Их Хурлын гишүүн, Сангийн сайд Б.Жавхлан, Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Соёлын сайд Ч.Номин, Уул уурхай, хүнд үйлдвэрийн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эдийн засаг, хөгжлийн дэд сайд С.Наранцогт, Эрчим хүчний дэд сайд М.Баярмагнай, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Хөгжлийн нэгдсэн бодлогын газрын дарга Ж.Ганбаяр, Бүс нутаг, аж үйлдвэрийн бодлогын газрын дарга Д.Эрдэнэбаяр, Макро эдийн засгийн бодлогын газрын дарга Л.Энх-Амгалан, Эрүүл мэндийн яамны Бодлого, төлөвлөлтийн газрын дарга Б.Буянтогтох, Хөрөнгө оруулалтын хэлтсийн дарга Т.Хонгорзул нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Сарангэрэл, Г.Мөнхцэцэг, Б.Баярсайхан, Г.Ганболд, Г.Амартүвшин, Ц.Туваан нарын тавьсан асуултад Сангийн сайд Б.Жавхлан, Хөдөлмөр, нийгмийн хамгааллын сайд А.Ариунзаяа, Зам, тээврийн хөгжлийн сайд Л.Халтар, Эдийн засаг, хөгжлийн дэд сайд С.Наранцогт, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн нар хариулж, тайлбар хийв.

Төслийн талаар Улсын Их Хурлын гишүүн Б.Бейсен, С.Бямбацогт, Б.Баттөмөр, Н.Наранбаатар, Ц.Туваан нар үг хэлэв.
“Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 17 цаг 29 минутад хэлэлцэж дуусав.

Дөрөв.Хот суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Х.Баделхан нарын 3 гишүүн 2021.07.05-ны өдөр өргөн мэдүүлсэн, хэлэлцэх эсэх, үргэлжлэл/

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Н.Мөнхзэсэм, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Хот суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудал санал хураалтаар үргэлжлэв.
         Г.Занданшатар: Байнгын хорооны саналаар Хот суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.  

Зөвшөөрсөн: 
23

Татгалзсан:

16

Бүгд:


39

59.0 хувийн саналаар Байнгын хорооны санал дэмжигдлээ. 

Хот суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 17 цаг 31 минутад хэлэлцэж дуусав.

Тав.Төрийн албаны тухай хуульд нэмэлт, өөрчлөлт оруулах тухай хуулийн төсөл /Засгийн газар 2022.04.14-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын Хууль, эрх зүйн газрын дарга Н.Мягмар, мөн газрын шинжээч Г.Дөлгөөн, Төрийн албаны зөвлөлийн гишүүн С.Цэдэндамба, Д.Баатарсайхан, Хууль зүй, дотоод хэргийн яамны Төрийн нарийн бичгийн дарга П.Сайнзориг нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.

Төслийн үзэл баримтлалын талаар илтгэлийг Монгол Улсын сайд, Засгийн газрын Хэрэг эрхлэх газрын дарга Ц.Нямдорж, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Сандаг-Очир, Ц.Туваан, Д.Өнөрболор, Ж.Батжаргал, Ё.Баатарбилэг, Б.Баярсайхан, Г.Тэмүүлэн, Ж.Бат-Эрдэнэ, Н.Наранбаатар нарын тавьсан асуултад Засгийн газрын Хэрэг эрхлэх газрын Хууль, эрх зүйн газрын дарга Н.Мягмар, Төрийн албаны зөвлөлийн гишүүн С.Цэдэндамба, Д.Баатарсайхан, Хууль зүй, дотоод хэргийн яамны Төрийн нарийн бичгийн дарга П.Сайнзориг нар хариулж, тайлбар хийв.
Ажлын цаг дууссан тул хуулийн төслийг дараагийн хуралдаанаар үргэлжлүүлэн хэлэлцэхээр тогтов.
хуралдаан 18 цаг 59 минутад өндөрлөв.
          Бусад.Улсын Их Хурлын гишүүн Ж.Батжаргал, Н.Энхболд нарын урилгаар Төв аймгийн Борнуур сумын Нийгмийн ардчилал Монголын эмэгтэйчүүдийн холбооны гишүүд, Улсын Их Хурлын гишүүн Д.Өнөрболор, Ч.Ундрам, Ж.Эрдэнэбат нарын урилгаар Сэлэнгэ аймгийн Сүхбаатар сумын ерөнхий боловсролын 1 дүгээр сургуулийн төгсөх ангийн сурагчид, Улсын Их Хурлын гишүүн Ж.Батсуурь, Н.Ганибал нарын урилгаар Сүхбаатар аймгийн Түмэнцогт сумын ерөнхий боловсролын сургуулийг 2011 онд төгссөн төгсөгчдийн төлөөлөл, Улсын Их Хурлын гишүүн Д.Өнөрболор, Ч.Ундрам, Ж.Эрдэнэбат нарын урилгаар Сэлэнгэ аймгийн Цагааннуур сумын ерөнхий боловсролын 1 дүгээр сургуулийн төгсөх ангийн сурагчид, Улсын Их Хурлын гишүүн Ж.Батжаргал, Н.Энхболд нарын урилгаар Төв аймгийн Баянчандмань сумын ерөнхий боловсролын сургуулийн төгсөх ангийн сурагчид, Улсын Их Хурлын гишүүн М.Оюунчимэг, Ж.Сүхбаатар нарын урилгаар Чингэлтэй дүүргийн ерөнхий боловсролын 5 дугаар сургуулийн төгсөх ангийн сурагчид, Улсын Их Хурлын гишүүн С.Амарсайхан, Ц.Сандаг-Очир нарын урилгаар Нийслэлийн Багануур дүүргийн иргэдийн төлөөлөл, Улсын Их Хурлын гишүүн Б.Баттөмөр, Г.Дамдинням, Б.Жавхлан нарын урилгаар Дархан-Уул аймгийн Үйлдвэрчний эвлэлийн холбооны удирдлага, гишүүд Төрийн ордон, Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдаанаар 5 асуудал хэлэлцэв.

Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга Д.Энхбат, мөн хэлтсийн шинжээч М.Номиндулам, С.Энхзаяа нар хариуцан ажиллав. 

Хуралдаан 7 цаг 54 минут үргэлжилж, 76 гишүүнээс 57 гишүүн хүрэлцэн ирж, 75.0 хувийн ирцтэйгээр 18 цаг 59 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА






Л.ӨЛЗИЙСАЙХАН

  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Д.УЯНГА

УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ

05 ДУГААР САРЫН 13-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Занданшатар: Улсын Их Хурлын эрхэм гишүүд ээ, та бүхний энэ өдрийн амгалан, амар амгаланг айлтган мэндчилээд Улсын Их Хурлын 2022 оны хаврын ээлжит чуулганы 05 дугаар сарын 13-ны өдрийн нэгдсэн хуралдаан ирц бүрдсэн тул нээснийг мэдэгдье. Чуулганы нэгдсэн хуралдаанаар хэлэлцэх асуудлыг танилцуулъя. 

Нэг.Монгол Улсын Ерөнхийлөгчийн мэдээлэл, Хүнсний хангамж, аюулгүй байдлын талаар, 

Хоёрт, Монгол Улсын хөгжлийн 2023 оны төлөвлөгөө батлах тухай Улсын Их Хурлын тогтоолын төсөл, 

Гуравдугаарт, Хот суурины ус хангамж, ариутгах татваргүй ашиглалтын тухай хуульд нэмэлт, өөрчлөлт оруулах тухай хуулийн төсөл, 

Дөрөвт, Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, 

Тав, Төрийн албаны тухай хуульд нэмэлт, өөрчлөлт оруулах тухай хуулийн төсөл, 

Зургаа, долоод Нийгмийн даатгалын үндэсний зөвлөлийн зарим гишүүнийг чөлөөлөх, томилох тухай, Эрүүл мэндийн даатгалын үндэсний зөвлөлийн зарим гишүүнийг чөлөөлөх, томилох тухай асуудал байгаа. Гэхдээ энэ асуудлаар одоо бас хянан үзэх талаар олон санал гомдол иргэдээс болон үйлдвэрчний эвлэлийн холбоод, байгууллагуудаас ирсэн учраас холбогдох Байнгын хороод эрх зүйн дүгнэлт гаргах шаардлагатай гэсэн санал ирүүлсэн байгаа. 
Үдээс хойших хуралдаанаар Улсын Их Хурлын гишүүн Ням-Осорын Учралаас Монгол Улсын Ерөнхий сайдад хандаж Нийгмийн даатгалын сангийн хөрөнгийн чөлөөт үлдэгдлийн талаар тавьсан асуулгын хариуг сонсоно. 
Нэг.Монгол Улсын Ерөнхийлөгчийн мэдээллийг сонсоно. 
Монгол Улсын Үндсэн хуулийн гучин гурвын гуравт Монгол Улсын Ерөнхийлөгч Улсын Их Хуралд болон ард түмэндээ хандан илгээлт гаргаж, чуулганы нэгдсэн хуралдаанд тааллаар оролцож, гадаад, дотоод бодлогын асуудлаар санал оруулж болно гэж Үндсэн хуулийн гучин гурвын гуравт заасны дагуу Монгол Улсын Ерөнхийлөгч Хүнсний хангамж, аюулгүй байдлын талаар мэдээлэл хийнэ. Мэдээллийн дараа та үг хэлэх юм байна. 
Монгол Улсын Их Хурлын чуулганы хуралдааны дэгийн тухай хуулийн арван гурвын дөрөвт гишүүн энэ хуулийн есийн тавд заасны дагуу нэгдсэн хуралдаанд хэлэлцэх асуудлын тов дараалал өөрчлөх, асуудал нэмэх горимын санал гарах бол арван долоон цагаас өмнө үндэслэл бүхий бичгээ ирүүлнэ гэж заасан. Энэ дагуу Сандагийн Бямбацогт гишүүнээс албан бичиг ирүүлсэн байгаа. Мэдээллийн дараа хэлэлцэх асуудалд ороход Бямбацогт гишүүн үг хэлнэ. Ингээд Монгол Улсын Ерөнхийлөгчийн мэдээлэл Хүнсний хангамж, аюулгүй байдлын талаар Монгол Улсын Ерөнхийлөгч Ухнаагийн Хүрэлсүх та мэдээллээ хийнэ үү. Индэрт урьж байна.

У.Хүрэлсүх:  Эрхэм Улсын Их Хурлын дарга, Ерөнхий сайд аа, Улсын Их Хурал, Засгийн газрын гишүүд ээ,
Та бүхэнд энэ өдрийн мэндийг хүргэе. Улс орны нийгэм, эдийн засгийн аюулгүй байдлыг хангах зорилгоор “Халамжаас хөдөлмөрт, Олборлолтоос боловсруулалтад, Импортоос экспортод” шилжих суурь реформын хүрээнд “100 жил-10 зорилт” хөгжлийн санаачилгыг Төрийн тэргүүн дэвшүүлсэн. Энэ зорилт Монгол Улсын Засгийн газрын Шинэ сэргэлтийн бодлогод тусгалаа олсон нь сайшаалтай. Дээрх 10 зорилтын нэг болох Хүнсний аюулгүй байдлыг хангах, хүнсний бүтээгдэхүүнээр дотоодын хэрэгцээгээ бүрэн хангаж, мал аж ахуй, газар тариалангаа эрчимжүүлэн хөгжүүлж, бүс нутагтаа органик хүнс экспортлогч орон болох зорилтыг хэрэгжүүлэхэд та бүхний анхаарлыг хандуулахаар Монгол Улсын Ерөнхийлөгч Улсын Их Хурлын чуулганд биечлэн оролцож байна. Монгол төрийн бодлогын цөмд монгол хүн, монгол өрх байж ирсэн, цаашид ч байх ёстой.

Монгол Улсын үндэсний аюулгүй байдал нь Монгол хүн хүний аюулгүй байдалтай шууд холбоотой асуудал. Хүнээ хамгаалъя, хүнээ хөгжүүлье гэвэл хүнсээ бид сайжруулах ёстой. Монгол хүний эрүүл, аюулгүй амьдрах таатай орчин, нөхцөлийг бүрдүүлэх суурь асуудлын нэг бол Монгол Улсын хүнсний аюулгүй байдлыг хангах, хүнсний хангамжийг нэмэгдүүлэх явдал юм. Хүнс эрүүл байвал Монгол хүн эрүүл байна. Монгол хүн эрүүл байвал Монгол Улс хүчирхэг байна. Тиймээс Монгол Улсын хүнсний аюулгүй байдал, хүнсний хангамж, иргэдийн эрүүл зөв амьдрал, хүний бие махбодын хэрэгцээ шаардлагад нийцсэн хүнсний бүтээгдэхүүнээр хүн амыг жигд, тогтвортой, хүртээмжтэй хангах явдал онцгой чухал байна.

Эзэн богд Чингис хаан нэгэнтээ чи бусдын хийсэн хоолыг идэж, бусдын хийсэн хувцсыг өмссөн тэр цагт бусдын боол болсон хэмээн бодоорой гэж айлдсан байдаг юм. Бидний өвөг дээдэс өнө эртнээс нүүдлийн мал аж ахуй эрхэлж хоол хүнс, дээл хувцас, эд зүйлсээ өөрсдөө үйлдвэрлэж, худалдаа наймаа эрхэлж, бусдаас хараат бус оршин тогтнож ирсэн олон зуун жилийн түүхтэй. Социализмын үеийн он жилүүдэд ч Монгол оронд аж үйлдвэрийн хөгжил эрчимжиж мах, гурил, сүү, сүүн бүтээгдэхүүн, хүнсний ногоо зэрэг олон төрлийн хүнсний бүтээгдэхүүнээр дотоодын хэрэгцээгээ хангаж ирсэн төдийгүй 1985 онд Хөдөө аж ахуйг хөгжүүлэх, хүн амын хүнсний хангамжийг сайжруулах зорилтот программыг дэвшүүлэн тавьж хэрэгжүүлж байсныг та бид бүгд мэднэ.

Өвөг дээдсийн сургаал, түүхэн туршлагаас харахад Монголчууд бид Монгол хүнсээр дотоодын хэрэгцээгээ хангаж, үндэсний аюулгүй байдлаа баталгаажуулж ирснийг илтгэж байна. Чаддаг байсан зүйлээ чадахгүй болно гэдэг хөгжил, дэвшлээс ухарсан хэрэг юм. Үүнд л бид анхаарлаа хандуулж, засаж залруулж ажиллах зайлшгүй шаардлагатай байна. Өнөөдөр дэлхий дахинд үүсээд буй нөхцөл байдал, цар тахал, тээвэр логистикийн хүндрэл, ажилгүйдэл, ядуурал, бараа бүтээгдэхүүний хомсдол, үнийн өсөлт зэргээс шалтгаалан хүнсний хангамж, аюулгүй байдлын асуудал улс орон бүрийн нэн тулгамдсан асуудал болон хувирч байна. Энэ нь цаашлаад дэлхий нийтийн тогтвортой хөгжлийн зорилтод томоохон эрсдэл учруулах хандлагатай байна.

Өнөөдөр дэлхийн зах зээл дээр хүнс болон бордооны үнэ сүүлийн  14 жилийн хугацаанд хамгийн өндөр үнээр хувиар өслөө. Ялангуяа, үр тариа, ургамлын тосны үнэ сүүлийн саруудад огцом өсөж, бага орлоготой иргэдийн амьжиргаа, хүнсний аюулгүй байдалд ноцтой эрсдэл учруулж байна. Сүүлийн 15 сарын хугацаанд хөдөө аж, ахуйн бүтээгдэхүүний үнэ дэлхийн зах зээл дээр 43 хувиар, түүн дотор үр тарианы үнэ 56 хувиар өслөө. Сүүлийн гуравхан сарын хугацаанд бордооны үнэ 20 хувиар өссөн байна. НҮБ-ын судалгаагаар 2021 оны байдлаар дэлхийн 53 орны 193 сая хүн хүнсний аюулгүй байдлын эрсдэлд орсон байна. 2020 онтой харьцуулахад ганцхан жилийн дотор 40 сая хүнээр өссөн дүн гарсан байна. Нөхцөл байдал энэ онд ч улам дордох төлөвтэй байгааг олон улсын байгууллагууд анхааруулж байна.

Хүнсний гол экспортлогч улсууд болох манай хоёр хөрш ОХУ, БНХАУ хүн амынхаа хүнсний хангамж, аюулгүй байдалдаа ихээхэн анхаарч байна. Тухайлбал, иргэдийн амьжиргаа, хүн амын өсөлт, насжилт, геополитикийн нөхцөл байдал зэргээс шалтгаалан БНХАУ-ын дотоодын хүнсний хангамжийн түвшин 2030 он хүртэл буурах эрсдэлтэй байгааг олон улсын байгууллагуудын судалгаа харуулж байна. Манай улстай эдийн засгийн бүтцээрээ ижил төстэй гэгддэг Казахстан Улс гурил, үр тариа, мах, сүүн бүтээгдэхүүнээр дотоод нөөцийн хэрэгцээгээ бүрэн хангадаг хэдий ч цаашид дотоодын хүнсний хангамж, аюулгүй байдалдаа онцгой анхаарч үр тариа, гурилын экспортоо хязгаарласан мэдээ бас байна.

Мөн дэлхийн томоохон үйлдвэрлэгч орны нэг болох Турк Улсад сүүлийн 20 жилд байгаагүй ихээр инфляц өсөж 70 хувьд хүрсэн байна. Энэхүү инфляцын огцом өсөлт хүнс болон тээврийн үнийн өсөлт голлон нөлөөлсөн байна. Манай стратегийн түнш улс болох Япон, Солонгос, Энэтхэг зэрэг улсууд ч хүнсний хангамж, аюулгүй байдалдаа онцгойлон анхаарч эхэллээ. Ийнхүү дэлхий нийтээр хүнсний хангамж, аюулгүй байдал эрсдэлд орж байгаа учраас өнгөрсөн 04 дүгээр сарын 13-ны өдөр Нэгдсэн Үндэстний Байгууллага, Олон улсын валютын сан, Дэлхийн банк, Дэлхийн худалдааны байгууллага хамтарсан уриалга гаргаж, дэлхий нийтээрээ үүнд онцгой анхаарч, олон улсын хамтын ажиллагааг улам эрчимжүүлэхийг бас давхар санууллаа.

Эрхэм төрийн түшээд ээ,

Өнөөдөр манай улс өргөн хэрэглээний бараа бүтээгдэхүүн, үйлчилгээнийхээ бараг тэн хагасыг, түүн дотроо хүнсний бүтээгдэхүүнийхээ  50 орчим хувийг гаднаас авч байна. Өнгөрсөн 2021 онд л гэхэд нэг тэрбум ам.доллараар хэмжигдэх хүнсний бүтээгдэхүүнийг импортоор худалдан авсан байна. Монголчууд бид мах, гурил, төмс гэсэн гурван бүтээгдэхүүнээр дотоодын хэрэгцээгээ бүрэн хангаж байна. Энэ бол чамлахааргүй амжилт бөгөөд олон жилийн нөр их хөдөлмөрийн үр дүн гэдгийг бид мэдэж байгаа.
Гэхдээ гурилан бүтээгдэхүүний 33, хүнсний ногоо болон сүүн бүтээгдэхүүний 40 орчим, өндөгний  50 орчим хувь, загас, будаа, элсэн чихрээ 100 хувь, тахианы мах, ургамлын тос, бүр хүнсний давсаа хүртэл бид 100 хувь гаднаас авч байна. Алийн болгон бид айлаас давсаа хүртэл гуйж амьдрах юм бэ? Ганцхан жишээ дурдахад л олон зуун жилийн нүүдлийн мал аж ахуйн соёлтой, 70-аад сая малтай, сүү, сүүн бүтээгдэхүүнээрээ дотоодын хэрэгцээгээ бүрэн хангах нөөц бололцоотой манай улс өнөөдөр импортын хуурай сүүгээр хийсэн сүү, сүүн бүтээгдэхүүн хэрэглэж байгааг та бид бүгдээрээ мэдэж байгаа. Түүн дотроо нялх нярай, бага насны хүүхдүүд эх орондоо үйлдвэрлэсэн шим тэжээлтэй сүү, сүүн бүтээгдэхүүн хэрэглэж чадахгүй байна. Өвгөд хөгшид маань ч бас хэрэглэж чадахгүй байна.
Энэхүү манай улсын хүнсний үйлдвэрлэл, хангамжийн эмзэг байдал нь дэлхий нийтийг хамарсан цар тахал, олон улсын түвшинд үүсээд буй геополитикийн нөхцөл байдлын улмаас улам ихээр мэдрэгдэх боллоо. Тухайлбал, манай улсын хүнсний бүтээгдэхүүний үнэ сүүлийн нэг жилийн хугацаанд 20 орчим хувиар огцом өсөж, инфляц 15 хувьд хүрч хүн ардын амьжиргаа, улс орны эдийн засагт хүндээр тусаж байна. Цаашид ч дэлхий нийтийн хүнсний хангамж, нийлүүлэлтийн доголдол хэдий хүртэл үргэлжлэх нь тодорхойгүй байгаа бөгөөд энэ нь манайх шиг хөгжиж буй улсын хүнсний хангамж, аюулгүй байдалд ихээхэн хэмжээний хохирол учруулж болзошгүй төлөв байдал үүсэж байна.
Мөн хүнсний хангамж, нийлүүлэлтээс гадна хүнсний бүтээгдэхүүний чанар, аюулгүй байдал ч манай улсын үндэсний аюулгүй байдлын тулгамдсан асуудал болоод байна. Үйлдвэрлэж, импортолж, экспортолж, борлуулж байгаа бүх бүтээгдэхүүний бүтээгдэхүүн эрүүл, чанартай байх ёстой. Итгэмжлэгдсэн лабораториудын хүчин чадал хангалтгүй, хүнсний бүтээгдэхүүний аюулгүйн үзүүлэлтийг бүрэн шинжилж чадахгүй байгаа нь манай улс хүнсний аюулгүй байдлаа бүрэн хянаж чадахгүй байгааг бас давхар харуулж байна. Харин хүнсний аюулгүйн үзүүлэлтийг бүрэн хангасан бүтээгдэхүүн хэрэглэдэг болохын тулд харин бид шат шатандаа хяналтаа чангатгаж, стандартаа мөрдүүлж, хүний эрүүл мэнд, амь нас, аюулгүй байдалд харшилсан аливаа үйлдэлтэй хатуу тэмцэх ёстой юм.

Тухайлбал, хорт хавдрын нас баралтаараа манай улс дэлхийд тэргүүлж, чанаргүй хоол хүнсээр дамжих өвчний дэгдэлт их байгаа нь манай орны хүнсний чанар, аюулгүй байдалд аюулын харанга дэлдсэнийг бас давхар харуулж байна. Мөн НҮБ-ын судалгаагаар манай улсын хүн амын 20 орчим хувь нь хангалттай хэмжээний шим тэжээлтэй хүнсээр хангагдаж чадахгүй байна гэж онцолжээ. Хүн амд шим тэжээлтэй хоол хүнс хүрэлцэхгүй байх асуудал нь хүнсний хангамжаас гадна ажилгүйдэл, ядуурал, өрхийн орлоготой ч шууд хамааралтай юм. Бид цаашид улс орныхоо эдийн засгийн аюулгүй байдлыг хангах, түүн дотроо тогтвортой хөгжлийн хамгийн гол үзүүлэлт болох хүнсний хангамж, аюулгүй байдлыг эрс сайжруулахад урд урдынхаас илүү анхаарч, ихээхэн хүчин чармайлт гарган ажиллах шаардлагатай боллоо.
Тиймээс Монгол Улсын Ерөнхийлөгчийн ивээл дор Хүнсний хангамж, аюулгүй байдал-Газар тариалан үндэсний чуулганыг өнгөрсөн сард зохион байгуулж, чуулганаас гаргасан зөвлөмжийг Улсын Их Хурал, Засгийн газарт  хүргүүлсэн. Төрийн тэргүүн Улсын Их Хурлын чуулганд үндэсний аюулгүй байдал, улс орны гадаад болон дотоод нөхцөл байдал, тулгамдаж буй асуудлаар хоёр удаа хаалттай мэдээлэл хийснийг та бүхэн санаж байгаа. Энэ нь эрхэм түшээд та бүхэн төрийн бодлогоо тодорхойлох эрхэлсэн ажлаа сайн хийхэд шаардлагатай мэдээллийг өгч байна гэж би ойлгож байгаа юм. Цаашид ч гэсэн Үндэсний байдлын зөвлөлөөс Улсын Их Хурлын гишүүд, Засгийн газрын гишүүдийг шаардлагатай мэдээ, мэдээллээр хангаж ажиллах болно гэдгээ бас хэлье. Үүнийг харин та бүхэн хамгийн гол нь үйл хэрэгтээ төрийн бодлого тодорхойлохдоо ажил төрөл эрхлэн явуулахдаа анхаарч ажиллах нь чухал байна. 
Өнгөрсөн долоо хоногт Үндэсний аюулгүй байдлын зөвлөлийг хуралдуулж, хүнсний хангамж, аюулгүй байдлын талаар авч хэрэгжүүлэх арга хэмжээний тухай зөвлөмж гаргалаа. Энэ асуудалд та бүхэн анхаарлаа хандуулж, судалж үзсэн гэдэгт итгэж байна. Эрхэм нөхөд өө,

Өнгөрсөн 30 жилд хөдөө аж ахуйн салбарт төрийн зүгээс үзүүлсэн дэмжлэг тийм ч бага байгаагүй. Харин бодит үр дүн, ахиц дэвшил ямар байгааг та бүхэн дор бүрнээ тунгаан бодож, эргэцүүлэн дүгнэх нь зүйтэй юм. Үндэсний аюулгүй байдлын үзэл баримтлалын хэрэгжилтэд хийсэн дүн шинжилгээний үнэлгээгээр хүнсний аюулгүй байдлын холбогдох заалтууд хангалттай хэрэгжээгүй гэж дүгнэсэн байна. Энэ дүгнэлтээс үзэхэд нэн тэргүүнд төрийн бүх шатны байгууллага хоорондын ажлын уялдаа холбоо, нэгдсэн зохион байгуулалтыг сайжруулж, дор бүрнээ эрхэлсэн ажилдаа эзэн байж, сахилга, хариуцлагаа эрс чангатгахыг хатуу сануулж байна.

Орчин үеийн хөдөө аж ахуйн салбар нь олон улсын зах зээлд өрсөлдөх чадвартай, аливаа эрсдэлд дархлаатай, өрхийн үйлдвэрлэлээс улс үндэстний үйлдвэрлэл хүртэл хүртээмжтэй, засаглал, санхүүжилтийн оновчтой тогтолцоотой байх ёстой. Өөрөөр хэлбэл, манай улсын хөдөө аж ахуйн салбар нь эрүүл малтай, өндөр бүтээмжтэй, байгаль орчинд ээлтэй, суурь дэд бүтэцтэй, санхүү, даатгалын оновчтой тогтолцоотой, шинэ техник, технологийг нэвтрүүлсэн, мэргэшсэн хүний нөөцтэй, хувийн хэвшилд тулгуурласан байх ёстой юм. Ийм учраас Үндэсний аюулгүй байдлын зөвлөлийн зөвлөмжийн дагуу Улсын Их Хурал, Засгийн газар хүнсний хангамж, аюулгүй байдлыг онцгойлон анхаарч, тусгайлан хэлэлцэхийг Монгол Улсын Ерөнхийлөгч санал болгож, Улсын Их Хурлын  тогтоолын төслийг өргөн барьж байгаа бөгөөд Засгийн газраас хүнсний хангамж, аюулгүй байдлыг хангах үндэсний хөтөлбөрийг Улсын Их Хуралд яаралтай горимоор оруулан, хэлэлцүүлэх нь зүйтэй хэмээн үзэж байна.

Монголчууд бид ирэх таван жилд гол нэрийн 19 төрлийн хүнсний бүтээгдэхүүнээр дотоодын хэрэгцээгээ бүрэн хангаж, хүнсний хувьсгал хийцгээе. Өөрчлөлтийг, өөрөөр хэлбэл, мах, махан бүтээгдэхүүн, сүү, сүүн бүтээгдэхүүн, төмс, лууван, байцаа, манжин, сонгино, саримс, хүрэн манжин, гурил, гурилан бүтээгдэхүүн, хүлэмжийн ногоо, өндөг, цөцгийн тос, хүнсний давс, тахианы мах, ургамлын тосоор хүн амын хүнсний хэрэгцээг дотоодоосоо бүрэн хангаж, цаашдаа элсэн чихэр, төрөл бүрийн будаа, гахайн мах, жимс, жимсгэнээр хангах ажлыг эрчимтэй эхлүүлье. Үүний тулд Хүнсний хангамж, аюулгүй байдал үндэсний хөдөлгөөнийг орон даяар өрнүүлэх санаачилгыг дэвшүүлж байна. Баярлалаа. 

Энэ хөдөлгөөний хүрээнд дараах суурь шинэчлэлүүдийг хийхэд анхаарах шаардлагатай байна.

1.Монгол хүн Монгол хүнсээр дотоодын хэрэгцээгээ бүрэн хангах, хүнс экспортлогч улс болоход шаардлагатай эрх зүйн шинэчлэл хийж, Хүнс, хөдөө аж ахуйн тухай багц хуулийг батлан гаргах шаардлагатай байна;

2.Хөдөө аж ахуйн кластеруудыг хөгжүүлэх, хүнсний үйлдвэрлэлийн цогцолборууд байгуулах, түүхий эд боловсруулах, бэлтгэн нийлүүлэлтийн тогтолцоо болон тээвэр логистикийн оновчтой сүлжээ хөгжүүлэх шаардлагатай байна;

3.Тариалангийн талбайг хашаажуулж, ойн зурвас байгуулж, эрчимжсэн газар тариалан, эрчимжсэн мал аж ахуйг хослуулан хөгжүүлэх, хүн амыг хүнсний ногоогоор жилийн дөрвөн улирлын турш тогтвортой хангах хүлэмжийн цогцолбор, зоорины аж ахуйг нэмэгдүүлэх шаардлагатай байна;

4.Стандартын шаардлага хангасан хүнсний улаан буудайн стратегийн байнгын нөөц бүрдүүлдэг болох, хүнсний аюулгүй байдал, хяналт, баталгаажуулалтыг боловсронгуй болгон итгэмжлэгдсэн лабораториудын хүчин чадлыг нэмэгдүүлж, хүнсний аюулгүйн үзүүлэлтийг бүрэн шинжилдэг болгох шаардлагатай байна;

5.Мал, амьтны гарах халдварт өвчинтэй тэмцэх, урьдчилан сэргийлэх стратегийг сайжруулж, био бэлдмэлийн дэвшилтэт үйлдвэрлэлийг нэвтрүүлэн ойрын таван жилийн хугацаанд малын өвчингүй эрүүл бүс болох шаардлагатай байна;

6.Суурь дэд бүтэц болох ус, усалгаа, эрчим хүч, уур, дулааны найдвартай эх үүсвэрийг хангах, усны нөөцийг зөв зохистой ашиглах, усалгааны дэвшилтэт техник, технологи нэвтрүүлэх;

7.Шинэ техник, технологи, инновацыг нэвтрүүлэх, бүтээмжийг дээшлүүлэх, мэргэжилтэй боловсон хүчин, мэргэшсэн ажилчдыг үе шаттай бэлтгэж, хөдөө аж ахуйн салбарт тогтвор суурьшилтай ажиллах орчныг бүрдүүлэх шаардлагатай байна;

8.Төсөв, санхүүгийн нөөц боломжоо бүрэн дүүрэн, үр дүнтэй ашиглаж, зах зээлийн зарчимд суурилсан татвар, даатгалын оновчтой, хүртээмжтэй тогтолцоо бий болгон, эргэлтийн хөрөнгийн болон урт хугацааны хөрөнгө оруулалтын хөнгөлөлттэй зээл, санхүүжилт, урамшуулал олгох, мөн хувийн хэвшлийн хөрөнгө оруулалтыг түлхүү ашиглах шаардлагатай байна;

9.Тариалангийн зориулалттай газрын хэмжээг тэлэх, нэмэгдүүлэх, хөрсний доройтлыг бууруулах, ээлжлэн тариалалтын техник, технологийн шинэчлэл хийх;

10.“Тэрбум мод” үндэсний хөдөлгөөний хүрээнд агро-ойн аж ахуйнууд байгуулах, суулгац үржүүлгийн төв болон жимс, жимсгэний аж ахуйг хөгжүүлэх, ургамлын генетик нөөцийн ашиглалт хамгаалалт, нутагшсан сортын үрийн нөөц бүрдүүлэх, үрийн аж ахуйг шинжлэх ухааны үндэслэлтэйгээр хөгжүүлэх нь нэн чухал байна. Дээрх зорилтуудыг амжилттай хэрэгжүүлснээр эх орондоо Монгол хүнсээр бүрэн хангаж, цаашлаад хүнс экспортлогч орон болох төдийгүй олон мянган ажлын байр шинээр бий болж, иргэдийн амьжиргааг дэмжих боломж бүрдэнэ.

Энэхүү Хүнсний хангамж, аюулгүй байдал үндэсний хөдөлгөөнийг Тэрбум мод болон Эрүүл монгол хүн үндэсний хөтөлбөртэй нягт уялдуулан хэрэгжүүлэх ёстой юм. Тэрбум мод үндэсний хөдөлгөөний суурь зорилгын нэг нь усны нөөцийн хомсдолоос сэргийлэх, хөрс, газрын доройтлыг сэргээх, ажлын байрыг нэмэгдүүлэх явдал юм. Энэ нь манай улсын тогтвортой хөгжлийн суурь үндэс болно. Хөрсөө хамгаална гэдэг бол хүнсээ хамгаална гэсэн үг, хөрсөө хамгаална гэдэг бол хүнээ хамгаална гэсэн үг, хөрсөө хамгаална гэдэг бол тусгаар тогтнолоо хамгаална гэсэн үг юм шүү.
НҮБ-ын судалгаагаар манай улс жилд 2.1 тэрбум ам.доллараар үнэлэгдэх хэмжээний хөрсөө алдаж байгааг анхааруулсан. Эрүүл, үржил шимтэй хөрсгүйгээр хөдөө аж ахуйн салбарын хөгжлийг төсөөлөх ямар ч боломжгүй. Манай улсын нийт газар нутгийн дөнгөж 0.7 хувийг эзэлдэг газар тариалангийн эдэлбэр газрынхаа хөрс, түүний үржил шимийг хайрлан хамгаалж, бүтээмжийг нэмэгдүүлж, нөөц боломжийг бүрэн ашиглахад төрийн бодлого чиглэгдэх ёстой. Та бүхэн үүн дээр онцгойлон анхаарах ёстой. Түүнчлэн хөдөө аж ахуйн кластер, ой мод, жимс жимсгэнэ, хүнс үйлдвэрлэлийн агро-паркуудыг түшиглэсэн үйлдвэрлэгч, тариаланчдын шинэ хотхонуудыг бий болгох шаардлагатай байна. Ингэснээр нийслэл хот, төв суурин газрын хүн амын төвлөрөл саарч, хөдөө орон нутаг дахь ажлын байр олон мянгаар нэмэгдэж, эх байгаль, эрүүл орчиндоо ажиллаж, амьдрах амьдралын шинэ орчин бас давхар бий болно.

Манай улсын эрхэм хүндэт ард иргэд ээ,

Монголчууд бид зөвхөн уул уурхайн салбараас гадна хөдөө аж ахуй, газар тариалангаа хөгжүүлж асар их ашиг шим, үр өгөөж хүртэх боломж байна. Үүнд дэлхийн хүн амын өсөлт, хүнсний хангамжийн асуудал ч нөлөөлж байна. Дэлхийн долоон тэрбум хүн амын 1.6 тэрбум нь Монгол Улсыг тойрон амьдарч байна. Бид усан далайд гарцгүй ч хүн далайд гарцтай ард түмэн. Энэ бол асар том зах зээлийг би хэлж байгаа юм. Энэ боломжийг бид ашиглах ёстой. Одоо бүгдээрээ бүс нутаг руугаа дэлхийд гарцгаая. Хөтөлгөө морьтой хүн хол явдаг гэж Монголчууд ярьдаг. Бид уул уурхайн баялгаас гадна, өсөн үржиж, урган арвиждаг хөдөө аж ахуйн баялгаараа энэ том зах зээл рүү гарцгаая. Энэ цаг мөчөөс эхлэн бид өөрсдөө үйлдвэрлэж, эх орныхоо ариун дагшин хөрсөнд ургасан экологийн цэвэр Монгол хүнсээр хэрэгцээгээ бүрэн хангахын зэрэгцээ хүнс экспортлогч орон болох хатуу зорилго тавьж ажиллах шаардлагатай болж байна.

Энэ том зорилтыг ханган хэрэгжүүлэхэд баялаг бүтээгч тариаланчид, ногоочид, жимсчид, малчид, хүнсчид, үйлдвэрлэгчид, бизнес эрхлэгчид, мэргэжлийн холбоод, төрийн бус байгууллагууд болон манай ард түмэн та бүхний онцгой чухал үүрэгтэй юм. Харин төр засаг нь иргэд, баялаг бүтээгчдээ бүх талаар дэмжиж, бодлого нь тодорхой, хэрэгжүүлэлт нь нээлттэй, дэмжлэг нь оновчтой, санхүүжилт нь хүртээмжтэй байж, төрийн байгууллага хоорондын уялдаа холбоо, төр-хувийн хэвшлийн түншлэлийг дээд зэргээр сайжруулах ёстой юм. Энэ хавар бид, энэ хавар, зун бид хэрхэн ажиллахаас ирэх намрын ажлын үр дүн, иргэдийн хүнсний хангамж шууд шалтгаална. Ийм ч учраас хаврын тариалалтын эхэн үед Улсын Их Хурлын хаврын чуулганд төрийн тэргүүн биечлэн оролцож, энэхүү анхааралд та бүхний анхаарлыг онцгойлон хандуулж, Улсын Их Хурал, Засгийн газрыг өндөр хариуцлагатай ажиллахыг сануулж байна.

Улс орныхоо тусгаар тогтнол, хөгжил дэвшил, үр хүүхдүүдийнхээ ирээдүйн сайн сайхны төлөө Монголоо гэсэн зүрх сэтгэлтэй хүн бүр Хүнсний хангамж, аюулгүй байдал үндэсний хөдөлгөөнийг дэмжиж, хамтран ажиллахын зэрэгцээ эх орондоо үйлдвэрлэсэн хоол хүнс, бараа бүтээгдэхүүн, үйлчилгээг худалдан авдаг эх оронч хэрэглэгч байхыг ард түмэндээ уриалж байна. Энэ бол эх орноо, үндэсний үйлдвэрлэлээ дэмжсэн Монгол хүний сэтгэл юм шүү. Энэ бол жинхэнэ эх оронч үзэл юм шүү. Өрх бүлээрээ хүнс үйлдвэрлэгч, улс орноороо хүнс экспортлогч болохын төлөө төр засаг, ард түмнээрээ нэгдэн нийлж, нэгэн сэтгэлээр хамтран зүтгэцгээе. Баярлалаа. Эцэст нь нэг зүйл хэлэхэд эрхэм нөхөд сэтгэл гаргаж, ажлаа хийцгээ. Мөнх тэнгэрийн хүчин дор Монгол Улс мандан бадрах болтугай. Анхаарал тавьсанд их баярлалаа та бүхэнд.
Г.Занданшатар: Монгол Улсын эрхэм хүндэт Ерөнхийлөгч өө, Монгол Улсын Их Хурлын эрхэм гишүүд ээ,
Өнөөдөр Монгол Улсын Үндсэн хуулийн гучин гурвын гуравд Ерөнхийлөгч Улсын Их Хуралд болон ард түмэндээ илгээлт гаргаж, чуулганд өөрийн тааллаар оролцож, улс орны дотоод, гадаад байдлын нэн чухал асуудлаар санал, мэдээлэл ирүүлж болно гэж заасны дагуу Монгол Улсын Ерөнхийлөгч Ухнаагийн Хүрэлсүх Хүнсний хангамж, аюулгүй байдлыг хангах талаар томоохон зорилт дэвшүүлж, хүнсний хангамж, аюулгүй байдал, үндэсний хөдөлгөөнийг эхлүүлэх санал дэвшүүллээ. Яах аргагүй энэ бол гадаад, дотоод байдлын нэн чухал асуудал мөн. Сүүлийн гурван жилийн цар тахлын бас олон улсын хурцадмал нөхцөл байдал, Орос Украйны дайны нөхцөл байдлаас шалтгаалж дэлхий даяар хүнсний хомсдолд орох эрсдэл бий болсон. Хүнсний бүтээгдэхүүний үнийн өсөлт бий болсон энэ цаг үед яг одоо ид хаврын тариалалт өрнөж байна. 
Тиймээс нэгэнт бэлэн байгаа боломжоо ашиглаж хүч хөдөлмөрөө нэгтгэж Монгол Улсын Ерөнхийлөгчийн санаачилсан энэхүү зорилт, Монгол Улсын Ерөнхийлөгчийн санаачилсан Зуун жилд арван зорилт хөгжлийн санаачилга, улс урт Алсын хараа урт хугацааны хөгжлийн бодлогын нэгийн тавын арван нэг, Монгол Улсын Их Хурлаас баталсан Монгол Улсын Засгийн газрын 2020-24 оны үйл ажиллагааны хөтөлбөрийн гурвын гуравт гол нэрийн хүнсний бүтээгдэхүүнээр дотоодын хэрэгцээгээ бүрэн хангах, импортыг орлох, экспортыг дэмжих талаар дэвшүүлсэн зорилтуудыг хэрэгжүүлэх, мал аж ахуй, газар тариалангаа эрчимжүүлэн хөгжүүлж, эрүүл, органик хүнс экспортлогч улс болох зорилгын төлөө одоо Монгол хүн бүр, аж ахуйн нэгж, байгууллага болон нэн ялангуяа Улсын Их Хурал, Засгийн газар, төрийн бүх байгууллагууд хичээн чармайж ажиллахыг уриалъя. 
Эрхэм гишүүд ээ, 
Гадаад, дотоод цаг үеийн шаардлагад нийцсэн Монгол Улсын Ерөнхийлөгчийн энэхүү эх оронч санаачилгыг дэмжихийн тулд дараах таван чиглэлээр үүргийг өгч байна. Нэгдүгээрт Монгол Улсын Ерөнхийлөгч Ухнаагийн Хүрэлсүхийн энэ чиглэлээр санаачилсан хууль тогтоомжийн төслийг дараалал харгалзахгүйгээр, нэн ялангуяа саяын энэ холбоотой Улсын Их Хурлын тогтоолын төслийг дараалал харгалзахгүй шуурхай шийдвэрлэж, үр дүнтэй хэрэгжүүлэх бүхий л боломжийг бүрдүүлэх, нэн яаралтай горимоор энэ Улсын Их Хурлын тогтоол болон холбогдох бусад хууль тогтоомжуудыг хэлэлцэн батлах шаардлагатай байна. Яг хаврын тариалалтын үе өрнөж байна. Тариаланчдаа дэмжиж, эх орондоо эрүүл хүнс ургуулъя тарья гэсэн хөдөлгөөнийг дэмжих ажлыг төр, аймаг, бүх шатанд хэрэгжүүлэх хэрэгтэй байна. 
Хоёрдугаарт нь, Ерөнхийлөгчийн санаачилсан энэ тогтолцооны таван шинэчлэлийн хүрээнд хууль, эрх зүйн орчны давхардлыг арилгах, Төрөөс хүнс, хөдөө аж ахуйн талаар баримтлах бодлогын хүрээнд Хөдөө аж ахуйн тухай анхдагч хуулийн төслийг ойрын үед боловсруулан батлах, батлах чиглэлээр, бас энэ Улсын Их Хурлын тогтоолын төслийг яаралтай эцэслэн боловсруулж, ирэх долоо хоногтоо хэлэлцэн батлах чиглэлээр Байгаль орчин, хүнс, хөдөө аж ахуйн байнгын хороо, Монгол Улсын Хүнс, хөдөө аж ахуйн хүн, хөнгөн үйлдвэрийн яам хамтран ажиллаж одоо яаралтай батлах чиглэлийг өгч байна. 
Гуравдугаар, хүнс, хөдөө аж ахуйн хөнгөн үйлдвэрлэлийг кластераар хөгжүүлэх, түүхий эд бэлтгэн нийлүүлэлтийн тогтолцоог бүрдүүлэхэд чиглэсэн бодлого, хууль тогтоомжийг боловсруулах, хэлэлцүүлэх арга хэмжээг шуурхай авч, шаардлагатай хууль тогтоомжийн төслийг санаачлан ажиллахыг Үйлдвэржилтийн бодлогын байнгын хороонд даалгаж байна. 
Дөрөвдүгээрт, хүнсний аюулгүй байдлын хяналтыг сайжруулах оновчтой бүтэц, тогтолцоо бүрдүүлэх, хөдөө аж ахуй хүнсний салбарын мэргэжилтэй хүний нөөцийг бүрдүүлэх, санхүү даатгалын оновчтой тогтолцоог бүрдүүлэх зэрэг Ерөнхийлөгчийн санаачилсан энэ асуудлыг Төсвийн, Эдийн засгийн байнгын хороонд онцгой анхааралтай авч, Засгийн газар, холбогдох яамдтай хүчээ нэгтгэж энэ асуудлуудыг шийдвэрлэх нь зүйтэй гэж үзэж байна. 
Тавдугаарт, хүнсний хангамж, аюулгүй байдал чиглэлээр одоо эрүүл хүнс, эх оронч үйлдвэрлэлийг дэмжсэн үндэсний хөдөлгөөнийг дэмжин өрнүүлэх, шаардлагатай бодлого, шийдвэр гаргаж, эрх зүйн орчныг бүрдүүлэх чиглэлээр мэргэжлийн байгууллага, эрдэмтэн судлаачдын бүрэлдэхүүнтэй Улсын Их Хурлын ажлын хэсэг, эсвэл бүр шаардлагатай бол түр хороог Улсын Их Хуралд байгуулан ажиллуулах боломжтой гэж үзэж байна. 
Эрхэм гишүүд ээ, 
Эх орондоо хүнсний хувьсгал хийж, ногоон хувьсгал хийж, эрчимт хөгжил эрүүл Монголыг цогцлоох эрхэм үйлсийн төлөө хүчээ нэгтгэж, хамтран зүтгэхийг уриалж байна. Анхаарал тавьсанд баярлалаа. Ажилдаа чиглүүлье. Ингээд Монгол Улсын Үндсэн хуулийн гучин гурвын гуравт заасны дагуу гадаад, дотоод бодлогын нэн чухал асуудлаар мэдээлэл хийж, чухал эх оронч санаачилга дэвшүүлсэн монгол Улсын Ерөнхийлөгч Ухнаагийн Хүрэлсүх танд баярлалаа. Дараагийн асуудалд орно. 
Хэлэлцэх асуудлын дагуу дараагийн дөрвөн асуудлыг хэлэлцэнэ. Монгол Улсын Их Хурлын чуулганы хуралдааны дэгийн тухай хуулийн арван гурвын дөрөвд гишүүн энэ хуулийн есийн тавд заасан нэгдсэн хуралдаанаар хэлэлцэхээр тогтсон асуудлыг хойшлуулах, дараалал, өөрчлөх асуудал нэмэх горимын санал гаргах бол Улсын Их Хурлын даргад нэгдсэн хуралдаанаас өмнөх өдрийн арван долоон цагаас өмнө үндэслэл бүхий саналаа бичгээр ирүүлнэ гэж заасны дагуу Улсын Их Хурлын гишүүн Сандагийн Бямбацогтоос ирүүлсэн албан бичгийг уншиж танилцуулъя. 
Монгол Улсын Их Хурлын 22 оны 05 дугаар сарын 13-ны өдрийн чуулганы нэгдсэн хуралдаанаар Зөвшөөрлийн тухай хуулийн шинэчилсэн найруулгын төсөлтэй холбогдуулан үг хэлэх саналтай байгаа тул Монгол Улсын Их Хурлын чуулганы хуралдааны дэгийн тухай хуулийн арван гуравдугаар зүйлийн арван гурвын дөрөвд заасны дагуу зөвшөөрөл олгож өгнө үү. Улсын Их Хурлын гишүүн Сандагийн Бямбацогт гэсэн байна. Сандагийн Бямбацогт гишүүн үг хэлнэ. Дараа нь хорин Монгол Улсын хөгжлийн 2023 оны төлөвлөгөө батлах тухай Улсын Их Хурлын тогтоолын төслийг хэлэлцэх эсэх асуудлыг үргэлжлэн хэлэлцэнэ. Сандагийн Бямбацогт гишүүн.
С.Бямбацогт: Гишүүнийхээ өглөөний амгаланг айлтгая. Тэгээд сая Монгол Улсын Ерөнхийлөгчийн мэдээллийг сонслоо. Гаргаж байгаа бас хүнсний аюулгүй байдал, хүнсний хангамжийн асуудлаар үндэсний хөдөлгөөн өрнүүлье гэдгийг бас дэмжиж байгаа. Тэгээд Хүнсний тухай хуулийн шинэчилсэн найруулгын төслийг санаачлан боловсруулж байгаа. Тун одоо ойрын үед бас Их Хуралд өргөн барихаар гишүүдтэйгээ бас хамтарч ажиллана гэдгээ бас илэрхийлье. Тэгээд хамтарч ажиллах гишүүдийн байвал энэ хуульд оролцох гишүүд саналаа өгөөрэй гэдгийг хэлье. 
Зөвшөөрлийн хуулийг 2019 оны 03 сард Монгол Улсын Их Хурлын гишүүд одоо 22 гишүүн Их Хуралд өргөн барьсан байдаг. Монгол Улсын Засгийн газар ч гэсэн бас Зөвшөөрлийн хуулийг бас 2019 онд өргөн барьсан. Их Хуралд өргөн бариад үндсэндээ 2019 оны дөрвөн сард хэлэлцэх эсэх нь шийдэгдээд одоо дөрвөн жилийн хугацаа өнгөрч байгаа. Дөрвөн жилийн хугацаа өнгөрч байхад одоо ард иргэдийн маш их хүсэн хүлээж байгаа, аж ахуйн нэгжийн одоо маш их хүсэн хүлээж байгаа энэ хууль маань дөрвөн жил батлагдахгүй удаад байна. Дөрвөн жилийн хугацаа өнгөрчихлөө. Тийм болохоор энэ Зөвшөөрлийн хуульд Монгол Улсын Их Хурал зөвшөөрөл олгож өгөөч. Энэ зөвшөөрөлтэйгөөс бусад нь чөлөөтэй байх энэ зарчмыг л энэ хуулиар тунхаглаж байгаа юм. 
Монгол хүний амь нас, эрүүл мэндтэй холбоотой асуудал, байгалийн баялаг ашиглахтай холбоотой асуудал, Монгол Улсын үндэсний аюулгүй байдалтай холбоотой асуудал, байгаль хамгаалахтай холбоотой асуудал гэсэн үндсэн хэдэн чухал асуудал дээр л тусгай зөвшөөрөл өгдөг байя. Үүнээс бусад нь одоо тийм үү бизнес, ард иргэд, аж ахуйн нэгж болгон чөлөөтэй эрхэлдэг байя гэдэг агуулгаар энэ хуулийн төслийг өргөн барьсан юм. 2001 онд анх Зөвшөөрлийн тухай хууль батлагдсан байдаг. Энэ үед үндсэндээ төрөөс сумын Засаг даргаас авхуулаад Засгийн газар хүртлээ үндсэндээ нэг хоёр зуу орчим тусгай зөвшөөрөл өгдөг байсан. 2019 онд бид нар хуулийн төслийг өргөн барих гээд судалгаа хийж байх үед тусгай зөвшөөрөл олгодог байгууллагын тоо нөгөө сумын Засаг засаг даргаас авхуулаад Засгийн газар хүртлээ мянга дөрвөн зуу болчихсон байсан. Энэ жил одоо 22 онд Худалдаа, аж үйлдвэр, танхимын хийсэн судалгаагаар мянга зургаан зуу болсон байна зөвшөөрлийн тоо.

Ингээд үндсэндээ бол зөвшөөрөл төрөөс л одоо хүнд суртал, нэг гарын үсэг өгөхийн тулд тийм үү? Найман нэрийн барааны дэлгүүр ажиллуулахын тулд найман төрлийн зөвшөөрөл авдаг болчихсон. Ийм байдлаар тэгээд. Зөвшөөрөл болгоны цаана, гарын үсэг болгоны цаад талд хүнд суртал, шан харамж авлигал явдаг. Авлигал явдаг. Энийг л цэгцэлье гэж байгаа юм. Ерөөсөө зөвшөөрөлтэйгөөс бусад нь хориотой. Зөвшөөрөл авч байж үйл ажиллагаа явуул. Зөвшөөрснөөс бусад нь хориотой шүү гэж нэг ийм үзэл баримтлалаар бид нар сүүлийн үед одоо зуун жил явж ирсэн Монгол Улс. Тэгвэл одоо зөвшөөрөл авдгаас бусад нь чөлөөтэй байя гэдэг үзэл баримтлал руу шилжье. Энэ мянга дөрвөн зуун зөвшөөрлийг дөрвөн зуу болтол нь цөөлье гэдэг агуулгаар хуулийн төслийг болон санаачилсан, боловсруулсан юм. Одоо ингээд дөрвөн жилийн хугацаа өнгөрөөд байж баталдаггүй.

Тэгсэн мөртөө бид нар ярихдаа болохоор Засгийн газрын мөрийн хөтөлбөр, улс төрийн намуудын сонгуулийн мөрийн хөтөлбөрт зөвшөөрлийн тоог цөөлнө. Тусгай зөвшөөрлийг цөөлнө, хүнд суртлыг багасгана. Энэ авлигын эх үүсвэр нь тусгай зөвшөөрөл болоод байна гэж ярьдаг. Энэ гарын үсэг болоод байна гэж ярьдаг. Тэгсэн мөртөө ингээд ерөөсөө гарын үсгээс төрийн албан хаагчдыг тийм үү, тэр авлигаас нь салах энэ том одоо хуулиа батлах асуудлаар Их Их Хурал хойрго байгаад байна. Энийг одоо хурдан баталмаар байна. Энийг одоо хурдан хэлэлцүүлж өгөөч ээ, хэлэлцүүлж өгөөч. Энийг хурдан батлах юм бол ард иргэд, аж ахуй нэгжийн нуруу тэнийх гээд байна. Чөлөөтэй бизнес эрхэлдэг болсноор ард иргэд, аж ахуйн нэгж маань тэр хэмжээгээрээ төсвийн орлого нэмэгдэнэ. Орлого нэмэгдсэн хэмжээгээрээ татвар ахиу төлнө. Татвар, ахиу төлсөн хэмжээгээр төсвийн орлого нэмэгдэнэ. Эдийн засаг чинь томорно. Далд эдийн засаг чинь ил гарна . Энийг л бид нар тал талдаа бас бодмоор байгаа юм. Тийм болохоор энэ Зөвшөөрлийн хуульд зөвшөөрөл олгож өгөөч, хурдан хэлэлцүүлж өгөөч. Ард иргэд, аж ахуй нэгж маань энэ хуулийг маш их хүсэн хүлээж байгаа гэдэг асуудлыг л одоо ойрын үед хэлэлцүүлж өгөөч гэсэн санал өгөөд одоо хэлэхгүй бол болохгүй байна. Дөрвөн жил өнгөрөөд байгаа учраас хэлэхгүй бол болохгүй байна гэдгийг бас гишүүд маань бас удирдлагуудаа ойлгооч гээд хүсэж байна. Баярлалаа.
Г.Занданшатар: Үг хэллээ. Одоо хэлэлцэх асуудалд орно. 
Хоёр.Монгол Улсын хөгжлийн 2023 оны төлөвлөгөө батлах тухай Улсын Их Хурлын тогтоолын төслийн хэлэлцэх эсэхийг үргэлжлүүлж хэлэлцэнэ. 
Ажлын хэсгийн гишүүдийг танилцуулъя. Сайнбуянгийн Амарсайхан Монгол Улсын Шадар сайд, Цэндийн Нямдорж Монгол Улсын сайд, Засгийн газрын Хэрэг эрхлэх газрын дарга, Болдын Жавхлан Сангийн сайд болон Эдийн засгийн хөгжлийн сайдын үүргийг хариуцагч, Аюушийн Ариунзаяа Хөдөлмөр, нийгмийн хамгааллын сайд, Бэгзжавын Мөнхбаатар Барилга, хот байгуулалтын сайд, Лувсанцэрэнгийн Энх-Амгалан Боловсрол, шинжлэх ухааны сайд болон Цахим хөгжил, харилцаа холбооны сайдын үүрэг хариуцагч, Лувсангийн Халтар Зам, тээврийн хөгжлийн сайд, Соёлын сайд Чинбатын Номин, Уул уурхай, хүнд үйлдвэрийн сайд Гэлэнгийн Ёндон, Хүнс, хөдөө аж ахуй, хөнгөн үйлдвэрийн сайд Загджавын Мэндсайхан, Эрүүл мэндийн сайд Сэрээжавын Энхболд, Ерөнхийлөгчийн Тамгын газрын дарга, Эдийн засгийн хөгжлийн дэд сайд Санжаагийн Наранцогт. Энэ чинь биш байна. Ажлын хэсгийн нэр аваад ир л дээ. Эрчим хүчний дэд сайд Мягмарсүрэнгийн Баярмагнай, Батлан хамгаалахын дэд сайд Батсүхийн Баярмагнай, Байгаль орчин, аялал жуулчлалын дэд сайд Гантөмөрийн Түвдэндорж, Эрүүл мэндийн яамны Төрийн нарийн бичгийн дарга Цэвэгмэдийн Эрдэмбилэг, Эдийн засаг, хөгжлийн яамны Хөгжлийн нэгдсэн бодлогын газрын дарга Жавхлангийн Ганбаяр, Эдийн засгийн хөгжлийн яамны Худалдаа эдийн засгийн хамтын ажиллагааны бодлогын газрын дарга Идэшийн Батхүү, Эдийн засаг, хөгжлийн яамны Хөрөнгө оруулалтын бодлогын газрын дарга Бат-Ирээдүйн Анар, Эдийн засаг, хөгжлийн яамны Бүс нутаг, аж үйлдвэрийн бодлогын газрын дарга Даваасамбуугийн Эрдэнэбаяр, Эдийн засгийн хөгжлийн яамны Макро эдийн засгийн бодлогын газрын дарга Лхагвабаярын Энх-Амгалан, Сангийн яамны Төсвийн бодлого төлөвлөлтийн газрын дарга Мижиддоржийн Санжаадорж, Сангийн яамны Хөгжлийн санхүүжилт, хөрөнгө оруулалтын газрын дарга Чойгүнсэнгийн Чимэдсүрэн, Сангийн яамны Санхүүгийн бодлогын газрын дарга Батсүхийн Сүх-Очир, Эрүүл мэндийн яамны Бодлого, төлөвлөлтийн газрын дарга Батсүхийн Буянтогтох, Сангийн яамны Санхүүгийн бодлогын газрын Төсвийн хөрөнгө оруулалтын хэлтсийн дарга Жамъяншаравын Дэлгэржаргал, Эрүүл мэндийн яамны Хөрөнгө оруулалтын хэлтсийн дарга Тунгалагбаатарын Хонгорзул.

Зочид танилцуулъя. Улсын Их Хурлын гишүүн Жигжидийн Батжаргал, Нямаагийн Энхболд нарын урилгаар Төв аймгийн Борнуур сумын Нийгмийн ардчилал, монголын эмэгтэйчүүдийн холбооны гишүүдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Эрхэм хүндэт эмэгтэйчүүд та бүхэндээ удахгүй болох гэж байгаа Гэр бүлийн өдөр болон эрүүл энх, сайн сайхан бүхнийг хүсэн ерөөе. Одоо хууль санаачлагчийн илтгэл болон байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд бүртгүүлнэ үү. Ганибалын Амартүвшин гишүүнээр тасаллаа. Эрхэм гишүүн, Ёс зүй, сахилга хариуцлагын байнгын хорооны дарга Бадмаанямбуугийн Бат-Эрдэнэ асуулт асууна. 
Б.Бат-Эрдэнэ: Баярлалаа. Та бүхнийхээ өнөөдрийн амгаланг айлтгая. Энэ материалтай нэлээн бид танилцсан. Тэгээд одоо манай эдийн засгийн гол тулгуур эрчим хүч, зам харилцаа, ялангуяа энэ хил боомтын асуудлууд байгаа. Тэгэхээр зэрэг ойрын ирээдүйд энэ урд хөрш рүүгээ гарах гарц, төмөр замын боомт, төмөр замтай холбоотой асуудлууд би тодорхой зүйл олж харахгүй байгаад байгаа юм. Хөөт Бичигт баруун босоо чиглэлийн төмөр замын төсөл, Хөөт Чойбалсан чиглэлийн зуун ерэн хоёр километр төмөр замын төслийн бэлэн байдлыг хангах ийм арга хэмжээний тухай л асуудлууд байгаад байгаа юм. Тэгэхээр энэ дээр нэг тодорхой хариулт өгч болох уу, үгүй юу? Яаралтай одоо нүүрсний орд газруудаасаа урагш нь гаргах ийм бололцоотой хөтөлбөрийг хэрэгжүүлж байгаа энэ зүйл байна уу, үгүй юу гэж нэг ийм зүйл.

Эрчим хүчтэй холбоотой. Нөгөө олон жил ярьсан тавдугаар цахилгаан станцтай, говийн бүсэд байгуулах эрчим хүчний асуудал ямар түвшинд явна вэ? Энийг нэг хэлж өгөөч гэж. 
Гуравдугаарт бол юутай холбоотой юм байгаа юм. Нөгөө газрын тосны үйлдвэртэй холбоотой. Энэ газрын тосны үйлдвэр чинь ажилд ороход бас эргэлзээтэй байна. Яагаад гэвэл Тамсагийн бүсээс түүхий нефтээ татна. Тэгээд Тамсагийн орд маань өөр орны хөрөнгө оруулагчийн мэдэлд байгаа бүтээгдэхүүн хуваах гэрээгээр одоо хамтарч ашиглаж байгаа. Тэнд бас асуудал байгаа. Дор хаяж нэг сая тонны түүхий нефть олборлож нийлүүлж байж энэ шинэ баригдах үйлдвэр маань хэвийн үйл ажиллагаа нь хангагдана гэж ингэж ойлгогдоод байгаа юм. Тэгэхээр энэ дээр одоо ямархуу байдалтай байгаа юм бэ гэдэг нэг ийм зүйлийг хэлж өгөөч гэж. 
Дараагаар дараагийн асуудал бол Ерөнхийлөгч сая дэвшүүлсэн Хүнсний аюулгүй байдал, хангамжийн үндэсний хөтөлбөр энэ тулгамдсан асуудал шүү. Тэгээд энэ чиглэлээр одоо үргэлж л санаачилга гаргаж ингэж бид явах юм. Энэ кластер фермүүдийг байгуулъя, нөгөө Хөдөө аж ахуйн сайд минь гараад явчихсан уу? Кластер фермерүүдийг байгуулъя гээд энэ нийслэлийг тойрсон хэдэн каластер фермүүд дээр яваад л байгаа юм. Тэгээд энэ жишгээр одоо Хэнтий аймагт аймгийн төвийн хорин таван мянган иргэдийн сүүний хэрэгцээ, хангамжийг сайжруулахтай холбоотой нэг кластер ферм байгуулчихъя гээд ингэхээр зэрэг яг газар дээрээ Газрын хуультай холбоотой асуудлууд тулгамдаад байна. Газрын зөвшөөрөл олдохгүй байна. Энэ хуулиар чинь алга дарам газрыг ч одоо дуудлага худалдаагаар худалдахаар ингээд хуульчилчихсан учраас тэрийг очоод хад мөргөөд байна. Энэ дээр сая Их Хурлын дарга таван чиглэлээр тодорхой үүрэг даалгавар өглөө. Энэ хүрээнд нэг жаахан ажил хийх бололцоо байх уу гэж. 
Дараагийнх нь бол өрхийн үйлдвэрлэлээс үндэсний үйлдвэрлэл гэсэн энэ том хөтөлбөрийг сая Ерөнхийлөгч дэвшүүллээ шүү дээ. Тэгэхээр бид нар одоо хүн бүр үйлдвэрлэгч, өрх бүр үйлдвэр байх энэ санаачилгыг л одоо улс орон даяар дэвшүүлмээр юм шиг. Энийг бидний улсууд аминдаа хувьдаа хэрэгжүүлээд жилийнхээ хэрэгцээний сүүний хэрэгцээ, сүүн бүтээгдэхүүнийг бэлтгээд ингээд болоод байгаа юм. Тэгээд энийг олон түмэн түрээсээ билээ гээд live бичлэгээрээ олон нийтэд хүргээд ингээд яваад байгаа юм. Төр засгийн бодлогоор дэмжих чиглэлийн юм нь л жаахан дутагдалтай байгаад байх юм. Сүүний хэрэгцээнийхээ одоо бүр гурав, дөрөв дахин бага…/минут дуусав/

Г.Занданшатар: Хэн хариулах вэ? Нэгдүгээр микрофон дээр Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Жамбалцэрэн.
Т.Жамбалцэрэн: Бат-Эрдэнэ гишүүний асуултад хариулъя. Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Жамбалцэрэн. Монгол Улсын Ерөнхийлөгчийн дэвшүүлж байгаа санаачилгатай холбоотойгоор Улсын Их Хурлын тогтоол гаргана. Тогтоолыг хэрэгжүүлэх төлөвлөгөө мөн Засгийн газар дээр хөтөлбөр боловсруулахаар ажлын хэсэг гарчихсан ажиллаж байгаа. Энэ хүрээнд хөдөө аж ахуй, эрчимжсэн мал аж ахуйг дэмжих хөтөлбөртэй уялдуулаад энэ оны тухайд бол газар тариалангийн гол бүс Дархан Сэлэнгийнхээ бүсээс эрчимжсэн мал аж ахуйн хөтөлбөрийг хэрэгжүүлж байгаа. Үүний дараагаар ирэх онуудад одоо Хэнтий, Дорнод бусад эрчимжсэн тариалангийн гол бүс нутгууд руугаа ажиллах юм. Энэ газар олголттой холбоотой асуудлаар энэ тогтоолыг хэрэгжүүлэх төлөвлөгөө болон Засгийн газар дээр гарах хөтөлбөр дээр холбогдох мэргэжлийн байгууллагуудыг нь оролцуулж байгаа. 
Энэ хөтөлбөрийн төсөл дээр бид хэд тариалангийн бүс нутгийг хоёр зуун мянган га-гаар өргөтгөх ийм бодлого чиглэлийг оруулсан байгаа. Ялангуяа энэ хүнсний үйлдвэрийн үйлдвэрүүдийг кластераар хөгжүүлэх, түүхий эд, бүтээгдэхүүний бэлтгэн нийлүүлэгчдийг кластераар хөгжүүлэх чиглэлээр төв суурин газар ялангуяа Улаанбаатар хотыг дагасан мөн үүнийгээ дагаад Дархан Сэлэнгийн бүсээ дагасан. Дараагийн ээлжид одоо бусад тариалангийн бүсүүдээ дагасан кластер хэлбэрээр хөгжүүлэх төлөвлөлтүүд хийгдээд явах юм. Газрын хууль дээр одоо Засаг дээр ажлын хэсэг гараад Барилга, хот байгуулалтын яам ахлаад хуулийн төслөө өргөн барьчихсан явж байгаа. Энэ Их Хурлаас гарах тогтоолын төслийг…/үг тасрав/

Г.Занданшатар: Микрофонд ойрхон ярь, наадах чинь ерөөсөө сонсогдохгүй байна.
Т.Жамбалцэрэн: Их Хурлаас гарах тогтоолыг хэрэгжүүлэх төлөвлөгөө гарч байгаа. Энэ чиглэл дээр Барилга, хот байгуулалтын яамнаас ажлын хэсэг ороод тариалангийн талбайг өргөтгөх чиглэлээр тодорхой заалтуудыг оруулчхаж байгаа юм.
Г.Занданшатар: 94 Мөнхбаатар сайд тэр Газрын хууль сая хэлэлцсэн биз дээ. Засгийн газрын хуралдаанаар. 94 байна уу.
Б.Мөнхбаатар: Газрын тухай багц хуулийг сая өнгөрсөн Засгийн газрын хуралдаанаар бид нар хэлэлцүүлээд дэмжүүлсэн. Одоо тун удахгүй Их Хуралд өргөн барина.
Г.Занданшатар: Зам, тээврийн хөгжлийн сайд,  95 Лувсангийн Халтар сайд.
Л.Халтар: Бат-Эрдэнэ гишүүний асуултад хариулъя. Энэ 2023 оны хөгжлийн төлөвлөгөөний төсөл дээр орсон. Бусад боомтын чиглэлийн буюу Шинэ эргэлтийн бодлогод орсон боомтыг чиглэсэн замууд яагаад ороогүй байна вэ гэсэн асуултыг асууж байна. Хариулъя. Таван толгой-Гашуун сухайт чиглэлийн төмөр замын асуудал 2022 оны 07 дугаар сардаа багтаад ашиглалтад галт тэрэгний хөдөлгөөн нээх учраас Шинэ сэргэлтийн бодлогын хүрээнд орчихсон учраас энэ дээр тусгагдаагүй. Ондоо орчихно. Таван юу Зүүнбаянгаас Ханги чиглэлийн төмөр зам мөн хилийн боомт хүртэл энэ оны арван нэгэн сар гэхэд галт тэрэгний хөдөлгөөн нээнэ гэсэн учраас мөн цаашдаа үргэлжилж явахгүй. Энэ Шинэ сэргэлтийн бодлогынхоо хүрээгээр явчхаж байгаа. 
Авто замын хувьд Таван толгой Гашуун сухайт концессын зам үргэлжлээд явж байна. Таван толгой Ханги чиглэлийн концессын зам мөн үргэлжилж явж байна. Таван толгой Цагаан дэл уул чиглэлийн концессын зам одоо эхлэлийнхээ шатандаа байна. Баруун болон зүүн босоо чиглэлийн төмөр замын хувьд энэ дээр орсон. Зүгээр орохдоо бол 2023 онд төслийн бичиг баримтын хувьд бэлэн болгоно гэж. Бид нар жоохон шуурхай явъя гэж байгаа. Монголын төмөр зам компани дээр сонгон шалгаруулалт зарлагдчихсан явж байна. Энэ оныхоо одоо зургаан сар, долоон сар гэхэд бол бид нар сонгон шалгаруулалт явагдаад гүйцэтгэгч нар тодроод, концесс эзэмшигч нар тодорно гэсэн ийм байдалтайгаар төлөвлөлт хийгээд явж байна. Ямар ч байсан энэ төлөвлөгөө дээрээсээ бол бид нар энэ эрчээрээ явбал арай жоохон түрүүлээд явчих бололцоо байна гэсэн ийм өөдрөг төсөөллөөр төлөвлөж ажиллаж байгаа.
Г.Занданшатар: Газрын тос, эрчим хүч хоёр дээр нэгдүгээр микрофон Гэлэнгийн Ёндон сайд. Уул уурхай, хүнд үйлдвэрийн.

Г.Ёндон: Бат-Эрдэнэ гишүүний асуултад хариулъя. Газрын тосны үйлдвэрийн холбоотой асуулт асуулаа. Өнөөдрийн байдлаар газрын тосны боловсруулах үйлдвэрийн бүтээн байгуулалтын ажлын хувьд EPC-1 гэрээ маань газар дээрээ талбай дээрээ хэрэгжээд явж байгаа. Өнөөдрийн байдлаар одоо Энэтхэгийн зуун далан найман хүн, бас туслан гүйцэтгэгч Монгол компанийн гурван зуун наян долоон хүн, таван зуун далан хүний газар дээрээ ажиллаж байна. Өнөөдрийн байдлаар гүйцэтгэлийн хувьд EPC-1 гэрээний хувьд бол жаран нэгэн хувьтай байна гэж одоо гүйцэтгэл гарсан байж байгаа. Ер нь газрын тос боловсруулах үйлдвэр маань дөрвөн багц ажил, мөн тусдаа дамжуулах хоолой гээд таван багц ажлаас бүрдэж байгаа гэж хэлж болно.

EPC-2 гэрээг 2021 оны дөрвөн сард, EPC-3 гэрээг 2021 оны таван сард Энэтхэгийн Эксим банкнаас ирсэн хураангуй жагсаалтын хүрээнд Монгол газрын тос боловсруулах үйлдвэрээс төслийн бичиг баримтыг боловсруулаад Энэтхэгийн талд хүргүүлсэн. Гэрээний ёсоор бол 2021 оны зургаан сар, долоон сард эдгээр тендерийг зарлах ёстой байсан боловч Энэтхэгийн талаас EPC-2 гэрээ дээр таван удаа хугацаа сунгах хүсэлт гаргасан. EPC-3 гэрээ дээр долоон удаа хугацаа сунгах хүсэлт гаргаад, EPC-2 2021 оны арван хоёр сарын гучин нэгний өдөр одоо тендерийн материалыг хүлээн авч задалсан боловч үнэ бол одоо техник эдийн засгийн үндэслэлд суулгасан хүнээс бол харьцангуй өндөр үнэтэй ирсэн. EPC-3 хувьд бас үнэ нь одоо дэндүү өндөр үнэтэй ирсэн учраас бол Энэтхэгийн Экзим банк, төслийн менежментийн зөвлөх компанийн EIL компанийг Монголд урин авчирч сая 2022 оны гурван сарын гучнаас дөрвөн сарын дөрөвний хооронд хэлэлцээр хийсэн. 
Хэлэлцээрийн үр дүнд бол сая ирүүлсэн тендерийн саналууд бол дэндүү өндөр, хоёроос дөрөв дахин өндөр үнэтэй байгаа шалтгаанаар эдгээр тендерүүдээ бид бүхэн бол одоо хэлэлцээр хийж, үүнийг бол зөвшөөрөгдсөн хэмжээнд оруулах талаар хэлэлцээр хийж эхэлж байгаа. Ингээд EIL компани Эксим банктай ярилцсаны хүчин дээр бол тендерийг түргэвчилсэн тендер гэдэг нөхцөлөөр зохион байгуулахаар болоод таван сарын дөрвөнд EPC-3 тендерийг зарласан байж байгаа. EPC-2ыг бол энэ сар дамжиж зарлана. 
Дамжуулах хоолойн тендерийн гэрээ байгуулагдаж гарын үсэг зурагдсан. Бүтээн байгуулалтын ажил бол таван зуун гучин километр газар Тосон уулын талбайгаас бол хийгдэх ёстой байж байгаа. Бүтээн байгуулалтын ажлын гүйцэтгэгчтэй гэрээ зурсан нөхцөлөөр бол одоо гучин хоёр сарын хугацаанд хийгдэх ёстой байж байгаа. Гэрээ бол зурсан талаар ирсэн байж байгаа. Энэ таван зуун гучин километр зайд бол сая 500 мянган тонн түүхий тосыг тээвэрлэх ийм зориулалттай тендерийн нөхцөл, техникийн шаардлагын дагуу тендерийг зарласан байж байгаа. Тосон уул талбайгаас Алтан ширээ дэх газрын тос боловсруулах үйлдвэр рүү таван зуун гучин километр тээвэрлэгдэнэ гэж ойлгож болно. Баярлалаа. Чадалгүй яах вэ? Энэ ер нь бол нэг хэсэг бол яах аргагүй одоо манай дээр нэлээд яригдаж байсан зүйл бол…/үг тасрав/

Г.Занданшатар: 500 мянган тонн чинь хангалттай юм уу, найдвартай юм уу гэж байгаа юм.
Г.Ёндон: Ер нь бол түүхий тосыг тээвэрлэх тал дээр бол нэлээд бас эргэлзээ маргаан гардаг байсан. Ер нь бол дэлхий дахинд хүлээн зөвшөөрөгдсөн хамгийн найдвартай тээврийн хэрэгсэл бол дамжуулах хоолойг түүхий тосон дээр дамжуулах хоолой гэдэг нь бол дэлхий дахинд хүлээн зөвшөөрөгдсөн батлагдсан асуудал байдаг. Тийм учраас бол хүйтний нөхцөлд ч хүртэл бартаатай газар ч хүртэл одоо үндсэндээ бол дандаа дамжуулах хоолойгоор тээвэрлэгддэг. Манай газрын тосны хувьд бол физик, химийн шинж чанарын хувьд бол нэлээд парафинлаг тосонд ордог. Тийм учраас халаалттайгаар тосыг тээвэрлэх ийм техник эдийн засгийн үндэслэл одоо болон бусад зүйл хийгдсэн байж байгаа. Үүний дагуу тендер зарласан. 22 компани санал ирүүлснээс бол үндсэндээ хамгийн сүүлчийн шатанд дөрвөн компани санал ирүүлээд. Тэгээд одоо бол EPC контрактортай гэрээ байгуулсан байж байгаа.
Г.Занданшатар: Та толгойгоороо хариуцах юм уу гэж асуусан шүү дээ. Газрын тосны үйлдвэрийн хувь заяаг яг хариуцаж чадах уу?

Г.Ёндон: Хариуцна, хариуцаж байна. 

Г.Занданшатар: Тэгж л асуугаад байна. Толгойгоороо хариуцаж байна. 24 онд ашиглалтад орох ёстой.

Г.Ёндон: 25 онд ашиглалтад орохоор.

Г.Занданшатар: 23, 22 гээд байсан. 24 болсон, 25 болсон тэгээд л хойшлоод байх юм уу тийм ээ? Тэгээд 500  мянган тонн чинь хангалттай юм уу, сая 500 мянган тонны, нэгдүгээр микрофон. Сая 500 мянган тоннд чинь 500 мянга хангалттай юм уу гэж асуугаад байна шүү дээ.

Г.Ёндон: Сая 500 мянган тонн түүхий тосыг боловсруулж сая 333 мянган тонн бүтээгдэхүүн гаргаж авах ёстой. Энэ бол ТЭЗҮ-ээр. 500 мянган тонн гэж юуг асуусан билээ? 

Г.Занданшатар: ТЭЗҮ чинь сая 500 мянган тонн тийм ээ?

Г.Ёндон: ТЭЗҮ сая 500 мянган тонн.

Г.Занданшатар: Тэгээд одоо 500 мянган тонн чинь хүрч байгаа юм уу гэж л асуугаад байна шүү дээ. Хүрэхгүй бол яах юм бэ?

Г.Ёндон: 500 мянган, юу нь хүрэхгүй хэмжээ нь уу?
Г.Занданшатар: Түүхий тосны чинь үйлдвэрлэл хангамж найдвартай юм уу л гэж асууж байгаа юм.

Г.Ёндон: Ийм учиртай. Хятадын одоо Петрочайна дачин компанитай байгуулсан бүтээгдэхүүн хуваах гэрээний одоо хавсралт протокол дагуу бол Монгол Улс газрын тос боловсруулах үйлдвэр байгуулах юм бол Хятад улс энэ түүхий тосыг эхний ээлжид нийлүүлэх нь гэсэн тийм заалт байдаг нэгдүгээрт.

Хоёрдугаарт 2014 онд, одоо ер нь 1991 оны Газрын тосны тухай хууль шинэчлэгдэн найруулагдахад энэ дотор бас тийм заалт орсон байдаг. Хятадын тал бол Монгол газрын тос Монголын тал газрын тос боловсруулах үйлдвэр байгуулахад одоо бүтээгдэхүүнээр эхний ээлжид хангана гэсэн ийм заалт зүйл байдаг. Тэрний дагуу явагдана.
Г.Занданшатар: Зах зээлийн үнээр гэж байгаа шүү дээ. Тийм. Бадмаанямбуугийн Бат-Эрдэнэ гишүүн тодруулж асууя.
Б.Бат-Эрдэнэ: Баярлалаа. Эрчим хүчний улсууд маань эзгүй байх шиг байна.
Г.Занданшатар: Байна
Б.Бат-Эрдэнэ: Байгаа юм уу. Тэгээд Ерөнхийлөгч мэдээлэл хийхэд бол энэ танхим чинь ерөөсөө багтахгүй байлаа шүү дээ. Ямар, ямар улсууд ч байгаа юм бүү мэд. Тэгээд л Ерөнхийлөгч мэдээлэл хийгээд л гарангуут л, пар хийгээд л алга болчихсон. Бүр Засгийн газрын сайдууд нь хүртэл гараад алга болж байгаа юм. Тэгэхээр энэ санаачилга сая Ерөнхийлөгч хэллээ л дээ. Монгол Улсын хувьд усан далайд гарцгүй ч хүн далайд гарцтай гэж. Тэгэхээр 2014 онд Латин америкийн орнуудаар яваад энэ хөдөө аж ахуй, мал аж ахуй хөгжсөн Уругвай, Бразил, Аргентин энэ гурван орноор яваад, тэгээд тэр орнууд бол малынхаа амьсгаанаас бусдыг одоо Хятадад арван зургаан мянган километр тээвэрлээд хүргэж байна гэж байсан байхгүй юу. Тэгээд энэ санаачилгыг л хөөцөлдөөд л, ингээд л яваад л одоо олон хөтөлбөр санаачлаад л ингээд оролдоод байгаа нь…/минут дуусав/

Г.Занданшатар: Хөдөө аж ахуйн яам. Эхлээд нэг номер Мягмарсүрэнгийн Баярмагнай Эрчим хүчний дэд сайд. Тэгээд дараа нь Хөдөө аж ахуйн яам саяын асуулт сүүлийн асуултад бэлдэж байгаарай.
М.Баярмагнай: Сайн байцгаана уу? Бат-Эрдэнэ гишүүний асуултад хариулъя. Говийн бүсийн цахилгаан хангамжийг сайжруулах үүднээс Таван толгой дулааны цахилгаан станцын тендер зарлагдаж нэг оролцогч оролцож шаардлага хангасан тендер ирүүлээгүй, хүчингүй болсон. 05 сарын 02-нд дахин тендер зарласан. 06 сарын 02-нд нээнэ. Тавдугаар эх үүсвэрийн хувьд бол тавдугаар эх үүсвэрийн бол гол зорилго бол Улаанбаатар хотын дулаан хангамжийг сайжруулах үндсэн зорилготой байсан гэж үзэж байгаа. Энэ хүрээнд Улаанбаатар хотод дулааны гуравдугаар цахилгаан станцын өргөтгөлийн асуудлыг Оросын Холбооны Улсын хөнгөлөлттэй зээлийн хүрээнд шийдэхээр ингээд ажиллаж байгаа. Энэ ажил бол эрчимтэй явагдаж байна. ТЭЗҮ Монголын талд Оросын Холбооны Улс долоон сарын нэгэнд гардуулна. Ингэснээр дараагийн ажлууд эхэлж явна. Мөн энэ хүрээнд дулааны хоёрдугаар цахилгаан станцыг…/минут дуусав/

Г.Занданшатар: Хөдөө аж ахуйн яам нэг номер.

Т.Жамбалцэрэн: Бат-Эрдэнэ гишүүний асуултад хариулъя. Эрчимжсэн мал аж ахуйг дэмжих ажлын хүрээнд…/үг тасрав/

Г.Занданшатар: Экспортыг хөдөө аж ахуйн бүтээгдэхүүний экспорт.
Т.Жамбалцэрэн: Мал аж ахуйн гаралтай бүтээгдэхүүний экспортыг нэмэгдүүлэх чиглэлээр өнөөдөр одоо гарч байгаа мах, махан бүтээгдэхүүн гээд аваад үзэх юм бол наян таван хувь нь Бүгд Найрамдах Хятад Ард Улсад импортоор гарч байгаа. Энэ нь бол хагас болон түүхий байдлаар гарч байгаа. Бусад одоо ойрх дорнод, Оросын Холбооны Улс, бусад улсууд руу хорио цээрийн протоколыг бол одоо тохирох ажлыг хийж байна. Сая Бүгд Найрамдах Хятад Ард Улсын талтай хорио цээрийн протоколынхоо хүрээнд энэ ковидын нөхцөл байдлаас шалтгаалсан малын өвчлөлтэй холбоотой асуудлуудаар бол одоо хоёр талаасаа харилцан тохиролцсон. Өнгөрсөн…/минут дуусав/

Г.Занданшатар: Ажлаа Хөдөө аж ахуйн яамныхан ер нь мэддэггүй болчихсон юм байна лээ. Хуучин бол газар тариалан, мал аж ахуй дандаа луугарууд байдаг байсан. Одоо эд нар ингээд нэг юм ярих гэж тэгдэг, тэгдэг гэсээр байгаад байхгүй болно. Наянтайн Ганибал гишүүн.

Н.Ганибал: Өнөөдөр орж ирж байгаа энэ хөгжлийн төлөвлөгөө маань Эдийн засгийн хөгжлийн яамны хийх хамгийн том асуудал. Тэгээд өнөөдөртөө ямар ч байсан орж ирсэн энэ лист жагсаалтыг харж л байна л даа. Энэ дотор маш олон улсын төсвөөр хийгдэх ажлууд ороод ирсэн байна. Тэртээ тэргүй Засгийн газрын үйл ажиллагааны хэрэгжилтийн одоо хэрэгжилтийг тайлагнадаг яамдууд тэр ажлуудаа давхар бичээд оруулаад ирчихсэн. Хөгжлийн бодлогын гол зорилго маань болохоороо Хөгжлийн бодлогын төлөвлөлт, түүний удирдлагын тухай хууль дээр тодорхой заачихсан байгаа. Энэ ажлууд маань хэрэгжилт нь хийгдэж үү, үгүй юу гэдгийг жил болгоны одоо дөрвөн сарын нэгэнд Их Хурал дээр бас аудитын тодорхой дүгнэлт орж ирж хэлэлцүүлээд, энэ ажлуудын одоо хариуцлагын асуудал яригдах ёстой юм. 
Тэгээд энэ удаа бол яах вэ 2001 оны нэг онд одоо өөрчлөгдсөн хуулиар болохоор өнгөрсөн жил бид 2022 оны одоо төлөвлөгөөг баталсан. Тэр ажлууд маань дахиад 23 оны төлөвлөгөө дээр ороод ирсэн байна. Ямар нэгэн одоо аудит, дүгнэлт хийгдээгүй учраас энэ маань ингээд явж байгаа байх. Ер нь яамнууд төсвийн ерөнхийлөн захирагч нар, сайд нар бол төсөв дээр байгаа хэдэн мөнгөтэй ажлуудаа хийсээр байгаад оноо бардаг, нэг тендерээ сонгон шалгаруулаад, тэгээд гэрээгээ хийгээд ингэж байтал нөгөө мэргэжилтнүүдийн хийх ажил нь тэгээд дуусчихдаг. 
Эдийн засаг хөгжлийн яам байгуулагдаж байгаа мөн чанарыг бол мэдээж төр, хувийн хэвшил мөн бусад эх үүсвэрээр хийж болох энэ л том бүтээн байгуулалтын болон Монгол Улсын одоо хөгжлийн томоохон ажлуудыг өнөөдрийн энэ лист дээр орж ирэх ёстой байх гэж бодож байна. Цаашид энэ ажлууд маань ирэх жилийн одоо дөрвөн сарын нэгэнд Их Хурал дээр хийгдэж үү, үгүй юу, хэдэн хувьтай хэрэгжсэн бэ? Нөгөө одоо хүчээ нэгтгээд та бүхний амласан амлалтууд Монгол Ардын намынхны хийж байгаа ажлуудын бүхий л үзүүлэлтүүд, энэ листийн одоо үр дүнгээр яригдах байх. Өнөөдөр бас ингээд жоохон хариуцлагагүй хандаж байгаа нь харагдаж байна. Сайд нар өөрсдийнх нь биш юм шиг. Эдийн засгийн хөгжлийн яам маань одоо бас сайдтай болж амжаагүй байгаагийн илрэл үү. Энэ дээр дараа дараагийн төлөвлөгөө оруулж ирэхэд Эдийн засгийн яам өөрсдөө энэ асуудлаа бүрэн мэдээд, хариултаа бас Хөгжлийн яам маань бас хариуцдаг байхгүй бол болохгүй байх. 
Өнөөдрийн энд боловсрол, соёл энэ тэр оруулаад ирчихсэн. Төсвийн баахан ажлууд ороод ирчихсэн. Энэ болгон бол нэг их шаардлагатай мөн юм уу биш юм уу. Дараа дараагийн төлөвлөгөө оруулж ирэхдээ одоо хэлэлцэх явцад бас гарч ирэх байх. Засаж залруулах юмнуудаа зассан нь дээрээ. Тэр Засгийн газрын үйл ажиллагааны хөтөлбөрт орсон асуултууд байвал тэд нарыгаа хянаж үзээд хасаарай. Ингэж явахгүй бол өнөөдөр Монгол Улсын хөгжлийн асуудал гэж бид нар юу ярих вэ дээ. Түрүүн Бат-Эрдэнэ гишүүн тодорхой яриад байна шүү дээ. Үнэхээр тэр нефтийн үйлдвэрт чинь тос хэрэгтэй бол одоо нефть шатахууны үйлдвэр чинь тэр нефть хэрэгтэй бол тэр талаараа яг гэрээ хэлэлцээр хийсэн юм уу? Гэнэтхэн Таван толгойн захирал гарч ирэнгүүтээ нэг гэрээ хэлцэл хийгээд, тэр нефт дамжуулах хоолойг бид нар одоо бараг хийнэ, мөнгө гаргана ч гэж байх шиг. Нэг ийм ямар ч төлөвлөлт байхгүй. Бие биетэйгээ уялдаа байхгүй ийм байдлаар асуудалд хандмааргүй байна. Баярлалаа.
Г.Занданшатар: Хэн хариулах вэ? 80 Эдийн засгийн хөгжлийн дэд сайд Санжаагийн Наранцогт.

С.Наранцогт: Ганибал гишүүний асуултад хариулъя. Хөгжлийн бодлого төлөвлөлт, түүний удирдлагын тухай хуулийн дөрвийн нэгийн арван гуравт улсын хөгжлийн жилийн төлөвлөгөө гэж Монгол Улсыг хөгжүүлэх таван жилийн үндсэн чиглэлд тусгагдсан зорилго, зорилтын зорилтыг тухайн жилд хэрэгжүүлэх төсөв санхүүгийн эх үүсвэрийг тусгасан төсөл арга хэмжээ бүхий төлөвлөлтийн баримт бичгийг хэлнэ гээд ингээд тодорхой заасан. Тэгээд энэтэй уялдуулаад энэ бид бас нөгөө төсвийн хүрээтэйгээ ноднин жил, бас ноднин жилийн төлөвлөгөөний хувьд бас энэ төсөв, төсвийн хүрээтэйгээ уялдаагүй асуудлууд бас гарч ирсэн. Тэгээд Бямбацогт нарын гишүүний санаачилсан бас хууль энийг уялдаж оруулж ирэх ёстой гээд төсвийн хүрээтэйгээ цуг өргөн барьсан. Тэгэхээр ингээд энэ төсөв дээр явж байгаа ажлууд бол энд бас яг ингэж уялдаж тусаж явахаас өөр арга байхгүй байгаа. 
Тэгээд энэ жилийн хувьд бол улсын төсөв дээр нөгөө шинэ хөрөнгө оруулалтын төсвийн хүрээнд тусгагдсан орон зай нэг арав, нэг аравны найман их наяд, тэгээд гадаад зээл тусламж дээр нэг аравны зургаан их наяд, тэгээд үлдсэн одоо төр хувийн хэвшлийн түншлэлээр дөрөв аравны хоёр их наяд, ингээд шууд хөрөнгө оруулалтаар зургаан их наяд одоо төгрөгийн төсөвт өртөг бүхий энэ төсөл, арга хэмжээнүүд энд ингээд багтаад орж ирж байгаа. Ингэхээр энэ бол таван жилийнхээ Алсын хараа-2050, Шинэ сэргэлтийн бодлого, Монгол Улсыг хөгжүүлэх таван жилийн үндсэн чиглэл, Засгийн газрын үйл ажиллагааны хөтөлбөр энэ бүгдийг ингээд энэ уялдуулаад энэ арга, бодлогын баримт бичигт туссан арга хэмжээнүүдийг бид нар 23 онд аль арга хэмжээнүүд нь үргэлжилж, аль арга хэмжээнүүд шинээр хэрэгжүүлэх вэ гэдэг байдлаар ингэж оруулж ирж байгаа. 
Тодорхой төслүүдийн хувьд бол би одоо холбогдох төсвийн ерөнхийлөн захирагч яамнууд хариулах нь зүйтэй болов уу гэж ингэж бодож байна.
Г.Занданшатар: Болчихсон уу тийм ээ? Зочид танилцуулъя. Улсын Их Хурлын гишүүн Жаргалтулгын Эрдэнэбат, Чинбатын Ундрам, Дамдинсүрэнгийн Өнөрболор нарын урилгаар Сэлэнгэ аймгийн Сүхбаатар сумын ерөнхий боловсролын нэгдүгээр сургуулийн төгсөх ангийн сурагчдын төлөөлөл, Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын гишүүдийн нэрийн өмнөөс сурлагын өндөр амжилт хүсэж, ерөнхий боловсролын сургуулиа төгсөөд сурах чиглэлийг эрхэм болгож, хандах зүг чинь өөрөө тогтож, улам сайхан гэрэлтэж явахыг хүсэн ерөөе. Одоо Одонгийн Цогтгэрэл гишүүн асуулт асууна. Та бүхэнд сурлага, спорт, хөдөлмөрийн өндөр амжилт хүсье. Сайн суралцаж сайн хүн болоорой.

О.Цогтгэрэл: Баярлалаа. Монгол Улсын хөгжлийн төлөвлөгөө, ирэх жилийн хөгжлийн төлөвлөгөө гэдэг баримт бичиг батлах гэж байна л даа. Тэгэхээр одоо яг энэ баримт бичгийн хийгээд материалыг уншихаар яг хөгжил гэдэг нь яг юугаа ч үзээд байгаа юм. Нэгээс аваад хэдэн зуу хүртэл ингээд ажил жагсаачихсан. Яг аль үзүүлэлтүүд нь гол үзүүлэлтүүд юм. Яг ингэснээр иргэн хүнд яг Монголын хөгжил яг яаж очих гэж байгаа юм гэдэг зүйл одоо үндсэндээ нэг ч тоо баримт алга. Энэ дээр одоо хөдөлмөр эрхлэлт яаж нэмэгдэх юм. Ажлын байр яаж нэмэгдэх юм. Цалин орлого яг хэд байсан нь хэд болгох гэж байгаа юм. Энэ чинь өөрөө хөгжлийн үзүүлэлт л баймаар юм. Тэнд одоо баахан л ерөөсөө л учир утгагүй л нэг баахан их ажил. Энэ дотор яг ажлын эрэмбэ, дараа аль нь чухал гэдэг зүйлүүд ингээд алга. Тэгэхээр энийгээ тэр төлөвлөлтийн баримт бичиг талаасаа бас нэг тодруулга өгөөч. 
Хоёрдугаарт нь, тэр тоонууд дээр нэг ганц хоёр тоо явж байна лээ. Гадаад, дотоодын хөрөнгө оруулалтаар ирэх 23 онд зургаан их наядын хөрөнгө оруулалт хийнэ гэсэн тоо байна л даа. Энэ одоо яг ямар үндэслэлтэй. Жишээ нь тэр энэ дотроос тэр гадаадын хөрөнгө оруулалтын тоо хэмжээ, төсөөлөл таамгаа нэг тодруулж хэлж өгөөч. Одоо өнгөрсөн жилүүдэд ямар байсан, одоо тренд хандлага нь ямар байгаа юм. Энэ зургаан их наяд дотор чинь хэдийг нь хаанаас орно гэж бодож байгаа юм. Оюу толгойн далд уурхайн бүтээн байгуулалт чинь багасаад дуусаж байдаг. Бусад хөрөнгө оруулалт гэж үнэндээ байхгүй байхад хаана энэ мөнгө нь явж байгаа вэ? 
Дараагийнх нь тэр концесс дээр их дөрвөн их наяд гэж байна лээ. Энэ ямар, ямар ажлууд төлөвлөөд концессоор дөрвөн их наяд гэдэг чинь одоо асар том хэмжээний ажил. Энэний цаана төсөвт төдий хэмжээний төлбөрүүд суугдаж эхлэх ёстой байх. Тэгэхээр энэ тоонууд дээр нэг хариулт өгөөч. Тэгээд түрүүний тэр төлөвлөлтийн арга барил талаасаа яг хөгжлийн үзүүлэлтээ ер нь алийг гэж үзээд байгаа юм. Яг иргэн хүнд хамаатай тэр тоо баримтууд нь яг хаана байна, тэр орлого, ажлын байр, цалин хөлс, боловсролын, нийгмийн, эрүүл мэндийн үйлчилгээ яг ийм байсан нь ийм болно гэдэг үзүүлэлтүүд байхгүй. Энэ төлөвлөлт чинь яг утга учир төлөвлөлтийн энд чинь нэг ийм алдаа дутагдал байгаа юм биш үү гэж л би хэлэх гээд байна л даа.
Г.Занданшатар: 80 Санжаагийн Наранцогт дэд сайд хариулъя. Энэ улсын жилийн төлөвлөгөө чинь ирэх жилийн төсөв, төр хувийн хэвшлийн түншлэл бүх бодлогын суурь нь болох ёстой бичиг баримт шүү дээ тийм ээ. 123. 80 ажлын хэсэг 80.

С.Наранцогт: Цогтгэрэл гишүүний асуултад хариулъя. Тэгэхээр сая би бас өмнөх асуултад хариулахдаа хэлсэн. Энэ нөгөө таван жилийнхээ үндсэн чиглэлтэй яг уялдуулаад. Тэгээд 2050, Засгийн газрын мөрийн хөтөлбөр, тэгээд төсөв санхүүгийнхээ хувьд бол төсвийн хүрээтэйгээ уялдуулаад ингээд хийж байгаа. Тэгэхээр энэ таван бүлэг нь бол яг Засгийн газрын мөрийн хөтөлбөрийн одоо форматын дагуу явж байгаа юм. Түүнээс гадна энэ баримт бичгийг боловсруулах аргачлалыг Засгийн газраар баталсан. Тэр аргачлалын дагуу ингэж боловсруулагддаг. Бодит тооны хувьд бол бас тоонууд байгаа юм. Одоо энэ яг хөтөлбөрт орсноор бол ингээд би том тоонуудыг нь хэлэх юм бол зам, тээврийн салбарт жишээлбэл боомт, замын боомтыг холбосон замын бүтээн байгуулалт бол нэг мянга орчим километр зам баригдана. Орон нутаг, аялал жуулчлалыг дэмжсэн зам бол нэг найман зуун километр. Нэг хориод хорь орчим үйлдвэр ашиглалтад орохоор төлөвлөгдсөн. Эрчим хүчний эх үүсвэр бол нэг есөн зуун мегаватт нэмэгдэхээр байж байгаа. 
Шинээр ажлын байр бол нэг дөч орчим мянга болохоор ийм төлөвлөгөөнд орсон дүнг харах юм бол иймэрхүү байдалтай. Тэгээд боловсрол дээр одоо хамран сургалтын хувь жаран хоёроос наян найм аравны тав. Ерөнхий боловсролын сургалтын хамрах хүрээ бол ерэн зургаа аравны таваас ерэн найм аравны хоёр гэх мэтчилэн энэ ингээд үр дүнгийн үзүүлэлт нь бол байгаа юм. Бас таны хэлсэн тэр эх үүсвэрийн хувьд бол бид нар энэ Шинэ сэргэлтийн бодлогод энэ том, том төслүүдээ оруулаад нэлээдгүй бас санхүүгийнх нь санхүүжүүлэх механизмын төсөл бүрээр яриад хөрөнгө, энэ бол бас дан гадаад биш дотоодын хөрөнгө оруулалт, концесс энэ явж байгаа бүх зүйлүүдээ нэг бүрчлэн яриад явж байгаа. Энэ хүрээндээ энэ төслүүд нь тодорхойлогдсон ийм дүнгүүд явж байгаа юм. 
Зургаан их наяд дотор бол Оюу толгой бас орж байгаа юм. Тодорхой төслүүдийн хувьд бол яг нэг бүрчлэн ярих юм бол салбар бүрээр нь бас ярих боломж байгаа.
Г.Занданшатар: Оюу толгой зургаан их наядын хэдэн хувь нь юм бэ?
С.Наранцогт: Хоёр аравны хоёр их наяд байна.
Г.Занданшатар: Ирэх жилийнх нь үү?
С.Наранцогт: Тийм, 23 онд.

Г.Занданшатар: 23 онд чинь ашиглалтад оруулахаар төлөвлөж байгаа биз дээ. Юу далд зургаан ашиглалтад орохоор төлөвлөж байгаа биз дээ. Хоёр аравны хоёр их наяд чинь.

С.Наранцогт: Оюу толгойн далд уурхай 23 оны эцсээр ер нь ашиглалтад орно, юу хөрөнгө оруулалтын ажлууд хийгдэж байгаа. Энэ жилийн хувьд хоёр аравны хоёр их наяд хөрөнгө оруулалт хийгдэнэ.

Г.Занданшатар: Хоёр аравны хоёр их наяд. Тоонуудаа сайн нягтлаарай Наранцогт дарга. Сайнхүүгийн.Ганбаатар гишүүн асуулт асууна.
С.Ганбаатар: Чухал асуудал орж ирж байна. Уг нь Ерөнхий сайд хариулах ёстой. Ерөнхий сайдыг төлөөлөөд, Эдийн засгийн яам нь байгаа гэж ойлгоё. Энэ мөрөөдөл хүслийн жагсаалт биш гэж итгэж байна. Энэ их чухал зүйл. Төлөвлөгөө батлах гэж орж ирсэн учраас энд дурдагдсан бүх зүйлүүд, техник эдийн засгийн үндэслэл нь гарсан уу гэж нэгдүгээр асуулт асууя. Зуун хувь гарсан эсвэл гараагүй, эсвэл мэдэхгүй байна, эсвэл яам болгон дээр энэ тус тусдаа ийм ийм хувьтай байна гэж хариулбал их сайн байна. Яагаад гэвэл энэ өөрөө бүр тоо баримттай байгаа шүү дээ та нар. Одоо төсвийн алдагдлын дотоодын нийт бүтээгдэхүүнд эзлэх хувь тав аравны нэг байгаа. Өнөөдрийн их өндөр байгаа. Гурав аравны зургаа болгоно гээд энэ чинь их том зорилт тавьж байгаа байхгүй юу. 
Инфляц арван гурав аравны дөрөв байгаа. Тэрийг та нар зургаан хувьд болгоно гэж байгаа юм 23 онд. Энэ чинь маш том зорилт тавьж байгаа шүү дээ. Тэгэхээр энэ зүгээр л нэг оруулж ирдэг юм. Бид нэг ярьдаг юм. Тэгээд нэг ийм мөрөөдлийн жагсаалт, хүслийн жагсаалтыг нэг бие биеэ хуураад баталдаг юм байхгүйн тулд ТЭЗҮ бүгдээрэнд нь байгаа юу гэдэг би асуултыг тодруулж асууж байгаа юм. Миний мэдэх Эрдэнэтийн хэдэн үйлдвэр байна. Энэ Уул уурхайн яам хариулах болов уу. Ил уурхайн баяжуулах үйлдвэр засвар механикийн заводын өргөтгөл шинэчлэлийн барилгын явц зуун хувь болно. Уул уурхайн металлург химийн үйлдвэрийн цогцолбор барих зуун хувь хэрэгжинэ 23 онд. Зэсийн баяжмал боловсруулах үйлдвэр барих тавин хувь, исэлдсэн хүдрийн нуруулдан уусгах үйлдвэр барих зуун хувь гэж байна. Энэ бол тэгвэл ТЭЗҮ нь бол байхгүйг би мэдэж байгаа. Таван сая доллароор Хятадуудтай яриад энэ өнгөрсөн жилийн арван хоёр сарын гучинд үйлдвэрлэлийн туршилтын дүгнэлт гарна гэсэн. Гараагүй байгаа гэж итгэж байгаа. Гарсан уу? Би мэдээгүй юм уу. Эсвэл гарсан бол ямар дүгнэлт гарсан юм бэ? 
Энэ одоо энд хүхрийн ялгарлын байгальд үзүүлэх, хүмүүст нөлөөлөх, Эрдэнэтчүүдэд нөлөөлөх сөрөг нөлөөлөл байхгүй юу, байгаа юу. Хэд гэж гарсан бэ? Миний энэ одоо асуулт их тодорхой ойлгомжтой байх гэж би бодож байна. 
Гуравдугаар асуулт. Оюу толгойн ордын далд уурхайн бүтээн байгуулалт наян есөн хувьтай гэж байгаа юм. Хоёр аравны хоёр түрүүн ярьсан их наяд төгрөгийн хөрөнгө оруулалт, санхүүжилт хийнэ гэж байгаа юм. Энэ Улсын Их Хурлаар нэг бөөн юм болж нэг тогтоол баталсан. Өргүй болгоно. Та нарын өр байхгүй болсон гэсэн үг. Одоо ингээд жаргалын замдаа орж байгаа гэдэг ийм тогтоол баталсан. Монголд орж ирэх одоо валютын эргэлт хэдээр 23 онд өсөх вэ, татвар хэд орж ирэх вэ? Оюу толгойгоос? Би одоогийн байдлаар төрийн гурван өндөрлөг, холбогдох хүмүүст зургаан захидал явуулчихсан байгаа. Гуравд нь хариу ирсэн. Бусдад нь хариу ирээгүй. Би Цэцэд өгөх хугацаагаа хүлээгээд л сууж байгаа. Надад хариу ирэхгүй бол тэгээд тэр ард түмэнд нь хандахаас өөр аргагүй. Ард иргэдэд хандахаас өөр аргагүй байдалд орно. Тэгэхээр миний дөрөв дэх асуулт. Би гурав дахь асуулт энэ Оюу толгойн нөгөө тогтоолын хэрэгжилт ямар шатандаа явж байгаа вэ? Тэр нь мөнгөн дүнгээр татвар ийм байна наян есөн хувь гэдгээ яг юу гэж яриад байгаа юм бэ? 
Дөрөвт нь асуух асуулт Засгийн газрын үйл ажиллагааны хөтөлбөрийн дөрвийн хоёрын арав дахь заалт нийгмийн түншлэлийн тухай төсөлд ерөөсөө байхгүй байна. Яагаад энэ ороогүй юм бэ? Энийг оруулж болохгүй юу? Түрүүн Их Хурлын дарга хэллээ шүү дээ. Энэ чинь та нар бизнес эрхлэгч нартайгаа, инженер техникийн ажилтнуудтайгаа энийг хэрэгжүүлэх болохоос биш хэдэн сайд нар яваад энэ мөрөөдлийн жагсаалтаа хэрэгжүүлнэ гэж би бодохгүй байна. Нийгмийн түншлэлийн энэ механизмаа дөрвийн хоёрын арвыг…/минут дуусав/

Г.Занданшатар: Хуудас хорин гурав яагаад ороогүй юм бэ гэж байна. Наранцогт сайд хариулъя ная.
С.Наранцогт: Хөгжлийн төлөвлөгөө боловсруулах бас хуулийн шаардлага байгаа. Хуулийн шаардлага бол санхүүгийн эх үүсвэрийг тодорхойлсон, шаардлагатай хөрөнгө оруулалтын хэмжээг урьдчилан тооцож, хариуцах эзэнтэй, техник эдийн засгийн үндэслэл, зураг төсөв батлагдсан, тухайн жилд хэрэгжүүлэх шаардлагатай төсөл арга хэмжээг бол эрэмбэлсэн байх гэсэн ийм шаардлага тавигдаж байгаа учраас энд орж байгаа төслүүд бол тэзү юунууд нь тэзү та хийгдсэн үү гэж асуусан. ТЭЗҮ-үүд хийгдсэн гэж ойлгоно. Зүгээр зэс, Эрдэнэтийн Шинэ сэргэлтийн бодлогын хүрээнд хийгдэж байгаа их том төслүүдийн ТЭЗҮ зарим ТЭЗҮ бол энэ ондоо хийгдээд дуусах юм. Хийгдэж байгаа юм, хийгдэж байгаа юм. Тэгээд голдуу ганц тэнд тийм цөөхөн, яг Шинэ зэрэглэлтийн бодлогын хүрээнд байгаа томоохон төслүүдийн хувьд. Бусад ийм төслүүд бол ер нь ихэнх нь л ингээд ТЭЗҮ нь яг энэ хуулийн шаардлагынхаа дагуу орчихсон гэсэн үг, хийгдчихсэн гэсэн үг. 
Зэсийн үйлдвэрийн ТЭЗҮ бол хийгдээд энэ он дуусах юм байна лээ. Тэгээд зэсийн үйлдвэртэй холбоотой таны тэр технологийн нарийн асуултыг бол би Уул уурхайн яам хариулах байх гэж ингэж бодож байна. Оюу толгойн хувьд бол нөгөө бид нарт энэ оруулж байгаа тоогоор бол хоёр аравны наян есөн хувь тэгээд одоо энэ оны эцэс эцсээр энэ далд уурхайн бүтээн байгуулалтыг бүрэн дуусгахад бол хоёр аравны хоёр их наяд төгрөгийн хөрөнгө оруулалт хийгдэнэ гэсэн ийм төлөвлөгөөтэй байна. Тэгээд ингэж орсон. Оюу толгойн экспортын орлого бол 23 онд нэг аравны таван тэрбум доллар гэж ингэж төлөвлөгдөж байгаа. 
Г.Занданшатар: Гэлэнгийн Ёндон сайд хариулъя. Ер нь Ганбаатар гишүүн Хөгжлийн бодлого, төлөвлөлтийн хуулиа яагаагүй юм шиг байна. Энэ Улсын Их Хурлаас баталсан чиглэл ч, Хөгжлийн бодлого, төлөвлөлтийн хуулиар жилийн төлөвлөгөө бол ТЭЗҮ нь хийгдчихсэн, хөгжлийн шаардлагад нийцчихсэн тэр Алсын хараа, дөрвөн жилийн төлөвлөгөө, таван жилийн үндсэн чиглэлд, дөрвөн жилийн Засгийн газрын мөрийн хөтөлбөрийн тэрүүдээс шигшээд, ТЭЗҮ хийгдчихсэн юм, тэгээд ирэх жилд хийх суурийг баталж байгаа. Энэ дээрээ үндэслэж 23 оны төсөв батлагдана гэж бодох хэрэгтэй. Гэлэнгийн Ёндон сайд нэг.
Г.Ёндон: Ганбаатар гишүүний асуултад хариулъя. Эрдэнэтийн үйлдвэртэй холбоотой бүтээн байгуулалтын ажлын талаар асуулаа. Нэгдүгээрт өргөтгөл шинэчлэлийн ажил. Эрдэнэт үйлдвэрийн хувьд бол өргөтгөл шинэчлэлийн ажил дээр ил уурхай, баяжуулах үйлдвэр, засвар механикийн заводын өргөтгөл шинэчлэлийг хийнэ гэсэн ийм төлөвлөгөөтэй байж байгаа. Өргөтгөл шинэчлэлийн ажил хийх болсон гол шалтгаан бол нэгдүгээрт Эрдэнэт үйлдвэрийн маань одоо хүдрийн ил уурхайн олборлолтын түвшин тогтмол доошилж байгаа. Олборлолтын түвшин тогтмол доошлохоор хүдрийн агуулга багасаж байгаа. Дээрээс нь хүдрийн хатуулаг бас нэмэгдэж байгаа. Ингээд мөн доошлох хэмжээгээр олборлолтын одоо зардал өсөж байгаа. 
Ийм нөхцөл байдалд Эрдэнэт үйлдвэрийн өнөөдрийн өгч байгаа энэ нэг их наяд орчим төгрөгийн одоо энэ татвар хураамж төлдөг, энэ өгөөжийг хэвийн хэмжээнд хадгалахын тулд зайлшгүй өргөтгөл хийх, өргөтгөл нь бол ил уурхайн хүчин чадлыг нэмэгдүүлэх, баяжуулах үйлдвэрийн хүчин чадлыг нэмэгдүүлэх шаардлагатай бүтээн байгуулалтын ажлуудыг эхэлсэн байж байгаа. Эдгээр ажлууд 23 онд бол дуусах боломжтой. Нэгдүгээрт өргөтгөл шинэчлэлийн ажлыг бол одоо ELS гээд Дани Улсын компанитай хийж байгаа бүтээн байгуулалтын ажил бол амжилттай явагдаж байгаа. Энэ бол 22 онд бас ихэнх ажлууд нь дуусчих боломжтой байсан. Яг Эрээн дээр наашаа тээвэрлэх том овортой, том оврын ачаа, тоног төхөөрөмжүүд маань Эрээн дээр гацсан асуудалтай холбоотойгоор хойшилсон байж байгаа. Энэ бол 23 онд одоо хийгдэнэ гэж үзэж байгаа. Мөн баяжуулах фабрикийн бүтээн байгуулалттай холбоотой бас л адилхан тоног төхөөрөмжтэй ойролцоогоор зуу гаруй машинаар гарч ирэх тийм ачаа тээвэр бол Эрээн дээр гацсан байж байгаа. Тийм учраас өргөтгөл шинэчлэлийн ажил бол энэ 23 онд бол дуусчих боломжтой гэж үзэж байгаа. 
Зэсийн баяжмал боловсруулах үйлдвэрийн техник, эдийн засгийн үндэслэлийн асуудлаар Ганбаатар гишүүн бас асуусан. Зэсийн баяжмал боловсруулах үйлдвэрийн техник эдийн засгийн үндэслэлийг бол Хятадын ENFI гээд төрийн өмчийн уул уурхайн хүрээлэн бол боловсруулж өмнө нь бол хүлээлгэн өгсөн. 20 онд Уул уурхай, хүнд үйлдвэрийн яамны Эрдэс баялгийн мэргэжлийн зөвлөлөөр ороод бол энэ туршилтын үйлдвэрлэл хийж байж тодотгох шаардлагатай гэсэн ийм чиглэл өгсөн байж байгаа. Үүний хүрээнд одоо Ганбаатар гишүүний хэлсэн, тэр Хятадын ENFI компанитай мөн Шиньжан Уйгурын үйлдвэртэй хамтарсан ийм туршилтын үйлдвэрийн ажлыг эхэлсэн. 12 сард дуусах ёстой байсан боловч энэ бас ковидтой холбоотойгоор хойшлоод байж байгаа. Ер нь бол найман сард энэ туршилтын үйлдвэрийн үр дүн бол гарчихна гэж хүлээж байгаа. Техник эдийн засгийн үндэслэл дээр тодотгол хийчихсэн байж байгаа. Тодотгол хийгээд Уул уурхай, хүнд үйлдвэрийн яаманд хүлээлгээд өгчихсөн байж байгаа. Энэ тодотголыг бол одоо ойрын хугацаанд Эрдэс баялгийн мэргэжлийн зөвлөлөөр хэлэлцэх ийм үр дүнтэй байж байгаа. 
Хүхрийн давхар ислийн хувьд бас асуусан Ганбаатар гишүүн. Ерөөсөө үхрийн давхар ислийг бол гол ялгаж авах, саармагжуулах гол шаардлага бол энэ өмнө бол энэ ерөөсөө энэ чигээрээ агаартаа бол ингээд гардаг байсан. Энэ бол би одоо 1950-иад оноос өмнө ч гэдэг юм уу, одоо хуучин байсан үйлдвэрүүд гэх юм бол. Харин одоо бол энийг ялгаж авч байгаа гол шалтгаан бол ерөөсөө ойр орчмын одоо бас экологийн нөхцөл байдалд нөлөөлдөг учраас энэ шалтгаанаар ийм технологи хэрэглэдэг. Зэсийн баяжмал хайлуулах үйлдвэр хүхрийн хүчлийг одоо саармагжуулах тэрийг мөн зарах, борлуулах бүтээгдэхүүн болгох гэсэн ийм хоёр тусдаа төслөөс тусдаа гэж хэлж болохоор. Гэхдээ харилцан уялдаа холбоотой төслөөс хамаарч явагдаж байгаа. Энэ хэмжээ нь болохоороо бол манай улсад бол энэ уул юу цахилгаан станцуудын яндангаар гардаг, бас хий доторх хортой бодисуудын агууламжийн хэмжээгээр стандарттай харьцуулж үзэхэд бол Эрдэнэтийн зэсийн баяжмал боловсруулах үйлдвэрийн агаарт гарах хэмжээ болохоор бол энэ зөвшөөрөгдсөн хэмжээнээс бол илүү гарахгүй гэсэн ийм тооцоотой байж байгаа. Баярлалаа.

Г.Занданшатар: Сайнхүүгийн Ганбаатар гишүүн тодруулж асууя.
С.Ганбаатар: Их Хурлын даргаа би одоо уг нь Ардын намынханд энэ эрх баригч нарт тус болох гээд байгаа ухаантай шүү дээ. Ямар ч ТЭЗҮ-гүй зүйл байна гэдэг нь тодорхой байна. Та нар хуулиа зөрчиж мөрөөдлийн жагсаалт оруулж ирээд байна л гэдгийг барин тавин би хэлж байгаа юм. Үйлдвэрлэлийн туршилт буюу одоо тэр нэр томьёо нь туршилтын үйлдвэрлэл юм уу тэрийгээ хийгээгүй гэдгээ сая хэлээд байна. Үйлдвэрлэлийн туршилт хийгээгүй байхад ТЭЗҮ байхгүй гэсэн үг. Тэгэхэд ТЭЗҮ байхгүй байхад энэ дотор орж ирээд байна л гэдгийг хэлээд байна. 
Оюу толгойн анх одоо тэр олон жилийн өмнө ТЭЗҮ-г үл ойшоогоод ТЭЗҮ-гүй батлаад л одоо бид тэрнийхээ зовлонг үүрээд явж байгаа л ард түмэн шүү дээ. ТЭЗҮ байхгүй байгаа. Заримд нь биш. Миний асуусан хэдэд лав юу ч алга байна. Энийгээ баталж оруулж ирвэл буян болно та нарт, ард түмэнд буян болно. Тэгээд миний тодруулах гээд байгаа зүйл тэр дөрвийн хоёрын арав тэр түншлэлийн механизмыг…/минут дуусав/

Г.Занданшатар: Орно шүү дээ энэ чинь. Ёндон сайд тодорхой хариулаач. Та нар яах гэж ийм оруулдаг юм бэ? Нэг номер. ТЭЗҮ боловсруулах гэж байгаа бол ТЭЗҮ боловсруулах гэж байгаа. Үйлдвэр барих гэж байгаа бол барихгүй тэр бөөрөнхийлж, бөөрөнхийлж байгаад тэгээд дуусгасан. Ёндон сайд хариулъя нэг. Гэлэнгийн Ёндон сайд.

Г.Ёндон: Би Ганбаатар гишүүн танд одоо ТЭЗҮ-г аваачаад яаман дээр танилцуулж болно. Техник эдийн засгийн үндэслэлийн тодотголыг боловсруулаад дахин хүлээлгэж өгсөн байж байгаа. Туршилтын үйлдвэрийн хувьд бол та бас мэдээлэл бол сайн авч байгаа. Туршилтын үйлдвэрийн өнгөрсөн жилийн арван хоёр сар хүртэлх хугацаанд хийгдсэн туршилтын тайлангууд бүгдээрээ ирж байсан. Бүрэн гүйцэд бол хийж туршилтын үйлдвэр дуусаагүй байгаа. Гэхдээ техник эдийн засгийн үндэслэлийн тодотголыг бол хүлээгээд өгчихсөн. Яаман дээр байж байгаа. Бид нар өчигдөр би шинжээчдийг томилсон тушаал гаргасан байж байгаа. Тийм учраас энийг бол бид танд танилцуулж болно.
Г.Занданшатар: Тийм хүхрийн хүчлээ яах вэ гэдгээ л хариулъя. 80 Санжаагийн Наранцогт сайд. Төр хувийн хэвшлийн түншлэлийн механизмаа яаж оруулснаа хэлье.
С.Наранцогт: Дөрвийн хоёрын арав, нийгмийн зөвшилд үндэслэсэн түншлэлийн хүрээнд шийдвэр гаргах бүх шатанд төр, иргэний нийгмийн байгууллага, мэргэжлийн холбоод, хувийн хэвшил зөвлөлдөх санал авах, гаргасан шийдвэрийн биелэлтэд хяналт тавихад оролцдог оновчтой тогтолцоог бүрдүүлнэ гэж ингэж орсон. Наана чинь хэвлэлтийн юу гарсан байж магадгүй. Би таны юуг очоод тодруулаад үзээдэхье. Яг манай энд бид нар дээр байгаа баримт бичгийн дөрвийн хоёрын аравт сая миний уншсанаар ингээд орчихсон байгаа. Тийм.
Г.Занданшатар: Тамгын газар нягтлаад байх. Энэ яагаад бичилтийн зөрүү байгаа юм. Техникийн алдаа байх ёсгүй. Эрхэм гишүүн Баагаагийн Баттөмөр. Ганбаатар гишүүн наадахаа аваад ир дээ, үзье. Та ямар юм барьчхаад.
Б.Баттөмөр: Энэ өнөөдөр одоо маш чухал баримт бичиг орж ирж байна. Энийг одоо бид олон талаас нь одоо сайн ярих ёстой. Энэ төсвийн төсөөллийг бид нар саяхан баталсан. Энэ эдийн засгийн өсөлт таван хувь, инфляц найман хувь, төсвийн орлого арван долоо аравны гурван хувь, төсвийн зарлага нь арван долоо аравны арван ес аравны хоёр хувь гээд ингээд юу хоёр их наяд гээд. Тэгэхээр энэ одоо хийх ажлыг нь тийм, хийх ажлыг нь одоо 23 онд хийх ажил маань ажлыг нь одоо энэ төлөвлөгөөнөөс ингээд үзэхээр энэ төсвийн төсөөлөлтэйгөө хэр зэрэг уялдаж байна гэсэн ийм нэгдэн асуулт байна. 
Хоёр дахь асуудал болбол юу гэхээр зэрэг ингээд харахаар бол Монгол Улсын Хөгжлийн 23 оны төлөвлөгөө гэж байгаа юм. Тэгээд ингээд үзэхээр зэрэг хөрөнгө оруулалт гээд ингээд нэг хэсэг юм тавиад асуудлууд бол дутуу л байгаад байх шиг санагдаад байх юм. Энэ төрийн мэдэлд байгаа томоохон орд газруудаа хөдлөхгүй юм уу, тэр Асгат гээд л бид очиж үзээд л бариад л ингээд яваад байгаа шүү дээ. Тэрийгээ хөдлөхгүй юм уу, энэ чиглэлээр энд юм алга байх юм. Зам тавьж, эрчим хүчээ одоо өргөтгөж одоо эдийн засгийн өсөлтийг нэмэх суурь гол үзүүлэлтүүдийн нэг гэж дунд хугацаанд, урт хугацаанд бол ингэж үзэж байгаа. Ер нь эдийн засгийн өсөлтийг одоо нэмэгдүүлэх энэ богино хугацаанд одоо ямар боломжууд байна, яаж дайчилсан бэ? Энэ чиглэлд юу хийсэн бэ? Юу бодож оруулж ирж байна. 
Дараагийн асуулт энэ шинжлэх ухааны ололтыг эдийн засагт одоо холбох асуудал. Монголд шинжлэх ухааны байгууллагууд гэж нэг тэжээмэл ийм одоо байгууллага болчихсон. Тэрний ололт одоо тэр Монголын хөрс дээр буудаггүй, эдийн засагт үр нөлөө байдаггүй. Ийм байгаад байх юм. Тэгэхээр энэ чиглэлд одоо юу хийхээр одоо та нар төлөвлөж, бодож орж ирсэн бэ? 
Дараагийн асуудал нь ажлын байрны асуудал. Ажлын байр хэчнээн хэмжээгээр нэмэгдэх вэ? Ажлын байр, ажлын байр, ажлын байр гэж одоо бид ярьдаг. Энэ ядуурал гэдэг юм бол ажлын байртай холбоотой. Бусад орнуудын одоо энэ туршлагаас харахад томоохон амжилтад хүрсэн улсуудын гол одоо барьж ажилласан юм юу бол гэхээр ажлын байрыг л бий болгосон байгаа шүү дээ. Энэ ядуурал гэдэг юм бол энэ боловсролтойгоо холбоотой. Хувийн сургууль төгссөн маш их олон зуун хүн, олон мянган хүн өнөөдөр ажилгүй байна. Төрд ажиллах одоо зай алга байна. Тэгэхээр энэ боловсролын тогтолцоогоо одоо яаж өөрчлөх юм бэ? Энэ олон хувийн дээд сургуулиудыг энэ 2023 онд яаж төлөвлөж байна вэ? Энэ чиглэлд хэлж өгөөч. Юу хийх гэж байгаа юм бэ 23 онд? 
Дараагийн асуудал энэ санхүүгийн зах зээлийн одоо нэг гол салбар бол энэ хөрөнгийн захыг хөгжүүлэх чиглэлд одоо юу хийгдэх гэж байна вэ? Энд бас би юм олж харсангүй. Банкны салбарын шинэчлэл гээд яах вэ хэдэн таван компанийн IPO хийгдэх юм байна. Өөр суурь шинэчлэлүүд одоо юу хийгдэхээр төлөвлөх гэж байгаа юм. Монгол Улс худалдааны эдийн засагтай орно. Энэ Хятадтай хийх худалдаа бол үндсэндээ одоо зогсонги байдалтай болчихсон байна. Гэтэл Монголоос бусад оронтой хийх худалдаа өссөн байна шүү дээ. Хятадын одоо 2021 оны статистик үзүүлэлтээр гадаад худалдаа худалдаа нь арав аравны нэг хувиар өссөн байна. Энэ АСЕМ-ын орнуудтай хийсэн худалдаа нь долоо аравны хоёр хувь, Европын холбоотой хийгдсэн хийсэн худалдаа нь зургаа аравны найман хувь, Америкийн Нэгдсэн Улстай хийсэн худалдаа найм аравны долоон хувь, Оросын Холбооны Улстай хийсэн худалдаа хорин тав аравны есөн хувиар байна.

Гэтэл Монголтой яагаад одоо энэ худалдаа ийм зогсонги байдалд байгаад байна вэ? Юунд байна вэ? Энийг гацааг гаргах чиглэлд одоо юу, яаж ажиллах юм бэ? Далд эдийн засгийг ил болгох чиглэлд юу хийх юм. Хөдөө аж ахуйн одоо эрчимжсэн мал аж ахуй, эрчимжсэн газар тариаланг хөгжүүлэх чиглэлээр одоо юу хийх юм. Монгол Улсын эдийн засагт бий болох эрсдэлийг одоо яаж тооцож байгаа юм. Гадаад өр энэ тэр гээд эрсдэлүүд байна шүү дээ.
Г.Занданшатар: Зочид танилцуулъя. Улсын Их Хурлын гишүүн Наянтайн Ганибал, Жамбын Батсуурь нарын урилгаар Сүхбаатар аймгийн Түмэнцогт сумын ерөнхий боловсролын сургуулийн 2011 оны төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд сайн сайхныг хүсэн ерөөе Улсын Их Хурлын гишүүдийн нэрийн өмнөөс. Баттөмөр гишүүний асуултад Болдын Жавхлан сайд хариулъя. Тэр дөрвөн хоёрын арав байхгүй байна шүү. Ганбаатар гишүүний зөв байна шүү. 

Б.Жавхлан: Баттөмөр шинэ асуултад хариулъя. Бид шинэ хуулийн дагуу хоёр дахь удаагаа төлөвлөгөөгөө оруулж ирж танилцуулж байна. Бид нар өнгөрсөн он энэ жилийн төлөвлөгөөг батлуулсан. Одоо бид 23 оныхоо төлөвлөгөөг ингээд батлуулж байна. Ноднин бол анхны удаа төлөвлөгөө өргөн барьж байх үед төсвийн хүрээний мэдэгдэлтэй цаг хугацааны хувьд бол зөрсөн. Цаг хугацааны хувьд бол зөрсөн. Харин энэ жил бол бид яг уялдуулж байгаа юм. Төсвийн хүрээний мэдэгдэл, төсвийн төсөөллөө бид өнгөрсөн долоо хоногт цаг хугацаанд нь өргөн барьсан. Энэ удаагийнхаа төлөвлөгөөг хийхдээ яг Төсвийн хүрээнийхээ одоо мэдэгдэл энэ хүрээнд хийсэн байгаа. 
Гол макро тоонуудыг гишүүд маань харсан байх гэж би ингэж найдаж байна. Эдийн засгийн өсөлт таван хувьтай, Засгийн газрын дотоодын нийт бүтээгдэхүүнийг жаран таван хувьд нь барина. Инфляц найман хувьтай, төсвийн алдагдал гурав аравны зургаан хувь дээр. Саяын таны асуусан шинээр бий болгох ажлын байрыг бид дөчин мянга гэж тооцоолсон байгаа. Мөн хөдөлмөр эрхлэлтийг тодорхой хувиар нэмэгдүүлэх ийм одоо зорилтуудыг маш тодорхой тавьсан байгаа. 
Гадаад худалдааны хувьд таны хэлж байгаа үнэн. Яах аргагүй одоо 20, 21 он, энэ жил ингээд дараалаад одоо бараг гурван жил бид хилийн нэвтрэн өнгөрүүлэх энэ чадвар маань биднээс үл шалтгаалж нэлээд хүнд байдалд орсон. Хүнд байдалд орсон. энэ нь одоо тодорхойгүй байдал мөн үргэлжилж байна. Биднээс одоо шууд шалтгаалдаг зүйл байвал одоо шийдэхэд бид бүгдээрээ л мэдээж чармайж байгаа. Харамсалтай нь биднээс шалтгаалахгүй энэ олон одоо хүчин зүйлээс болж гадаад худалдаа маань, ялангуяа урд хөрштэй хийж байгаа гадаад худалдаа маань манай экспорт маш хязгаарлагдмал бид нийт одоо потенциалын хийж чадах экспортынхоо одоо дөнгөж хорин хувьтай ингэж явж байна. Энийг мэдээж одоо хэвийн байдалд нь оруулах мөн ядаж хил гарахгүй байгаа энэ үед хил доторх дэд бүтцийнхээ ажлуудыг амжуулаад авах бас ийм томоохон зорилт тавьж төлөвлөгөөнүүддээ тусгасан байгаа. 
Ялангуяа одоо дэд бүтэц, төмөр зам, хилүүд дээрх одоо терминалуудын бүтээн байгуулалтын ажлуудыг бол нэлээдгүй урагшлуулж байгаа. Сүүлийн одоо бараг арав гаруй жил гацчихаад байсан бид хилийн солбицол энэ ажлуудыг урд хөрштэйгөө дээд түвшинд одоо эцэслэж дуусгасан байгаа. Энэ бол одоо маш том ажлыг урагшлуулах ийм боломж бүрдэж байгаа тийм. Баярлалаа. Тэр уул уурхайтай холбоотой асуудлуудыг сайд нар хариулах байх. Тийм ээ.
Г.Занданшатар: Лувсанцэрэнгийн Энх-Амгалан сайд боловсролын шинэчлэлийн асуудал байгаа.
Л.Энх-Амгалан: Баттөмөр гишүүн их чухал асуудлууд хөндөж байна. Нэгдүгээрт нь бол энэ шинжлэх ухааны санхүүжилтийн асуудлыг та хөндлөө гэж би ойлголоо. Тэгэхээр үндсэндээ энэ шинжлэх ухааныг одоо яаж энэ улс орны өмнө тулгамдаж байгаа асуудлуудыг шийдвэрлэдэг ийм чадавхтай шинжлэх ухаантай болгох вэ л гэдэг асуудал байгаад байгаа юм. Тэгэхээр өнгөрсөн хугацаанд бол бид нар энэ шинжлэх ухааныхаа санхүүжилтийн тогтолцоог их буруу тогтолцоо явж байсан гэж би харж байгаа юм. Одоо шинжлэх ухаан технологийн сангаар нэг жилд нэг, арван хоёроос арван гурван тэрбум төгрөгийн санхүүжилт хийдэг. Тэгээд нэг дөч тавьхан одоо судалгаа дээр ингээд нэг тавь жаран сая төгрөг өгчихдөг. Тэгээд тэр судалгаа нь хоёр, гурван жил явагддаг. Ингээд тэр судалгаанаас гарсан үр дүн нь эргээд нөгөө инновац болдоггүй, патент болдоггүй, үйлдвэрлэлд нэвтэрдэггүй нэг ийм сул тогтолцоо байсан Баттөмөр гишүүнээ.

Тэгэхээр үндсэндээ бол бид нар энэ 23 онд одоо зорьж байгаа юу бол энэ Шинжлэх ухаан технологийнхоо сангийн тогтолцоонуудыг санхүүжилтийн тэр тогтолцоонуудыг нь өөрчилье. Энэ дээр суурь судалгаа тийм ээ, хэрэглээний судалгаа тэгээд патент инновацын одоо энэ тогтолцоонуудыг нь өрсөлдөөнт санхүүжилтүүд одоо гаргаж ирэх нь зүйтэй юм байна нэгд.

Хоёрт нь бол ерөөсөө судалгааг бид нар бүтэн циклээр нь ийм санхүүжилтээ санхүүжилтийн тогтолцоог бид нар хийх ёстой юм байна лээ. Тэгэхгүй бол ер нь яах вэ манай энэ судлаачдын ярьдаг нөгөө хийж байгаа судалгаа нь үхлийн хөндий гэж ярьдаг юм байна лээ л дээ. Тэр үхлийн хөндийгөөс нь одоо гаргадаг, дэмждэг ийм санхүүжилтийн тогтолцоо байхгүй байсан учраас нөгөө судалгаанууд нь эргээд нөгөө эдийн засгийнхаа эргэлтэд ордоггүй, эргээд нөгөө үр өгөөж, үр дүн тооцоход их хүндрэлтэй байдаг учраас бид нар энэ чиглэлд бас тогтолцооны шинэчлэл хийе гэж харж байгаа. 
Хоёрдугаар асуудал бол та их дээд сургуулиудын боловсролын чанарын асуудлыг хөндөж ярьж байна. Асуудал бол юу гэхээр манай дээд боловсрол бол бараг үндсэндээ дандаа судалгааны байгууллага болчихсон. Уг нь бол одоо улс оронд бол дээд боловсрол бол илүү шинжлэх ухаантайгаа ойр явдаг. Тэгээд сургалт судалгаа, үйлдвэрлэл цогцолборын хэлбэрээр одоо ингэж хөгждөг ийм тогтолцоотой юм байна лээ, ийм тогтолцоотой. Тэгэхээр бид нар Улсын Их Хурал дээр одоо хэлэлцэгдэж эхэлсэн энэ боловсролын багц хуулиар ерөнхийдөө энэ дээд боловсролынхоо тогтолцоог бид нар өөрчилье. Их дээд сургуулиуд нь оюутны мөнгөөр амьдардаг биш, илүү одоо сур судалгааны ажлууд хийдэг. Улс орны өмнө тулгамдаж байгаа асуудлуудыг одоо суурь судалгааг хийдэг. Ингээд энэ нь шинжлэх ухаантай холбогддог ийм байдлаар сургалт, судалгаа чиглэл рүү нь ингэж хамт одоо хосмог маягаар одоо явах энэ сургалтын тогтолцоо руу шилжүүлэх ийм шаардлага байна. 
Ер нь яваандаа бид нар одоо судалгааны их сургуулийг ч гэсэн үндэснийхээ судалгааны их сургуулийг ч гэсэн ингэж байгуулах ийм хэрэгцээ шаардлагууд өнөөдөр байна. Манай дээр чинь хөдөлмөрийн зах зээлийн нэг ийм эрэлт, нийлүүлэлт дээр том юу үүсчхээд байгаа шүү дээ. Одоо эрэлт, нийлүүлэлтийн одоо gap гэдэг юм уу, тийм ээ зөрүү ингээд үүсчихдэг. Зуун мянга гаруй залуучууд өнөөдөр ажилгүй байж байна. Тэгэхэд зуун мянга гаруй залуучуудын дунд өнөөдөр дээд боловсролын дипломтой залуучууд гэх юм бол бараг хорь, гучин мянга нь байж байгаа. Гэтэл нөгөө талдаа нөгөө хөдөлмөрийн зах зээл дээр одоо хөдөлмөрийн зах зээлийн хомсдол бид нар үүсчихсэн. Хорь, гучин мянган одоо ажлын байр байдаг. Гэтэл тэр ажлын байран дээр нь яг тавигддаг шаардлага тэр чадваруудыг эзэмшүүлж чаддаггүй. Энэ бол бид нарын тогтолцооны сул тал. 
Тийм учраас ажил олгогч нарын хүсэж байгаа тэр ур чадваруудыг л бид нар энэ мэргэжлийн боловсрол болон дээд боловсролоор өгөх ёстой юм байна лээ. Ингэж байж нөгөө хөдөлмөрийн эрэлт нийлүүлэлт, улс орны нөгөө хөгжлийн хэрэгцээ шаардлагад нийцсэн ийм техникийн болон одоо дээд боловсролын тогтолцоо их зөв тогтолцоог л бий болгоно гэж ингэж зорьж байгаа юм.
Г.Занданшатар: Уул уурхай, хүнд үйлдвэрийн сайд Ёндон нэг номер дээр.
Г.Ёндон: Баттөмөр гишүүн энэ асуултаа давтаад хэлчхэж болох уу? Баттөмөр гишүүний асуултад хариулъя. Энэ хөгжлийн төлөвлөгөөний дагуу 2020-24 онд үйл, одоо Засгийн газрын үйл ажиллагааны хөтөлбөрт стратегийн Эрдэнэт, Эрдэнэс таван толгой, мөн одоо Цагаан Суварга, Хармагтайн ордууд гээд ордуудыг бол эдийн засгийн эргэлтэд оруулах үе шаттай үйл ажиллагааны хөтөлбөр явж байгаа. Мөн Дарханы төмөрлөгийн үйлдвэрийн лиценз нь байдаг Төмөр толгойн орд, Төмөртэйн орд, Хустайн ордуудын бас одоо энэ төмөрлөгийн үйлдвэрийн одоо эцсийн бүтээгдэхүүн үйлдвэрлэх төлөвлөгөөнд ороод явж байгаа. 
Ойрын хугацаанд энэ гурван сард бол Цагаан суваргын ордын асуудлаар Засгийн газрын хуралдаанд танилцуулга орсон байж байгаа. Үүгээр бол Цагаан суваргын ордын одоо хөрөнгө оруулалтад тулгарч байгаа асуудлуудаар тодорхой гурван асуудлаар бол Уул уурхай, хүнд үйлдвэрийн яамнаас бодлогын дэмжлэг үзүүлж ажиллах ийм бас асуудал орсон туссан байж байгаа. Асгатын мөнгөний ордыг Ерөнхий сайд Баян-Өлгий аймагт ажиллах үеэр бол Асгатын мөнгөний ордыг эдийн засгийн эргэлтэд оруулах талаар бол үүрэг даалгавар өгсөн байж байгаа. Баян-Өлгий маань иргэд бол Асгатын мөнгөний ордыг одоо эргэлтэд оруулах талаар одоо санал нэгтэй, одоо зааланд цугласан нийт иргэд бол санал гаргасны дагуу бол Асгатын мөнгөний ордыг ашиглах асуудал бол яригдаж байгаа. 
Үйлдвэржилтийн байнгын хороон дээр Асгатын мөнгөний ордын эхний ээлжид хайгуулын ажилд зарцуулах зардал, мөн одоо дэд бүтцийн ажил, мөн технологийн туршилтад шаардлагатай санхүүжилтийг Эрдэнэс монгол компанийн зүгээс одоо санхүүжилтийг босгох асуудлыг бол үүрэг даалгавар өгсөн байж байгаа. Уул уурхай, хүнд үйлдвэрийн яамнаас бол энэ геологи хайгуулын ажлын зардал, геологи хайгуулын ажилд ямар хэмжээний ажил хийж ордын нөөцийг өсгөх боломжтой гэдэг талаар бол одоо тооцоо гаргаж Эрдэнэс монгол компанид хүлээлгэн өгсөн байж байгаа. Мэдээжийн хэрэг Асгатын мөнгөний орд дөрвөн лиценз байдаг боловч зөвхөн ганц лиценз дээр нь тооцоо хийгдсэн байдаг. Энэ бол зургаан мянга орчим тонн. Тийм учраас үлдсэн лицензүүд дээр болохоор бол геологи хайгуулын ажил хийж нөөцийг өсгөх чиглэлээр авч хэрэгжүүлэх арга хэмжээ эхний ээлжид Үйлдвэржилтийн бодлогын байнгын хорооны өгсөн үүрэг даалгаврын дагуу хийгдэхээр хийгдэж байгаа. Баярлалаа.
Г.Занданшатар: Сандагийн Бямбацогт гишүүн асуулт асууна.
С.Бямбацогт: Баярлалаа. Тэгээд Эдийн засгийн хөгжлийн яамнаас нэг хэд хэдэн асуулт байгаа юм. Бид нар Үндсэн хуулиараа хөгжлийн бодлого тогтвортой байна, мөн Монгол Улсыг одоо хөгжүүлэх таван жилийн үндсэн чиглэлтэй болно. Жилийн төлөвлөгөөтэй болно. Ингэж одоо үндсэндээ бол бодлогын бичиг баримттын уялдаа холбоог хангадаг байя. Урт хугацааны бодлого нь дунд хугацаатайгаа, дунд хугацаа нь богино хугацаатай уялдаатай байх ёстой. Нөгөө талаас бас бодлогын зорилго тавьчхаад бодлогын зорилго зорилт дэвшүүлчхээд түүнийгээ зохион байгуулж, хэрэгжүүлээд тайлагнадаг байя, төлөвлөдөг тайлагнадаг байя гэдэг хуультай болсон. Монгол Улсын хөгжлийн бодлого, төлөвлөлтийн хууль, Улсын Их Хурлын хяналт шалгалтын тухай хууль бусад хуулиудаараа. 
Одоо ингээд бид өнгөрсөн 22 оны төлөвлөгөөг дүгнээд, 22 оны төлөвлөгөө дээрээсээ бас үндэслээд 23 оны төлөвлөгөө боловсруулж оруулж ирж байгаа. 22 оны төлөвлөгөө үндсэндээ нэг жар, далан хувьтай туссан зорилтууд нь санхүүжигдсэн төсөв дээр суусан. Үлдсэн нь одоо алга болчихсон. Тухайлах юм бол би одоо хэлэх гэж байгаа юм 22 оны төлөвлөгөөнд суусан мөртөө хийгдээгүй ажлууд. Эрхтэн шилжүүлэх суулгах барилга тийм үү, эрхтэн шилжүүлэн суулгах барилга. Сүрьеэгийн эмнэлгийн барилга, Баруун бүсийн одоо оношилгоо эмчилгээний төвийн барилга, Ховд, Увсын Улаангомын чиглэлийн замын барилга гэх мэт одоо ажлууд төлөвлөгөөнд суучихсан мөртөө төсөв байхгүй гээд хийгдээгүй. 23 онд орхигдчихсон байна. 
Өөрөөр хэлэх юм бол бид бодлогын зорилго дэвшүүлдэг, түүнийгээ санхүүжилт мөнгө байхгүй хаячихдаг. 23 ондоо бүр л тас орхичихсон байгаад байгаа байхгүй юу. Тэгээд үндсэндээ бид ингээд 22 оныхоо төлөвлөгөө, төлөвлөгөөний биелэлт, 22 оны тийм үү төлөвлөгөө, төсвийн уялдаа холбоо, бодлого зорилгоо дэвшүүлдэг. Түүнийгээ хэрэгжүүлэхийн тулд ажлын хийх ажлын жагсаалтаа гаргадаг, хийх ажлын жагсаалтаа хэрэгжүүлэхийн тулд санхүү мөнгөний асуудлыг шийддэг. Өөрөөр хэлэх юм бол төлөвлөгөөг хэрэгжүүлэхийн тулд төсөв батлагддаг. Гэтэл төлөвлөгөө маань төсөвтэйгөө уялддаггүй, төсөв дээрээ төлөвлөгөөгөө тоохгүй хаячихдаг. Энэ асуудал одоо энэ 23 оны төлөвлөгөөндөө давтагдах уу, давтагдаж байна уу? Урьд нь одоо бас манай Наранцогт дарга бол Сангийн яамны Төрийн нарийн бичгийн дарга байсан. Орлогоо хуримтлуулаад буцаагаад төсвийнхөө зардлыг санхүүжилтийг хуваарилдаг байсан. 
Одоо бол Монгол Улсын хөгжлийн бодлогыг тодорхойлоод энэ эдийн засгийн бодит салбаруудаа яаж дэмжих вэ? Монгол Улсыг яаж хөгжүүлэх вэ гэдгийг асуудлыг нэгтгэж, зангидаж зохицуулж удирдах ажил хийж байгаа. Тийм болохоор энэ үүднээсээ бидэнд одоо бас анхаарах зүйл юу байна, асуудлууд юу байна вэ? 23 оны төлөвлөгөө маань одоо амьдрал дээр бодитой хэрэгжих үү? 22 оны төлөвлөгөөний алдаа давтагдахгүй байх уу, бололцоотой юу? Энийг нэг хариулж өгөөч.

Мөн одоо Шинэ сэргэлтийн бодлого, дунд хугацааны таван жилийн үндсэн чиглэл, богино хугацааны Засгийн газрын үйл ажиллагааны хөтөлбөр, жилийн төлөвлөгөө эд нар маань хоорондоо хэр зэрэг уялдаж байна вэ? 23 оны төлөвлөгөө биелсний дараа бид одоо тийм үү, хэдэн хувийн гүйцэтгэлтэй Засгийн газрын үйл ажиллагааны хөтөлбөр хэдэн хувийн биелэлттэй байхаар байна. 23 оны жилийн эцэст үндсэндээ бид бол нэг ная орчим, наян таван хувийн биелэлттэй байх ёстой. Наян таван хувийн биелэлтэй Засгийн газрын үйл ажиллагааны хөтөлбөр Монгол Ардын намын авсан амлалт. Ийм байх бололцоотой байгаа юу? Энийг бас тоогоор нь судалж үзсэн үү? Энийг нэг хариулж өгөөч.
Нутгийн зам, хөтөлбөр гээд бас уул нь 22 онд явж байгаа. Гэтэл 23 оны төлөвлөгөө дээр үндсэндээ нутгийн зам хөтөлбөр үргэлжлэхээр харагдахгүй байна. Энэ нутгийн зам хөтөлбөр маань яагаад ингээд гацчихав бас? Энэ чинь Засгийн газрын үйл ажиллагааны хөтөлбөрт туссан байсан. Энэ тал дээр бас одоо Эдийн засгийн хөгжлийн яам, Зам, тээврийн яамныхан хариулт өгөөч. 
Уул уурхайн сайдаас Ёндон сайдаас. Та Эдийн засгийн байнгын хороо дээр хэлсэн. Ховд аймагт одоо бага оврын газрын тос боловсруулах үйлдвэр байгуулах ажил үндсэндээ амжилттай хийгдэж байгаа. Жаран хувийн одоо хэрэгжилттэй явж байна гэж хариулж байсан. Энэ ажил маань одоо 22 оны төлөвлөгөө дээр хэр зэрэг яаж сууж байна вэ? Энэ баруун бүс нутагт бензин шатахуун өндөр үнэтэй байгаа. Үүнийг бид нар шийдэх ёстой. Ажил нэлээн амжилттай урагштай явж байгаа гэж та хэлж байсан. Тэгвэл 23…/минут дуусав/

Г.Занданшатар: 80 Санжаагийн Наранцогт сайд.
С.Наранцогт: Бямбацогт гишүүний асуултад хариулъя. Таны хэлж байгаа үнэн. Ноднин бас энэ төлөвлөгөө боловсруулах явцад бас тодорхой алдаа гаргаад тэгээд таны бас санаачилсан батлуулсан Хөгжлийн бодлого, төлөвлөлт түүний удирдлагын тухай хуульд оруулсан өөрчлөлтийн дагуу энэ жилийн төлөвлөгөө бол Төсвийн хүрээний мэдэгдэл, энэ жилийн төлөвлөгөө хоёр хамт өргөн барьж хэлэлцүүлэгдэж байгаа нь бол одоо тэр алдаа бас давтагдахгүй байх, төсөв санхүүгийн хувьд бол уялдаатай байх ийм бололцоотой болсон. 
Тэгээд саяын таны ярьсан тэр том төслүүдийн хувьд бол бас ингээд ноднингийн бас их том, том төсөвт өртөгтэй энэ төсөл хөтөлбөрүүдийг улсын төсвөөс санхүүжүүлэх маягаар ингээд оруулахаар зэрэг ингээд хэрэгжих бололцоогүй ингээд болчхож байгаа. Энэ хаягдсан төслүүдээс Эрхтэн шилжүүлэх төвийн ажил бол энэ төлөвлөгөөний нэгийн гурвын хоёрт бол орчихсон байгаа юм байна. Шинэ сэргэлтийн бодлого, Засгийн газрын мөрийн үйл ажиллагааны хөтөлбөр эд нар бол яг зуун хувь уялдаж орж ирж байгаа. Урт хугацааны бодлогын баримт бичиг 2050, тэгээд Монгол Улсыг хөгжүүлэх таван жилийн үндсэн чиглэл, тэгээд энэ дээр суурилсан Засгийн газрын үйл ажиллагааны хөтөлбөр зэрэг энэ бодлогын бичиг баримтууд ингээд урт хугацааныхаа, урт, дунд, хугацааныхаа зорилтод ингээд нийцэж байгаа. Яг таны хэлсэнчлэн одоо нэг жилийн төлөвлөгөө бол яг энэтэйгээ ингээд уялдаад орж байна. 
Та Засгийн газрын мөрийн хөтөлбөрийн биелэлтийн талаар бас хэр яах вэ гээд. Хэр тооцоолол хийсэн бэ гэсэн. Одоо би одоогийн байдлаар бол тооцоолол бол хийсэн бид. 23 оны төлөвлөгөө хэрэгжсэнээр бол Засгийн газрын үйл ажиллагааны мөрийн хөтөлбөр бол жаран долоон хувийн биелэхээр байна гэсэн ийм тооцоолол бол гарсан. 
Нутгийн зам төслийн хувьд бол төлөвлөгөөний тавын хоёрын гуравт сум суурин доторх авто зам шинээр барих, өргөтгөх ажлын гэсэн байдлаар багцалж оруулсан. Тэгээд энэ одоо төсвийн байгаа орон зай хийгээд төсөв одоо яг батлагдах үеэр бас тодорхой хэмжээгээр орох болов уу гэж ингэж бодож байгаа. Зүгээр та бас эдийн засгийн хувьд одоо энэ том төслүүд яах вэ гээд асуусан. Бид нарын хувьд бас сорилтууд их тулгарч байгаа. Одоо бол эдийн засгийн хямрал нэлээн гүнзгий явагдаж байна. Энэ гадаад, дотоод нөхцөл байдал бол амаргүй байгаа. Төсвийн хүрээтэйгээ уяад бид нар төсвөө яг уялдуулж орж ирж байгаа учраас төсвийн хүрээнд суусан эдийн засгийн өсөлтийг бол таван хувь байна гэж ингэж төсөөлсөн. Энэ нь бол нэлээн амаргүй. Яг одоогийн энэ хямралын нөхцөл байдалд бол нэлээд амаргүй, нэлээд бид бас дайчилж ажиллах ийм шаардлага үүсэж байгаа. 
Тэгээд нарийвчилсан нөгөө яг энэ ажлын хэсэг байгуулагдаад тодорхой төсөл хөтөлбөрүүдийг бол яг энэ төсвийнхөө орон зай энэ хүрээнд л багтааж эцэслэх байх гэж ингэж бодож байгаа.
Г.Занданшатар: Ёндон сайд нэг, ерэн хоёр.

Г.Ёндон: Бямбацогт энэ асуултад хариулъя. Энэ баруун бүсийн Ховд аймагт мини газрын тос боловсруулах үйлдвэр баригдах асуудал бол 2020 оны одоо Засгийн газрын үйл ажиллагааны хөтөлбөрт орох тухай яригдаж байгаад бид яамныхаа хөтөлбөрт тусгагдаад явж байгаа. Өмнө нь Байнгын хорооны хурал дээр танилцуулж байсанчлан одоо шаардлагатай бичиг баримтуудын асуудал, яг бол бүтээн байгуулалтын ажил жаран хувь биш. Энэ бол бичиг баримтууд бол батлагдаад явж байгаа. Өнөөдрийн байдлаар бол Байгаль орчны яамны зөвлөлөөр нарийвчилсан үнэлгээг бол оруулах асуудал үлдсэн байж байгаа. Мөн уг баригдах мини үйлдвэрийн техник эдийн засгийн үндэслэлийг бол бас Уул уурхай, хүнд үйлдвэрийн яамны мэргэжлийн зөвлөлөөр оруулах ийм шаардлагатай байж байгаа. Хамгийн сүүлд одоо trans gate international компанийн захирал одоо Эрдэнэпүрэв бид бүгдийн сүүлд болсон уулзалтаар бол үндсэндээ бол Оросын Холбооны улсаас энэ модуль үйлдвэр оруулж ирэх юм байгаа юм. 
Одоо Ховд аймагт баригдах гэж байгаа энэ үйлдвэр бол модуль үйлдвэр гэж ярьдаг. Үндсэндээ бол бүх зүйл нь технологи, бүх зүйл нь бол хийгдчихсэн ийм үйлдвэр орж ирэх юм байгаа юм. Энэ Оросын Холбооны Улсын талын Л… гээд компанийн хүмүүс бол одоо яг намайг уулзаж байх үед бол ирчихсэн байгаа. Газар дээр бол одоо Замын-Үүдэд бол ажиллаж байгаа гэсэн. Тэгээд Замын-Үүдэд, Ховдод хоёр ширхэг ийм модуль үйлдвэрийг оруулж ирэх асуудал бол яригдаж байгаа. Техникийн зураг төсөл бүх зүйл нь бол Орос хэл дээр байгаа юм байна лээ. Энийгээ орчуулаад бүх зүйлийг бол одоо Барилгын хөгжлийн төвөөр батлуулна. Мөн дараа нь одоо мэргэжлийн зөвлөлөөр оруулахад бол туслалцаа одоо бодлогын дэмжлэг хэрэгтэй байна гэсэн зүйлийг бид ярилцсан байж байгаа. Бас та өмнө нь асууж байсан. Нөгөө энэ эрх зүйн талаас нь гээд. Тэгэхээр эрх зүйн талаас нь бол би бас өмнө танд хариулж байсанчлан өнөөдөр бол уг үйлдвэрийг ашиглалтад оруулахад бол гол нь өнөөдрийн байж байгаа стандартад тодорхой хэмжээний хил заагийг тогтоосон, стандарт дотор нь одоо ялгаа заагийг тодорхой болгосон тийм одоо асуудал зайлшгүй хийх шаардлагатай байж байгаа. 
Энэ асуудал дээр болохоор бол бас яам бас бодлогын талаас нь дэмжиж ажиллая гэсэн ийм төлөвлөгөөтэй байж байгаа. 23 онд бол энэ одоо техник эдийн засгийн үндэслэл батлуулах, мөн одоо Л… үйлдвэртэй тоног төхөөрөмж, одоо модуль үйлдвэрийг оруулж ирэх асуудал хийгдэх ёстой. Ийм байж байгаа юм.
Г.Занданшатар: Халтар сайд 95.
Л.Халтар: Нутгийн зам хөтөлбөрийн хувьд өнгөрсөн онуудынх бол харьцангуй энэ жил ажил эхлэлт бол гайгүй тендерүүд эзэнтэй болоод түрүүчээсээ эхлээд явж байна. 2023 оны хөгжлийн төлөвлөгөөнд оруулъя гэтэл 2022 оны зураг төсөв хийх ажлууд, ялангуяа орон нутаг дээр хийх ажлууд дээрээс яг бэлэн болчихсон зураг төсөв өнөөдрийн байдлаар хомс байгаа учраас ерөнхий байдлаар орсон байна. Зүгээр 2023 оны улсын төсвийн төсөл Засгийн газар дээр хэлэлцээд эхлэх үед бол энэ тендерүүд ялангуяа зургийн орон нутгийн замуудын зургууд зураг төсвүүд бэлэн болчихвол тэндээсээ шууд оруулаад явна гэдэг ийм байдлаар төлөвлөөд ажиллаж байна.
Г.Занданшатар: Сандагийн Бямбацогт гишүүн тодруулъя.
С.Бямбацогт: Тэгэхээр энэ төлөвлөгөө дээр тусгагдаагүй ажлууд зорилт, арга хэмжээ бол үндсэндээ төсөв дээр суух бололцоогүй. Тийм болохоор л төлөвлөгөө дээр суулгаж байж дараа нь улсын төсөвт хөрөнгийг нь суулгаж, энэ одоо ажлууд зохион байгуулагдаж хэрэгжинэ. Гэтэл эндээс харж байхад чинь үндсэндээ сая одоо хэлсэн нутгийн зам хөтөлбөрийн хүрээнд тодорхой одоо хийгдэх ажлууд ерөөсөө суугаагүй байгаа байхгүй юу. Одоо эхэлчихсэн ажлууд байгаад байна. Шинээр хийгдэх ажлын талаар ерөөсөө нэг ч дурссангүй л байгаа. Түрүүн хэлж байгаа тэр Наранцогт сайдын хэлж байгаа асуудал бол сум суурин доторх зам гэж байгаа юм. Тэгвэл бид нар нутгийн зам хөтөлбөрийн хүрээнд тийм үү барих ажлуудаа бас тодорхой хэмжээгээр багцаар нэрээр нь оруулдаггүй юмаа гэхэд тодорхой хэмжээнд суулгамаар байгаа юм. Энэ тал дээр та бүхэн бас анхаараасай. 
Хоёрдугаарт нь Ёндон сайд тэр бас болж байгаа, явж байгаа гээд байгаа. Дэмжиж байгаа гэж байгаа. Тэгвэл яг тодорхой энэ төлөвлөгөөндөө суулгаж өгөөд, бид эрх зүйн орчныг бүрдүүлнэ. Стандартыг нь батлуулна ингэж хувийн хэвшлийг дэмжинэ. Хувийн хэвшлийнхэн хөрөнгө оруулж баруун бүсийн бензин шатахууныг хямдруулна гэдэг юмаа энэ дотор суулгаад өгчихмөөр байгаа байхгүй юу. Тэгэх юм бол энэ чинь бол…/минут дуусав/

Г.Занданшатар: Дашдондогийн Ганбат гишүүн асуулт асууя.
Д.Ганбат: 22 онд анхнаасаа эхлээд л хөгжлийн төлөвлөгөө батлаад яваад эхэлсэн юм шиг байна. Одоо энэ 23 онд хоёр дахь нь юм байна. Олон төлөвлөгөө баталж байна. Тэгээд энэ юмны хажуугаар бас нэг дуугүй байгаад байж болохгүй байна. Одоо байгаа байдал бол нэлээн хүнд л юм шиг харагдаад байх юм. Ер нь реформын шинж чанартай ямар өөрчлөлт өөрчлөлтүүд хийгдээд байна вэ? 22 онд одоо юу хийгдсэн бэ? Юу хийгдэх юм, 23 онд одоо юу хийх вэ? Яаж улс орон хөгжих юм, бид нарыг хөгжихөд одоо юу саад болоод байна вэ? Та нарт одоо бүх л юм байх шиг байна. Их л олон дэд сайдууд байна. Их олон яам байх шиг байна. Олон сайд нар байна. Маш их зардалтай улсын төсөв байна. Жил болгон хоёр, хоёр хоёр их наядаар нэмж авна. Энэ Монгол Улсын эдийн засгийн бараг тал нь төр дээр овоорчихсон байна. Тэгээд одоо яаж хөгжих гээд байна вэ? Ямар реформын шинж чанартай зүйлүүд хийгдсэн бэ, хийх гэж байна вэ?
Одоо намайг одоо шүүмжиллээ болохгүй, бүтэхгүйг нь хэллээ гээд л ингэдэг. Одоо хэлэхгүй байхгүй бол болохгүй бол энэ ард түмний чинь амьдрал ахуй бол нүдэн дээр ёстой нүд халтирмаар байна шүү дээ. Хэцүү байна. Цаашдаа ч одоо хэцүү байх юм шиг байна. Монгол Улсын эдийн засаг бол өнгөрсөн жил бол нэг аравны дөрвөөр өслөө. Тэрний өмнө одоо тав аравны дөрвөөр хасахтай байсан. Энэ жил бол одоо нэг хувь хүрэх ч юм уу, үгүй ч юм уу. Үгүй ээ, энэ төмөр зам чинь одоо Сталины үеийн төмөр замтай л байна. Тэгээд ахиад тийм яг тийм төмөр замаа ахиж тавиад байх юм. Зориуд л Монгол Улсыг хорлож байгаа юм шиг. Үгүй ээ, одоо тэр одоо муу хэлээд байдаг Ардчилсан намын үед чинь бид нар олонх байж үзээгүй. Сайханбилэгийн Засгийн үед одоо Оюу толгой хөдөлгөлөө гүний уурхайг. Өөрсдийгөө золиосонд гаргаад.

Би гэхэд одоо 12-16 онд байхад алтны хоёр хувийн татварыг батлуулаад л Монголбанкинд хорин хоёр тонн, хорин дөрвөн тонн алт авдаг болголоо гэх мэтчилний ийм ажлууд хийгдэж байсан. Авлигаараа бид нар одоо далан долоод байдаг байлаа. Намайг Хууль зүйн байнгын хороон дарга байхад. Өнөөдөр одоо зуун арван хоёрт орчихлоо. Боловсролын салбарт одоо ямар реформ хийж болох юм. Энэ Казахстанаас доор байна шүү дээ бид нар. Одоо яг энэ байдлыг ашиглаад физик математикаар сурдаг дээд сургуульд сурдаг хүн байхгүй болчихлоо. Одоо латин үсэгт шилжих хэрэгтэй байна. Англи хэлийг одоо хоёр дахь хэл болгомоор байна гэх мэтчилний реформын шинж чанартай зүйлүүдийг яагаад хийж болдоггүй юм бэ? 
Энэ эдийн засаг чинь одоо тэлэхгүй байна шүү дээ. Сүүлийн арваад жил. Төрийн зардал нэмэгдээд байдаг, ард түмний амьдрал унаад байдаг. Энэ бүх зүйл чинь одоо цаашаа яаж явах юм бэ? Тэгээд нэг их гоё, гоё л юм яриад байдаг. Энэ одоо 23 онд хөгжинө барина гэж байгаа. Тухайлбал одоо 22 оны гурван сар гэхэд Баянхонгор аймагт дулааны станц баригдах ёстой байсан. Цахилгааны станц. Солонгосын зээлээр. Тэр маань эхэлсэн үү, үгүй юу? Нөгөө талаар одоо эрчим хүчнээс бид нар асар их хараат байна. Тэгсэн мөртөө маш их нүүрстэй, маш нартай салхитай. Энэ юмаа одоо яаж ашиглах юм. 
Аягүй бол бол ирэх онд одоо Хөгжлийн банкны баахан өр төлбөр байгаа. Самуурай өөр таван зуун сая долларын хүртэл бүр Гэрэгэ бонд энэ тэр гээд. Дефолт зарлана гээд байгаа. Аягүй бол бол одоо Олон улсын валютын сангийн хөтөлбөрт орж таарах байх. Энэ бэлтгэлээ хангаж байна уу? Нөхцөл байдал ийм байхад одоо тэгээд бид нар одоо нэг хөгжлийн төлөвлөгөө яриад л…/минут дуусав/

Г.Занданшатар: Болдын Жавхлан сайд.
Б.Жавхлан: Ганбат гишүүний асуултад хариулъя. Ганбат гишүүнээ таны санал шүүмжлэлийг бид нар байнга л сонсдог шүү дээ. Байнга л хүлээцтэй ханддаг. Сонсож, мөн ажилдаа ч тусгадаг тийм. Тэрэн дээр одоо гомдол санал байхгүй байх гэж ингэж бодож байна. Хөгжлийн бодлого төлөвлөлтийн тухай хууль бидэнд одоо амьдрал дээр ямар их чухал хууль вэ гэдэг одоо илүү их тод харагдаж байна. Бид таван жилийнхээ үндсэн чиглэлээ баталдаг. Жил болгон түүнийхээ хүрээнд төлөвлөгөөгөө баталдаг. Мөн энэ төлөвлөгөөнийхөө хүрээнд төсвөө хийдэг, төсвийн хүрээнийхээ мэдэгдлээ цуг хэлэлцдэг гээд ийм их логик дараалалтай, хоорондоо уялдаа холбоотой ийм төлөвлөлттэй болж ирж байгаа. Энэ маань өөрөө харин маш том ийм ахиц реформ юм гэж бид ингэж бодож байгаа юм. 
Бүтээн байгуулалтуудын хувьд бол маш тодорхой байгаа. Бид Шинэ сэргэлтийн бодлогын төлөвлөгөөгөө хөрөнгө оруулалтуудын төлөвлөгөөгөө бүтээн байгуулалтын одоо төлөвлөгөөг Их Хурлаараа батлуулж авсан. Энэ хүрээнд бид бүтээн байгуулалтынхаа ажлуудыг хийнэ. Гэхдээ мэдээж энэ төлөвлөлтийнхөө хүрээнд дээрээс нь жил болгон одоо төсөвтөө багтааж хөрөнгө оруулалтуудаа хийнэ. Бусад нь бол төр хувийн хэвшлийн түншлэл, гадаадын шууд хөрөнгө оруулалтаар хийгдэх ийм ажлуудаа энэ жилийнхээ төлөвлөгөөнд оруулж ирж та бүхнээр батлуулах гээд ингээд хэлэлцэж байна. 
Энэ жилийн төлөвлөгөөний онцлог гэвэл ийм байгаа. Ер нь нэг таван чиглэлээр өмнөх жилүүдээсээ онцлог байгаа гэж бид харж байна. Нэгдүгээрт боловсролын чанарыг сайжруулах, хоёрдугаарт эрүүл амьдралын хэв маягийг төлөвшүүлэх, гуравдугаарт хөдөлмөрийн эрэлтэд нийцсэн ажиллах хүчийг бэлтгэх, дөрөв гүйцэтгэл чанар, бүтээмжийг урамшуулсан цалингийн тогтолцоог нэвтрүүлэх, тавд нь эдийн засаг тэлэх, ажлын байр бий болгох, орлого нэмэгдүүлэх төслүүдийг хэрэгжүүлнэ гээд. Ийм онцлогтой төлөвлөгөөг Их Хуралд оруулж ирсэн байгаа. Тэгэхээр ийм учраас энэ төлөвлөгөөг одоо Төсвийн хүрээний мэдэгдэлтэйгээ цуг хэлэлцээд батлах, энүүнийхээ хүрээнд 23 оныхоо төсвийг бид ингээд батлаад явна. Тэгэхээр энэ удаагийн одоо төлөвлөгөөний онцлогийг та бүхэнд ингэж танилцуулж байна.
Г.Занданшатар: Дашдондогийн Ганбат гишүүн нэмэлт юмнууд. 
Д.Ганбат: Ингээд нэг их тодорхой ч юм алга л байгаа юм шиг байна. Тэгэхээр за ямар ч байсан яг ард түмний амьдрал дээр ингээд буугаад хүмүүсийн амьдрал ахуй дээрдэх ч юм уу тийм юм бол харагдахгүй л байна л даа. Одоо энийгээ яаж засаж янзалдаг юм байгаа юм. Арай л нэг эргэлтийн шинж чанартай зүйлүүд хиймээр байна л даа. Тэр одоо арьс ширний үнэ чинь бол нолын цаасны үнэгүй байна. Эмч, сувилагч нар чинь аягүй бол сувилагчийн цалин чинь ямар байна маш хүнд байна шүү дээ ер нь. Амьдрал ахуйд нь хүрэхгүй байна. Хувийн хэвшлийн одоо явуулж байгаа юмнуудыг та нар бүгдээрээ хааж боож байна. Түрүүчээсээ эхлээд нийгэмчилж эхэлж байна. Энэ бүгд чинь одоо буруу замаар л будаа тээгээд байна шүү. 
Ер нь Монгол Ардын намын мөрийн хөтөлбөрт чинь энэ хөгжлийнхөө юутайгаа хэр зэрэг уялдаж байгаа юм бол? Тийм та нар одоо ахиад одоо Монголын ард түмэн та нарт будаа тээгээд л явуулсан. Та нар одоо буцахад нь тэгээд л шороо тээгээд л ирж байна шүү дээ. Ийм…/минут дуусав/

Г.Занданшатар: Мөнхөөгийн Оюунчимэг гишүүн. Нямдорж сайд.
М.Оюунчимэг: Нийслэлээс хүн байна уу? Их Хурлын даргаа би бас хэлсэн юм. Энд бид нар өнөөдөр маш чухал…/үг тасрав/

Г.Занданшатар: Нийслэл, аймгийн дарга нар бол оролцох дэг алга хэлсэн чинь.

М.Оюунчимэг: Мөнхбаатар сайдаас л тэгвэл асууя даа. Энд бид нарын өнөөдөр 2023 оны хөгжлийн бодлого ярьж байна. Энэ хөгжлийн бодлогыг бид Алсын хараа 2050, намын, Засгийн газрын ингээд мөрийн хөтөлбөрүүдтэй уяж бол хийж байгаа гэж ойлгож байгаа л даа. Тэгээд өнөөдөр Ерөнхийлөгчийн хэлсэн хөрсөө хамгаална гэдэг бол хүнээ хамгаална гэсэн үг гээд. Бид бол энэ хөгжлийн хөтөлбөрүүд дээрээ хүндээ чиглэсэн хөрөнгө оруулалт хийнэ. Ингэхдээ жишээ нь ус ноль гээд энэ зүйлүүдийг бид нийтийн эрүүл мэндийг сайжруулах үүднээс энэ чиглэлийн хөрөнгө оруулалтыг тууштай дэмжинэ гэж байгаа. 
Өнөөдөр оруулж ирж байгаа энэ баримт бичиг бол бас төр, хувийн хэвшлийн одоо гол суурь болох баримт бичиг. Тэгээд эндээс харж байхад яг энэ иргэдийг маш их ядууралд өртөхөд хүргэж байгаа, өвчлөлийг ихээр бий болгож байгаа энэ ариун цэврийн хөрөнгө оруулалт, ариун цэврийн татуурга одоо энэ дэд бүтэц, гэр хорооллыг дэд бэжүүлэх ажлууд бол тун хангалтгүй тусгаж ирсэн харагдаад байх юм. Одоо энд бид нар Засгийн газрын мөрийн хөтөлбөрийг хараад байхад тавын гурвын хоёрт дулаан, цахилгаан, ус хангамж, ариутгах татуургын бие даасан дэвшилтэт технологи бүхий шинэ шийдлүүдийг нэвтрүүлж, гэр хорооллын айл өрхүүдийн дөч хүртэлх хувийг хамруулна гээд ингээд заачихсан байгаа. 
Бид одоо 2024 он гэхэд энэ амлалтаа биелүүлэх ёстой. Сая цар тахал болоод эдийн засгийн хүндрэлээс болоод бараг хоёр жил энэ гэр хорооллыг дахин төлөвлөх, инженерийн дэд бүтцийг суулгах ажлууд бараг явагдсангүй. Засгийн газар ч өөрөө найман хувьтай л хэрэгжилт байна гэж дүгнэсэн байна л даа. Тэгэхээр бид 2023 онд энэ гэр хорооллын дэд бүтцийн асуудалд онцгой анхаарч, энд яг цогц арга хэмжээ авах хэрэгтэй байна. Би энэ хөгжлийн бодлогыг уншаад үзэхэд хөгжлийн бодлогын тавын нэгийн тав дээр Улаанбаатар хотын инженерийн шугам, үерийн ус зайлуулах шугам, цэвэр бохир усны сүлжээг шинэчлэх, өргөтгөх ажлын явц ноль байгаа. Энийг зуун хувь гүйцэтгэнэ. Гурван тэрбум төгрөгийг улсын төсвөөс гаргана гэж төсөвлөсөн байна л даа. 
Бусдаар бол энэ ариутгах татуургын дэвшилтэт технологи нэвтрүүлэх, био ноль, гэр хороололд инженерийн дэд бүтцийг эрчимжүүлэх ажлууд бараг тусгагдаагүй гэж ойлгож болох уу? Энэ асуудал өөрөө хамгийн чухал. Бидний хөгжлийн асуудал. Хүндээ хөрөнгө оруулалт хийж байж л бид улс орон хөгжинө шүү дээ. Хөгжил ярина шүү дээ. Энэ дэд бүтцийн асуудал, ялангуяа энэ гэр хорооллын энэ ундны усны асуудал, хөрсний асуудал өнөөдөр хамгийн тулгамдсан асуудал болчхоод байгаа. Гэдэсний халдварт өвчнөөр өвчлөгсдийн хорин дөрвөн хувь нь хүүхдүүд байна. Тэдний энэ өвчилсөн хүүхдүүдийн дөчин таван хувь нь тусламж, эмнэлгийн тусламж ч бас авч чадахгүй байгаад байна. 
Өөрөөр хэлбэл ядууралд өртөх хамгийн том шалтгаан нь өөрөө энэ болоод байгаа. Гэтэл өнөөдрийг хүртэл ярьсан шүү дээ. Бид энэ цар тахлын амаргүй үед, эдийн засгийн амаргүй үед иргэдээ ядууралд өртүүлэхгүй байх тулд энд зарцуулж байгаа хөрөнгө оруулалт одоо юмнуудыг нь багасгана гэсэн. Энэ юу вэ гэхээр эрүүл мэнд, боловсрол тэр дундаа энэ ундны ус, хөрсний бохирдлын асуудал байгаад байгаа юм. Тэгэхээр энэ дээр одоо ямар ажил хийж байна вэ? 23 оны хөгжлийн төсөлт яаж тусгагдсан байна вэ? Энд нэг нийслэл, нийслэл, Барилга, хот байгуулалтын яам гадаадын зээл тусламжаар энэ ажлыг хийж гүйцэтгэнэ гээд заачихсан. Тэгэхдээ яг тодорхой заалтууд нь ороогүй байна л даа. Тэгээд энд би эхлээд хариултаа авчхаад, дараа нь тодотгож асууя гэж бодож байна.
Г.Занданшатар: Мөнхбаатар сайд 94, Бэгзжавын Мөнхбаатар сайд хариулна.
Б.Мөнхбаатар: Оюунчимэг гишүүний асуултад хариулъя. Улаанбаатар хотын инженерийн шугам сүлжээ бид нар олон жил үе шаттай хийж байгаа. Нэг амьсгаагаар бүгдийг нь дайраад хийж чадахгүй. Одоо бид нар анхаарч байгаа юм бол гурван янзын түвшинд анхаарч байна. Нэгдүгээрт эх үүсвэр, цэвэрлэх байгууламжийнхаа Бүгд Найрамдах Хятад Ард Улсын хөнгөлөлттэй зээлээр барьж байгаа цэвэрлэх байгууламжийн ажил бол төлөвлөсөн ажлын дагуу явж байгаа. Улаанбаатар хоттой хамтарч тэр цэвэрлэх байгууламж бол баригдаж байхад түүнд холбох Туул нэг бохир усны коллекторыгоо холбох ажлуудыг бас Улаанбаатар хоттой яриад хийгээд явж байна. 
Тэр гэр хорооллын дахин төлөвлөлтийн арван найман ажлын хүрээнд одоо маш олон дэд бүтцийн ажлууд, шугам сүлжээнүүд хийгдэх ёстой. Энийг бол улсын орон нутгийн төсвийн хөрөнгө оруулалтаар бас бүгдийг нь шийдэж чадахгүй учраас Азийн хөгжлийн банкны хөрөнгө оруулалтаар дэд төвүүдийн байдлаар бас шийдээд явж байгаа. Баянхошуу, Шархад. Тийм учраас одоо энд бол 23 оны төлөвлөлтөд бол ерөнхий байдлаар бол тусгачихсан байгаа. Мэдээж 23 оны төлөвлөлт нарийвчлаад ирэхэд бид нар байгаа хөрөнгө оруулалтынхаа хэмжээнд аль шугам сүлжээг яаж өргөтгөх вэ, яаж тусах вэ зэрэг асуудал бол нарийвчлаад тусгагдаад бол явна. 
Мэдээж Улаанбаатар хотод тавь гаруй хувь нь гэр хороолол байгаа. Энэ олон шугам сүлжээ, шугам сүлжээнээс гадна хамгийн гол нь газар чөлөөлөлтийн асуудал байдаг шүү дээ. Мөнгө нь тавигдсан ч гэсэн гэр хорооллын олон газар чөлөөлөлтийн асуудлууд байдаг. Энийг тэгээд үе шаттай шийдээд явна гэж бид ойлгож байгаа юм.
Г.Занданшатар: Оюунчимэг гишүүн асууя нэг минут.

М.Оюунчимэг: Тэгэхээр Мөнхбаатар сайдаа үе шаттай шийдээд явна гэдэг нь угаасаа л үе шаттай шийдэж яваад байгаа. Гэхдээ энэ асуудал чинь наймхан хувьтай байгаад байна л даа. Өнөөдөр энд нийслэл Улаанбаатар хотын дал гаруй хувь нь гэр хороололд амьдарч байна. Тэгээд бид нар энэ гэр хорооллыг хөгжүүлж байж л улс орон хөгжлийн тухай ярина шүү дээ. Ядуурал ажилгүйдэл хаана байна тэр гэр хороололд л хамгийн өндөр хувьтай байна. Эрүүл мэндийн өвчлөл хаана илүү байна. Гэр хороолол байгаад байна л даа. Тэгтэл энэ бүр мэлхийн удаан явж байна л даа. Ийм удаан явж болохгүй. Одоо энэ хөгжлийн бодлого дээр 23 оны төсөв төсөвтэй уяад бид нар энэ хэсэгчилсэн инженерийн дэд бүтцүүд, эсвэл энэ био жорлон, энэ ундны устай холбоотой асуудлуудыг энэ ариун цэврийн татуургатай холбоотой асуудлуудыг зайлшгүй тусгах хэрэгтэй байна. 
Бид хүнээ бодож байж л улс орон хөгжинө, хөгжлийн тухай ярина шүү дээ. Тэгээд энийг яаж тусгах вэ? Энэ дээр бид нар ямар арга хэмжээ авах вэ? Одоо энд бид нар өөрсдөө дэд бүтцийн хөрөнгө оруулалтыг энэ танаснаар 23 оны төлөвлөгөөг энэ байдлаар бид батлаад явчихвал Алсын хараа-2050…/минут дуусав/

Г.Занданшатар: Үг хэлчихлээ. Эрхэм гишүүн Жигжидийн Батжаргал асуулт асууна.
Ж.Батжаргал: Баярлалаа. Тэгэхээр 2023 оны хөгжлийн төлөвлөгөө орж ирж байна. 2023 он өөрөө их онцлогтой жил. Энэ бүрэн эрхийн хугацааны төгсгөлийн ганц бүтэн жил нь. Тийм учраас сонгуулийн мөрийн хөтөлбөр, Засгийн газрын үйл ажиллагааны хөтөлбөр гээд энэ дунд хугацааны хөгжлийн баримт бичгүүдийн хэрэгжилтийг хангах чиглэлээр энэ 23 оны хөгжлийн төлөвлөгөө ер нь хэрхэн уялдаж, боловсрогдсон бэ гэдэг асуудал байна. Энэ дээр нэг тайлбар авъя гэж. 
Хоёр дахь зүйл 2023 оныг бид ер нь ямар зорилтод урианы жил болгох гээд байгаа юм бэ? Шинэ сэргэлтийн бодлогоо хэрэгжүүлэх нэлээн эрчимтэй ажиллах жил байх гээд байх шиг байна. Монгол Улсын төрийн тэргүүн хүнсний хангамж, аюулгүй байдлын үндэсний хөдөлгөөнийг эхлүүлэх жил байх тухай яригдах гээд байх шиг байна. Тэгэхээр юун дээр хэдүүлээ фокуслож ярих ёстой юм бэ? Энэ хөгжлийн баримт бичигтэй чинь тэр урианы жил уялдах уу, тэр рүүгээ чиглүүлж энэ бодлогынхоо баримт бичгийн ерөнхий зорилт, арга хэмжээнүүдээ чиглүүлэх ёстой юу, үгүй юу гэдэг энэ нэг асуудал байна. 
Энэ хөгжлийн төлөвлөгөө дээр уялдуулж 2023 оны төсвийн төлөвлөгөө боловсрогдох ёстой. Төр хувийн хэвшлийн түншлэл, гадаад, дотоодын шууд хөрөнгө оруулалтыг татах бодлогын зорилтууд өөрөө энд шингэх ёстой. Энэ талаар ер нь ямархуу бодлого, чиглэл барьж, тусгаж оруулсан бэ гэдэг асуудал байна. 
Дараагийн зүйл энэ хөдөө аж ахуйн салбарыг бид үнэхээрийн хөгжүүлэх зайлшгүй шаардлага байгаад байгаа юм. Ер нь багавтар хөрөнгө мөнгө гаргаад богинохон хугацаанд бололцоотой үр дүнд хүрч, үндэснийхээ үйлдвэрлэлийн сууриудыг бий болгож авах, хүнснийхээ хангамж, аюулгүй байдлыг бий болгож авах ийм бололцоо боломж бүрдэнэ. Өнөө жаал яригдсан том зорилтууд энэ төлөвлөгөөний төсөл дотор олигтой сууж өгөөгүй байна. Газар тариалангийн салбар дээр бид хэд хэдэн том зорилтууд дэвшүүлсэн. Хүнсний ногооныхоо хангамжийг дотоодоосоо наян хувь хүргэж хангая гээд ингээд зориод яваад байгаа. Энэ чиглэл дээр энэ 2023 онд ямар зорилт дэвшигдэж, дахиад хэдэн хувьд хүргэнэ гэсэн ийм бодлого, чиглэл юмнууд яваад байгаа юм бэ? Энэ юмнуудаа тодорхой болгох, энэ хөдөө аж ахуйн бүтээгдэхүүний борлуулалтын сүлжээг зөв болгох, жилийн дөрвөн улиралд тогтвортой нийлүүлэлт хийх, тэр агуулах, аж ахуйг нь хөгжүүлэх асуудал энэ тэр гээд олон зүйлүүд яригдсаар байх юм. Энэ дээр ямар одоо бодол санаа юу байна вэ гэж? 
Дараагийн нэг асуух ёстой зүйл бол Хөшигийн хөндийн их бүтээн байгуулалтын ажил. Өнөө эдийн засгийн чөлөөт бүс энэ тэрийн эхлэл яаж явах юм бэ? Зураг төсөв төлөвлөлтүүд яригдаад дэд бүтцийн арван ажлын арван хувь хийгдэх тухай л юм яригдаад байх юм. Энэ рүүгээ жоохон анхаарлаа чиглүүлж, хөрөнгө мөнгөө тавих бололцоо боломж бидэнд бий юу? 
Дараагийн нэг анхаарал татагдаж байгаа асуудал бол яах аргагүй энэ хил, гаалийн нэвтрүүлэх чадвар, дэд бүтцийн асуудал байгаа. Тэр урд тавигдчихсан, өмнөх жилүүдэд тавигдчихсан өнөө олон мухар төмөр замууд ашиглалтад орох уу, яг холбогдох уу? Тэрүүгээр өнөө экспортод гарах бараа бүтээгдэхүүний чинь хэмжээ нэмэгдэх үү? Энэ талаар одоо энэ хөгжлийн төлөвлөгөөнд ямархуу байдлаар төсөөлөгдөж суусан бэ? 
Дараагийн нэг зүйл баялаг бүтээгчдийг дэмжих асуудлыг бид онцгой анхаарах ёстой. Банк санхүүгийн салбарыг бид дэмжээд өртөг хямдтай зээлийн үйлчилгээг өргөтгөе гээд ингээд явсан.
Г.Занданшатар: Зочид эхлээд танилцуулчихъя. Улсын Их Хурлын гишүүн Жаргалтулгын Эрдэнэбат, Чинбатын Ундрам, Дамдинсүрэнгийн Өнөрболор нарын урилгаар Сэлэнгэ аймгийн Сүхбаатар сумын ерөнхий боловсролын нэгдүгээр сургуулийн төгсөх ангийн сурагчдын төлөөлөл, Улсын Их Хурлын гишүүн, Сэлэнгэ аймгийн Цагааннуур сумын ерөнхий боловсролын сургуулийн сурагчдын төлөөлөл, Улсын Их Хурлын гишүүн Жигжидийн Батжаргал, Нямаагийн Энхболд нарын урилгаар Төв аймгийн Баянчандмань сумын ерөнхий боловсролын сургуулийн төгсөх ангийн сурагчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Эрхэм хүндэт сурагчид та бүхэндээ сурлага, хөдөлмөрийн өндөр амжилтыг хүсэн ерөөж, сурах чиглэлийг эрхэм болговол хандах зүг чинь өөрөө тогтоно шүү. Тэгээд ирээдүйн сайн иргэн болцгоогоорой, сурч боловсорч улсаа хөгжүүлээрэй гэж хүсэн ерөөе. Асуултад Жигжидийн Батжаргал гишүүний асуултад Сангийн сайд Болдын Жавхлан хариулна.
Б.Жавхлан: Батжаргал гишүүний асуултад хариулъя. Бид хөгжлийн бодлого төлөвлөлтийн хуультай болсон. Энэ жилээс бид төсвийн хүрээнийхээ мэдэгдэлтэй цуг яг зэрэгцүүлж хэлэлцэж байгаа. Тийм учраас энэ удаагийн онцлог нь бол одоо яг эндээ байгаа. Ингээд төлөвлөгөөгөө батлуулж аваад бид ирэх жилийнхээ төсвийнхөө ажилдаа орно. Ер нь бид таван жилийнхээ үндсэн чиглэл, Засгийн газрын үйл ажиллагааны хөтөлбөр гээд томоохон дунд хугацааны бичиг баримтуудынхаа хүрээнд жил жилийнхээ төлөвлөлтийг ингээд хийгээд явж байгаа. Тийм учраас та бүхэн та мэдэж байгаа. 21 онд бид Засгийн газар үйл ажиллагааны хөтөлбөрийнхөө хорин хувийн биелэлттэй байх ёстой. 22 онд буюу энэ оны эцсээр дөчин хоёр хувийн биелэлттэй, хойтон 23 онд бидний одоо ярьж байгаа энэ төлөвлөгөөгөөрөө бид жаран долоон хувьд хүрэх ёстой. Ингээд 24 онд сонгуулийн жилд бид дор хаяж наян таван хувийн ийм биелэлттэйгээр одоо очих ёстой. Ингэж дунд хугацаанд төлөвлөж байгаа.
Энэ жилийн бидний хэлэлцэж байгаа 23 оны төлөвлөгөөний гол уриаг би түрүүн бас дурдсан. Дахиад дурдъя. Нэгдүгээрт тэнд боловсролын чанарыг бид онцолж тавьж байгаа. Хоёрдугаарт эрүүл амьдралын хэв маяг, гуравдугаарт хөдөлмөрийн эрэлтэд нийцсэн ажиллах хүчийг бэлтгэнэ гээд, дөрөвт гүйцэтгэлд суурилсан чанар бүтээмжийг урамшуулсан цалингийн одоо тогтолцоо реформыг бид үргэлжлүүлж хийнэ. Мэдээж эдийн засгийнхаа суурийг тэлнэ, ажлын байрыг бий болгоно. Орлого нэмэгдүүлэх төслүүдийг хэрэгжүүлэх. Энэ хүрээнд мэдээж Шинэ сэргэлтийн зургаан бодлогынхоо хүрээнд Улсын Их Хурлаас баталсан бүтээн байгуулалтын ажлуудыг бид 23 онд үргэлжлүүлнэ. Таны хэлсэнтэй зуун хувь санал нийлж байна. 23 он бол яг сонгуулийн өмнөх энэ дөрвөн жил одоо дөрвөн жилийн сүүлийн одоо бүтэн жил нь байх болно. 
Тийм учраас бид одоо бүтээн байгуулалтын ажлууд, Засгийн газрын үйл ажиллагааны хөтөлбөрийн биелэлтэд одоо онцгой анхаарч ингэж уялдуулж хийсэн байгаа. Тийм баярлалаа.
Г.Занданшатар: 13 цагаас Даргын дэргэд зөвлөлийн хуралдаан шүү зарлаарай. Түвшинжаргалаа 13 цагийн хурлаа зарла, 13 цагаас. Одоо Жигжидийн Батжаргал гишүүн тодруулж асуух уу? Хариултаа авах уу, Хөдөө аж ахуйн яамны Төрийн нарийн бичгийн дарга Жамбалцэрэн нэг.
Т.Жамбалцэрэн: Батжаргал гишүүний асуултад хариулъя. 2023 оны хөгжлийн төлөвлөгөөний төсөлд хүнс, хөдөө аж ахуй, хөнгөн үйлдвэрийн салбарт тусгагдсан зорилт, арга хэмжээ, Засгийн газрын үйл ажиллагааны хөтөлбөрт тусгагдсан арга хэмжээнүүдээс усалгаатай газар тариалангийн талбайг нэмэгдүүлэх, газар тариалангийн үрийн ашиг шимийг нэмэгдүүлэх, агуулах зоорины хэмжээг нэмэгдүүлэх чиглэлээр тодорхой техникүүдийн эдийн засгийн үндэслэл нь батлагдсан ажлуудаа тусгасан байгаа. Энэ хүрээнд бол одоо агуулахын асуудал, өвлийн хүлэмжийн асуудал, технологийн механикжсан зоорины асуудлууд тусгагдчихсан. 
Олон улсын байгууллагын санхүүжилттэй зээл тусламжийн хүрээнд санхүүжилтийг нь хийнэ гэсэн чигтэй явж байгаа. Төр хувийн хэвшлийн хамтын ажиллагааны хүрээнд Засгийн газраас тодорхой одоо томоохон хувийн хэвшлийн хэрэгжүүлж байгаа төслүүд дээр баталгаа гаргах замаар зарим ажлуудыг хийе. Дээр нь энэ онд Арван их наядын цогц хөтөлбөрийн хүрээнд хөдөө аж ахуй дэмжих зээлд гурван зуун наян тэрбум төгрөгийн зээлийн эх үүсвэрийг гаргасан. Зээлийн одоо хэрэгжилт маань одоо наян тэрбум төгрөгийн зээлийг гурван зуу орчим аж ахуйн нэгжид олгосон явж байгаа. Энэ хүрээнд одоо газар тариалан, хүнсний ногоо, ноолуур, арьс ширний энэ чиглэлд олгогдоод явж байгаа. 
Мөн мах, гурилын нөөцийг бүрдүүлэх чиглэлээр хоёр зуун гучин тэрбум төгрөгийн зээлийн эх үүсвэрийг арилжааны банкны эх үүсвэрээр олгох ажлыг зохион байгуулж байгаа. Хүнсний үйлдвэрлэлийн тогтвортой байдлыг хангах, аж ахуйн нэгжийн одоо бэлэн мөнгөний эргэлтийг нэмэгдүүлэх, импортын хамааралтай гол нэрийн бүтээгдэхүүн импортлогч аж ахуйн нэгжүүдэд хөрөнгийн баталгаа, зээлийн баталгаа гаргах ажлыг бол арилжааны банкны эх үүсвэрээр санхүүжилтийн ажлыг зохион байгуулаад явж байгаа.
Г.Занданшатар: Батжаргал гишүүн болсон уу? Хөшигийн хөндийг Бэгзжавын Мөнхбаатар сайд 94.

Б.Мөнхбаатар: Хөшигийн хөндийд хийх бүтээн байгуулалтыг өнгөрсөн хугацаанд хөгжлийн цогц хөтөлбөрийг нь батлуулсан. Төрийн захиргааны зарим байгууллагуудыг шилжүүлэх улс төрийн шийдвэрийг Засгаар бас гарсан байгаа. Эдийн засгийн чөлөөт бүс байх шийдвэр гарч бас байршлаа тогтоосон байгаа. Энэ бүтээн байгуулалтын асуудлууд одоо бас маш хурдан хэмжээнд хийгдчих асуудлууд бас биш байгаа. Одоо бидний хэмжээнд бол тэнд баригдах эрх зүйн хотуудын эрх зүйн орчныг бас боловсронгуй болгох талаар бол анхаарч эхэлж байна. Тэр утгаараа одоо олон улсын байгууллагууд, гадна дотнын бусад улсуудын жишээ дээр бол ажиллаж байна. 
Хоёрдугаарт бас Зам, тээврийн бусад яамнуудтайгаа бид нар хамтарч Богд хан төмөр зам баригдахыг хэрээр тэнд бий болгох, төвлөрлийг хэрхэн татаж ажиллах вэ чиглэлээр одоо салбар дундын бас уялдааг бид нар хангаж ажиллаж байгаа. Ажлын зургууд хийгдэж, төсвийн техникийн шийдэл болон бас хөрөнгө оруулалтын тоо хэмжээ гарсантай холбоотой, гадна дотнын хөрөнгө оруулагчдад төслийг танилцуулах ажлуудыг одоо бид нар бас үе шаттай хийж авах ажлуудыг бол эхлүүлээд явж байна.
Г.Занданшатар: Жигжидийн Батжаргал гишүүн тодруулж асууна.

Ж.Батжаргал: Тэгээд ер нь бол одоо ингээд юм ярихаар манай сайд нар салбарынхан хариулт өгөхөөрөө их тодорхой их өргөн ажил ярьчихдаг. Цаасан дээр буугаад ороод ирж байгаа юм нь яг тийм юм бууж орж ирэхгүй байгаа юм. Яг үнэндээ. Та хэд мэдэж болно. Энэ улс орны хөгжлийн энэ богино хугацааны бодлогын баримт бичигт гол анхаарал татагдаж байгаа тэргүүлэх зорилтуудаа суулгаж өгч байж тэрнийхээ хүрээнд бид ажлаа явуулах ёстой. Аль зорилт, арга хэмжээнүүдээ тэргүүн ээлжид авч үзэж, түүн рүүгээ хөрөнгө мөнгөө чиглүүлэх, түншлэл, гадаад дотоодын шууд хөрөнгө оруулалтаа татах юм гэдэг асуудал чинь өөрөө гарч ирэх ёстой асуудал байхгүй юу. 
Тэгээд ингээд юм яриад байдаг. Тэр баялаг бүтээгчдийг дэмжиж банкны хямд өртөгтэй зээлийн үйлчилгээг өргөжүүлэх талаар бид нар их ярьж байгаа юм. Сүүлийн үед энэ төрөөс жоохон зээлийн хүүгийн зөрүүг даагаад байгаатай…/минут дуусав/
Г.Занданшатар: Болдын Жавхлан Сангийн сайд хариулъя. Эдийн засгийн хөгжлийн сайдын үүрэг хариуцагч.
Б.Жавхлан: Батжаргал гишүүний асуултад хариулъя. Зээлийн хүүтэй холбоотой асуудал гэх юм бол бид ноднин эхэлсэн. Арван их наядын хөтөлбөрийн хүрээнд эдийн засгийг идэвхжүүлэх, тэр дундаа одоо яг зорилтот жижиг, дунд үйлдвэрлэл болон бусад одоо энэ жил жишээ нь хөдөө аж ахуйн чиглэлийн ийм зээлүүдийг одоо түлхүү гаргаж, энэ дээр нь харин хүүгийн зөрүүг нь одоо улсаас төлөх ийм замаар идэвхжүүлэлтийг хийж байгаа. Өмнөх жилийнх бол бол маш амжилттай болсон. Үндсэндээ түүхэн үүргээ гүйцэтгэсэн гэж бид үзэж байгаа. Зуу гаруй мянган ажлын байрыг хамгаалж чадсан, энэ хэмжээний ажлын байрыг алдах, энэ хэмжээний одоо эдийн засгийн уналт бий болох байсныг одоо сэргийлж тогтворжуулж чадсан гэж ингэж харж байгаа юм. Цаашдаа мөн одоо яг эдийн засгийг ийм хөшүүрэг хэлбэрээр зээлийн хүүгийн ийм хөнгөлөлтүүдийг…/минут дуусав/

Г.Занданшатар: Жигжидийн Батжаргал гишүүн тодруулж асууя.
Ж.Батжаргал: Төрөөс зээлийн хүүгийн дийлэнх хэсгийг дааж байгаа явдал бол үнэхээрийн үр дүнгээ өгч байгаа сайн. Тэрийг бол би ерөөсөө одоо буруу гэж хэлэмгүй байна, маш сайн хэрэгжиж байгаа гэж. Банкны систем өөрөө энэ зээлийнхээ үйлчилгээний өртөг зардлыг бууруулах талаар ямар ч тийм сонирхолгүй болчхож байгаа байхгүй юу. Яг нарийндаа энэ иргэдийн татан төвлөрүүлсэн хадгаламжийнхаа хүүд өгч, нэлээн хэмжээний алдагдал гэдэг юм уу эрсдэл хүлээх гээд байсан юмыг нь төр энэ эх үүсвэрийг нь бодит эдийн засаг руугаа оруулаад, дийлэнх хэсгийг нь хүүгийн зөрүүг төрөөс өгөөд, банкны салбараа бүтэн дэмжээд байхад банкны салбар яагаад энэ зээлийнхээ үйлчилгээ юмнууд дээр бас тодорхой хэмжээний хямдрал үзүүлэх бололцоо боломжийг эрэл хайгуул хийхгүй байна вэ? Тэгээд өөрсдийнхөө ашгийг нэмэгдүүлээд байдаг. Эртээд орж ирсэн юугаар бараг таван зуу гаруй тэрбум төгрөгийн жилийн ашигтай гээд…/минут дуусав/

Г.Занданшатар: Болдын Жавхлан сайд.
Б.Жавхлан: Батжаргал гишүүний асуултад нэмж мэдээлэл өгье. Ер нь банкны системийн зээлийн хүү бол яг эдийн засгийн толь нь байдаг. Эдийн засаг тогтвортой, эдийн засаг одоо өсөлттэй ийм байгаа үед бол тийм үед бол зээлийн хүү андаа бол өөрөө буураад, өртөг нь багасаад ингээд явж байдаг. Яг одоо бол банкны хүү буурахад бол эдийн засаг өөрөө энэ ямар ч орон зай байхгүй байна. Одоо Төв банкны бодлогын хүү зургаа аравны таваас есөн хувь нэмэгдсэн. Инфляц ийм өндөр байгаа ийм үед энэ ялангуяа одоо санхүүгийн зах зээлийн өртөг тэр хэмжээгээр нэмэгдсэн гэсэн үг. Нэмэгдэж байгаа гэсэн үг. Эрсдэл өндөр байгаа ийм үед. Мөн одоо энэ жилийн хугацаанд мөн одоо тодорхойгүй байдлууд их байна. Ер нь бол зээлийн хүүг дунд хугацаанд буулгах нэг орон тоо руу сарын оруулах бид дунд хугацааныхаа төлөвлөгөөг…/минут дуусав/

Г.Занданшатар: Дашдэмбэрэлийн Бат-Эрдэнэ гишүүн асуулт асууя.

Д.Бат-Эрдэнэ: Та бүхнийхээ энэ өдрийн амрыг эрье. Төлөвлөгөө ярьж байна. Төлөвлөгөө биелүүлэхгүй бол ер нь ямар хариуцлага тооцдог юм бэ? Одоо дотоодын нийт бүтээгдэхүүн яах вэ энэ үед нэлээн агшилттай, эдийн засаг, гадаад улс, татварын нөхцөл байдал хүнд байгаа боловч яг дотоодын нийт бүтээгдэхүүн нэг хүнд ноогдох хэмжээг хэд хүргэх юм бэ? Ер нь нэг тийм зорилгууд дараа дараагийн энэ Засгийн газрууд нь тавиад тэрийгээ биелэхгүй бол солигддог ч юм уу тийм маягаар явах ёстой байх гэж бодож байгаа юм. 
Төлөвлөгөө төлөвлөгөөний биелүүлэлтүүдийгээ ер нь биелээгүй тохиолдолд бид нар болохгүй бол ажлаа аргаа арга зүй, аргачлал бүтцээ өөрчлөөд явдаг энэ юм руугаа нэлээн цаашдаа анхаарах ёстой байх гэж бодож байгаа. Бид нар төлөвлөгөө яриад байдаг, болохгүй бүтэхгүй юм маш олон юм байна шүү дээ, яриад л яваад байдаг. Нэг, хоёр, гуравхан нэг тодорхой асуултууд байна. Товчхон давхцуулахгүйгээр. Энэ стратегийн орд дээр байгаа төслүүдийн арван хувийг Монголын хөрөнгийн биржээр арилжаалах ажил яагаад явагдахгүй байгаа юм бэ? Энэ Эрдэнэт, Таван толгой, Оюу толгой энийг Монголын хөрөнгийн биржээр гаргах эзэнд нь ойртуулах, Монгол хүнд ойртуулах, зөвхөн дарга нарын мэдэлд байдаг биш олон нийтийн хяналтад байлгах энэ арга зүйг яагаад хуульчилсан байхад нь хийхгүй, энийг явуулахгүй төлөвлөхгүй байна байна вэ? 
Дараагийн дугаарт бид нарын гол одоо эдийн засгийн эргэлт бол өнөөдөр бүгдээрээ л нүүрс ярьдаг болчихлоо шүү дээ. Тэгэхээр энэ Таван толгой-Гашуун сухайтын төмөр зам маань бас ингээд баригдаад ерөнхийдөө холбогдож дуусаж байна. Хил дээр цаашаа энэ нүүрсээ гаргахгүй бол энэ төмөр замын энэ их хөрөнгө, хөрөнгө оруулалтын ашиг нь юунд байгаа юм. Тийм учраас энэ нарийн бүдүүн царигийг хэзээ яаж холбох юм бэ? Яагаад энэ хоёрыгоо нарийнаар нь наашаагаа, бүдүүнээр нь цаашаагаа зөрүүлээд бусад тэр Замын-Үүд шигээ ингэж төлөвлөж хийж болохгүй байгаа юм. Энийг хэзээ хийх юм, хэзээ хийх юм бэ? Энэ чинь ингэж гараад энэ тавигдсан тохиолдолд нэг хорь, гучин сая тонн нүүрс экспортод гараад эхлэхэд Монголын эдийн засаг маань гайгүй тайвширч эхэлнэ. Энэ дээр тодорхой хэлнэ үү? 
Тэр агаарын тээврийн карго өнөөдөр манай байршил бол онцгой дэлхийн хэмжээний том карго хийх боломжтой байршилтай. Агаарын тээврийн либералчлал, энэ агаарын тээврийн карго ямархуу байдалтай байгаа вэ? 
Дараагийн дугаарт Цагаан дэл уул, Цагаан дэлийн хилийн асуудал яригддаг. Энийгээ нэг шийдээч. Орон нутгийнхаа малчдын асуудлыг хүлээж аваад уулзаж ярилцаад шийдээч. Хилийнхээ боомтынхоо барилгыг замынхаа дууссаны дараа хилээ нээвэл нээнэ гэдгээ л илэрхийлээд явах юм бол энийг манай малчид Өмнөговьчууд эсэргүүцэхгүй шүү дээ. Хилээ нээчих, замаа барьчих мөн хажууд нь тэр зам дагуух уул уурхай, шинээр уул уурхай үүсгэх асуудлыг нь тодорхой хугацаагаар хойшлуулах, энэ асуудал дээр нь анхаараач. Ажлын алба, ажлын хэсэг солигдоод байдаг. Тодорхой үр дүн хаана байна вэ? Тэр Хангийн зам, Хангийн зам дээр зам барьсныхаа дараа нүүрс тээвэрлэх асуудлыгаа л ярь л даа. Тэгэхээр энэ бэлчээрийн асуудал, малчдын асуудлыгаа нэг шийдэж чадахгүй байгаад байдаг. Ажлын хэсэг солигдоод амжилтад хүрч байгаа юм юу байна вэ? Энийг асуумаар байдаг. 
Усны асуудал. Өнөөдөр сонгуулийн өмнөх жилийн төлөвлөгөөний асуудлыг ярьж байгаа учраас таван жилийн дараах Монголын эд энэ бүх уул уурхай зогсох, Өмнөговийн одоо бүх бүтээн байгуулалт зогсоход хүргэх энэ усны хомсдолын асуудлыг өнөөдөр ярихгүй байна л даа. Энэ дээр одоо энэ 23 онд онцгой анхаарах хэрэгтэй. Бид нар ч цаг хугацаа маш амархан явж байна. Өнөөдөр сонгуулийн өмнөх 23 жилийн төлөвлөгөө ярьж байгаа учраас богино хугацааны бүтээн байгуулалтын ажлуудыг л ярьж байх шиг байна. Энэ дээр та бүхэн тэгээд нэг товчхон хариултаа өгцгөөнө үү, тэгээд.
Г.Занданшатар: Болдын Жавхлан сайд хариулъя.
Б.Жавхлан: Бат-Эрдэнэ асуултад хариулъя. Таны хэлж байгаа зөв. Бид төлөвлөгөөгөө хийдэг. Энүүнийхээ гүйцэтгэлд харин хариуцлага тооцдог ийм бас тогтолцоо руу бид давхар цуг орох ёстой. Хууль дээр мөн энэ талаар бас тодорхой заасан байгаа. Хууль дээр Хөгжлийн бодлогын баримт бичгийн хэрэгжилтэд хяналт шинжилгээ үнэлгээ хийж, Улсын Их Хуралд танилцуулна. Улсын Их Хурал энийг хэлэлцэж дүн тавьдаг ийм процесстой хуультай болсон байгаа. Ер нь бол дунд хугацаандаа хамгийн том үнэлгээ бол сонгууль. Сонгуулиар л дүн тавина. Ард түмэн дүн тавьдаг хамгийн том дүн бол энэ. 
Тийм учраас бид таван жилийнхээ үндсэн чиглэл, Засгийн газрын үйл ажиллагааны хөтөлбөр гээд дунд хугацааныхаа төлөвлөлтүүдийг хийгээд ингээд жил бүр энэ төлөвлөгөөгөө үүнийхээ хүрээнд хийгээд ингээд Улсын Их Хуралд төлөвлөгөөгөө ч батлуулна. Мөн дүнгээ тавиулдаг ийм тогтолцоо руу шилжиж орж байгаа. 
Таван толгой Гашуун сухайт дээр та чухал сэдэв хөндлөө. Бид арван жил гацсан энэ зам маань одоо энэ оны долоон сард ашиглалтад орно. Долоон сард ашиглалтад орно. Зэрэгцээд жишээ нь Ханги дээр ганцхан жилийн дотор зам адилхан хурдтай зам энэ намар ашиглалтад орно. Тэгэхээр энэ бүтээн байгуулалтын ажлуудыг одоо бид ийм өөрсдөө хийж чадах, бүтээж чадах ийм боломжтой болж ирсэн байна. Тийм учраас цаашдаа бол одоо юу ингэж олон жил дахиж гацахгүйгээр энэ бүтээн байгуулалтын ажлууд бол хийгдэх ёстой. Яг таны саяын хөндсөн тэр хилийн боомтын асуудал байгаа. Гашуун сухайт дээр. Цаанаас орж ирж байгаа төмөр замыг энэ хоёр төмөр замыг одоо уулзуулаад, тэнд шилжүүлэн ачих энэ терминалын хугацааг хүлээнэ гэх юм бол бид нар хоёр жил хүлээнэ, дор хаяж. Харин ингэж хүлээлгүйгээр энэ төмөр замынхаа яг үзүүр дээр буулгаад шилжүүлэн ачих энэ бүтээн байгуулалтын ажил яг зэрэг хийгдэж байгаа. Төмөр зам ашиглалтад орно. Яг энэ хил дээрх одоо түр хугацааны энэ бүтээн байгуулалтын ажлууд, энэ одоо шилжүүлэн ачих терминалын ажил зэрэг ашиглалтад орно. 
Ингэж чадсанаар энэ одоо замын бүрэн ашиглалт энэ жилд хугацаа алдалгүй цаашаа хийгдэнэ гэж ойлгож болно. Агаарын тээврийн карго талаар манай Зам, тээврийн сайд маань хариулах байх.
Г.Занданшатар: Хэн хариулах билээ? Лувсангийн Халтар сайд 95. Агаарын карго, Цагаан дэл.

Л.Халтар: Бат-Эрдэнэ гишүүний асуултад хариулъя. Хангийн чиглэлийн авто замын тухай ярьж байна. Энэ дээр орон нутагтайгаа хэлцэл хийгээд явж байгаа юм байна лээ. Тэгэхдээ ихэнх хэсэг дээр нь одоо барьж байгаа трансаа ашиглаж байгаа гэсэн мэдээлэл байна. Цагаан дэл уул чиглэлийн замын хувьд Зам, тээврийн хөгжлийн яамнаас ажлын хэсэг Байгаль орчин, аялал жуулчлалын яамтай хамтраад орон нутгийн иргэдтэй сум багийн иргэдтэй уулзалтууд хийсэн. Бид нар одоо бүх л талаар дэмжиж байна. Бас иргэдийн саналыг сонсож байгаа. Иргэдтэй уулзах үед бол бас харьцангуй иргэд нөхцөл байдлыг яриад ирэхээр зэрэг ойлгоод бас энийг дэмжье гэдэг ийм байр суурьтай байгаа. Энэ мэдээлэл бид нар дээр байна. 
Агаарын тээврийн одоо ачаа тээврийг хөгжүүлэх чиглэл дээр нөхцөл байдал өөрөө үүнийг шаардаж байгаа. Хувийн авиа компаниудын хувьд ачааны онгоц оруулж ирж байна. МИАТ компани энэ ондоо багтаж хоёр ачааны онгоцыг түрээслэхээр эхний онгоц одоо гайгүй хурдтай яг өнөөдрийн төлөвлөж байгаагаар ажлаа явбал зургаан сардаа багтаад ороод ирнэ. Ингээд тодорхой чиглэлүүд дээр энэ нислэгүүд хийгдээд явна. Өмнө нь бол яах вэ өөрсдийнхөө одоо нөгөө зорчигчийн зориулалттай онгоцоор карго тээвэрт явж байсан. Одоо ингээд зорчигч тээвэр нээгдээд эхэлж байгаа учраас тэрийгээ зорчигч руугаа оруулаад одоо юу онгоц түрээслэх асуудал руугаа орж байна. 
Гашуун сухайт, Ганцмод чиглэлийн төмөр замын хувьд сая Жавхлан сайд хэллээ. Яг таны ярьж байгаа шиг Бат-Эрдэнэ гишүүн ээ энэ бол Замын-Үүд Эрээний хооронд галт тэрэг солилцоо яаж хийгддэг вэ? Яг тэр жишиг ирээдүйд бий болно. Цаг хугацааны хувьд нэг жил үү, нэг аравны таван жил үү гэдэг л байна. Хэлцэл нь бол Монголын талаас болон Хятадын талаас ажлын хэсэг гарчихсан, яриа хэлэлцээрийнхээ шатанд явж байна.
Г.Занданшатар: Стратегийн орд газрын арван хувийг ашигт малтмалын хуулиар ард олонд хөрөнгийн биржээр арилжиж, хувьчилна гэсэн байгаа. Тэр заалтыг чинь Уул уурхай, хүнд үйлдвэрийн сайд яасан Ёндон сайд 92. Эрдэнэтийн арван хувийг хөрөнгийн биржээр хувьчлах шийдвэр Засгийн газрын тогтоол энэ тэр гарчихсан л байдаг юм 16 онд, 18 онд.
Г.Ёндон: Бат-Эрдэнэ гишүүний асуултад хариулъя. Стратегийн ордуудын арван хувийн асуудал бол энэ бас нэлээд их яригддаг. Яригдах яригдахдаа зарим ордууд дээр бол жишээ нь Эрдэнэс таван толгойн ашиглаж байгаа Таван толгойн орд дээр мөн Багануурын орд дээр, Шивээ овоогийн орд дээр ч байдаг юм уу эдгээр асуудал бол бас иргэдийн хувьцаа эзэмшдэг. Дээрээс нь Эрдэнэс монгол компани бас Монгол Улсын иргэд бүгдээрээ нэг ширхэг хувьцаа бас үнэ төлбөргүй эзэмшдэг. Энэ Эрдэнэс монгол компани дээр маань болохоор бол стратегийн ихэнх томоохон ордууд, ялангуяа төрийн эзэмшилтэй байдаг ордууд бол бас төвлөрч байдаг. 
Энд бас сая одоо хэлэхэд уржигдар болсон Засгийн газрын хуралдаан дээр Уул уурхай, хүнд үйлдвэрийн яамнаас Үндэсний баялгийн сангийн тухай хуулиа өргөн барьсан. Үндэсний баялгийн сангийн хуулийн өргөн барьсантай холбоотойгоор Эрдэнэс монгол компанийн бас бүтцийн асуудал яригдсан байж байгаа. Хуулийн төслөөр бол одоо Эрдэнэс монгол компани маань Хөгжлийн сан болно, дахин нөхөгддөггүй байгалийн баялгийг одоо арвижуулах үржүүлэх, олж байгаа ногдол ашгаа бас Ирээдүйн өв сан руу шилжүүлэх ийм концепц явж байгаа. Мөн Эрдэнэтийн дөчин есөн хувийн асуудал байж байгаа гэх мэтийн асуудлууд бүгдээрээ бол…/минут дуусав/
Г.Занданшатар: Та ерөөсөө 10 хувь гэдэгт л тодорхой хариулчих. Засгийн газрын хуралдаан дээр, гишүүд санаачлаад явуулсан тэрийг Бат-Эрдэнэ гишүүн бас асууж байна. 
Г.Ёндон: За. Тэгэхээр энэ 10 хувийн асуудал болохоор, тийм тэр гишүүдээс санаачилсан хуулиуд бол одоо Засгийн газрын хуралдаанд удахгүй орно. Энэ дээр бол яам болгон саналаа өгөөд явж байгаа. Уул уурхай, хүнд үйлдвэрийн яам бол энийг дэмжээд…/үг тасрав/

Г.Занданшатар: Саяын Засгийн газрын хуралдаанаар хэлэлцсэн шүү дээ Цэрэнпунцаг нарын гишүүдийн.
Г.Ёндон: Өнгөрсөн Засгийн хуралдаанаар бол арай хэлэлцээгүй байгаа энэ асуудал. Гэхдээ энэ асуудал бол зайлшгүй цаг хугацааны л асуудал болохоос энэ асуудал бол ирэхээр одоо удахгүй орно. Уул уурхай, хүнд үйлдвэрийн яамнаас бол бас саналаа боловсруулаад өгсөн байж байгаа.
Г.Занданшатар: Ус яасан юм, уул уурхайн салбарын усны асуудал яасан юм бэ гэж байна. 92.

Г.Ёндон: Бат-Эрдэнэ гишүүн усны асуудлыг бас хөндсөн. Өнөөдрийн байдлаар говийн мега төсөл хөтөлбөрүүдийг усаар хангах ёстой асуудлаар бол Уул уурхай, хүнд үйлдвэрийн яамнаас Дэлхийн банкны санхүүжилтээр төсөл тооцоо хийлгэж, судалгаа хийлгүүлсэн байж байгаа. Судалгааны үр дүнд бол говийн мега төслүүдийг санхүүжүүлэхэд бол говийн мега төслүүдийг бол усаар хангахад бол гадаргын усны урсцын тохируулга хийнэ гэсэн асуудал яригдсан байж байгаа. Энэ асуудлын хүрээнд бол зургаагаас найман жилийн хугацаанд гадаргын усны ургацын тохируулгын төслүүд хэрэгжүүлнэ. Уг төсөл бол Ногоон морь төслийн хүрээнд бол Байгаль орчин, аялал жуулчлалын яам дээр явж байгаа. 
Өнөөдрийн байдлаар бол Таван толгойн нүүрс баяжуулах үйлдвэр болон Таван толгойн дулааны цахилгаан станцын усан хангамжийн асуудал Загийн усны хоолойгоос бүтээн байгуулалтын ажил газар дээрээ эхлээд явж байгаа. Энэ дамжуулах хоолой маань үндсэндээ бол Хэрлэн Тоонот гадаргын усны дамжуулах хоолойн төсөл эхэлсэн гэж хэлж болно үндсэндээ. Яагаад вэ гэвэл Загийн усны хоолой, дараачийн ээлжид баяжуулах үйлдвэрийн дараагийн модуль ашиглалтад орохоор бол энэ маань Цагаан цав руу ингээд Сайншанд руу гээд үндсэндээ гадаргын усны төслийг угтсан дамжуулах хоолой, ус дамжуулах хоолойн төсөл бол эхэлчихсэн гэж хэлж болно. 
Тийм учраас зургаагаас найман жилийн хугацаанд бол говийн бүсэд байрлаж байгаа ундны ус биш техникийн ус, усны тодорхойлолттой гүний усны ордуудыг бол ашиглана. Зургаагаас найман жилийн хугацаанд бол гадаргынхаа усны төслүүдийг хэрэгжүүлж байж говийн мега төслүүдийг усаар хангана гэсэн ийм концепц хэрэгжээд явж байгаа.
Г.Занданшатар: Дашдэмбэрэлийн Бат-Эрдэнэ гишүүн тодруулж асууна.
Д.Бат-Эрдэнэ: Тэгэхээр цаашдаа энэ төслүүддээ аль болохоор энэ хувийн хэвшлийнхнийг оролцуулах асуудал дээр онцгой анхаараач манайхан. Манай энэ засаг маань өөрсдөө бие дааж хийх гээд явж байгаа орлогыг нь сайшааж байна. Гэхдээ үр дүнг нь харахад хувийн хэвшлийгээ энэ туршлагатай дадлагатай боломжтой байгаа хувийн хэвшлээ татаж оролцуулах асуудал дээрээ цаашдаа нэлээн анхаарах хэрэгтэй байх даа. Тэгээд тэр хилийн бүсийн боомтын асуудлууд дээр би бас нэлээн өмнө хэлж байсан. Тэр орон урд талд чинь дандаа тэр орон нутагтайгаа маш холбоотой, орон нутгийн бүтэц дотроо байдаг шүү. Тэгэхээр энэ асуудал дээрээ цаашдаа анхаараарай, орон нутгаа татан оролцуулаарай, хүндрэлтэй асуудал хэл амтай болохоор орон нутгаа ярьдаг. Мөнгөтэй төгрөгтэй томхон асуудалд орон нутгаа ерөөсөө оролцуулдаггүй юм байна лээ шүү дээ. Тэрэн дээрээ бас онцгой анхаарцгаагаарай. Ажилд нь амжилт хүсье.
Г.Занданшатар: Салдангийн Одонтуяа гишүүн асуулт асууна.
С.Одонтуяа: Тэгэхээр тэр одоо энэ олон жил ингээд нэг тулга тойрсон юмнууд ярьсаар байгаад Монгол Улсын эдийн засаг бол сүүлийн хорь, гучин жилд бол нөгөө олигтой ч тэлсэнгүй. Тэгээд энэ ажиллах арга барилаа бид нар нэг жаахан өөрчилмөөр байна. Ер нь дэлхийн одоо гео улс төр, гео эдийн засгийн асуудал бол бүр үндсээрээ өөрчлөгдчихлөө. Олон улсын байдлууд бол өдрөөр өөрчлөгдөж байна. Улс орнууд хоорондоо байнга одоо гэрээ хэлцлүүд хийж, янз бүрийн одоо эдийн засгийн коридоруудыг байгуулах, эдийн засгийн эвслүүдийг байгуулах энэ дээр маш идэвхтэй ажиллаж байна шүү дээ. Тэгэхээр энэ гадаад эдийн засгийн хамтын ажиллагааны чиглэлээр яг одоо дорвитой хийх гэж байгаа ийм ажил одоо төлөвлөсөн зүйлүүд байна уу? 
Хоёрт энэ чөлөөт бүсийн асуудлыг бид нар маш их ярьдаг. Энэ чөлөөт бүс дээр одоо сүүлийн их л олон жил ярилаа нэг л болдоггүй сэдэв. Энэ чөлөөт бүсийг одоо хөгжүүлэх асуудлыг яг хөгжүүлж чадах юм уу, чадахгүй юм уу? Энэ дээр нэг тодорхой хариулт авмаар байна. 
Гуравдугаарт энэ хөдөлмөр эрхлэлтийг дэмжихэд энэ цахим мэдээллийн технологийг ашиглана гээд ярьсан. Энэ дээр ер нь одоо энэ ажилгүй байгаа хүмүүс энэ чиглэл дээр дорвитой энэ орчин үеийн өндөр хурдны интернэт, техник технологи инновацыг ашиглаж энэ хүмүүсээ л аль болохоор хурдан ажлын байртай болгодог энэ зүйлүүд чинь хэр хийгдэх юм бэ? Тэгээд би Жавхлан сайдыг одоо бас асуумаар байна л даа. Та одоо Улсын Их Хурлын гишүүн, Засгийн газрын гишүүн, Сангийн сайд, нэлээд олон Байнгын хорооны бас гишүүн. Тэгээд одоо энэ Эдийн засаг хөгжлийн яам чинь одоо сайдаа хэзээ тавих юм бол. Танд энд мэдээлэл байна уу? Би бас өнөөдөр Ганбаатар гишүүн бид хоёрыг Монгол Улсын Ерөнхий сайдад бас шаардлага хүргүүллээ. Эдийн засгийн ийм одоо хүнд үед Эдийн засаг, хөгжлийн яам чинь бүтэн зургаан сар сайдгүй байна. 
Үгүй ээ, чухам хүн энэ яам л байгуулчихвал бид нар алаад өгнө гэсэн. Зургаан сар л энэ хоёр яам чинь сайдгүй байна шүү дээ. Тэгэхээр ингэж ажиллаад байж болж байна уу. Та бол одоо цаг зав чинь хүрэхгүй байгаа. Энэ асуудлыг өөрөө одоо сайн яриад, энэ асуудлаа одоо шийдүүлээч. Өнөөдөр дэлхийн байдал үнэхээр бүр их өөр зураглалтай болчихлоо. Бид нарын нөгөө хуучин арга барилаар ингээд л нэг таван жилийн төлөвлөгөөгөө ярьчхаад л, жил, жил нэг төлөвлөгөө баталсан болоод энүүгээр бол явахгүй болчихлоо шүү. Тэгэхээр энэ дээрээ одоо жоохон арга барилаа өөрчлөөд ажилламаар байна. Энэ сая Азийн хөгжлийн банк анхаарууллаа шүү дээ. Энэ үнийн өсөлт чинь богино хугацааных биш шүү. Одоо нэлээн дунд хугацаанд үргэлжлэх төлөвтэй байна та нар анхаараач гэсэн. 
Тэгээд одоо энэ импортын бараа бүтээгдэхүүн авч үйл ажиллагаагаа явуулдаг аж ахуйн нэгжүүд бол бараг үндсэндээ дампуураад дуусаж байна. Тэгэхээр энэ гадаад, дотоод худалдаа, гадаад хөрөнгө оруулалтын бодлого, зохицуулалт энэ гадаад хамтын ажиллагааны чинь л асуудал нэг л хоцрогдоод байна даа. Энэ дээрээ одоо яг юу хийх гэж байгаагаа нэг сайхан яриад өгмөөр байна. Энэ цахим хөгжлийн юу бол яг энэ хөгжлийн бодлоготой шууд холбоотой. Цахим хөгжлийн яамны одоо таван хууль таван сарын нэгнээс хэрэгжиж эхэлж байгаа шүү дээ. Гэтэл гуч гаруй журам нь одоо хүртэл батлагдаагүй байна гэсэн ийм юм байна. Тэгэхээр бид нар Их Хурал дээр хууль баталдаг. Энэ журмууд чинь хэрэгжихгүй байна. Тэгэхээр энэ цахим хөгжлөө явуулахгүйгээр өнөөдөр эдийн засгийг төсөөлөөд ямар ч боломжгүй. 
Тийм учраас энэ дээр одоо та нар яаж уялдуулж болгоод байна энийг асууя. Болж байгаа сайн зүйлүүд бол байна. Би энэ холбогдсон улс орнууд л хөгждөг. Сүүлийн үед бол энэ агаарын тээврийг одоо нэмж байна. Ачааны онгоцнууд нэмж байна. Би бол энийг одоо туйлын талархалтай хүлээж авч байна. Гадаадын хүмүүсээ одоо визгүй оруулж ирж бас аялал жуулчлалаа хөгжүүлэх гэж байна гэсэн энэ зүйлүүд бол үнэхээр болж байна. Энэ түрүүн Бат-Эрдэнэ гишүүн хэллээ. Энэ хувийн хэвшлийнхэндээ л бид нар энэ бизнес хийх орон зайг нь аль болохоор гаргаад өгөх ёстой юм. Тийм учраас болж байгаа зүйл байна. Болохгүй, үндсээрээ нэг балчигт орчихсон эдийн засгаа яаж одоо сэвхийтэл нь босгох вэ гэдэг юм чинь ерөөсөө харагдахгүй байна гэдгийг одоо хэлээд энэ…/минут дуусав/

Г.Занданшатар: Болдын Жавхлан сайд эхлээд хариулъя.
Б.Жавхлан: Одонтуяа гишүүний асуултад хариулъя. Ер нь зуун хувь санал нийлж байна. Бид эдийн засгийнхаа хөгжлийн чиг хандлага, энэ бүтэцтэй томоохон өөрчлөлт хийх цаг хугацаа болсон байна. Энэ бол ганц манай улс ч биш, сүүлийн энэ 20, 21 он энэ 22 онд үргэлжилж байгаа энэ одоо дэлхийн эдийн засагт гарч байгаа ийм угсраа өөрчлөлт гэх юм уу даа. Энэ ковидын үеийн, ковидын дараах энэ геополитикийн асуудлууд гээд. Эдгээр асуудлууд дэлхий нийтээрээ бид нар ер нь хаашаагаа энэ хөгжил нь явж ирсэн байна вэ, хаана ямар сул тал үүссэн бэ. Ялангуяа бид одоо нөгөө глобалчлал гэж их ярьдаг байсан. Тэгвэл энэ ковид дэлхийн улс орнууд хоорондоо ямар их одоо хамааралтай болсон юм бэ? Энэ дунд одоо бие даасан тусгаар эдийн засаг гэж ерөөсөө огт байхгүй юм байна гэдгийг маш хүчтэй ойлгуулсан. 
Бидний хувьд ч тэр. Бид цаашдаа одоо үйлдвэрлэгч, экспортлогч улс болохгүй л бол дараагийн ямар нэгэн ийм эрсдэл ирэхэд бид ямар их эмзэг байгаагаа олж харсан байгаа. Маш их эмзэг болсон байна манай эдийн засаг. Тийм учраас бид Шинэ сэргэлтийн бодлого гэдэг энэ дунд хугацааны томоохон одоо хөгжлийн суурь бодлогоо тодорхойлсон, тодорхойлсон байгаа. Алсын хараа-2050 тэрний хүрээнд эхний арван жилийн эдийн засгийн суурь бүтцээ бид одоо хэрхэн яаж өөрчлөх вэ гэдгээр гэдгийг энэ одоо Шинэ сэргэлтийн зургаан бодлогоор бид тодорхойлсон байгаа. Экспортын хурд, дотоодын үйлдвэрлэл энийгээ сэргээхгүйгээр бид одоо ойрын хугацааны эдийн засгийн томоохон өсөлтийг одоо ярих ямар ч боломжгүй юм. 
Тийм учраас энэ дээр бид одоо онцгой анхаарч, ингэж дунд хугацааныхаа төлөвлөлтийг хийж байгаа. Мөн төр хувийн хэвшлийн түншлэл, хувийн хэвшлээр, ялангуяа одоо энэ Шинэ сэргэлтийн зургаан бодлогын хүрээнд дийлэнх хөрөнгө оруулалтууд маань ерөөсөө дөнгөж арван хувийг нь л бид зөвхөн арван хувийг нь л бид одоо төсвийн хөрөнгө оруулалтаар хийнэ. Цаана нь бий болж байгаа наяас ерэн хувийг нь одоо гадаадын шууд хөрөнгө оруулалт болон төр хувийн хэвшлийн түншлэлээр хийх ийм зорилт тавьсан байгаа. Энэ жилийн мөн одоо та бүхэнд оруулж ирсэн байгаа энэ төлөвлөгөөний хувьд 23 онд одоо дөрвөн их наяд нь төр хувийн хэвшлийн түншлэлээр, зургаан их наяд төгрөг нь гадаадын шууд хөрөнгө оруулалтаар хийе гэдэг ийм бизнесийн томоохон орчныг санал болгож байгаа юм. 

Тэгэхээр ялангуяа одоо түрүүн Бат-Эрдэнэ гишүүн ч бас хэллээ. Тэр боомтууд дээр хийх хөрөнгө оруулалтууд дээр Засгийн газар бол маш уян хатан, нээлттэй байгаа. Төсвөөс юм хийх мөнгө гаргахгүй төр, хувийн хэвшил юу, хувийн хэвшлийнхэн хийе бүтээе гэж байгаа болгон дээр бид нээлттэй байгаа. Тийм учраас одоо ойрын жилүүдэд, ялангуяа хувийн хэвшлийнхний томоохон хөрөнгө оруулалтууд дээр бүтээн байгуулалтууд дээр Засгийн газар нэлээд тийм найдвар тавьж байгаа, хүлээлт өндөр байгаа, нээлттэй байгаа гэж ойлгоорой. Төр хувийн хэвшлийн түншлэлийн хуулийг Засгийн газар өргөн барьсан байгаа. Энийг харин ойрын хугацаанд Их Хурал дээр бид хэлэлцэж эхлэх байх гэж ингэж хүлээж байгаа. Баярлалаа.
Г.Занданшатар: Өөр хариулт авах гээд. Цахим хөгжил, харилцаа холбооны сайдын үүргийг хариуцагч Боловсрол, шинжлэх ухааны сайд Лувсанцэрэнгийн Энх-Амгалан.

Л.Энх-Амгалан: Оюун-Эрдэнэ Ерөнхий сайдын Засгийн газрын одоо хамгийн чухалчилж үзэж байгаа салбарын нэг бол энэ цахим харилцаа холбооны салбар байгаа. Тэгээд ч энэ Цахим хөгжил, харилцаа холбооны яамыг шинэчилж эмхлэн зохион байгуулсан. 12 сард бол дөрвөн үндсэн том хууль нь батлагдсан энэ салбарын. Монгол Улс үндсэндээ цахим үндэстэн болох цахим засаглалыг бий болгож, энэ авлигал хүнд сурталгүй, төрийн одоо үйлчилгээг бий болгоход бол угаасаа энэ цахим шилжилт л юм байна лээ. Тийм учраас дөнгөж сая одоо Улсын Их Хурлаар батлагдсан Төрийн хэмнэлтийн тухай хууль, тэгээд төрийн хэмнэлтийг яаж хийх вэ гэвэл мэдээж цахимжиж байж л хийнэ. Цахимжиж. 
Хоёрдугаарт нь бол Монголын төрийн бүтээмж гэдэг асуудал байгаа юм. Тэгэхээр одоо энэ ИМонголиа гээд энэ агентлаг байгуулагдаад бараг үндсэндээ төрийн зургаан зуу орчим одоо үйлчилгээ цахимжсан байна. Цахимжсан. Нэг талаараа ковид бол бид нарт маш том боломж олгосон. Төрийн үйлчилгээг хаана амьдарч байгаа, хаана ажиллаж ажиллаж байгаагаас үл шалтгаалж төрийн үйлчилгээг цаг алдалгүйгээр одоо иргэддээ өгөх энэ боломжууд нь байгаа гэж харж байгаа. Тэгэхээр энэ гуч гаруй журам бол биш шүү Одонтуяа гишүүн. Энэ арван гурван журам байгаа юм. Тэгэхээр арван гурван журмын гурван журам нь одоо өнгөрсөн долоо хоногийн Засгийн газрын юугаар хуралдаанаар гарсан. Одоо ингээд иргэдээ бид нар тоон гарын үсэг одоо шилжүүлэх. Тийм ээ, цаашдаа бүр иргэд бүр өөрсдийн мэйл хаягтай болж энэ төрийн одоо бүх төрлийн үйлчилгээ, бүх төрлийн одоо мэдээллүүдийг иргэддээ шууд хүргэдэг. Иргэд, иргэний ямар нэгэн байдлаар одоо бүх төрлийн мэдээллүүдийг төр өөрөө юм уу, хувийн хэвшлийнхэн авч ашигласан бол тэрийг нь бас иргэдэд нь өөрсдөд нь мэдэгддэг гэх мэтчилэнгээр ингээд энэ цахим шилжилт бол хийгдэх ийм боломжууд нь байгаа. 
Тэгээд таван сарын нэгнээс энэ хуулиуд хэрэгжиж эхэлсэн. Ямар ч байсан энэ төрийн үйлчилгээ нэг зургаан зуун тавь орчим үйлчилгээ. ИМонголиа платформд хэлснээр бол нэг зуу орчим тэрбум төгрөгийн хэмнэлт гарсан юм байна лээ шүү Одонтой гишүүнээ. Зуу орчим тэрбум төгрөг. Тийм ээ. Ингээд энэ онд бол одоо бид нар нэг мянга хоёр зуу орчим төрийн үйлчилгээг шилжүүлнэ. Ингээд цаашдаа бол одоо энэ Улсын Их Хурал дээр хэлэлцэх гэж байгаа зөвшөөрлийн лицензийн хуулиуд маань батлагдаад гараад ирэх юм бол жинхэнэ утгаар нь одоо ийм цахим шилжилт хийх ийм бодитой боломжууд байгаа гэж харж байгаа юм. 
Хөдөлмөр эрхлэлтийн асуудал бол Хөдөлмөр, нийгмийн хамгааллын яам, Боловсрол, шинжлэх ухааны яам хамтарсан одоо ийм цахим платформ мөшгөх судалгааны ийм платформыг одоо бас удахгүй танилцуулах гэж байна. Тэгэхээр яг мэргэжлийн сургалт үйлдвэрлэлийн төв төгссөн хүүхдүүд, их дээд сургууль төгссөн хүүхдүүд яг төгсөлтийнхөө дараа ажлын байртай болж чадаж байна уу, чадахгүй байна уу? Чадахгүй бол яг ямар шалтгаанууд байгаад байна гэдэг ийм мөшгөх платформуудыг одоо бид нар хийнэ. Одоо ирэх долоо хоногт ерөнхийдөө Ариунзаяа сайд бид хоёр энэ платформын нээлтүүдийг хийнэ. Яг энүүгээр нь ер нь цаашдаа бид нар энэ мэргэжлийн сургалт үйлдвэрлэлийн төв, их дээд сургуулиудын тавьдаг гол үзүүлэлтүүдийн нэг болох ёстой гэж ойлгож байгаа. Одоо чинь манайх чинь бол нөгөө хөдөлмөрийн зах зээлийн судалгааг ингээд харахаар нэг талдаа хөдөлмөрийн хомсдол үүсчихсэн байгаа байхгүй юу. Хөдөлмөрийн ажиллах хүчний хомсдол үүсчихсэн. Одоо гучаад мянган ажлын байр байна шүү дээ байна, сул байгаад байдаг. 
Тэгэхэд тэр ажлын байран дээр одоо ажиллах тэр хүмүүсийн ур чадвар дутагдаад байгаа учраас өнөөдөр одоо нөгөө талдаа болохоор зуун арван мянган хүн ажилгүй гэсэн статистик байгаад байдаг. Тэгээд нэг ийм хөдөлмөрийн зах зээлийн эрэлт, нийлүүлэлт дээр бол маш их тийм гажиг тогтолцоо үүссэн учраас энийгээ бид нар энэ хөдөлмөрийн зах зээлийн судалгаа, түүн дээрээ үндэслэсэн хөдөлмөрийн зах зээлийн эрэлт, нийлүүлэлт дээр үндэслэсэн мэргэжлийн боловсрол болон дээд боловсролынх нь тогтолцоог ингэж засаад аваад явах нь их үр дүнд хүрэх юм байна л гэж харж байгаа.
Г.Занданшатар: Зочид танилцуулъя. Улсын Их Хурлын гишүүн Мөнхөөгийн Оюунчимэг, Жамъянхорлоогийн Сүхбаатар нарын урилгаар Чингэлтэй дүүргийн тавдугаар сургуулийн төгсөх ангийн сурагчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Сурагч, багш нар та бүхэндээ сурлага, хөдөлмөрийн өндөр амжилт хүсэж, сурах чиглэлийг эрхэм болговол хандах зүг чинь өөрөө тогтож, тэгээд арван жилийн ерөнхий боловсролын сургуулиа төгсөөд улам сайн хичээж, амьдрал сургуулийн алтан хаалгыг татах үйлст чинь амжилт бүтээлийг хүсэн ерөөе. 13 цагаас завсарлаж, Даргын дэргэдэх зөвлөл хуралдана. 14 цагаас Ням-Осорын Учрал гишүүний асуусан асуултын хариултыг Засгийн газрын хариултыг сонсоно. Дараа нь асуулт, хариулт үргэлжилнэ. Салдангийн Одонтуяа гишүүний асуултад хариулсан тийм ээ. Боловсрол, шинжлэх ухааны сайд, Улсын Их Хурлын гишүүн, Цахим хөгжил, харилцаа холбооны сайдын үүргийг хариуцагч Лувсанцэрэнгийн Энх-Амгалан гишүүн хариулчихсан шүү дээ сая. Чинбатын Ундрам гишүүн.
Ч.Ундрам: Монгол Улсын хөгжлийн 2023 оны төлөвлөгөөний төслийг бид нар ярьж байна. Тэгээд эхний асуулт маань энэ боловсролын салбартай холбоотой байгаа юм. Яг одоо боловсролын багц хууль маань ажлын хэсгүүд дээрээ хэлэлцэгдээд явж байгаа. Энэ таван сард Улсын Их Хурлын чуулганаар орохоор хуваарьт тавигдсан байна лээ. Тэгээд энэ дээр нэг чухал асуудал байгаа юм. Энэ улсын сургууль болон хувийн хэвшлийн сургуулийг төгсөж байгаа хүүхдүүдийн хооронд англи хэлний чадварын ялгаа маш ялгаатай, өндөр байгаа юм. Англи хэл нь сайн хүүхэд бол цаашаа цаашдаа одоо олон улсын мэдлэг мэдээллийн сангаас өөртөө шаардлагатай мэдлэг мэдээллийг олж авах чадвартай. Мөн гадаадын их дээд сургуульд элсэх боломжтой. Маш их боломж энэ хүүхдүүд гарч ирдэг. 
Тэгээд англи хэл нь сайн боловсон хүчин бол дунджаар англи хэлгүй боловсон хүчнээс хориос гучин хувь илүү цалин авах авдаг ийм судалгаа байна. Тэгэхээр бид нар энэ ерөнхий боловсролын сургуульд улсын сургуульд сурч байгаа хүүхдүүдээ бага ангиас нь, магадгүй нэг, хоёрдугаар ангиас нь англи хэл заамаар байна. Ингэхийн тулд бид нар түрүүлээд багшаа бэлдмээр байна. Тэгэхээр энэ дээр одоо чадварлаг багш арга хэмжээ гэж байна. Энд яг англи хэлний багшийг бэлтгэх ажил орж байгаа юу, үгүй юу? Энэтхэгийн Засгийн газраас мянган багш бэлтгэх хөтөлбөр гээд хамтарч ажиллах гээд хүлээгээд байна гэсэн энэ асуудлыг Энэтхэгийн Элчин сайд ярьж байсан. 
Тэгэхээр энэ хөтөлбөр маань хэзээ хэрэгжих гэж байгаа вэ? Монгол хүүхэд бүрийг маш сайн англи хэлтэй арван хоёрдугаар анги төгсдөг болгомоор байна сайдаа. Тэгэхээр энэ дээр ямар ажил төлөвлөгдөж байгаа вэ гэж асуумаар байна. Энэ төлөвлөгөөний төслийн нэгийн нэгийн гуравт үндэсний хөтөлбөрөө бид нар одоо дэмжинэ гэдэг асуудал орж ирж байгаад бол маш их баяртай байна. Монгол хүүхдийг бид нар Монгол хүүхэд болгож, мэдээж дэлхийд өрсөлдөх чадвартай, тийм мэдлэг чадвартай. Гэхдээ эх оронч, эх хэл, түүх соёлоо мэддэг, үндэсний өв, өв уламжлалаа мэддэг, шударга ёстой ёсыг дээдэлдэг ийм хүүхдүүдийг бэлдэх нь зөв. Тийм учраас энийг бол одоо хараад маш их баяртай байгаагаа бас энэ дашрамд хэлмээр байна. 
Хоёр дахь асуудал болохоор эрүүл мэндтэй холбоотой асуудал. Маш олон хүүхдүүд ялангуяа сүүлийн үед хорт хавдраар өвчилж байна. Маш олон эцэг, эхүүд хандаж байна, уйлж байна, цөхөрч байна. Тэгэхээр энэ дээр хорт хавдар тусахад нөлөөлж байгаа хэд хэдэн асуудал одоо бид нар зайлшгүй яаралтай арга хэмжээ авах шаардлагатай гэж үзэж байгаа юм. Нэгийг нь өнөөдөр Монгол Улсын Ерөнхийлөгч Хүрэлсүх хүнсний аюулгүй байдал гэж хэлж байна. Энэ бол яах аргагүй зөв. Энийг дагаад бас савлагааны асуудал байгаа юм. Хүнсний бүтээгдэхүүний савлагаа. Одоо бид нар энэ хуванцар савлагааг, мөн одоо хүнсний зориулалтгүй энэ савлагаануудыг бүгдийг нь хориглох хэрэгтэй байна. Энэ маш том нөлөө үзүүлж байгаа шүү. 
Хоёрт хоёрдугаар том нөлөө үзүүлж байгаа зүйл нь дотоод орчны агаарын чанарын асуудал байгаа. Энийг Барилга, хот байгуулалтын сайдтай би өмнө нь ярьсан тохиолдол байгаа. Өнөөдөр Монголын барилгад хэрэглэгдэж байгаа барилгын материалууд дотроо ф.., бензол гээд хорт хавдар үүсгэдэг маш хортой химийн бодистой байгаа. Тавилгад хүртэл хэрэглэж байгаа цавуу дотор энэ хорт хавдар үүсгэдэг химийн бодисууд нь байгаад байгаа. Тэгэхээр бид нар яаралтай энэ барилгын материалынхаа стандартыг евро стандарт руу оруулаад хил гааль дээр лабораториуд байгуулах шаардлагатай байна. Тэгэхээр энэ чиглэлд төлөвлөгдөж байгаа ажил 2023 онд байна уу? Эдгээр зүйлийг мэдмээр байна.
Г.Занданшатар: Улсын Их Хурлын гишүүн, Боловсрол, шинжлэх ухааны сайд, Эдийн засгийн хөгжлийн сайд, Цахим хөгжил, харилцаа холбооны сайдын үүргийг хариуцагч Лувсанцэрэнгийн Энх-Амгалан хариулна.
Л.Энх-Амгалан: Ундрам гишүүн их чухал асуудлуудыг бас онцолж байна. Нэгдүгээрт бол ер нь манай энэ боловсролын одоо сургалтын хөтөлбөрийн нэг сул тал бол энэ англи хэлний чадварын асуудал байгаад байгаа юм. Тэгэхээр ерөнхий боловсролын нэг төрийн өмчийн зургаан зуун тавь орчим сургууль дээр 3200 орчим англи хэлний багш байгаа. Тэгээд бид нар өнгөрсөн жил ерөнхийдөө энэ хичээлийг нэг ковидоос үүссэн хичээлийн хоцрогдлыг бас үнэлэх гарааныхаа нөхцөл байдлыг үнэлэх энэ үнэлгээнүүдийг бид нар хийгдсэн. Энэ үнэлгээнүүд дээр энэ англи хэлний багш нарын ур чадварын асуудал бол маш их сэтгэл эмзэглүүлсэн ийм одоо нөхцөл байдал гарсан. 
Тэгэхээр бид нар ерөнхийдөө энэ 22 он, 23 он, 24 онд дээр энэ англи хэлний үндэсний одоо хөтөлбөрийг Монгол Улсын Засгийн газраар бид нар батлуулсан байгаа. Тэгээд ерөнхийдөө эхний ээлжид бид нар энэ англи хэлнийхээ багш нарын одоо ур чадварыг л сайжруулж байж л англи хэлээ сайжруулна. Тэгэхээр энэ чиглэл рүү бол одоо бид нар бас энэ олон улсын байгууллага, англи хэлтэй, төрөлх англи хэлтэй улсууд Канад, Америкийн Нэгдсэн Улс, Австрали, Англи Улсын Элчин сайд нартай бас энэ чиглэлээр уулзалт хийж, манай Булгантуяа гишүүн маань энэ англи хэлний боловсролыг сайжруулах чиглэл, Улсын Их Хурал дээр бас лобби бүлэг байгуулж ажиллах энэ ажлууд хийгдэж байна. 
Тэгэхээр бид нар бол энэ 22, 23, 24 он дээр бол бид нар энийг дор хаяж нэг сургууль, ерөнхий боловсролын одоо сургууль бүхэн нэг ийм to spiker гэж ярьдаг энэ англи хэлний багштай байх боломжийг л бүрдүүлж ажиллая гэж бодож байна. Энэ жил ямар ч байсан одоо бид нарын хийсэн юугаар хэлэлцээрүүд бол нэг зуу орчим багш ирэхээр болж байгаа. Тэгээд цаашдаа бид нар энэ тоогоо нэмээд явах. Нөгөө талаасаа бол цахим. Цахимаар дамжиж бид нар энэ англи хэлний улс өндөр ур чадвартай багш нарыг багш нарынхаа ур чадвар, хүүхдүүдийнхээ англи хэлний ур чадварыг нэмэгдүүлэх энэ чиглэл рүү бас шинэ ийм виртуал сургууль маягаар ажиллуулах энэ намраас ийм сургууль ажиллуулж үзье гэж бодож байгаа. Энэ бол бас манай ерөнхий боловсролын сургуулийн англи хэлний чадавхыг чадварыг дээшлүүлэхэд нэлээн том түлхэц болох уу, болох болов уу гэсэн байдалтай байна. 
Хоёрдугаарт нь яг таны одоо ярьж байгаа үндэснийхээ сургалтын хөтөлбөрийг л бид нар яаж олон улсад одоо өрсөлдөх чадвартай болгох вэ гэдэг бол бид нарын хамгийн амин чухал асуудал. Магадгүй улс орны аюулгүй байдлын баталгаа ч гэсэн яг энүүгээр дамжиж явах ёстой. Тэрнээс гаднын одоо юу гэдэг юм, нэг хөтөлбөрийг авчраад хуулаад, сохроор ингээд нэвтрүүлнэ гэдэг бол зүйл байж болохгүй л дээ. Энэ бол үндэсний эрх ашигт халтай харш асуудал учраас бид нар ер нь үндэснийхээ сургалтын хөтөлбөр дээр дүн шинжилгээ хийсэн. Дүн шинжилгээ хийсэн. Тэгэхээр одоо бид нар энэ 24 онд оноос бид нар хөтөлбөрийн дараагийн шинэчлэлийг хийхээр төлөвлөж байна. Тэгэхээр ерөөсөө манай энэ хөтөлбөрийн боловсролын сургалтын хөтөлбөрийн сул тал нь өнөөдөр юу байсан бэ гэхээр яг нөгөө хүүхдүүддээ танхимаар олгож байгаа тэр нэг академик чадварууд нь үнэхээр амьдрал дээр одоо мэдлэг чадвар болгож чадаж байна уу, нөгөө soft skill гэдэг энэ ур чадваруудыг үзүүлж чадаж байна уу гэхээр үзүүлж чаддаггүй юм байна лээ. Тэгэхээр дандаа нөгөө нэг доод эрэмбийн ур чадварууд эзэмшүүлдэг. 
Гэтэл өнөөдөр хорин нэгдүгээр зууны боловсрол, хорин нэгдүгээр зууны хүний боловсролын хэрэгцээ бол ур чадвар, зөөлөн ур чадвар, тийм ээ асуудлуудыг комплексоор нь шийдэж чаддаг, бусадтай хамтарч ажиллаж, амьдарч чаддаг, бүтээлч сэтгэлгээгээр хандаж чаддаг гэх мэтчилэнгээр энэ ур чадваруудыг суулгадаг ийм л үндэсний хөтөлбөртэй болж чадах юм бол Монгол Улс одоо боловсролоороо бас өрсөлдөх ийм боломжууд бас байгаа гэж бид нарт маш том боломжууд байгаа. Би зүгээр ганцхан нэгхэн жишээ танд дурдъя. Монгол хүүхдийн IQ-гийн ур чадвараар бид нар дэлхийд арван нэгт жагсдаг улс шүү дээ. Арван нэгд. Гэтэл энэ IQ-г нөгөө мэдлэг болгоод, мэдлэгээ чадвар болгоод, чадвараа хөгжүүлж чадаж байна уу гэдэг энэ ур чадвараар бид нар дандаа дэлхийд сүүлд сүүл барьж байгаа. 
Тэгэхээр энэ дөрөв, таван сард бас энэ олон улсын PISA үнэлгээ орон даяар бас хийгдэж байна. Арван таван настай хүүхдүүдийн PISA үнэлгээ хийгдэж байна. Тэгээд энэ PISA үнэлгээний тайланг одоо бас Улсын Их Хурал дээр намар танилцуулна гэж бодож байгаа. Энэ үнэлгээгээр бол одоо яг үнэхээр бид нар хүүхэд…/минут дуусав/
Г.Занданшатар: Өөр тэр Хөдөө аж ахуйн яам юм бил үү? Ундрам гишүүн. 94 товчхон хариулчих нэг минут. Мөнхбаатар сайд 94.

Б.Мөнхбаатар: Ундрам гишүүний асуултад хариулъя. Бид нар бас өнгөрсөн жил хамтарч уулзсан. Тэгээд энэ асуудлын хүрээнд бид нар Замын-Үүд дээр барилгын лаборатори барих зургийг хийлгүүлээд улсын төсөвт төсвийг нь шийдүүлээд компани нь шалгараад одоо ажил нь эхлээд явж байгаа. Тэгээд энэ жил ашиглалтад ороод бид нар одоо энэ гаалийн мэргэжлийн хяналттай хамтраад будгууд дээр стандартыг нь тавиад цэгцлээд ирнэ.
Г.Занданшатар: Нэг номер дээр Жамбалцэрэн тэр савлагаа гэсэн. Хүнсний савлагаа. Жилийн төлөвлөгөө. 
Т.Жамбалцэрэн: Гишүүний асуултад хариулъя. Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Жамбалсүрэн. Сав баглаа боодол үндэсний хөтөлбөр хэрэгжээд дууссан. Энэ дээр Эрүүл мэндийн яам, Мэргэжлийн хяналтын ерөнхий газар, Стандарт хэмжил зүйн газрууд бас хамтран ажиллаж байсан. Хүнс, хөдөө аж ахуй, хөнгөн үйлдвэрийн яамны хувьд Хүнсний тухай хуулиараа хүнсний хангамж нийлүүлэлт тал дээр илүүтэй одоо хариуцаж ажилладаг байгаа. Аюулгүй байдал, шим тэжээлийн асуудал бол одоо эрүүл мэнд, мэргэжлийн хяналтын байгууллагуудын чиглэл дээр ажиллаж байгаа. 
Яамны зүгээс энэ аж ахуйн нэгжүүдэд энэ ISO олон улсын чанарын удирдлагын тогтолцоонуудыг нэвтрүүлэх чиглэлээр, байгууллагын хүнсний үйлдвэрлэлд энэ газар тариалангийн салбарт зохистой дадлыг нэвтрүүлэх замаар тухайн үйлдвэрлэл үйлчилгээнд ашиглагдаж байгаа сав баглаа боодлын стандартыг боловсронгуй болгох, энэ чиглэлийн ажлуудыг зохион байгуулж хийж байгаа. Мөн Стандартчилал, хэмжил зүйн газартай хамтраад энэ сав баглаа боодол үндэсний хөтөлбөрийн одоо дараагийн үе шатыг хэрэгжүүлэх хамтарсан Шадар сайдын тушаалаар хамтарсан ажлын хэсгийг байгуулаад энд хийгдэж байгаа одоо стандартуудыг шинэчлэх чиглэлээр ажлыг зохион байгуулан  ажиллаж байна.
Г.Занданшатар: 13 цаг болсон байна. Одоо Даргын дэргэдэх зөвлөлийн хуралтай. Тэгээд үдээс хойш юуны дараа хурал хуралдана. Ингээд чуулганы үйл ажиллагааг үдийн завсарлага зарлаж байна. Жамъянхорлоогийн Сүхбаатар.
ҮДЭЭС ХОЙШИХ ХУРАЛДААН

Г.Занданшатар: Улсын Их Хурлын эрхэм гишүүд ээ, 2022 оны 05 дугаар сарын 13-ны хаврын ээлжит чуулганы нэгдсэн хуралдааны үдээс хойших хуралдааныг нээснийг мэдэгдье. 

Гурав.Улсын Их Хурлын гишүүн Ням-Осорын Учралын Монгол Улсын Ерөнхий сайдад хандаж Нийгмийн даатгалын сангийн хөрөнгийн чөлөөт үлдэгдлийн талаар тавьсан асуулга, хариуг сонсоно. 
Хөдөлмөр нийгмийн хамгааллын сайд Аюушийн Ариунзаяа танилцуулна. Тэрний өмнө бэлтгэлээ хангаж байгаарай. Тэгээд өнөөдөр бас Хөдөлмөр, нийгмийн хамгааллын яам, сайд нар ч гэсэн байна. Өнөөдөр бас Хөдөлмөр, нийгмийн хамгааллын яамныхан байгаа учраас тэгээд өнөөдөр Монгол Улс Нэгдсэн Үндэстний Байгууллагын Хөгжлийн бэрхшээлтэй хүмүүсийн эрхийн тухай конвенц, түүний нэмэлт протоколыг соёрхон баталсан өдрийн мэнд хүргэе. Тэгээд энэ өдрийг хөгжлийн бэрхшээлтэй хүмүүсийн эрхийн өдөр гэж, тэргэнцэртэй иргэдийн эрх ашгийг хамгаалах өдөр гэж бас нэрлэдэг. Хөгжлийн бэрхшээлтэй хүний эрхийн тухай конвенцод Монгол Улс 2009 оны 05 дугаар сарын 13-ны өдөр нэгдэн орсон. Энэ өдрийг тохиолдуулан Монголын тэргэнцэртэй иргэдийн үндэсний холбооноос Улсын Их Хурлын гишүүдэд хандаж хөгжлийн бэрхшээлтэй иргэдийн эрхийг энгийнээр харж, хууль тогтоомжийн биелэлтийг хэрэгжүүлэх, хэрэгжүүлэн ажиллах хүсэлт ирүүлснийг нийт гишүүддээ уламжилж байна. 
Улсын Их Хурлын тухай хуульд заасны дагуу. Манай улсад бас конвенцод заасны дагуу 2012 оны онд бодлогын яаманд бие даасан нэгж байгуулсан. 2016 онд Улсын Их Хурлын Хурлаас хөгжлийн бэрхшээлтэй хөгжлийн бэрхшээлийн, нийгмийн загвар, хүний эрхийг дээдлэх зарчимд суурилсан Хөгжлийн бэрхшээлтэй хүний эрхийн тухай хуулийг баталсан. Мөн 2018 онд Хөдөлмөр, нийгмийн хамгааллын сайдын эрхлэх асуудлын хүрээнд Засгийн газрын хэрэгжүүлэгч агентлаг Хөгжлийн бэрхшээлтэй хүний хөгжлийн ерөнхий газар байгуулагдсан. Ийнхүү эрх зүйн тогтолцоо бий болж, институтийн хөгжил шинэ түвшинд хүрсэн ч хуулийн хэрэгжүүлэлтийн шатанд нөөц боломжоо одоо дайчлан хүртээмжтэй нийгэм байгуулахад сэтгэл зүтгэл гаргаж ажиллах, конвенцын үзэл санааг ухамсарлан хэрэгжүүлэх шаардлагууд бодитой оршсоор байна. 
Улсын Их Хурлаас 2021 оны 07 дугаар сарын 02-ны өдөр баталсан Хөдөлмөрийн тухай хуулийн шинэчилсэн найруулгад аж ахуйн нэгж хуульд заасанчлан хөгжлийн бэрхшээлтэй хүнийг ажиллуулаагүйн төлбөрийг Хөдөлмөр эрхлэлтийн санд татан төвлөрүүлж, зөвхөн хөгжлийн бэрхшээлтэй хүний хөдөлмөр эрхлэлтийг дэмжихэд зарцуулах, зарцуулалтыг олон нийтэд хэвлэл мэдээллийн хэрэгслээр ил тод тайлагнах, хөгжлийн бэрхшээлтэй хүнийг асран асардаг ажилтан хүсэлт гаргасан тохиолдолд ажил олгогч түүнд хуульд заасан гэрээрээ зайнаас, бүтэн бус цагаар ажиллах зэрэг ажлын уян хатан нөхцөлийг бүрдүүлэх боломжит арга хэмжээ авах, хөгжлийн бэрхшээлтэй ажилтны ээлжийн үндсэн амралтын хугацааг ажлын хорин өдөр байсныг хорин таван өдөр болгох зэрэг заалтуудыг тусгасан. 
Манай орны гучин гурван хүн тутмын нэг нь хөгжлийн бэрхшээлтэй. Хэдийгээр Хөгжлийн бэрхшээлтэй хүний эрхийн тухай хуульд нийгмийн харилцаанд тэгш оролцох эрхийг баталгаажуулсан ч сурч боловсрох, нийтийн тээврээр хөгжлийн бэрхшээлтэй иргэд үйлчлүүлэх, чөлөөтэй зорчих, олон нийтийн барилга байгууламжид саадгүй нэвтрэх, таатай, аюулгүй орчинд амьдрах эрх нь зөрчигдсөөр байгааг анхаарч хуулийг одоо тууштай нэг мөр хэрэгжүүлэх шаардлагатай байна. Гурав хоногийн өмнө би Худалдаа үйлдвэрийн дээд сургуулийн багш оюутантай уулзаж бас Dparliament төслийн талаар ярилцсан. Тэр үеэр тухайн сургуульд суралцаж байгаа дуучин Ж.Баясгалантай таарч, Баясгалан бас асуулт асууж байсан. Тусгай хэрэгцээг нь хангасан шаттай учраас би энэ сургуулийг сонгож суралцсан. Бусад хуулийн сургуульд би хуулийн чиглэлээр суралцах гэхээр тэр сургуулиуд дээр тусгай хэрэгцээтэй хөгжлийн бэрхшээлтэй иргэд суралцах шаардлагатай шат байгууламж байхгүй байна. Тэгэхээр нэг давхартаа шатаараа бас дээш доошоо гарч бололцоотой ийм хөгжлийн бэрхшээлтэй иргэн тэр бүр нийгмийн харилцаанд тэгш оролцох, тусгай хэрэгцээнд нь нийцсэн ажлын байр, сурч боловсрох орчноор хангагдах эрх, эрх хангагдахгүй байгаа талаар ярьж, энийг уламжилж өгөхийг хүссэн. 
Энэ хаврын чуулганаар хэлэлцэгдэх Боловсролын ерөнхий хуулийн шинэчилсэн найруулгад боловсролын байгууллагын барилга байгууламж, тоног төхөөрөмжүүд хөгжлийн бэрхшээлтэй суралцагчдын тусгай хэрэгцээнд нийцсэн байхаар зааж хуульчилж төсөлд тусгачихсан байгаа гэдгийг тэмдэглэж хэлье. Гэхдээ ер нь нийт төр, хувийн хэвшлийн байгууллагууд, үйлчилгээний газрууд, хөгжлийн бэрхшээлтэй тэргэнцэртэй иргэдийн чөлөөтэй зорчих, олон нийтийн барилга байгууламжид саадгүй нэвтрэх аюулгүй орчныг нь бүрдүүлэх талаар онцгой анхаарч ажиллах шаардлагатай байгааг хэлье. 
Ковид-19 цар тахал хөгжлийн бэрхшээлтэй бэрхшээлтэй хүмүүсийн амьдралд илүү хүнд туссаныг олон судалгаанаас харж болно. Нэгдсэн Үндэстний Байгууллага санаачлан хөгжлийн бэрхшээлтэй иргэдийн эрхийг хамгаалах өдрийг жил бүрийн арван хоёрдугаар сарын гуравны өдөр тэмдэглэдэг болсон. 2021 онд энэ өдрийг цар тахлын дараа хөгжлийн бэрхшээлтэй иргэдийг тэгш хамруулсан, хүртээмжтэй, тогтвортой дэлхий дахиныг бүтээх урианы дор тэмдэглэсэн. Хөгжлийн бэрхшээлтэй иргэд нийгмийн харилцаанд тэгш оролцох, аливаа ялгаварлан гадуурхалтаас ангид байх, төрийн үйлчилгээг хүртээмжтэй, саадгүй хүртэх, хууль тогтоомжийг хэрэгжүүлэхэд шаардлагатай зардлыг төсөвт суулгах, хуулийн биелэлтийг хянаж шалгах, тодорхой нэмэлт зохицуулалтыг тусган ажиллахад шат шатандаа анхаарч ажиллахыг уриалж байна. 
Монголын тэргэнцэртэй иргэдийн холбоо, Хөгжлийн бэрхшээлтэй иргэдийн холбооноос бол санал санаачилга ирүүлж, Улсын Их Хурлын гишүүдэд хандахыг хүссэн. Тамгын газар энэ дээр анхаарч, гишүүдэд энэ тайлан мэдээ, материалыг нь хүргэх хэрэгтэй. Ялгавартай хандаж болохгүй та бүхэн. Өмнө нь улаан юу ч билээ гээд л хандаад байсан. Тэгтэл одоо өнөөдөр бас энэ өөрсдийнхөө хийсэн бүтээгдэхүүний дээжийг гишүүдэд танилцуулъя гээд ирүүлсэн байсныг бас танилцуулаагүй байна. Тэгээд манай гишүүд үүнийг анхаарч ажиллахыг хүсье. Удаа дараа мессеж ирүүлсэн. Албан хүсэлтэй ч бичгээр ирүүлсэн. Тэгээд энэ хүсэлтүүдийг Нийгмийн бодлогын байнгын хороо, Улсын Их Хурлын гишүүд, Боловсрол, соёл, шинжлэх ухаан, спортын байнгын хороо онцгой анхаарч ажиллахыг хүсье. Анхаарал тавьсанд баярлалаа. 
Ингээд Улсын Их Хурлын тухай хуулийн дагуу иргэдээс ирүүлсэн хүсэлтийг Улсын Их Хуралд Улсын Их Хурлын дарга уламжилна гэсэн хөгжлийн бэрхшээлтэй иргэдийн талаарх саналыг уламжиллаа. Ингээд одоо хэлэлцэх асуудалдаа оръё. Улсын Их Хурлын гишүүн Ням-Осороос Ерөнхий сайд, Ерөнхий сайдад хандаж тавьсан Нийгмийн даатгалын чөлөөт үлдэгдлийн талаарх асуулгын хариуг сонсоно. Асуулгад Хөдөлмөр, нийгмийн хамгааллын сайд Аюушийн Ариунзаяа хариулна.
А.Ариунзаяа: Улсын Их Хурлын дарга, эрхэм гишүүд ээ, 
Та бүхэнд Улсын Их Хурлын гишүүн Ням-Осорын Учралаас Нийгмийн даатгалын сангийн удирдлага, зохион байгуулалтын асуудлаар ирүүлсэн асуулгын хариулт, хариултыг танилцуулъя. 2019 онд татан буугдсан Капитал банканд байршуулж байсан нийгмийн даатгалын зуун дөрөв аравны хоёр тэрбум төгрөг, эрүүл мэндийн даатгалын зуун гучин зургаа аравны нэг тэрбум төгрөг, нийтдээ хоёр зуун дөчин дөч аравны гурван тэрбум төгрөгийг буцаан төвлөрүүлсэн тайлан, энэ талаар авч хэрэгжүүлж буй арга хэмжээний талаар асуулгын тухайд.

Нийгмийн даатгалын тухай хуулийн арван нэгийн гуравт Сангийн хөрөнгийг Засгийн газрын бонд, Монголбанкны үнэт цаас худалдан авах, арилжааны банканд байршуулаад нэмэгдүүлэхээр заасан боловч Засгийн газраас жил бүр бонд гаргадаггүй, Монголбанкны үнэт цаасны арилжаанд оролцох харилцаа нь хууль, эрх зүйн зөрчилтэй тул Нийгмийн даатгалын ерөнхий газар нь сангийн мөнгөн хөрөнгийг зөвхөн арилжааны банканд байршуулж ирсэн. Нийгмийн даатгалын ерөнхий газар нь Капитал банктай 2007 онд хамтран ажиллах гэрээ байгуулж, харилцах дансанд тухайн жилдээ хоёр зуун хорин долоо аравны зургаан сая төгрөг, хадгаламж хэлбэрээр таван тэрбум төгрөгийн мөнгөн хөрөнгийг байршуулж эхэлсэн түүхтэй. 
Түүнчлэн Капитал банканд байршиж байсан нийгмийн даатгалын сангийн мөнгөн хөрөнгийн үлдэгдэл нь 2008 онд арван дөрөв аравны найм, 2009 онд арван долоо аравны найм, 2010 онд арван зургаа аравны хоёр, 2011 онд хорин дөрөв аравны долоо, 2012 онд гучин нэг аравны дөрөв, 2013 онд зуун хорин зургаа аравны дөрөв, 2014 онд хоёр зуун ес аравны таван тэрбум төгрөг тус тус байсан бөгөөд 2015 онд нийт мөнгөн хөрөнгийн үлдэгдэл хоёр зуун гучин найм аравны нэг тэрбум төгрөгт хүрсэн байна. 
Капитал банк нь 2016 оноос зарлагын гүйлгээ хийх, төлбөр түргэн гүйцэтгэх чадваргүй болж Банкны тухай хууль болон хамтран ажиллах гэрээг зөрчсөн тул 2016 оны долоон сараас Капитал банканд нийгмийн даатгалын сангийн мөнгөн хөрөнгийг нэмж байршуулаагүй болно. Хөдөлмөр, нийгмийн хамгааллын яам, Нийгмийн даатгалын ерөнхий газраас Капитал банканд мөнгөн хадгаламжийн гэрээг цуцлах шаардлагыг хорь гаруй удаа хүргүүлж, удирдлагуудын уулзалтыг удаа дараа зохион байгуулсан. Мөн 2018, 2019 онд ерэн найман тэрбум төгрөгийн зуун жаран есөн төлбөрийн хүсэлтийг Капитал банканд хүргүүлсэн боловч тус банк тав аравны найман тэрбум төгрөгийн зарлагын гүйлгээ л хийсэн байна. 
Капитал банкийг Монголбанкны Ерөнхийлөгчийн 2019 оны дөрөвдүгээр сарын наймны өдрийн шийдвэрээр албадан татан буулгасантай холбогдуулан тус банкны эрх хүлээн авагчтай тооцоо нийлж зуун дөрөв аравны хоёр тэрбум төгрөгийн нийгмийн даатгалын сангийн, зуун гучин зургаа аравны нэг тэрбум төгрөгийн эрүүл мэндийн даатгалын сангийн мөнгөн хөрөнгийн өр төлбөрийг баталгаажуулсан болно. Дээрх өр төлбөрийг барагдуулах зорилгоор Хөдөлмөр, нийгмийн хамгааллын яам, Нийгмийн даатгалын ерөнхий газраас үе шаттай авч хэрэгжүүлсэн арга хэмжээг та бүхэндээ товч танилцуулъя. 
Нийгмийн даатгалын сангийн өр төлбөрт тооцсон зуун дөрөв аравны хоёр тэрбум төгрөгийг хуулийн хугацаанд Капиталын эрх хүлээн авагчаас нэхэмжилсэн. Хөдөлмөр, нийгмийн хамгааллын болон Эрүүл мэндийн сайдын хамтарсан тушаалаар хөрөнгө нэхэмжлэх санд буцаан төвлөрүүлэх үүрэг бүхий ажлын хэсгийг гаргаж, Нийгмийн даатгалын ерөнхий газрын даргын тушаалаар дэд ажлын хэсгийг тус тус байгуулж ажилласан. Эрх хүлээн авагч нь нийгмийн даатгалын сангийн мөнгөн хөрөнгийг Банкны тухай хуульд заасан Засгийн газарт өгөх өр төлбөр, албан татварыг хамааруулахаар шийдвэрлэсэн. Нийгмийн даатгалын сангийн мөнгөн хөрөнгө нь даатгуулагчийн төлсөн шимтгэлээс бүрддэг тул өр барагдуулах дарааллыг гурван түвшин дээшлүүлэн даатгагдаагүй хадгаламжийн төлбөрт хамааруулах талаар Нийслэлийн захиргааны хэргийн шүүхэд нэхэмжлэл гаргасан. Тус шүүхээс 2020 оны гуравдугаар сард нэхэмжлэлийн шаардлагыг бүрэн хангаж шийдвэрлэсэн болно. 
Чингэлтэй дүүргийн иргэний хэргийн анхан шатны шүүхэд Капиталын эрх хүлээн авагчид төлбөрийг барагдуулахыг даалгах нэхэмжлэл гаргаж, шүүхээс 2020 оны аравдугаар сард нэхэмжлэлийн шаардлагыг хангасан. Өр төлбөрийг барагдуулахаар эрх хүлээн авагч, Авлигатай тэмцэх газар, Эрүүгийн цагдаагийн газар, Нийслэлийн прокурорын газар, Монголбанк, Улсын бүртгэлийн ерөнхий газартай хамтран ажиллаж байна. Өр бараг өр төлбөр барагдуулж байгаа талаарх мэдээллийг Улсын Их Хурлын холбогдох Байнгын хороо, Засгийн газрын Хэрэг эрхлэх газар, Сангийн яам, Үндэсний аудитын газар, Эрүүл мэндийн даатгалын ерөнхий газар, хууль хяналтын байгууллагуудад хүргүүлэн ажиллаж байна. Эрх хүлээн авагчаас 2021, 2022 онд өр төлбөрт суутган шилжүүлэхээр санал болгосон хоёр зуун жаран ширхэг хөрөнгөөс хорин таван тэрбум төгрөгийн үнэлгээ бүхий далан найман ширхэг хөрөнгийг тооцож авах зөвшөөрлийг Нийгмийн даатгалын үндэсний зөвлөлөөс, хөрөнгийг шилжүүлэн авах зөвшөөрлийг Төрийн өмчийн бодлого, зохицуулалтын газраас хүлээн авсан хөрөнгүүдийг битүүмжилж цуцлуулах зөвшөөрлийг Нийслэлийн прокурорын газраас тус тус гаргуулан авсан. 
Нийгмийн даатгалын ерөнхий газар хөрөнгөд Нийгмийн даатгалын ерөнхий газрын хөрөнгөд шинээр бүртгэгдсэн барилга байгууламжид үйлдвэрлэл, үйлчилгээ явуулж байсан гучин гурван аж ахуйн нэгж байгууллага иргэнтэй түрээсийн гэрээг шинэчлэн байгуулж, наян нэг аравны гурван сая төгрөгийн түрээсийн орлогыг нийгмийн даатгалын санд төвлөрүүллээ. Өр төлбөрт авсан тав аравны хоёр тэрбум төгрөгийн өртөг бүхий арван хоёр ширхэг хөрөнгийг худалдан борлуулах дуудлага худалдааг нээлттэй зохион байгуулж, арван ширхэг хөрөнгийг худалдан борлуулж санд гурав аравны зургаан тэрбум төгрөгийг төвлөрүүлсэн. 
Мөн арван нэг аравны есөн тэрбум төгрөгийн арван ширхэг хөрөнгийг дуудлага худалдаа, хөрөнгийн дуудлага худалдааг 2022 оны дөрөвдүгээр сарын хорин наймны өдөр зохион байгуулахаар бэлтгэл ажлыг хангаад байна. Капиталын эрх хүлээн авагчаас дахин санал болгосон ная аравны найман тэрбум төгрөгийн зуун жаран дөрвөн ширхэг хөрөнгийг судлан үзэж, өр төлбөр тооцон авах боломжтой хөрөнгийн жагсаалтыг гаргасан болно. Ийнхүү дээрх арга хэмжээний үр дүнд Капиталын эрх хүлээн авагчаас нийгмийн даатгалын сангийн нэхэмжилсэн өр төлбөрт найм аравны нэг тэрбум төгрөг, 2020 онд ноль аравны найман тэрбум, 21 онд долоо аравны хоёр тэрбум, 22 онд ноль аравны нэг тэрбум, нийтдээ найм аравны нэг тэрбум төгрөгийг мөнгөн хөрөнгө, хорин тав аравны нэг тэрбум төгрөгийн хөрөнгө хүлээн авсан. Нийт гучин гурав аравны дөрвөн тэрбум төгрөгийн өр, өр төгрөгийн өр төлбөрийг барагдуулж, өнөөдрийн байдлаар үлдэгдэл дал аравны найман тэрбум төгрөг байна. 
Эрүүл мэндийн даатгалын сангийн нэхэмжилсэн өр төлбөрт найм аравны дөрвөн тэрбум төгрөг, мөнгөн хөрөнгө, дөчин долоо аравны хоёр тэрбум төгрөгийн хөрөнгө хүлээн авч, нийт тавин тав аравны зургаан тэрбум төгрөгийн өр төлбөрийг барагдуулж, өнөөдрийн байдлаар өр төлбөрийн үлдэгдэл ная аравны таван тэрбум төгрөг байна. 
Үндэсний аудитын газраас 2020 онд Нийгмийн даатгалын сангийн хөрөнгийн зарцуулалт, үр дүн сэдвийн хүрээнд хийсэн аудитын дүгнэлтийн нэгийн нэг зуун арван тавд дурдсан ашиг сонирхлын зөрчилтэй шийдвэр гаргасан байж болзошгүй гэсний дагуу холбогдох албан тушаалтнуудад хуулийн хариуцлага тооцсон эсэх талаарх асуултын хариу.

Чингэлтэй дүүргийн эрүүгийн хэргийн анхан шатны шүүхийн 2020 оны арван нэгэн сарын есний өдрийн 2020/ШЦТ80065 дугаар шийтгэх тогтоолоор 2016 онд эрүүл мэнд, нийгмийн даатгалын ерөнхий газрын даргын үүрэг гүйцэтгэж байсан иргэнд нийтийн албан тушаалтан албан үүрэг, бүрэн эрх, албан тушаалын байдлаа урвуулан ашиглаж, эсхүл зориуд хэрэгжүүлэхгүй байж өөртөө бусад өөртөө бусдад давуу байдал бий болгосон гэмт хэрэг үйлдсэн гэсэн гэм буруутайд одоо гэм буруутайг тогтоосон байна. Түүнчлэн уг иргэний нийтийн албанд томилогдох эрхийг хоёр жилийн хугацаагаар хасаж, арван хоёр мянган нэгжтэй тэнцэх хэмжээний төгрөгөөр торгох ялаар шийтгэсэн байна. 
Нийгмийн даатгалын тухай хуулийн аравдугаар зүйлийн арвын нэгийн гуравт заасны дагуу нийгмийн даатгалын сангийн чөлөөт үлдэгдлийг 2012 оноос хойш өдийг хүртэл арилжааны банкнуудад байршуулахдаа ямар шаардлага, шалгуурыг баримталсан талаарх асуудлын хариу, асуулгын хариу.

Нийгмийн даатгалын тухай хуульд нэмэлт, өөрчлөлт оруулах тухай 2008 оны тавдугаар сарын наймны өдрийн хуулиар сангийн орлогын бүрэлдэхүүнд сангийн чөлөөт үлдэгдлийг банканд хадгалуулсны хүү, үнэт цаасны арилжаанаас олсон орлогыг хамааруулахаар, сангийн хөрөнгийг Засгийн газрын бонд болон Монголбанкнаас гаргасан үнэт цаас худалдан авах, арилжааны банканд байршуулах замаар нэмэгдүүлэхээр, бонд, үнэт цаас худалдан авах хөрөнгийн хэмжээг төсөвт тусгаж, Улсын Их Хурлаар батлахаар, арилжааны банканд байршуулах хөрөнгийн хэмжээг Сангийн Хөдөлмөр, нийгмийн хамгааллын сайд нар Монголбанк, Нийгмийн даатгалын үндэсний зөвлөл хамтран тогтоохоор тус тус хуульчилсан. 
Нийгмийн даатгалын үндэсний зөвлөлийн тогтоолоор нийгмийн даатгалын сангийн чөлөөт үлдэгдэл, хуримтлалын сангийн хөрөнгийг арилжааны банканд мөнгөн хадгаламж хэлбэрээр байршуулах журам, мөнгө, мөнгөн хадгаламжийн гэрээний загварыг тус тус баталсан байна. Уг журам болон гэрээ нь мөнгөн хадгаламж байршуулахад баримтлах зарчим, хадгалагч банканд тавих шалгуур, талуудын эрх, үүрэг, арилжааны банканд байршуулах мөнгөн хадгаламжийн хүүгийн хэмжээг тогтоохтой холбоотой харилцааг зохицуулсан. Нийгмийн даатгалын үндэсний зөвлөл 2013 онд хадгаламжийн хүүгийн хэмжээг Монголбанкны бодлогын хүүтэй уялдуулан Засгийн газрын бондын хүү, Төв банкны үнэт цаасны жигнэсэн дундаж хүү болон арилжааны банк хоорондын захын хоорондын захын хүүгийн дундаж хэмжээнээс доошгүй байхаар 2018 оноос эдгээр хүүгээс гадна нэмж банкнуудын хугацаатай хадгаламжийн хүүгийн дундаж хэмжээг тооцдог болсон. Нийгмийн даатгалын ерөнхий газар нь дээрх эрх зүйн зохицуулалтын хүрээнд нийгмийн даатгалын сангийн хөрөнгийг арилжааны банкнуудад байршуулан ажиллаж ирсэн түүхтэй. 
Сүүлийн асуулга. Нийгмийн даатгалын сангийн чөлөөт үлдэгдлийн менежментийг сайжруулах талаар авч хэрэгжүүлж буй арга хэмжээ, түүний үр дүнгийн талаарх асуулга ирсэн байна. 
Нийгмийн даатгалын сангийн хөрөнгийг найдвартай, төлбөр түргэн гүйцэтгэх чадвартай, үр өгөөжтэй байлгах, хөрөнгө оруулалтын удирдлагыг сайжруулах, ялангуяа сангийн хөрөнгийг эрсдэлээс хамгаалах зорилгоор Нийгмийн даатгалын тухай хуулийн шинэчилсэн найруулгын төсөлд дараах зохицуулалтуудыг тусгаад байна. Нийгмийн даатгалын сангийн хөрөнгийг Засгийн газрын болон Монголбанкны үнэт цаас, зээлжих зэрэглэл тогтоодог нэр хүнд бүхий олон улсын байгууллагаас А-гаас доошгүй үнэлгээтэй үнэт цаас, хөрөнгө оруулалтын сан, нээлттэй хувьцаат компанийн хувьцаа, системийн ач холбогдол бүхий арилжааны банканд байршуулна. 
Санхүүгийн хэрэгсэлд хөрөнгө оруулах үйл ажиллагааг Монголбанк, мэргэжлийн хөрөнгө оруулалтын үйл ажиллагаа эрхлэгч хуулийн этгээд, нийгмийн даатгалын байгууллагын дэргэдэх сангийн хөрөнгө оруулалтын болон эрсдэлийн удирдлагын нэгж тус тус гүйцэтгэхээр шинээр тусгаад байна. Нийгмийн даатгалын багц хуулийг Улсын Их Хурлын нэгдсэн чуулганаар тун удахгүй хэлэлцэн нь байх. Хэлэлцэх тул нийгмийн даатгалын сангийн хөрөнгө оруулалтын удирдлагыг сайжруулах, сангийн хөрөнгийг эрсдэлээс хамгаалах, боловсронгуй болгоход та бүхнийг одоо үнэтэй саналаа өгнө гэдэгт бас итгэж байна. Анхаарал тавьсанд баярлалаа.
Г.Занданшатар: Ажлын хэсгийн гишүүдийг танилцуулъя. Аюушийн Ариунзаяа Хөдөлмөр, нийгмийн хамгааллын сайд, Цэгмэдийн Эрдэмбилэг Эрүүл мэндийн яамны Төрийн нарийн бичгийн дарга, Амарсайханы Хишигбаяр Хөдөлмөр, нийгмийн хамгааллын яамны Бодлого, төлөвлөлтийн газрын дарга, Басангийн Батжаргал Хөдөлмөр, нийгмийн хамгааллын яамны Нийгмийн даатгалын бодлогын хэрэгжилтийг зохицуулах газрын дарга, Дондовын Зоригт Нийгмийн даатгалын ерөнхий газрын дарга, Ламжавын Бямбасүрэн Эрүүл мэндийн даатгалын ерөнхий газрын дарга, Бумчанагийн Даваахүү Нийгмийн даатгалын ерөнхий газрын Санхүү бүртгэлийн газрын дарга, Чойжоогийн Гантөмөр Эрүүл мэндийн яамны Даатгалын ерөнхий газрын Санхүү бүртгэлийн хэлтсийн дарга, Адьяасүрэнгийн Мөнхжаргал Эрүүл мэндийн яамны санхүүгийн даатгалын хэлтсийн ахлах мэргэжилтэн.

Асуулгын хариулттай холбогдуулж асуулт асуух Улсын Их Хурлын гишүүд нэрээ бүртгүүлж дараалалд орно. Салдангийн Одонтуяа гишүүнээр тасаллаа. Одоо Тилеуханы Аубакир гишүүн асуулт асууна. Байхгүй шүү дээ. 
Т.Аубакир: Баярлалаа. Энэ Эрүүл мэндийн даатгалын ерөнхий газар, Нийгмийн даатгалын газрын дарга ирчихсэн байгаа дээр бас нэг юм асууя. Сошиал янз бүрийн юмаар яваад байгаа энэ сүүлийн үед Эрүүл мэндийн даатгалын ерөнхий газрын ажилчид Капитал банкнаас хураагдсан үл хөдлөх орон сууцуудаас зээлээр авсан гэдэг асуудал яригдаад байгаа. Тэгээд Капитал банк бол нийгмийн даатгал, эрүүл мэндийн даатгал хоёуланд нь өртэй. Тэгээд нийгмийн даатгалын ерөнхий газар бас одоо ажилчдадаа зээлээр худалдан борлуулж байгаа юу? Энэ талаар нэг мэдээлэл өгөөч. 
Хоёрдугаар асуудал нь хураагдсан орон сууцуудыг дандаа дарга нар зээлээр хувааж аваад байна гээд хардлага яваад байгаа. Яг ямар ажилтан албан хаагчид зээлийн хүсэлт гаргаад орон сууц авсан юм бэ? Үнэхээр дандаа дарга нар нь бас аваад байгаа юм уу. Энэ дээр нэг тайлбар өгөөч. Нэгэнт бас нийгэмд сошиалаар иймэрхүү зүйлүүд яваад байгаа учраас нэг нэг мөр эцэслээд. Тийм ээ. Хэрэв аваагүй бол аваагүй, авсан бол авсан гэдгийг нь бас хэлчих нь зөв байх. Нэг ийм хоёр асуулт байна. Нийгмийн даатгалын ерөнхий газраас.
Г.Занданшатар: Нийгмийн даатгалын ерөнхий газрын дарга Дондовын Зоригт 83.

Д.Зоригт: Сайн байцгаана уу? Аубакир гишүүний асуултад хариулъя. Нийгмийн даатгалын ерөнхий газар Капиталын эрх хүлээн авагчаас мөн цөөн тооны хорь орчим ийм орон сууц авсан тийм. Энэ орон сууц нь бол өнгөрсөн онд үнэлгээ хийлгээд, одоо хөндлөнгийн Авлигатай тэмцэх газар, эрүүгийн цагдаагийн газрын хөндлөнгийн үнэлгээ хийсэн энэ компанийн үнэлгээгээр авсан байгаа. Гэхдээ энэ орон сууцууд нь одоогийн байдлаар нөгөө дугаарлалт юм аваагүй. Улсын бүртгэлийн гэрчилгээ гараагүй ийм орон сууц байгаа. Тийм учраас бол өнөөдрийн байдлаар худалдан борлуулаагүй байгаа. Цаашид бол таны хэлдгээр бас хэн нэгэн хүн давуу байдал олгохгүй. Бас нээлттэй дуудлага худалдаагаар худалдана.
Г.Занданшатар: Аубакир гишүүн тодруулж асууя нэг минут.
Т.Аубакир: Тодруулга байхгүй. Ерөнхийдөө яах вэ зүгээр нийгэмд бас одоо дарга цэрэг нар нь хуваагаад авчихлаа. Энэ улсын хөрөнгийг дандаа л ингэж байдаг юм уу гэсэн л одоо хардлага яваад байгаа учраас, тодруулга бол байхгүй даргаа. Хариултыг бүрэн авлаа. Баярлалаа.
Г.Занданшатар: Ням-Осорын Учрал гишүүн.

Н.Учрал: Нийгмийн даатгалын сан бол ард түмний хөдөлмөрлөсөн хөлсний дусал болгон нийлж байж энэ санг бүрдүүлдэг л дээ. Тэрнээс биш энэ төрийн мөнгө биш. 95 оноос бид нар чинь шимтгэлд суурилсан тогтолцоонд шилжээд иргэд өөрөө шимтгэлээ төлдөг. Гэтэл иргэдийн төлсөн тэр шимтгэлээс бүрдсэн сан гэхэд тодорхой хэсэг хариуцлагагүй албан тушаалтнууд одоо хувийн банкнууд нэг хүү амласных нь төдийд аваачаад хадгалуулснаас болоод өнөөдөр энэ Капитал банкны асуудал үүссэн. Энэ чинь одоо улиг домог болсон сэдэв. Одоо наадах чинь яах вэ гэдэг ийм яриатай болчихсон байна лээ шүү дээ. Үгүй энэ чинь бүхэл бүтэн өнөөдөр Капитал банканд байсан нийгмийн даатгалын сангийн зуун дөрвөн тэрбум төгрөг. Гуч гаруй, гуч аравны гурван тэрбумыг барагдуулсан гэж та нар асуулга дээрээ хариулсан. Үлдсэн далан гурав аравны есөн тэрбум төгрөгийн хэдийг хэзээ барагдуулах вэ? Эрүүл мэндийн даатгалын санд хадгалагдаж байсан зуун гучин зургаан тэрбум төгрөгийн барагдуулалт одоо ямар шатандаа байна вэ? Энийг одоо улиг домог болсон сэдэв гээд орхиж болохгүй байна. 
Хоёрт би нэг зүйлийг тодорхой асууя. 2015 онд Капитал банканд нийгмийн даатгалын сангийн чөлөөт үлдэгдлийн гучин дөрвөн хувийг дан ганц тус банканд одоо хадгалж байсан байгаа юм. Нийт мөнгөнийх шүү дээ. Энд ашиг сонирхол байгаа биз. Нэг л банканд. Нөгөө талаас 14 онд Капитал банканд хадгалагдаж байсан хоёр зуун есөн тэрбум төгрөг тус банкны активын хорин тав аравны таван хувийг эзэлж байсан ч энэ нь юу юм бэ гэхээр энэ та бүхний өгсөн асуулга дээр мөнгөн хадгаламж байршиж байгаа банканд тавигдах шаардлага дотор мөнгөн хадгаламжийн хэмжээ нь тухайн банкны нийт активын арван таван хувиас хэтрэхгүй байна гээд журамтай.

Гэтэл Капитал банканд активын хорин тав аравны таван хувийг эзлэх хэмжээний хоёр зуун есөн тэрбум төгрөгийг, дараа нь одоо эзэлж байсан мөнгийг хийчихсэн мөртөө 15 онд энэ журмаа бүр барихгүйгээр бүр нэмэгдүүлээд хоёр зуун гучин найман тэрбум төгрөгийг нэмэгдүүлсэн нь банкны активынх нь гучин хоёр хувийг эзэлж байсан. Тэгэхээр тухайн үед Нийгмийн даатгалын ерөнхий газрыг бүрдүүлж байсан албан тушаалтнууд, энд бол заавал нэг ийм хувийн ашиг сонирхлоор одоо энэ мөнгө төгрөгийг байршуулсан байна шүү дээ. Яагаад ингээд байршуулж байсан юм бэ? Тухайн үед Нийгмийн даатгалын ерөнхий газрын одоо удирдлагууд, тэр үндэсний зөвлөлд хэн ямар албан тушаалтнууд байсан юм бэ? Гэтэл тэр буруутай этгээдүүдийг арван хоёр сая төгрөг, төрийн албанд томилох эрхийг хоёр жилээр хасаад иргэдийг хохироогоод явах юм уу? Энэ чинь журмаа зөрччихсөн байгаа шүү дээ. 
Нийгмийн даатгалын сангийн бүхэл бүтэн сангийнх нь гучин хоёр хувийг нэг банканд аваачаад хийчихсэн. 14 онд актив нь бага байсан эзэлж байсан нь тодорхой байхад дахиад арван таван хувь нэмэгдүүлчихсэн. Үүнд ямар ажил хийгдэж байгаа вэ?
Г.Занданшатар: Хэн хариулах вэ? Дондовын Зоригт Нийгмийн даатгалын ерөнхий газрын дарга 83.

Д.Зоригт: Учрал гишүүний асуултад хариулъя. Өнөөдөр энэ Капитал банкнаас авах авлагынхаа бид нар өнөөдөр үлдсэн дал орчим тэрбум төгрөг үлдээд байгаа. Энэ дээр бол ерөнхийдөө энэ Авлигатай тэмцэх газар, эрүүгийн цагдаагийн газар, Капитал банкны эрх хүлээн авагчтай бид нар бол одоо бас нэлээн сайн хамтарч ажиллаж байгаа. Одоо бид нарын энэ авсан хөрөнгүүд дотор бол бид нар бол эхний ээлжид бол бас одоо ямар нэгэн шүүх маргаангүй, эргээгээд бас худалдан борлуулах ийм магадлалтай ийм орон сууцаас үгүй ээ хөрөнгүүдээс бас авсан. Дээр нь бол найман тэрбум орчим төгрөгийг бол одоо бэлэн мөнгөөр ингээд барагдуулсан байгаа. Үлдэж байгаа хөрөнгүүд дээр бол бид нар бас нэлээн сайн судалгаа хийж байгаа. Энэ дээр бас нэг зарим талдаа ч гэсэн бас хаширлахгүй бол одоо бид нар санал болгосон хөрөнгүүд бол нэгдүгээрт хөрөнгийн шүүхийн маргаантай байгаа. 
Нөгөө талаас шинээр сая бас Авлигатай тэмцэх цагдаагийнхан бол банкны хөрөнгөөр одоо барьсан байх болзошгүй ийм хөрөнгүүд гээд нэмж хөрөнгүүдийг бас эд нар шалгаж гаргаж ирж байгаа. Тэгэхээр бид нар бол одоо бас тэндээс нь одоо хөрөнгө хэрэв авах бол сонирхох эсвэл ерөнхийдөө энэ хөрөнгүүдээсээ ер нь бид нарыг энэ банкны эрх хүлээн авагчийг өөрсдөө одоо худалдан борлуулаад энэ санд санг хохиролгүй болгох ийм одоо асуудлыг тавьж ажиллаж байгаа. 
Хоёр дахь асуултад таны хэлдгээр өмнө нь бол энэ нийт активын одоо хорин таван хувиар үндсэндээ гучин хоёр хувьд нь байршуулж байсан гэдэг бол бас үнэн. Эхлээд бол энэ өмнө нь арван тав, 13 оныхоо Нийгмийн даатгалын үндэсний зөвлөлөөр гарсан журмаар бол энэ банкны нийт активын хорин хувь хүртэл одоо хадгаламж байршуулна гэдэг ийм журамтай явсан байна лээ. Дараа нь 15 онд энийгээ хорин таван хувь гэдэг ийм өөрчлөлт оруулаад ингээд бас нэг банканд хэтэрхий давуу эрх олгож мөнгө байршуулаад явж байсан. Сүүлд 18 онд бид нар Чинзориг сайдын үед энэ нийт активынх нь арван таван хувиас ирэхгүй байна гэдэг энэ заалтыг сүүлд оруулж ирсэн юм. Тэгээд энэ дээр бол бас өмнө нь ажиллаж байсан энэ тодорхой улсууд бол бас эрүүгийн хариуцлага юм хүлээсэн байгаа. 
Г.Занданшатар: Ням-Осорын Учрал гишүүн гишүүн тодруулъя.
Н.Учрал: Тэгээд мөнгөн хадгаламж байршиж байгаа банканд тавигдах шаардлага дотор бол яг энэ 14 оны зургаан сарын гучны өдрийн хорин хоёрдугаар тогтоолоор нийт активын хорин таван хувиас хэтрэхгүй гээд ингээд заачихсан. Гэтэл яг 14 онд бол энэ хэтэрчихсэн байсан. Гэтэл хэтэрчихсэн байхад дахиад 15 онд энийг нь бүр нэмэгдүүлээд нийт активын гучин хоёр хувьд нь аваачаад мөнгөө хадгалуулчихсан байгаа байхгүй юу. Тэгэхээр энэ юутай холбоотой вэ гэхээр ийм одоо банкнууд зүгээр хадгалахдаа нэг тодорхой хүү амлах юм бол зах зээл дэх ийм жижиг банкнуудад их хэмжээгээр мөнгө хадгалуулаад, иргэдийн мөнгөөр л тоглоод байна шүү дээ. Тэгэхээр цаашдаа ер нь ямар бодлого баримталж явах вэ? Өнөөдөр 18 онд та нар шинэ журам баталсан. Тэгээд нэг жижиг банкнууд хүрч ирээд нэг хувь ч юм уу, өндөр хүү амлачих юм бол аваачиж байршуулаад яг Капитал банкны ийм асуудал үүсэх үү? Хоёр, гурван хүнийг төрийн албанд ажиллах эрхээ хасуулаад л ингээд иргэдийн мөнгө цаасанд хий, одоо ингээд цаас болоод хийсэж байж болохгүй.
Г.Занданшатар: Дондовын Зоригт. Яагаад зах зээлийн хүүгээс доогуур хадгалуулж байсан юм. Одоо ямар хадгаламжийн хүүтэй хадгалуулж байгаа, наад чөлөөт энэ дээр чинь л хамаг нийгмийн даатгалын сангийн алдагдлын асуудал байгаа шүү гэж байна шүү дээ. 83, шалгаж тогтоосон юм уу?
Д.Зоригт: 16 оноос хойш бол ер нь нэг Капитал банканд бид нар нэмж мөнгө байршуулаагүй ийм байгаа. Өмнө нь бол одоо бас энэ ямар учраас энэ энэ журмуудаа зөрчөөд байршуулсан энэ талаар бол бас энэ хууль хүчний байгууллагууд шалгаж байгаа. Тэгээд тэр дүнг бол одоо би шалгалтын явцыг бол би сайн мэдэхгүй байна. Өнөөдөр өнөөдрийн байдлаар бол бид нар бол арилжааны банканд бол мөнгөн хадгаламжийг бол байршуулаагүй ийм байгаа. Тэгээд Учрал гишүүний хэлдгээр бид нар одоо бас ер нь энэ Нийгмийн даатгалын багц хуульд цаашдаа бол ер нь Засгийн газрын бонд, Төв банкны үнэт цаас авах, нөгөө талаараа арилжааны банканд хэрэв байршуулах бол системийн ач холбогдол бүхий банканд байршуулах, нөгөө талаараа бол олон улсын зээлжих зэрэглэл тогтоодог энэ байгууллагаас А үнэлгээ авсан энэ үнэт цаас бүхий ийм одоо хөрөнгүүдэд энэ нийгмийн даатгалын сангийн хөрөнгийг байршуулах ийм хуулийн заалтыг…/минут дуусав/

Г.Занданшатар: 83 гүйцээж хариулъя. Зах зээлийн хүүгийн зөрүү яагаад энэ чөлөөт үлдэгдлүүдийн. Ерөөсөө өнгөрсөн гучин жилийн хугацаанд индексжүүлснээрээ нийгмийн даатгалын сангийн зарлага, тэтгэвэр өсгөөд, энэ орлого, хуримтлал чинь ерөөсөө өсөж үржихгүй зах зээлийн хүүгээс доогуур байршаад ингээд шамшигдаж байсан л нийгмийн даатгалын өнөөдрийн хуримтлагдаад байгаа бүх алдагдал, тэтгэвэр өсөхгүй байгаа бүх шалтгаан байгаа шүү дээ. Энэ бүгдийг нь ухаж шалгах хэрэгтэй. Энэ дээрээс чинь үндэслэж нээлттэй сонсгол явуулах гээд байгаа шүү дээ. Учрал гишүүн чинь. Маш чухал асуудал хөндөж байгаа. 83 тодорхой хариулъя.
Д.Зоригт: Тийм учраас ер нь сүүлийн одоо сүүлийн жилүүдэд бол бид нар энэ журамдаа нэлээн өөрчлөлт оруулж байгаа. Ер нь зүгээр энэ 2012 оноос өнөөдрийн 21 оны байдлаар бол энэ нийтдээ арилжааны банканд хадгаламж хэлбэрээр байршуулсны хүү, харилцахын хүү болон одоо бондын хүүгээс энэ хугацаанд нийтдээ зургаан зуун долоон тэрбум төгрөгийн хүүгийн орлогыг нийгмийн даатгалын сан олсон байдаг юм. Тэгээд цаашдаа бол одоо бид нар энэ…/үг тасрав/

Г.Занданшатар: Ер нь их мөнгөнөөс их мөнгө олох нь уу? Чи мөнгөн тоогоор хуурах гээд хэрэггүй. Чамаас асуугаад байгаа юм нь байна шүү дээ. Зах зээлийн хүүгээс хэдэн хувийн доогуур юм уу, өндөр байсан юм бэ гэдгийг л. 

Д.Зоригт: Ер нь өмнө нь бол Монголбанкны бодлогын хүүтэй уялдуулна гэдэг заалттай хуучин журмаараа ийм байсан боловч яг энэ банкнуудын хадгаламжийн хүүгээс доогуур байршуулж ирсэн байдаг. Энэ дээр бол…/үг тасрав/

Г.Занданшатар: Одоо ямар байгаа юм бэ? Өмнө нь хэдэн хувь доогуур байсан, одоо хэдэн хувь доогуур байгаа юм бэ?
Д.Зоригт: Өмнө нь бол арван нэгэн хувьтай, есөн хувьтай янз бүрийн нь байршуулж байсан юм байна лээ. Бид нарын хувьд бол өмнө нь…/үр тасрав/

Г.Занданшатар: Хувь биш. 11 хүүгээс хэдэн хувиар доогуур байсан юм бэ?

Д.Зоригт: Тэр нь сүүлд 16 оны хаврын байдлаар бол бодлогын хүү арван нэгэн хувьтай байхад есөн хувьтай байршуулж байсан. Ийм байгаа. Ингээд 17 оноос бид нар энэ хадгаламжийн хүүг нь арван таван хувиар байршуулж байсан. Одоо тэгээд сүүлд бол бодлогын хүүтэй уялдуулаад Монголбанкнаас санал ирсэн. Бодлогын хүү дээр нэмэх нь гурван хувийн хүү гэдэг ийм одоо Монголбанкны санал ирсэн. Тэгээд энийг бол бид нар уялдуулаад хадгаламжийн банкнуудын хадгаламжийн энэ хүүтэй уялдуулж сүүлд арван дөрвөн хувьтай хамгийн сүүлд байршуулж байсан. Үндсэндээ 20 оноос хойш бол бид нар арилжааны банканд мөнгөн хадгаламж байршуулаагүй байгаа.
Г.Занданшатар: Бадмаанямбуугийн Бат-Эрдэнэ гишүүн асуулт асууя. 
Б.Бат-Эрдэнэ: Тэгээд нийгмийн даатгалын хөрөнгийг одоо хүүтэй арилжааны банкнууд байршуулах юмаа бол зогсоочихсон юм байна. Одоо өөр ямар менежмент хийж, энэ хөрөнгийг ахиулах ийм арга хэмжээ төлөвлөж байгаа юм бэ? Энэ хэнд, энэ дэлхийн бусад улс орнууд энэ томоохон хөрөнгө оруулалтууд бол дандаа ийм том сангууд, тэтгэврийн сан, бусад сангуудаар одоо хөрөнгө оруулалт хийж байна шүү дээ. Тэгэхэд бид нар одоо энийг менежментийг нь сайжруулдаггүй хийдэггүй. Эрх мэдэлтэй байгаа улсууд арилжааны банкнуудад, арилжааны банкнуудын хүүгээс бага хүүгээр оруулаад, тэгээд тэрний цаад талд ашиг сонирхлын зөрчил байж мэдэхээр ийм л асуудлууд хэл ам дагуулаад л өчнөөн олон жилийн нүүрийг үзлээ шүү дээ.
Тэгээд дээрээс нь зүгээр байхгүй одоо энэ Капитал банк бусад банкнуудад байршуулсан хөрөнгөө тэр чигээр нь алдчихдаг. Тэгээд одоо та бүхэн энэ ирүүлсэн материалыг чинь ингээд үзэхээр зэрэг одоо та нар ингээд гучин зургаан тоо ширхэгтэй нийтдээ арван найм аравны зургаан тэрбум төгрөгийн л хөрөнгө банк эрх хүлээн авагч хүлээж авсан бололтой. Ийм дүн мэдээ л ирж байна шүү дээ. Гэтэл чинь энэнээс хамаагүй их буюу далан гурав аравны таван тэрбум төгрөгийн одоо үлдэгдэл байгаад байдаг. Тэгээд энэ хөрөнгийг одоо яаж барагдуулах юм бэ? Одоо энэ авсан хөрөнгө мөнгөний чинь тооцоо та нарын ирүүлснээр бол худалдах өр төлбөрт тооцон шилжүүлэх боломжгүй зөрчилтэй хөрөнгө гэхэд жишээлбэл зуун хорин таван тэрбум төгрөгийн хөрөнгө тавин зургаан тоо ширхэгтэй хөрөнгийн жагсаалт ирүүлсэн байна шүү дээ. Энэ одоо ирүүлсэн материал чинь үнэн зөв юм байгаа биз дээ. 
Далан гурав аравны найман тэрбумын юутай, гучин тэрбумынх нь юуг одоо хэлтэй барагдуулсан нэртэй. Тэгээд дээрээс нь одоо ингээд хэл ам дагуулаад байдаг. Энэ барьцаанд авсан байр орон сууцыг нь эрх мэдэлтэй улсууд одоо давуу эрх олгоод ингээд худалдсан тухай асуудал яриад байдаг. Өөрөө сая нэг амандаа тийм юм байхгүй. Нээлттэй одоо худалдаагаар сонгон шалгаруулалтаар худалдана гээд ингээд яриад байна. Тэгээд энэ юмаа одоо зааг ялгааг нь тодорхой гаргаж хэлж өгөөч. 
Ер нь цаашдаа нийгмийн даатгалын сангийн чөлөөт үлдэгдлийн энэ менежментийг сайжруулах чиглэлээр ямар арга хэмжээ авах юм бэ? Энэ Капитал банктай чинь холбоотой асуудал бол юу байгаа шүү дээ. Зуун дөрөв аравны хоёр тэрбум нийгмийн даатгалын хөрөнгө алга болчихсон, эрүүл мэндийн даатгалын зуун гучин зургаа аравны нэг тэрбум, нийтдээ хоёр зуун дөч аравны гурван тэрбум төгрөгийн асуудал байгаа шүү дээ. Тэгээд энэ эрүүл мэндийн даатгалын сангийн хөрөнгөтэй холбоотой юм огт ярьсангүй. Нийгмийн даатгалын зуун дөрөвтэй холбоотой юмыг л яриад л ингээд л таарлаа. Дээрээс нь энэ нэг Капитал Бишрэлт групп чинь Хөгжлийн банктай холбоотой хэдэн зуун тэрбумын чанаргүй зээлийн ангилал байгаа шүү дээ тэр чинь тийм. Тэгээд эндээсээ та нар юу олж авна гэж төлөвлөөд байгаа юм бэ? Энийгээ барагдуулах хэрэгтэй.
Г.Занданшатар: Хэн хариулах вэ? 83. Ариунзаяа сайд хариулах уу? Ариунзаяа сайд 81.

А.Ариунзаяа: Бат-Эрдэнэ гишүүний асуултад хариулъя. Одоогийн хүчин төгөлдөр мөрдөгдөж байгаа хуулийн дагуу бол нийгмийн даатгалын чөлөөт үлдэгдлийг гурван хэлбэрээр л арвижуулах хуулийн гарц гаргалгаатай. Нэг нь бол арилжааны банкнуудад байршуулж хүүгийн орлого хүүгийн орлого, нөгөө хоёр нь бол Монголбанк, Засгийн газрын үнэт бонд, үнэт цаас, бонд гэсэн ийм гуравхан хэлбэр нь хуулиар одоо арвижуулах гарц нь байгаа юм. 
Тэгэхээр Нийгмийн даатгалын багц хуулийг бид нар одоо бас өргөн барьж байгаа. Нийгмийн даатгалын багц хуульдаа бол зөвхөн эдгээр гурваас гадна бас хөрөнгө оруулалтын, хөрөнгийн зах зээл дээр одоо хөрөнгө оруулах боломжийг нь нээж өгөх. Энэ ер нь нийгмийн даатгалын мөнгөн хөрөнгийн энэ менежментийг бол тухайлсан хөрөнгө оруулалтын сан, нээлттэй хувьцаат компани тусгайлсан одоо мэргэжлийн оролцогчоор нь дамжуулж энэ үйл ажиллагааг явуулах ёстой гэсэн ийм зарчмын шинэчлэлийг бол оруулж ирж байгаа. Өнгөрсөн цаг хугацаанд одоо ямар ч байсан сүүлийн хоёр жил бол бид нар ямар нэгэн байдлаар банкнуудад байршуулаагүй. Илүүтэй одоо нийгмийн даатгалын сан бол яг энэ ковидын цар тахлын үед бол шимтгэлийн чөлөөлөлт, ажилгүйдлийн даатгалын сангаас тодорхой хэмжээний одоо дэмжлэг үзүүлэхэд бол зарцуулж ирсэн байгаа. 
Өр авлагын хувьд мэдээж энд бол нөгөө Капиталын эрх хүлээн авагчийн ажиллагаатай холбоотой. Бидний хувьд мэдээж бид бол зүгээр яг тэр хөрөнгүүдийг дуудлага худалдаагаар нь тухайлсан одоо байгууллага нь борлуулаад бидэнд бэлэн мөнгийг нь л өгөх нь бол бид нарт хамгийн өндөр ач холбогдолтой. Гэтэл тухайн энэ үйл ажиллагааг нэгдүгээрт явуулаагүй, биднийг одоо бас хөрөнгөөр нь хүлээж ав гээд гэж удаа дараагийн одоо шахалтаар бид эрүүл мэндийн даатгалын, Эрүүл мэндийн даатгал болоод Нийгмийн даатгалын ерөнхий газрууд шат шатны одоо шийдвэрийг бас гаргуулаад тодорхой хэмжээнд хөрөнгөөр барагдуулах энэ боломжуудыг нь гаргаж, тухайн санал болгосон хөрөнгө болгоныг бид нар бас авахгүй байгаа. Үнэхээрийн тухайн одоо үнэлгээ нь ч гэсэн зөв байна уу, үгүй байна уу, маргаантай байна уу, үгүй байна уу гэдгээсээ хамаараад тодорхой одоо боломжтой л хөрөнгүүдийг нь авч одоо нээлттэй дуудлага худалдаагаар бид нар борлуулж, эргүүлээд одоо сан сангуудыг сангуудад энэ бэлэн мөнгийг борлуулалтын хөрөнгийг орлогыг байршуулах ийм үйл ажиллагаа авч явж байна. 
Хөгжлийн банктай холбоотойгоор сая бас одоо та дурдсан. Авлигатай тэмцэх газар, Эрүүгийн цагдаагийн газар яг энэ Хөгжлийн банктай холбоотой болон бусад энэ Капитал банктай холбоотой өөрсдөө тодорхой хэмжээнд тухайн одоо зөрчлүүдийг арилгах, хөрөнгүүдийг хүлээж авах, хөрөнгийн эцсийн эзэмшигчийг одоо бас гаргаж ирж хохиролгүй болгох тал дээр одоо ажиллана гэсэн ийм үйл ажиллагаа явж байгаа.
Г.Занданшатар: Бадмаанямбуугийн Бат-Эрдэнэ гишүүн нэмж тодруулъя. 
Б.Бат-Эрдэнэ: Тэгэхээр нөхөд минь тал тал тийшээ хараад суучих юм бол наад мөнгөө олж авч чадахгүй. Төр ард түмнийг хохиролгүй болгох тийм боломж бүрдэхгүй л болно шүү дээ. Хөгжлийн банк чинь мөнгөө авах шаардлагатай болно. Одоо Улсын Их Хурал дээр түр хороо байгуулчихсан ажиллаж байна. Дээрээс нь наад банкны эрх хүлээн авагч гэдэг чинь хаанаас томилогддог, ямар эрх мэдэлтэй улс вэ? Тэр чинь одоо буруу тийшээ хараад суучихсан, та нар болохоороо зэрэг бас одоо сонголттой хөрөнгө хүлээж авахдаа хойрго ингээд хандаад байх юм бол тэгээд юу ч үгүй салах л юм болно шүү дээ. 
Одоо тэр цаад талд нь байж байгаа эд нар чинь ингээд бүх юмаа шавхаад одоо гучин зургаан төрлийн, нэг, арван найман тэрбумын төгрөгийн л одоо ийм санал болгоод байгаа юм байна. Үгүй ээ, тэрэн дотроо чинь бас ирүүлсэн юугаар чинь зуун хорин таван зөрчилтэй гээд байгаа юм. Тэрийг нь одоо хурдан түргэн ангилаад ялгаад, авахыг нь аваад, одоо тэр үлдэж байгаа далан гурав аравны найман тэрбум төгрөгийн хохирлыг яаж барагдуулах юм бэ? Та нар минь шуурхай ажиллаж үзээч.
Г.Занданшатар: Тодруулгад хэн хариулах уу? Ариунзаяа сайд хариулъя. Гэхдээ ер нь энэ сангийн менежментийн асуудал гэдэг чинь зах зээлийн хүүгээс яг хэдэн хувиар өндөр байх юм, доогуур байх юм. Бодлогын хүү л яриад байдаг. Бодлогын хүүтэйгээ ядаж уялдуулаад тооцоо судалгаа гаргасан байж ярих хэрэгтэй шүү дээ чөлөөт үлдэгдэл. Ариунзаяа сайд 81. 
А.Ариунзаяа: Капитал банкны эрх хүлээн авагчийн хувьд та сая асуулаа. Монголбанк Банкны тухай хуулиар энэхүү зохицуулалт нь явж байдаг. Монголбанкны одоо тодорхой хүмүүс Монголбанкнаас тухайн одоо дампуурсан банкны эрхийг хүлээн авч, тухайн банкны одоо хохирогч болоод зээлдэгчдийг хохирлыг барагдуулах ийм дүрэм журмыг явдаг. Дүрэм журмын дагуу явдаг. Капитал банкны одоо өр зээлийг хүлээж авах дараалал гэж одоо бас байгаа. Маш олон одоо бас хохирогчид байгаа гэдгийг онцолсон нь зүйтэй байх. 
Таны хэлсэнчлэн одоо бас шуурхай ажиллаад байгаа хөрөнгүүдийг нь аль болох хурдан шуурхай одоо хүлээж аваач гэдгийг би ойлголоо. Бид илүү шуурхай, энэ холбогдох газруудтай хамтарч ажиллана. Авлигатай тэмцэх газар, Эрүүгийн цагдаагийн газартай.
Г.Занданшатар: Түвшинжаргал дарга, Тамгын газар, Капитал банкны эрх хүлээн авагч Монгол банкны холбогдох хүмүүсийг дуудъя яаралтай. Тэр хүмүүсээр хариулъя. Одонгийн Цогтгэрэл гишүүн.

О.Цогтгэрэл: Монголын төр иргэдийнхээ ирээдүйдээ зориулж хадгалсан тэр хөлс хүчнээсээ хуримтлуулсан жаахан юмыг хэрхэн үрэн таран хийсэн тухай л одоо тайлангийн зах зухаас л энд яригдаж байна л даа. Энийг одоо ярих ч ёстой асуудал. Зүгээр миний хувьд энэ тогтолцооных нь тухай л дахиад ганц, хоёр асуух гээд байна л даа. Яг одоо нөгөө нэг Нийгмийн даатгалын багц хууль маань хаачихсан юм бэ? Хэдэн жил орж ирнэ гэж байсан, өргөн баригдаж байна гэж байсан. Одоо тэгээд буцаан татлаа гэсэн. Хэзээ буцаж орж ирэх вэ? Энэ шинэчлэлийг чинь одоо тал талдаа, дэд бүтэц ч бэлэн болж байна нэг талаасаа.
Нөгөө талаасаа нийгмийн шахалт шаардлага олон зүйл чинь одоо болохоо байж эхэлж байна. Яг одоо ахмад тэтгэвэр тэтгэмж авч байгаа иргэд гэхэд чинь бараг дал, ная, ерэн хувь нь энэ чинь тэтгэвэр биш, нэг ийм амь зуулгын тэтгэмж болоод хувирчихсан. Тэр том, сүүлд нэмсэн таван зуун мянга дээр чинь бараг тэтгэвэр авч байгаа нийт иргэдийн чинь бараг ная, ерэн хувь нь тэрийгээ авдаг. Энэ тогтолцоо чинь өөрөө нөгөө ард иргэдээсээ бүр ингээд холдоод. Нөгөө талдаа бас санхүүжилтийн олон энэ асуудлууд бас байгаа байх. Тэгэхээр энэ хууль маань хэзээ орж ирэх вэ? Ер нь орж ирэх юм уу, орж ирэхгүй юм уу? 
Энэний цаана чинь одоо дахиад энэ хөрөнгийг үрэн таран хийдэг, энэ дээр байдаг тэр журам, дүрэм зохицуулалт дахиад тэр хөрөнгийн зах, олон зүйлийн харилцаа чинь энэний цаана бас байгаад байна. Тэгээд нэг ганц, хоёр асуулт байгаа нь жараад оны он 60 онд төрсөн иргэд чинь энэ нэрийн данс гээд нэг бичилт хэдэн жилийн өмнө явж байсан. Тэр маань одоо яг ямар байдалтай байдаг вэ? Тэр жаран оныхон чинь одоо жараас 2020 гэхээр одоо жар гараад тэтгэвэр тогтоолгоод эхэлчхэж. Энэ чинь одоо хаа очиж нэг өнгөрсөн энэ гучин жилийн хугацаанд энэ нийгмийн даатгалын тогтолцоонд, тэтгэврийн тогтолцоонд гялтайх ганц зүйл энэ л байсан юм биш үү? Одоо нэг тодорхой хэмжээний нэг ийм хуримтлалын тогтолцооны зах зух руу орох гэж байсан. Одоо энэ дээр чинь тодорхой тийм мөнгө бичилт байдаггүй. Яг энэ одоо ямар байдалд байдаг юм бэ? 
Хэрэв бичилт байдаг бол ямар үлдэгдэлтэй, ямар байдалтай өнөөдөр харилцаа нь байдаг юм бэ? Яг өнөөдөр одоо энэ нийгмийн даатгалын сангийн үлдэгдэл чинь Төрийн санд байршиж байгаа гэсэн мэдээлэлтэй байдаг. Яг төрийн санд одоо яг хэчнээн тэрбумын үлдэгдэл байдаг юм. Нөгөө талаасаа төрийн санд байгаа юм мөнгө чинь бас ингээд нийгмийн даатгалын сан шигээ ингээд бичилт болчихсон гэдэг ингээд яриа бас гарах юм. Энэ дээр бас нэг тодорхой хэмжээний тайлбар мэдээлэл өгөөч.
Г.Занданшатар: Аюушийн Ариунзаяа сайд 81.
А.Ариунзаяа: Цогтгэрэл гишүүний асуултад хариулъя. Нийгмийн даатгалын багц хуулийн талаар өнгөрсөн оны аравдугаар сард бид нар таван багц хуулиа өргөн барьсан. Гэхдээ явцын дунд сая одоо цагаан сарын нэмэгдэлтэй холбоотой, мөн одоо цэргийн тэтгэврийн одоо бас шинэ бодлогууд орж ирсэн байгаа учраас бид бага зэрэг засваруудыг оруулах шаардлагатай болсон. Хоёр хуулиа эргүүлэн татсан байгаа. Нийгмийн даатгалын ерөнхий хууль болон Тэтгэврийн тухай хууль. Эдгээр хуулиудыг Засгийн газраас яамнуудаас бол саналаа аваад дуусчихсан. Одоо эрх Засгийн газраар эдгээр хоёр хуулиа эргээд хэлэлцүүлээд өргөн барих зөвшөөрлөө аваад Улсын Их Хуралд өргөн барина. 
Нэрийн дансны хувьд мянга есөн нэрийн дансны хувьд бол энэ хоёр тэтгэвэр бодох хоёр арга байгаад байгаа юм. Нэг нь бол нэрийн дансны аргаар, нөгөөдөх нь бол цалингийн аргаар. 1960 оноос өмнө төрсөн хүмүүс бол бүгдээрээ цалингийн аргаар тэтгэврээ бодуулна. Жараас, далан есөн оны хооронд төрсөн хүмүүс бол аль нэг аргыг нь сонгож тэтгэврээ тогтоолгоно. Далан есөн оноос хойш төрсөн хүмүүс бол цэвэр зөвхөн нэрийн дансны аргаар л одоо тэтгэврээ тогтоолгоно гэсэн ийм одоо аргачлал байдаг. Энэ юуг хэлээд байгаа юм бэ гэхээр цалингийн аргаар тэтгэвэр тогтоолгох нь сүүлийн одоо яг одоо мөрдөгдөж байгаа хуулийн дагуу сүүлийн долоон жилийн дундаж үндсэн цалинг нь гаргаж ирээд түүнээсээ дөчин таван хувиар буюу тухайн одоо ажилласан жилээс нь хамаараад тухайн үндсэн цалингаас нь дөчин таван хувиар хамгийн багадаа одоо тэтгэврийн хэмжээнд бодогдож байдаг. 
Нэрийн дансны арга нь бол тухайн одоо иргэдийн төлсөн, хуримтлуулсан байгаа бичилтээс нь тухайн одоо хүний цаашид амьдрах магадлал гэдэг юм уу, одоо бас нэг аргачлал байгаа шүү дээ. Энэ аргачлалынхаа дагуу тухайн одоо сард олгох олговрыг нь тооцож гаргадаг ийм арга байгаа юм. Энэ нэрийн дансны аргаар 1995 оноос хойш одоо шимтгэл төлсөн бүх хүний мэдээлэл байгаа. Яг 20 оны байдлаар бичилт нь 21 их наяд төгрөгт хүрсэн. Энэ бичилт нь бол тухайн жил болгон бас инфляцын түвшнээр бас хүү бодогдож, өсөн нэмэгдэж явж байдаг ийм бичилт байгаа юм гэдгийг бас онцлон хэлье. 
Нийгмийн даатгалын чөлөөт үлдэгдлийн хувьд бол одоо хэдэн банк байгаа билээ? Есөн банканд харилцах дээр бол одоо бас байршсан байна. Энэ дотроо бол одоо тэтгэвэр тэтгэмж, үйлдвэрлэлийн осол, мэргэжлээс шалтгаалах өвчин, ажилгүйдэл гээд одоо тус тусдаа байдаг. 647 тэрбум төгрөг бол одоо яг байгаа юм гэдгийг бас хэлье. Мөнгөөрөө банкнуудад харилцах дээр.
Г.Занданшатар: Жигжидийн Батжаргал гишүүн асууна.
Ж.Батжаргал: Баярлалаа. Тэгэхээр нэлээн л эгзэгтэй л юм ярьцгааж л байна л даа. Тухайн цаг үед ажил хариуцсан улсууд тодорхой хууль тогтоомж зөрчсөн зөрчөөд, эрсдэл үүсгэчихсэн бодитой хохирол бий болгочихсон байна. Хууль хяналтын байгууллагууд бодитой шалгаж, тов тодорхой гэм зэмийг нь хүртээх байлгүй дээ. Энэ асуудал жоохон учир дутагдалтай явж байна гэж үзэж байгаа бол Улсын Их Хурал өнөө түр хороогоо байгуулж, энэ ажлын араас иргэдийнхээ өмнөөс хөөцөлдөх ёстой болов уу гэсэн нэг ийм бодол байна. 
Энэ цаг үед ажил хариуцаж байгаа улсууд харин энэ өр төлбөрийг барагдуулж, сандаа хөрөнгийг нь төвлөрүүлэх арга хэмжээг шуурхай авах л ажлыг зохион байгуулах ёстой. Энэний төлөө нэлээн сайн ажиллах ёстой гэж ингэж зориуд хэлмээр байна. Тийм учраас би Хөдөлмөр, нийгмийн хамгааллын сайдыг энэ хоёр ерөнхий газрыг одоо энэ асуудал руугаа онцгой анхаарал хандуулж, тэр банкны эрх хүлээн авагчаас борлуулж болдог хөрөнгүүдийг нь түрүүлж олж авч, зохих хууль тогтоомжийнх нь дагуу борлуулж, мөнгөө сандаа төвлөрүүлэх тухай асуудлыг л шуурхай хийх ёстой. Харин та бүгдийг би нэлээн гайгүй зүтгэлтэй ажиллаад байгаа юм уу гэж ингэж харж байна гэж. 
Нэгэнтээ эрх захирагчаас хөрөнгө татаад авчихсан бол шуурхай борлуулах ёстой. Сая сүүлийн хэд хоног бас энэ нэг хөрөнгөтэй холбоотой юмнууд яригдаад байгаа юм билээ. Тэр хууль тогтоомжийнх нь хүрээнд ороод ирчихсэн хөрөнгүүдийг энэ тухайн цаг үеийнх нь зах зээлийн үнээс доошгүй үнээр борлуулж, наад сандаа шуурхай төвлөрүүлэх арга хэмжээг л авах ёстой. Ингэж байж наад ажил чинь жоохон урагшаагаа ахиж явах ёстой гэж. Ер нь энэ нийгмийн даатгалын сан гэдэг бол хөдөлмөр эрхэлж гэдэг юм уу, цалин хөлс авч байгаа энэ цаг үедээ тодорхой насны босго хүрээд, тэгээд түүнээсээ өөрийнхөө нийгмийн халамж хамгаалалд зарцуулахаар хуримтлуулж байгаа иргэдийн эд хөрөнгө шүү дээ. Тэгэхээр зэрэг энэ хөрөнгийн чөлөөт үлдэгдэл буюу мөнгөн хөрөнгийг үр ашигтай байлгах, менежментийг нь сайжруулах арга хэмжээг бид эрх зүйн хувьд зөв зохицуулах ёстой. 
Тийм учраас тэр Нийгмийн даатгалын багц хууль дотор энэ харилцааг бид нарийн тусгаж оруулж өгөх учиртай. Яаж байршуулж, яаж үржүүлж, яаж одоо үр өгөөжийг нь дээшлүүлэх ёстой юм бэ гэдэг юмыг л онцгой бодох ёстой. Тийм учраас тэр хуулийн төсөлд илүү тодорхой оруулж өгөх ёстой гэж би ингэж ойлгож байгаа. Энэ хөрөнгө цаашдаа нэмэгдэх ёстой. Одоо улсуудын нийгмийн даатгалын санд төлчихсөн шимтгэлийг бичилт хийх замаар явах биш, тодорхой хэсгийг нь үе шаттай мөнгөжүүлээд явах ёстой. Тэгж байж энэний чөлөөт үлдэгдэл, мөнгөн хөрөнгө жилээс жилд нэмэгдэх бололцоо бүрдэнэ. Тэрүүнийг арвижуулах арга хэмжээг нь бодитой авч хэрэгжүүлэх ёстой. Энэ дээр одоо би харин энэ Хөдөлмөр, нийгмийн хамгааллын яамыг…/минут дуусав/

Г.Занданшатар: 81 Аюушийн Ариунзаяа сайд хариулъя.

А.Ариунзаяа: Батжаргал гишүүний асуултад хариулъя. Бидний хувьд бол аль болох л мэдээж хөрөнгө, энэ өр авлагаа түргэн шуурхай барагдуулах тал дээр ажилласан. Эхний жил бол бид нар яг банкны эрх хүлээн авагчийг хараад хүлээчихсэн юм. Яалт ч үгүй нэг жил бол бид нар маш их болгоомжилсон. Яагаад гэвэл хуулиараа бидэнд зөвхөн мөнгөөр нь л одоо энэ өр төлбөрөө барагдуулах гарц байдаг. Харин хөрөнгөөр бол одоо тодорхой хэмжээнд барагдуулах гарц шийдэл нь байдаггүй байсан. Тэгээд ердөөсөө энэ болохгүй юм байна хөрөнгөөр ч гэсэн хамаагүй бид нар зайлшгүй одоо энэ хохирлоо барагдуулах ёстой гэдэг үүднээс Засгийн газар, Төрийн өмчийн хороо, Авлигатай тэмцэх газар, Монголбанк болон одоо өөр өөрсдийн үндэсний зөвлөлүүдээрээ дамжуулж тухай бүрийн одоо шат бүрийн зөвшөөрөл тогтоолуудыг гаргаж байж сая одоо энэ объектуудыг хүлээн авсан. Одоо бол дуудлага худалдаагаар одоо нээлттэй бас борлуулах, эргээд одоо сандаа энэ мөнгөн хөрөнгийг байршуулах мөн түүнчлэн хүлээн авсан энэ хөрөнгүүд дээрээ хэрэв түрээсийн орлого байсан бол түрээс шинэчлэн одоо түрээсийн гэрээ байгуулах, түрээсийн орлогыг төвлөрүүлэх зэрэг одоо ийм үйл ажиллагааг явуулж байна. 
Нийгмийн даатгалын багц хуулийн хувьд бол сая таны хэлсэн чинь бол бас зөв. Бид бол яг энэ мөнгөн хөрөнгийг зөвхөн одоо арилжааны банк, Монголбанкны болон Засгийн газрын үнэт цаас, бондоос гадна мөн одоо бусад хөрөнгө оруулалтын боломжуудыг нээх талаар тухайлсан одоо бүр багц бүлгүүдийг бол оруулсан байгаа. Мөн түүнчлэн сая таны хэлсэн тодорхой энэ шимтгэлийнхээ хувь хэмжээг мөнгөн хэлбэрээр нь хуримтлуулах ёстой гэдэг дээр ч гэсэн бид саналаа оруулж байгаа. Шимтгэл төлөгчдийн тэтгэврийн шимтгэлийн хоёр хувийг одоо мөнгөн хэлбэрээр нь хуримтлуулна гэдэг ийм бодлогын өөрчлөлтийг бас оруулж өргөн барина. Баярлалаа.
Г.Занданшатар: Жигжидийн Батжаргал гишүүн тодруулж асууя.
Ж.Батжаргал: Тэгэхээр одоо өргөн баригдаж орж ирэх гээд байгаа хууль дотор хүний л юм үнэхээрийн төвлөрүүлж хадгалж байгаа юм бол энэ шимтгэл төлж байгаа иргэд энэ сангийн чөлөөт үлдэгдэл, түүний менежментэд яаж хяналт тавих юм гэдэг юмыг бид бодох ёстой. Ер нь бол би тэгж бодоод байгаа энэ чинь. Яг нарийндаа одоо жаран оноос хойшихууд нь дандаа өөрсдөө нэрийн данстай байгаа. Та сая тэр жараас далан есөн оны хооронд гэсэн үү. Хувилбар сонголттойгоор тэтгэврээ тогтоолгож болох, тэрнээс хойших нь бол нэрийн дансныхаа үлдэгдлээр тогтоолгох тухай ярьж байна шүү дээ. 
Тэгэхээр хүний л юм хадгалж байгаа улс байхгүй юу бид яг нарийндаа. Тэрийг яаж арвижуулах вэ гэдэг ийм асуудал. Тэгээд яаж эрсдэлгүй байлгах вэ гэдэг асуудал. Тэгвэл яагаад тэр иргэдийг бид буцаагаад өөрийнхөө хөрөнгөд хяналт тавьдаг, тэр механизмыг нь энэ эрх зүйн зохицуулалтаараа яаж хангах ёстой вэ гэдэг юмыг бодож эрх зүйн зохицуулалтдаа тусгах ёстой болов уу л гэж бодож байна.
Г.Занданшатар: Маш чухал асуудалт хөндөж байгаа. 81.
А.Ариунзаяа: Батжаргал гишүүний тодруулга болоод саналд бол саналтай санал нэгдэж байна. Яг энэ бид нар яах вэ Сингапурын бас тогтолцоог судлаад байгаа юм. Тэгээд чөлөөт үлдэгдлийг ер нь гадаадын маш олон улс орон хөрөнгийн зах зээл дээр одоо бас оруулдаг. Ингэхдээ ямар одоо компанийн буюу ямар одоо хөрөнгө оруулалтуудыг хийх вэ гэдэг сонголтын тухай иргэн өөрөө бас гар утасны аппликэйшнээрээ зөвшөөрөх, сонгох ийм боломжууд нь бас нээлттэй байдаг юм байна лээ. Тэгэхээр арай жаахан арвижуулах. Гэхдээ одоо богино хугацаанд, эрсдэлтэй хөрөнгө оруулалтыг одоо хиймээр байна уу, үгүй байна уу гэдгийг ч гэсэн тухайн одоо иргэнээс өөрөөс нь асуудаг байх. Эсвэл одоо илүү найдвартай, зөвхөн одоо Засгийн газрын бонд, үнэт цаасыг одоо худалдаж авна гэдэг сонголтыг нь ч гэсэн иргэнд нь нээлттэй байлгая гэдэг туршлагуудыг бас судалж байгаа. Тэгээд боломжоороо одоо бас хуульдаа оруулаад явна.
Г.Занданшатар: Тэгээд Батжаргал гишүүний асуугаад байгаа юм юу л даа. Хүний юм хадгалж байгаа учраас зарлага тал чинь инфляцаар өсөөд байдаг. Орлого, сангийн хуримтлал чинь дандаа элэгдээд байдаг учраас л энэ сангийн асар том алдагдал үүсчхээд байгааг л. Тэр сэтгэлгээний өөрчлөлт, тэр сангийн менежментийн шинэ бодлого л чухал байна гэж хэлээд байна л даа. Санаа нь. Энийг л тодорхой хариулмаар даа. Мөнхөөгийн Оюунчимэг гишүүн алга байна. Сайнхүүгийн Ганбаатар гишүүн.
С.Ганбаатар: Энэ нийгмийн даатгал, эрүүл мэндийн даатгал хамгийн чухал асуудал. Манай оронд л ингээд тоодоггүй болохоос биш, Учрал гишүүнд талархаж байна. Америк орон одоо medicare юм уу, эсвэл insurance гэдэг л энэ л улс төрөө тойрч сонгууль нь болдог шүү дээ. Англи бол NHS гээд ганцхан энийгээ л ярьдаг. Тэгээд манайд бол байхгүй. Энэ чинь хүмүүсийн амь амьдрал. Тэгээд би маш энгийн нэг асуултаас эхэлчихье. Энэ бас нэлээн философийн юм даа. Одоо энэ цаашид ярих юм нь чухал. 
Ажиллагсдын тоо нийгмийн даатгалд нийтдээ мянга дөрвөн зуун хүн байгаа. Удирдлага, үйлчилгээний ажилтан гээд тэрийг нь тоолоод яах вэ. Мянга дөрвөн зуун хүн. Доор нь орон тооны мэдээлэл гэдэг дотор төрийн захиргааны албан хаагч 1199, төрийн үйлчилгээний бусад албан хаагч 212, бүгд төрийн албан хаагчид байна. Та нар татвараас цалинжиж байж төрийн албан хаагч байдаг. Та нар хүмүүсийн шимтгэлээр цалинждаг. Германд бол энийг олон нийтийн байгууллагын албан хаагч гэж нэрлэдэг. Энэ яг төрийн албан хаагч мөн үү? Та нар яг татвараас санхүүждэг юм уу? Цалин авдаг юм уу? Нэгдүгээр асуулт. 
Дараагийн асуулт. Нийгмийн даатгалын сангийн 22 оны төсвийн тухай хуульд нийгмийн даатгалын санд хоёр аравны дөрвөн их наяд төгрөгийн шимтгэлийн орлого төвлөрүүлсэн. Нэг сая орчим даатгуулагчдад гурав аравны гурван их наяд төгрөгийн тэтгэвэр тэтгэмж, төлбөр зардалд зарцуулсан. Гурав аравны гурвыг зарцуулсан. Тэгэхээр зардал нь орлогоосоо их байна гэсэн үг. Энэ зөрүү нэг их наядыг нэг их наяд орчмыг улсын төсвөөс авсан гээд байгаа. Би өөрөө 2011 онд одоо хоёр жил одоо Үйлдвэрчин гээд бид чинь хамтдаа зүтгэж байсан. Баярцогт Сангийн сайд байсан, Баяр Ерөнхий сайд байсан, Дэмбэрэл гуай хурлын дарга байсан юу Хөдөлмөрийн яамны хөдөлмөрийн сайд байсан, Чинзориг гишүүн дэд сайд нь байсан. Хоёр аравны нэг их наядыг ойрын хугацаанд гурван жилийн хугацаанд үе шаттайгаар барагдуулна гэж бичиг нь одоо өнөөдөр над дээр энд байна. Мөн есөн их наяд орчмыг төлөн тооцоогоо нягталъя гэж бид протоколдоо тусгасан. Энэ өр барагдсан уу? Даатгал төлөгчдийн энэ мөнгө Засгийн газар аваад үрсэн мөнгийг буцаагаад өгсөн үү? 
Хоёрдугаар асуулт. Нийгмийн даатгалын байгууллага хорин долоо аравны нэгэн тэрбум төгрөгийг үйл ажиллагааны зардал, үйл ажиллагаандаа зарцуулдаг. Хорин долоон тэрбумыг. Өнгөрсөн жил хорин зургаа аравны зургааг зарцуулсан. Ямар энэний зардал дээр одоо миний хугацаа тулчих юм даа. 
Тэгээд дараагийн нэг асуулт бол Нийгмийн даатгалын үндэсний зөвлөл, Нийгмийн даатгалын байгууллага даатгуулагчдынхаа гомдолд хариу өгдөггүй. Хэдэн гомдол энэ хугацаанд ирсэн. Хэдэн гомдол ирсэн хамгийн гол таван гомдлын нэрийг бидэнд хэлж өгөөч, хэдэн гомдлыг…/минут дуусав/

Г.Занданшатар: 83 тодорхой хариулт өгье. Яг тодорхой хариулт авна гэсэн шүү.
Д.Зоригт: Ганбаатар гишүүний асуултад хариулъя  Өнөөдөр нийгмийн даатгалын байгууллагад таны хэлдгээр мянга дөрвөн зуун ажилтан ажиллаж байгаа. 212 гэдэг нь бол энэ байгууллагын одоо бас нягтлан, архив, үйлчилгээний энэ ажилчдаас ингээд бүрдээд явж байгаа. Тэгээд жилдээ бол зөвхөн үйл ажиллагааны зардал маань бол хорин долоон тэрбум төгрөг байгаа. Бид нарын сангийн одоо зарцуулалт бол хоёр аравны долоон их наяд төгрөг зарцуулж байгаа. Бид нар бол үндсэндээ бол одоо энэ сангийн нэг хувьд нь үйл ажиллагааны зардлыг гаргаад ажиллаж байгаа. Олон улсын зүгээр жишигт бол тав хүртэл хувь байдаг. Бид нарын хувьд бол үндсэндээ нэг хувийнх нь энэ зардлаар энэ манай ажиллагсад одоо ажиллаж байгаа, үйл ажиллагааны зардлыг зарцуулж байгаа. 

Г.Занданшатар: Ямар гомдол ирдэг вэ? Татвараас цалинждаг юм уу, ямар гомдол вэ? Зөндөө бичиж авдаг юм уу энэ чинь. 81. Аюушийн Ариунзаяа сайд.

А.Ариунзаяа: Ганбаатар гишүүний асуултад хариулъя. Таны хэлж байгаа онцолж байгаа зүйл чинь зөв. Нийгмийн даатгалын ерөнхий газар, эрүүл мэндийн даатгалыг бол мэдэхгүй. Ямар ч байсан бид нар бол яг адилхан зарчимтай байгаа. Тухайн одоо сангаасаа үйл ажиллагааны зардлууд нь одоо санхүүжээд явж байдаг. Гэхдээ өөрсдөө бол яг төрийн захиргааны албан хаагчид буюу тангараг өргөөд одоо төрийн албан хаагчид төрийн албанд ажилладаг. Энийг бол бид нар бас өөрчилсөн нь зүйтэй байх гэж бас Нийгмийн даатгалын багц хуулиа оруулж ирж байгаа. Энэ дээр бол төсвөөс тухайн одоо төрийн албан хаагчдын үйл ажиллагаа, зардлыг одоо гаргах нь зүйтэй гэдэг ийм зарчмын өөрчлөлтийг бол оруулж ирж байна. Тэгээд үүн дээр бол бас одоо тухайн одоо хуулиудыг хэлэлцэж байх үед саналуудаа гаргаад явах боломжтой байх гэж үзэж байна. 
Нөгөө талдаа бол бас одоо илүү зардлуудаа одоо бас танах, илүү одоо ухаалаг цахимжих тал дээр нь бол бас анхаарч ажиллана гэсэн ийм төлөвлөгөөтэй байна. Түрүүний таны хэлсэн өр авлагын хувьд бол 2019 онд гэрээгээ байгуулсан. 2016 онд яг одоо энэ өр авлагаа бүрэн барагдуулж дуусаж, Сангийн яамтай одоо бас хүлээлцсэн гэрээг байгуулаад энэ өр авлага бол бүрэн барагдаж дууссан байгаа гэдгийг онцлон хэлье. Баярлалаа. 239 тэрбум төгрөг барагдсан. Хийсэн. 2016 онд яг одоо энэ хамгийн сүүлийн тооцоо нийлж дууссан байгаа. 
Даатгуулагчдаас бол бид нарт үргэлж гомдлууд ирж байдаг. Үүн дээр бол тэтгэвэр бага тогтоогдлоо, тэтгэврээ одоо нэмүүлье, тэтгэврийн зөрүү өндөр байна гэдэг ч юм уу ийм гомдлууд бол ирж байдаг. Үүн дээр бол бид нар нэгдүгээрт тэтгэврийн одоо бодолтыг нь бол зөв байна уу, үгүй байна уу гэх мэтчилэн одоо бодолтуудыг нь хийж өгдөг. Нөгөө талдаа бол дүрэм журмаа ч гэсэн шинэчилж байгаа. Жишээлбэл өмнө нь одоо ерэн таван оноос хойш ерэн таван оноос өмнө одоо тэтгэврээ ажиллаж байсан байгууллагууд нь тухайн архив дээр нь бол тодорхой лавлагаанууд нь бас олддоггүй. Энэ дээр нь тухайн иргэнд хохиролгүй байдлаар шийдвэрлэх журмыг бид нар одоо бас өнгөрсөн оны сүүлээр гаргасан байгаа. Энэ бол жишсэн одоо цалинг тогтоож, тухайн одоо иргэний баримт нь олдохгүй байсан ч гэсэн тухайн албан тушаалаар нь жишсэн одоо цалинг нь гаргаж, тэтгэврийг нь бодож өгөх ийм одоо зарчмын өөрчлөлтүүдийг оруулж өгсөн байгаа. 
Ер нь бол иргэдийн хувьд бас гомдолтой байдаг нэг асуудал нь бол мэдээж энэ бол зөв. Бид нар тэтгэврийг жил бүр индексжүүлээд одоо инфляцын түвшинтэй уялдуулан нэмэгдүүлж байх ёстой. Ингэж байж сая одоо тэр тогтоогдсон тэтгэвэр нь үнэ цэн нь хадгалагдаж, тухайн одоо өнгөрсөн жилийнхээ инфляцад идэгдэхгүй байх зарчим нь үйлчилж байх ёстой. Гэтэл энэ ажил бол бас төдийлөн сайн хийгддэггүйгээс болж тэтгэврийн одоо үнэ цэн нь бас буурсан явдлууд байдаг. 
Нөгөө талдаа бол шинээр тэтгэвэр тогтоолгож байгаа хүмүүс урьд өмнө нь ажилласан жилүүдээ зөв тогтоолгохын тулд тэтгэврийн индексийг одоо бас энэ цалингийн цалинг индексжүүлэх итгэх уучлаарай, итгэлцүүрээр нэмэгдүүлэх ёстой байдаг. Тэгээд итгэлцүүрээ одоо бас тооцохдоо 2014 онд хамгийн сүүлд одоо бас итгэлцүүрийг баталсан байдаг. Энэ нь 2011 оны түвшнээр аваад одоо хүртэл яг энэ индекс хүчин төгөлдөр мөрдөгдөж байгаа нь бол бас одоо бас шинээр тэтгэвэр тогтоолгож байгаа иргэдэд хохиролтой байх талууд байдаг. Ийм учраас үүн дээр ч гэсэн бид нар яг хуулиараа зохицуулж өгч ажиллаж байгаа.
Г.Занданшатар: Сайнхүүгийн Ганбаатар гишүүн тодруулъя.
С.Ганбаатар: Би уг нь их тодорхой асуулт асуусан. Ер нь даатгуулагчид хэдэн гомдол гаргасан, тийм гээд даатгуулагч нартаа таалагдаж ажиллах нь их чухал шүү. Одоо энэ Ариунзаяа даргын одоо тайлан бидэнд ирсэн байна. Даатгалын үндэсний зөвлөл болон даатгалын байгууллагын тайлан энэ их чухал чухал мэдээллүүд байна. Энэ дотор даатгуулагч үйлчлүүлэгчдийн эрх ашгийг хамгаалах чиг үүргээ хэрэгжүүлэх зорилт, арга хэмжээний үр дүнг улам сайжруулах шаардлагатай байна гэж бичсэн байгаа. Дүгнэлт дээр. Даатгуулагч нартаа таалагдахгүй, та нар нийгмийн даатгал, эрүүл мэндийн даатгал өөрсдийнхөө тавьсан сайд нарт таалагдах гэж ажиллаж байгаа учраас л бөөн дампуурал үүсэж байгаа шүү дээ. 
Хоёрдугаарт энэ дээр бас бичсэн байна. Хоёрдугаар дүгнэлт нь шилэн тунгалаг авлигаас ангид байлгахад чиглүүлэх гэсэн байгаа. Яагаад энэ мэдээлэл гарч байна гэвэл одоо асуулт, accrual тооцооны тухай л асуух байсан. Юу гэвэл хорин жил ажилласан багш, эмч дунджаар яг хэдэн төгрөгийн хадгаламж яг нийгмийн даатгал байгаа вэ? 
Г.Занданшатар: Хэн хариулах вэ, 81 сайд хариулъя.
А.Ариунзаяа: Ганбаатар гишүүний саяын сүүлийн асуулт дээр хариулахад тухайн нөгөө мэргэжлээр нь манай нийгмийн даатгалын сан үүсдэггүй шүү дээ. Тухайн одоо төлсөн цалингаас нь цалин хөлснөөс нь бодогдож байдаг учраас би танд үгүй ээ, үгүй мэргэжлээс. Бид нар бол яах вэ төрийн албан хаагчдын дундаж одоо цалин хөлсийг нь бодоод гаргаж бол болно. Зүгээр ер нь бол нийгмийн даатгалын шимтгэл төлөгчдийнхөө нэрийн дансны үлдэгдлийг бол гаргасан байна. Дунджаар энэ чинь нийт дөчин таван настай насаар нь бол бид нар бас гаргачихсан. Бас дахиад нөгөө их хэмжээгээр нь байдаг даа. Дөчин таван настай 22112 төлөгч байхад хорин тэрбум төгрөгийн л хорин сая юм уу…/минут дуусав/

Г.Занданшатар: 81 гүйцээж хариулъя.

А.Ариунзаяа: Яг 20 оны нэрийн дансны үлдэгдлээр таван сая хүртэлх одоо нэрийн дансны үлдэгдэлтэй 718 мянган хүн байна. Таван саяас долоон сая хүртэлх бол нэг зуун арван таван мянган даатгуулагч байна. Долоон саяас есөн саяын үлдэгдэлтэй зуун зургаан мянган даатгуулагч байна. Есөн есөн саяас нэг аравны нэг сая хүртэлх зуун зургаан мянган даатгуулагчид байна. Бусад нь бол түүнээс дээш нэрийн дансны үлдэгдэлтэй. Би дээд талын топ одоо энэ тавин нэгэн бүлэгт бол хуваачихсан байгаа юм. Би дээд талынхыг нь бас танд танилцуулъя. Энэ хоёр зуун саяас дээш юм байна. Хоёр зуун саяас дээш нэрийн дансны үлдэгдэлтэй 3191 нэгэн хүн байна гэсэн ийм одоо яг иргэн төлөгчөөр нь бол байгаа. Бид нар яах вэ жоохон ажиллаад яг тухайн одоо мэргэжлээр нь бас тухайн хүмүүсийг түүвэрлээд гаргаж ирж болох байх. Гэхдээ энэ жоохон цаг хугацаа бол шаардана. Танд хэрэгцээтэй гэвэл бид нар тооцооллыг хийгээд танд албан тоотоор хүргүүлье.
Г.Занданшатар: Сайнхүүгийн Ганбаатар гишүүн тодруулж асууя Асуулга дээр нэг минут нэмнэ.

С.Ганбаатар: Энэ хүмүүсийн амьдралтай холбоотой. Хөдөлмөр хийгээд орлоготой байж байгаад хөдөлмөрлөх чадваргүй болохлоороо эдийн засгийн эрх чөлөөтэй байх гэж энд мөнгөө төлдөг. Татвар биш яг цалингаасаа хорин хувийг нь төлдөг. Тэгээд одоо хорин жил ажилласан багш юм уу эмч accrual тооцоог хийдэг шүү дээ Үндэсний зөвлөл дээр ярьдаг. Нэг дунджаар найман зуун мянган төгрөгийн цалинтай энэ хорин жилийн дунджийг нь аваад үзэхэд долоон зуугаас найман зуу гэхэд жилдээ хорин хувиар нь тооцохоос сая зургаан зуун мянган төгрөг хадгалуулж байдаг. Яг бэлэн cash-аар нь хадгалуулж байгаа. Энэ хорин жилээрээ тооцоод үзэхэд энэ нэг зүгээр хорин таван сая төгрөг гэж тооцоо гараад байгаа. Би бол тэрнээс дээшээ тооцоо гараад байгаа. Тэр эрдэмтэд нь хорин таван сая төгрөг. 
Тэрийг өнөөдөр тэр Төрийн банканд тэр янз бүрийн банканд байлгаж байгаа дундаж хүүгээр нь тооцоход жилдээ хоёр аравны таван сая төгрөгийн хадгаламж, тийм тооцоо гараад байгаа. Энэ алдагдсан боломжийг тооцоолсон уу гэж асуугаад байгаа юм.
Г.Занданшатар: Хэн хариулах вэ, Ариунзаяа сайд 81.
А.Ариунзаяа: Ганбаатар гишүүний асуултад хариулъя. Нэрийн дансны бичилт нь бол зөвхөн тэтгэврийн данс дээр бичигдэж явдаг байгаа. Зөвхөн тэтгэвэр тогтоолгоход тэтгэврийн шимтгэл нь л байгаа. Сая таны хэлсэн хорин хувь чинь бол тэтгэврийн тэтгэмжийн, ажилгүйдлийн үйлдвэрлэлийн осол, мэргэжлээс шалтгаалах өвчлөлийн шимтгэлүүд нь бүгд орсон дүн байхгүй юу. Тэгэхээр тэдгээрийг бол одоо бүгдийг нь нэрийн дансан дээр нь бичдэг бол биш. Энэ чинь зөвхөн тэтгэврийн нэрийн дансны бичилтийг л би сая танд танилцуулсан. Бусад шимтгэлүүдийн хувьд бол тухайн үедээ ер нь бол эв санааны нэгдэл дээр явж байгаа гэдгийг бол та мэднэ шүү дээ. Нөгөө өнөөдөр эрсдэлд орсон хүмүүстээ яг эдгээр одоо энэ тэтгэмжийн, ажилгүйдлийн, үйлдвэрлэлийн осол, мэргэжлээс шалтгаалах өвчлөлийн сангуудаас олголтууд нь хийгдээд явдаг байгаа. Гэхдээ яах вэ, бид нар бас тусгайлаад одоо таны сая шаардсан тоонуудыг тухайлаад одоо бас танилцуулж болно. Гэхдээ жоохон би тантай тусгайлаад ярихгүй бол…/минут дуусав/
Г.Занданшатар: Батсүхийн Саранчимэг гишүүн асуулт асууна.
Б.Саранчимэг: Баярлалаа. Тэгэхээр өнөөдөр маш чухал асуудлаар асуулга асууж байгаа бас Учрал гишүүнд талархаж байна. Тэгэхээр энэ авлига, ашиг сонирхлын зөрчил чинь өнөөдөр улс орны эдийн засаг энэ улс орны хөгжилд бол одоо сөргөөр нөлөөлөөд, бүр цаашилбал ард иргэдэд маш сөргөөр нөлөөлж байна. Тэгэхээр энэний нэг тод жишээ бол яах аргагүй энэ нийгмийн даатгалын сан байна. Тэгэхээр одоо энэ тайлан болоод өнөөдрийн бодит нөхцөлийг хараад байхад бид нар яах аргагүй тогтолцоогоо өөрчилж, шинэчлэл хийж, шинэ менежментээр ажиллахгүй бол одоо дахиад л энэ бахь байдгаараа л байна. 
Тийм учраас 2019 онд энэ тэтгэврийн олон тогтолцооны нэг болох одоо Хувийн тэтгэврийн хуулийн төслийг Учрал гишүүн бүхий одоо миний бие бас оролцоод энэ хуулийн төслийг өргөн барьсан. Тэгэхээр энэ хуулийн төслийг одоо хамтдаа ингээд Засгийн газартайгаа уялдуулаад ажиллаад оруулж ирье гэсэн. Тэгээд өнөөдөр бол одоо бас ингээд Засгийн газар байгуулаад хоёр жил болчихлоо л доо. Тэгэхээр энийгээ маш хурдтай, одоо судалгаа шинжилгээгээ хийчихсэн нэлээн бэлэн болчихсон гэж бодож байна. Тэгээд энийгээ хурдан оруулж ирэх зайлшгүй шаардлагатай байна. 
Нөгөө талаар энэ Эрүүл мэндийн даатгалын ерөнхий газар бол энэ эрүүл мэндийн байгууллагуудын иргэдэд үзүүлсэн тусламж үйлчилгээнд санхүүжилт олгодог байгууллага гэж би ойлгож байгаа. Тэгээд энэ 2021 оноос хойш нэлээн бас сайн ажиллаж байна гэж би ажиглаж харж байгаа юм. Нөгөө талаар энэ бүтэц зохион байгуулалт, гүйцэтгэж байгаа энэ ажлын далайцын хувьд энэ ажиллагаа нь бол нэлээн өргөжиж байгаа энэ цаг үед бас ингээд нэг зуун арван дөрвөн удирдах ажилтан албан тушаалтан байдаг гэж ингэж яригдаад байх юм. Энэ тал дээр нэг тодруулга өгөөч, баярлалаа.
Г.Занданшатар: 84 Бямбасүрэн дарга хариулъя Эрүүл мэндийн даатгалын газар.
Л.Бямбасүрэн: Эрүүл мэндийн даатгалын ерөнхий газар Бямбасүрэн. Саранчимэг гишүүний асуултад хариулъя. Сая хэсэг яг таны энэ асуусан асуултууд бол бас нэлээд явах шиг боллоо. Энэ дээр би Үндэсний аудитын газраас залруулга хүсэх тухай албан бичиг хүргүүлээд хариу авсан байгаа. Энэ дээр юу гэж өгснийг би дурдъя. Аудитын явцад дээрх ангиллын төлөвлөгөөний тоо мэдээлэл зөрүүтэй бодитой бус байгааг залруулж үнэн зөв толилуулахыг зөвлөсөн болно. Аудитаар системийн хэмжээнд тайлант онд гүйцэтгэлээр нийт гучин найман удирдах ажилтан ажилласныг баталгаажуулсан гэсэн ийм хариуг Үндэсний аудитын газраас өгсөн байгаа. 
Тэгэхээр энэ дээр бас системийн техникийн алдаанаас болоод Нийгмийн бодлогын байнгын хорооны гишүүдэд тараагдсан аудитын сангийн тайлан дээр хийсэн дүгнэлт дээр ийм ташаа тоон мэдээлэл орсон юм байна лээ. Тэгэхээр энийг бол би бас хэлье. Энэ дашрамд бас нэг зүйлийг тодруулж хэлье гэж бодож байна. Чинзориг гишүүний зүгээс бас Эрүүл мэндийн даатгалын ерөнхий газар зуун далан орон тоотой, хотод зуун тавин гурав нь ажилладаг, хөдөө ажилладаггүй ажиллах хүн байдаггүй гэсэн ийм зүйлийг ярьсан. Тэгэхээр Засгийн газрын хурлаар хуралдаанаар Эрүүл мэндийн даатгалын ерөнхий газрын орон тоог бол зуун далаар баталсан байгаа. Хөдөө орон нутагт бол манай зуун арван таван мэргэжилтний орон тоо мөн тэнд бол байгаа. 
Харин өнөөдрийн хувьд бол дөчин найман орон тоо хөдөө орон нутагт дутагдалтай. Яагаад гэвэл тэнд Төрийн албаны тухай хуулийн шаардлагыг хангахуйц яг энэ ажлын албан тушаалын тодорхойлолтод нийцэхүйц мэргэжлийн хүн бол хомсдолтой байгаа учраас хөдөө орон нутагт бол жаран долоон ажиллагсадтай өнөөдрийн байдлаар дөчин найман орон тоо бол дутуу ажиллаж байгаа юм гэдгийг хэлье. 
Манай байгууллагын хувьд бол одоо Саранчимэг гишүүнийг бас ингээд үнэлж дүгнэсэнд бол талархлаа илэрхийлье. Манай байгууллага онцлогтой. Лавлагаа шатны эрүүл мэндийн байгууллагуудаас жилдээ зургаан сая нэхэмжлэлийг хүлээж авдаг. Анхан шатны эрүүл мэндийн байгууллагуудаас найман сая, нийтдээ арван дөрвөн сая нэхэмжлэлийг хүлээж авдаг. Хэвтүүлэн эмчлэх дээр бол нэг сая нэхэмжлэлийг хүлээж авч энэ бүхнийг бол одоо манайд ажиллаж байгаа энэ ажилтан албан хаагчид маань бас хянадаг юм. Энийг эмнэл зүйн заавар, шалгуурын дагуу ингэж хянадаг. Чанарыг хянадаг, хянадаг. Яагаад гэвэл Эрүүл мэндийн даатгалын ерөнхий газар эрүүл мэндийн байгууллагуудаас иргэн даатгуулагчдад үзүүлсэн чанартай тусламж үйлчилгээг худалдан авагч байгууллага учраас энэ чанарын тал дээр бол нэлээдгүй анхаарал хандуулж бол бид нар ажилладаг. 
Нэг талдаа манай Эрүүл мэндийн даатгалын ерөнхий газар маань захиргааны байгууллага мэт харагдавч. Нөгөө талдаа бол үйлчилгээний байгууллага. Энэ даатгалын үйлчилгээг явуулж байгаа ийм байгууллага байгаа. Тэгэхээр дээрх арван дөрвөн сая нэхэмжлэлийг бид нар одоо жилд нэг хүн бол найман мянга, наян мянган нэхэмжлэл бол хянахаар ингэж ногдож байгаа. Сард зургаан мянга зургаан зуун нэхэмжлэл хянахаар ингэж ноогддог. Ингээд цахим болон нарийвчилсан хяналтыг бол хийдэг, маш их цаг шаарддаг. Тэгэхээр манай байгууллагад өнөөдөр хоёр зуун наян таван орон тоотой. Хоёр зуун ерэн найм гэдэг нь бол арван гурав нь Эрүүл мэндийн даатгалын үндэсний зөвлөлийн ажлын албаны тоо байгаа. 
Өнөөдрийн байдлаар энэ зуун арван дөрөв гэж дурдагдсан шиг ийм олон удирдах ажил, албан тушаалтан бол байхгүй. Өнөөдөр хорин нэгэн аймаг, алслагдсан Багануур, Налайх хоёр дүүрэг, нийтдээ хорин гурван нэгжид бол хэлтэс гурваас таван хүний бүрэлдэхүүнтэй хэлтэс ажилладаг. Төв дээрээ таван газар долоон хэлтэстэй ингэж гучин найман удирдах албан тушаалтантайгаар ингэж үйл ажиллагаа явуулж байгаа. Бусад нь бол одоо төрийн захиргааны болон төрийн үйлчилгээний албан хаагчид байдаг гэсэн хариулт өгье, баярлалаа.
Г.Занданшатар: Бадмаанямбуугийн Бат-Эрдэнэ гишүүн. Туулхүүгийн Дэлгэрхүү 91 дээр Капитал банкны эрх хүлээн авагч. Асуултуудыг ойлгосон уу?
Т.Дэлгэрхүү: Сая орж ирсэн асуулт сонсоогүй.
Г.Занданшатар: Асуултаа бэлдэж байгаарай ер нь. Нийгмийн даатгалын санг хохиролгүй болгох асуудлаар эрх хүлээн авагчаас шалтгаалаад сангийн хөрөнгийн эргэн төлөгдөх асуудал удаашралтай байгаа асуудал тавигдсан. Салдангийн Одонтуяа гишүүн.
С.Одонтуяа: Миний бас асуух гэсэн нэлээд зүйлүүдийг өмнөх гишүүд асуучихлаа. Тэгэхээр энэ нийгмийн даатгалын сан, нийгмийн даатгалын төлөлт ингээд л одоо иргэд шимтгэл төлдөг. Тэгэхээр энэ нэг ийм хэдэн төгрөгийн нэг наана цаана асуудал биш юм л даа. Ямар ч одоо хүмүүс бол энэ нэгдүгээрт иргэд бол бид нар үүрэгтэй юм энэ нийгмийн даатгал төлөх үүрэгтэй юм. Нөгөө талаас одоо өөрсдийнхөө ирээдүйг, бусдынхаа ирээдүйг бас эрсдэлгүй болгох ийм төлөх ёстой юм гээд ингээд үүргээ биелүүлээд яваад байдаг. Гэтэл төр ерөөсөө үүргээ биелүүлэхгүй байгаа байхгүй юу. 
Тэгэхээр энэ чинь эргээд хүмүүст ямар сэтгэгдэл төрж байна гэхээр бид нар одоо зөндөө төлсөн. Тэгээд эргээд бид нарт одоо энэ олигтой үр шимийг нь хүртдэггүй, тэр байгууллагынх нь байж байгаад л байгууллагынх нь данс нь хоосорчихдог, байж байгаад л янз бүрийн одоо банканд алдчихдаг гээд иргэд ийм төлөх сонирхолгүй, төрд итгэх итгэлгүй болсон. Энэ өөрөө хамгийн тийм сөрөг үзэгдэл байхгүй юу. Энийг эргээд сэргээхэд бол маш хэцүү. 
Хоёрт тэр байрны асуудал дээр бол яах вэ би бас энэ асуулга аваад мэдчихлээ. Иргэд ийм жоохон буруу ойлголттой явангуут тэрийг дор нь ингээд тайлбарлаад өөрсдийнхөө пэйжээр ч юм уу ингээд тайлбарлачих хэрэгтэй. Яагаад гэхээр би бол юу гэж ойлгож байна гэхээр энийг бол энэ байруудыг хурдан борлуулаад хурдан энэ өрөө төлсөн нь бол би зөв гэж үздэг. Яагаад гэхээр Улсын Их Хурлаас бид нар удаа дараа чиглэл өгдөг шүү дээ. Та нар тэр ямар л одоо байр сууц одоо өрөндөө авсан юм байна хурдхан шиг борлуулаад, энэ нийгмийн даатгалын санд нь хурдхан шиг төлөөд хохиролгүй болгооч гэдэг ийм зүйлүүдийг ярьдаг. Тийм учраас энэ байруудаа бол яах вэ борлуулсан борлуулаад өрөө төлсөн л юм байна. 
Гэхдээ сошиалаар бол юу гэж явж байна гэхээр одоо энэ хууль бус үйлдэл юм шиг л нэлээн яваад байгаа. Тэгэхээр энэ Эрүүл мэндийн даатгалын үндэсний зөвлөлийн энэ нэг тогтоолыг нь би бас харлаа. Зургаагийн гучин долоод бол Эрүүл мэндийн даатгалын ерөнхий газар нь сангийн авлагад тооцон авсан орон сууцыг эрүүл мэндийн даатгалын байгууллагын албан хаагчид зээлээр болон мөнгөөр худалдан борлуулах ажлыг зохион байгуулж болно гээд. Тэгээд ингээд орчихсон юм байна л даа. Тэгэхээр би Бямбасүрэн даргаас юу гэж асуух гэсэн юм бэ гэхээр ер нь одоо энэ гадуур шуугиад байгаа энэ байрны асуудал чинь ямар нэг одоо талаар хууль зөрчсөн юм бий юу? Хэрэв зөрчөөгүй бол та энийгээ бүр нэг сайхан ойлгомжтой ингээд хэлээд өгөхгүй бол хүмүүс энэ дээр чинь жоохон буруу ойлголттой ингээд яваад байгаа. 
Гуравдугаарт бол энэ нийгмийн даатгал, эрүүл мэндийн даатгалын бас нэг иргэдэд мэдээлэл өгөх цахим асуудал бол бас нэлээн сайжирсан байна. Энэ бол бас сайн зүйлийг нь бол бас сайнаар хэлчихье. Би бас энэ пэйжүүдийг нь дагадаг юм. Тэд иргэдэд бол ерөөсөө байнга л одоо энэ мэдээллүүд бол нэлээд ирж байна. Тэр аппликэйшнууд нь бол ажиллаад байгаа юм. 
Нэг Бямбасүрэн даргад нэг хүсэлт байна. Сая энэ ковидоор энэ сувиллын газрууд нэлээд хаагдчихсан. Тэгээд над дээр нь манай Баянгол дүүргийн сувилалууд өргөдөл өгөөд энэ шалгуур нь ерөөсөө…минут дуусав/

Г.Занданшатар: Хэн хариулах уу? Бямбасүрэн дарга хариулъя 84.
Л.Бямбасүрэн: Одонтуяа гишүүний асуултад хариулъя. Бид нар энэ Капитал банкнаас одоо өрөө барагдуулах чиглэлээр нэлээдгүй их ажилласан байгаа. Капитал банкны эрх хүлээн авагчаас та бүхэн бэлэн мөнгөөр одоо авахыг ингэж хүлээх юм бол зуун жил ч хүрэхгүй гэсэн ийм асуудлыг бол бид нарт хэлсэн байгаа. Тэгээд ингээд холбогдох газруудаар нь асуудлуудаа оруулаад, ингээд хөрөнгө ингэж авсан байгаа. Энэ хөрөнгийн хувьд бол та сая ЭМДҮЗ-ийн шийдвэрийг уншчихлаа. Манай хувьд бол одоо энэ орон сууцыг бол хүмүүст бэлэглээгүй. Тэр Авлигатай тэмцэх газар, Эрүүгийн цагдаагийн газраас одоо тендер зарлаад энэ хөрөнгүүдэд үнэлгээ хийлгэсэн юм байна лээ. Дамно гэдэг компаниар. Яг энэ үнэлгээ хийсэн энэ газрын хийсэн үнэлгээний хүрээнд энэ орон сууцыг одоо хурдан борлуулж, эрүүл мэндийн даатгалын санд  төвлөрүүлэх ийм зорилготойгоор ажиллаж байгаа. 
Одоо яг сошиалд гараад байгаа шиг ингээд зүгээр байр бэлэглэсэн, дарга нар нь хуваагаад авчихсан ийм асуудал бол байхгүй. Манай хувьд бол манай үйлчлэгч, манай байгууллагад ажиллаж байгаад гавьяаныхаа амралтад гарсан ахмад ажилтан, манай байгууллагын төрийн үйлчилгээний ажилтан, төрийн захиргааны ажилтнууд бол одоо бас ингээд саналаа бол өгсөн байгаа энэ байрнаас одоо ингээд оръё. Яг энэ үнэлгээг нь бууруулахгүй түрүүн гишүүд хэлж байсан. Энэ үнэлгээг нь бол бууруулах бол энэ хууль, эрх зүйн үндэслэл байхгүй. Яг энэ хууль, эрх зүйн хүрээндээ ажиллаж байгаа гэж хэлмээр байна. 
Хоёрдугаар асуудал, тийм ипотекийн зээлд ерөнхийдөө хамрагдаад явж байгаа манай ажилтан албан хаагчид. Тэгж байгаа. Тийм сандаа өгөөд явахаар ингэж зохицуулалтыг хийсэн байгаа. Энэ дээр бол банкны зээлийн шалгуур нөхцөл бол өөрөө маш хүнд байдаг. Олон даваа нухчааг давдаг. Тэгэхээр өнөөдөр байгууллагаас ямар ч одоо дэмжлэг үзүүлээгүй. Энэ хүмүүс өөрсдийнхөө бор зүрхээрээ авч буй цалиндаа тааруулаад энэ шалгуурыг ингээд давж зээлд хамрагдаад орон сууцтай болох энэ хүсэлтийг нь бол дэмжиж байгаа гэж ингэж хэлмээр байна. 
Хоёрдугаар асуултад сувиллын талаар асуулаа. Сувилал гэдэг маань Эрүүл мэндийн тухай хуульд зааснаар чанар, нөөц нь тогтоогдсон рашаан, байгалийн бусад хүчин зүйлийн орд газрыг ашиглан сэргээн засах болон уламжлалт анагаах ухааны тусламж үйлчилгээг хэвтүүлэн эмчлэх хэлбэрээр үзүүлэх байгууллага гэж заасан байгаа. Тэгэхээр манай Эрүүл мэндийн даатгалын үндэсний зөвлөлийн 22 оны нэгдүгээр тогтоолоор энэ сувиллууд маань манай энэ зарласан сонгон шалгаруулалтад энэ сэргээн засах болон уламжлалтын тусламж үйлчилгээгээр материалаа өгөөд шалгарсан тохиолдолд одоо энэ урьд нь авч байсан санхүүжилтээсээ илүү санхүүжилтийг авах боломж нээгдэж байгаа. Одоо урьд нь бол сувилал гэдэг байгууллагаараа гэрээ хийсэн тохиолдолд даатгалын сангаас хоёр зуун тавин мянган төгрөг авдаг байсан. Одоо харин энэ сэргээн засах тусламж үйлчилгээгээрээ бол саяас дээш төгрөгийн одоо санхүүжилтийг даатгалын сангаас авах боломж нь нээгдчихсэн байгаа. 
Уламжлалт анагаах ухааны хэлбэрээр энэ тусламж үйлчилгээг үзүүлэхэд мөн дөрвөн зуун тавин мянган төгрөгөөс дээш санхүүжилтийг авах энэ эрх нь бол энэ нэгдүгээр тогтоолоор үүссэн байгаа.
Г.Занданшатар: Буланы Бейсен гишүүн асууя.

Б.Бейсен: Энэ Нийгмийн даатгалын ерөнхий газрын одоо банк дахь зээлийг ер нь барагдуулах нь хамгийн чухал байгаа л даа. Энэ олон жил болчихсон банкнууд авчхаад тэгээд л ингээд зээлээ төлөхгүй нь харамсалтай байна л даа. Эрүүл мэндийн даатгалыг нь Нийгмийн даатгалын ерөнхий газраас салгаснаар эрүүл мэндийн тусламж үйлчилгээ үнэхээр сайжирсан. Хуучин би одоо эрүүл мэндийн салбарт олон жил ажиллаж байсны хувьд бол мэдэж байгаа. Эрүүл мэндийн салбарт зарцуулагддаггүй зарим нь ингээд алга болчихдог байсан. Эрүүл мэндийн даатгалыг тусдаа болгосноор одоо эмнэлгийн тусламж үйлчилгээгээ санхүүжилт нь сайжирсан гэж үзэж байгаа. 
Түрүүн тэр зуун арван дөрвөн оронтой удирдах ажилтан гээд Сандаг-Очир гишүүн нөгөө Байнгын хорооны хурал дээр хэлсэн байна л даа. Сандаг-Очир гишүүнд буруу мэдээлэл өгсөн байна л даа. Тэнд уг нь байцаагч, эмч нар байдаг ихэнхдээ. Мэргэжил мэргэжлийн чиглэлээр. Тэрийг бас тодорхой яахгүй бол бас аймгууд дээр ч байцаагч эмч нар байгаа бас буруу ойлголттой болчихвол бас болохгүй байх. Сандаг-Очир гишүүн.

Тэгэхдээ энэ зарим асуудал дээр энэ эрүүл мэндийн даатгалын сая нэг өр зээлийг барагдуулах дээр ажилчдад өгсөн мэтээр эмч нар авсан байх гэж бодож байна. Би бас тэрийг өр зээлийг нь төлж байна уу гэдэг дээр бас судалгаа авлаа л даа. Тэгсэн чинь тэр зээлээр орон сууц авсан улсууд бас төлж байгаа юм байна энийг бас. Тэрбум төгрөг буцаагаад төлчихсөн байна. Энэ талыг бас зөвөөр ойлгох шаардлагатай байх. 
Нөгөө талаар Ариунзаяа сайдаас асууя. Энэ Чингис хаан банктай 11 оны 20 оны арван нэгдүгээр сарын таванд 1105 тоот төлбөр барагдуулах гэрээ хийсэн байна шүү дээ. Гэрээний үүргийн дагуу энэ гучин таван тэрбумыг одоо тухайн жилийн одоо арван нэг, арван хоёр сар, нэг сараас арван хоёр сарын хооронд төлөх ёстой байсан юм байна. Тэгээд энийг та нар гэрээг нь өөрчлөөд арван нэгэн сарын гурванд зуун дөчин саяар төлөхөөр ингээд юуг төлбөрийг өөрчилчихсөн байна шүү дээ. Энийг яагаад өөрчилсөн юм бэ? Та энэ гарын үсэг зураад өөрчилсөн үү? Энүүгээр бас хорин долоон тэрбум төгрөгийн алдагдал гарсан гээд Үндэсний аудитын газар албан шаардлага ирсэн байна. Энэ нэг талаар асуулт асууя.
Г.Занданшатар: Хэн хариулах вэ? 83. Дараа нь 84. Эхлээд 83 Нийгмийн даатгалын ерөнхий газрын дарга.

Д.Зоригт: Нийгмийн даатгалын ерөнхий газрын дарга Зоригт. Бейсен гишүүний асуултад хариулъя. Чингис банктай бол өр барагдуулах ингээд гэрээ хийгээд явж байгаа. Харамсалтай нь нөгөө барагдуулалтаа тэр төлж чадахгүй ийм байгаа. Таны асуусан энэ гэрээ бол өөр гэрээ байгаа юм. Чингис хаан банктай бол өр барагдуулах гэрээ хийгээд явж байгаа. Хажуугаар нь бид нар давхар одоо энэ Чингис хаан банкнаас зээл авсан энэ зээлдэгч нартай нь давхар гэрээ хийгээд, тэр зээлийн энэ төлөлтийг нь шууд нийгмийн даатгалын сан руу оруулах ийм гэрээ хийгээд явж байгаа юм. 
Нэг байгууллагатай бол хорин гурван тэрбум төгрөгийн одоо ийм гэрээ байгуулсан байгаа. График байгуулаад. Өөр бас нэгэн хувьцаа эзэмшигчтэй нь бол одоо дөчин тэрбум төгрөгийн ийм гэрээ байгуулаад, давхар энэ төлөлтийг нь хийгээд явж байгаа юм. Энэ гурван янзын гэрээ байгаа. Үндсэн гэрээ бол өөрчлөгдөөгүй.
Г.Занданшатар: Тодруулж асууя. Буланы Бейсен гишүүн.

Б.Бейсен: Үндэсний аудитын газрын энэ албаны шаардлага дээр дурдсан байна л даа. 20 оны арван нэгэн сарын тавны өдрийн 1105 тоот төлбөр барагдуулах гэрээ гээд энэ юугаар бол гучин таван тэрбум төлөх ёстой байсан юм. Гэтэл 21 оны нэгээс хоёр сард төлөх хуваарь гаргасан байна. 21 оны арван нэгэн сарын гуравны өдрийн 1192112 төлбөр, тооцоо тооцооны өр хэсэгчлэн гүйцэтгэх тухай гэрээ гээд байгуулсан байна л даа энэ. Тэгэхээр чинь арван нэг, арван хоёр сард зөвхөн төлөлтийг зуун дөчин саяар баталсан байна шүү дээ. Энэ ямар учиртайг нь асуух гээд байна.
Г.Занданшатар: Дондовын Зоригт 83.
Д.Зоригт: Чингис хаан банктай бол бид нар 20 онд найман сард шүүхийн шийдвэр гараад тэгээд шүүхийн шийдвэрийн дагуу ер нь өр барагдуулах гэрээ хийсэн юм. Энэ гэрээ нь бол таны хэлдэг тэр 20 онд хийгдсэн гэрээ. Энүүгээр бол 21 оныг дуустал бол энэ гучин таван тэрбум төгрөг барагдуулна гэсэн гэрээ хийсэн. Тэр аудитын дүгнэлтээр гарсан хэсэгчилсэн гэрээ гэдэг нь бол энэ гэрээ сая бол хүчинтэй хэвээрээ. Дээр нь нэмээд тэр нэг банк, Чингис хаан банкнаас зээл авсан нэг байгууллагатай гурвалсан Чингис хаан, тэр байгууллага, манай гурав хамтраад энэ гэрээ дээрээ давхар одоо хоёр дахь гэрээг бас тэгээд нэмж одоо энэ төлбөрийг төлөхөөр нэмж байгуулсан ийм гэрээ байгаа юм. Хоёр гэрээ байгаа юм.
Г.Занданшатар: Цэвэгдоржийн Туваан гишүүн.
Ц.Туваан: Өнөөдөр энэ нийгмийн даатгалын сангийн чөлөөт үлдэгдэл, тэгээд ер нь ерөнхийдөө бол энэ тэтгэвэртэй холбоотой асуудал яригдаж байна. Тэгэхээр энэ нийгмийн даатгалын шимтгэл одоо энэ хөдөө орон нутаг, аж ахуйн нэгжүүд, иргэдтэй уулзаад явахаар энэ шимтгэлийн хэмжээг одоо бууруулж болохгүй юм уу гэдэг асуудал маш их хэмжээтэй ярьж байна. Бид нар сая энэ ковидын үед нэг хэсэг бас энэ хэмжээг бууруулсан шүү дээ. Тэгээд одоо яг ингээд бодоод үзэхээр аягүй өндөр хувьтай болчихсон ажил олгогч тэр, ажилтнуудын төлж байгаа хэмжээ ч гэсэн тэр. Тэгэхээр энэ хэмжээг нэг ямар стратеги барин барьж байна энэ дээр?

Тэгэхгүй бол нөгөө эдийн засаг хүндэрчихсэн, юмны үнэ асар өндөр болчихсон, дээрээс нь тэтгэврээсээ бага цалинтай улсуудын арми байгаа энэ үед энэ нийгмийн даатгалын шимтгэл энэ одоо хувь хэмжээ чинь өндөрдөөд байна. Энэ дээр нэг ямар бодлого барьж байгаа юм бэ?

Хоёрдугаарт энэ тэтгэврийн зөрүү арилгах асуудал дээр ахмадууд бол үнэхээр бас их гомдолтой байна. Яах вэ, нэг хэсэг ингээд цагаан сарын дараахан ингээд явж байхад нэлээн хөөрхөн тайвширчихсан байсан. Тэгээд одоо дахиад л нөгөө бас зөрүүгээ ярьж эхэлж байна. Ижил нөхцөлд ижил жил ажиллаад гарсан хүмүүсийн тэтгэвэр хоорондын зөрүү асар өндөр. Тэгэхээр энэ яагаад энэ нэлээн олон жил болчхоод байгаа энэ итгэлцүүрийг өөрчлөх асуудлыг одоо хурдхан оруулж ирэхгүй байгаа юм бэ гэдэг асуултыг яамнаас асууя. 
Тэтгэврийн доод хэмжээг индексжүүлэх тухай хуулийн төсөл Улсын Их Хуралд юу өргөн баригдаад Улсын Их Хурлын гишүүн 
Пүрэвдорж, би, Адьяасүрэн, Бат-Эрдэнэ нарын гишүүд өргөн барьчихсан байгаа. Тэгэхээр энэ юугаа одоо энэ хуулиа гялс батлахгүй бол энэ нөгөө мянган сайхан тэтгэвэр чинь дахиад саяын шатахууны үнийн дөрөв дахин нэмэгдэл, энэ үнийн өсөлтөд чинь баригдчихлаа буцаад. Торонд ордог барааны өсөлт овоо байсан чинь одоо байхгүй болчихлоо. Тэгэхээр энэ хуулийн төслийг бас Занданшатар дарга яаралтай оруулж ирэх, яамныханд ч гэсэн сая бас ийм бодолтой байх шиг байна. Одоо энэ цалингийн доод хэмжээ гээд тэтгэврээсээ доош орчихсон нэг зүйлтэй тулгарсан. Дөрвөн зуун хорин мянга сар ажиллаад. Тэгээд тэтгэврийн доод хэмжээ болохоор таван зуун мянга болчихсон. Одоо бид нар ер нь тэтгэврээ яаж бодох вэ? Парадокс үүсчихсэн. Цалингийн доод хэмжээгээ нэмэгдүүлэхгүй бол энэ түрүүн бас ярьж байсан. Сүүлийн долоон жилийн хэмжээг бодоод дөчин таван хувиар гээд. Одоо тэгэхээр чинь ингээд бодохоор чинь энэ цалингийн чинь юу тэтгэврийн чинь хэмжээ энэ бүрэн тэтгэврийн доод хэмжээнээс доошоо орох нь. Тэгэхээр энэ асуудал дээр ямар одоо бодлого явах гэж байгаа вэ? Нөгөө долоон жилийг таван жил болох хуулийн төсөл…/минут дуусав/
Г.Занданшатар: Цаг яагаа ч үгүй байна. Цагаараа л явж байна. Хэн хариулах уу? Аюушийн Ариунзаяа сайд хариулъя. Цаг яах гэж энэ тав дахь өдрийн асуулга 3 минутаар явдаг. 

А.Ариунзаяа: Туваан гишүүний асуултад хариулъя. Шимтгэл бууруулах боломжтой юу гэж уучлаарай, шимтгэл бууруулах боломжтой гэж та сая асуулаа. Тэтгэврийн шимтгэлийн хувьд бол одоо арван долоон хувьтай байгаа. Анх нийгмийн даатгалын яг одоо шимтгэл төлөлтийн харилцаа үүсэж байхад 1995 онд тэтгэврийн шимтгэл тухайн үедээ арван есөн хувьтай байсан. Арван есөн хувьтай явж байгаад 2008 онд одоо бас эрс бууруулж, арван долоон хувьтай болгож арван дөрвөн хувьтай болгож одоо бас бууруулсан байдаг. Ингээд 2018 онд Олон улсын валютын сан болоод ер нь одоо энэ нөхцөл байдал чинь хүндэрсэн байна. Орлого чинь зарлагаас, зарлага нь бол одоо орлогоосоо давсан. Дотоодын нийт алдагдал нь дотоодын нийт бүтээгдэхүүний хоёр хувьтай тэнцээд ороод ирсэн байна. 
Үүнийгээ ядаж одоо 1995 онд анх энэ харилцааг үүсгэж байсан энэ одоо хувь хэмжээндээ эргүүлэн авчраач гэдэг ийм одоо бодлогыг дэвшүүлж, Улсын Их Хурал тухайн үедээ бодлогоо баталж, үе шаттай арван есөн хувьд хүргэнэ гэдэг ийм бодлогыг одоо гаргасан. Ингээд 2018 онд тэтгэврийн шимтгэл арван зургаан хувь болсон. 2019 онд арван долоон хувь болсон. 21 онд бол арван есөн хувь болох ийм одоо бодлого хэрэгжиж байсан. Гэвч энэ хугацаанд 2019, 20 онд бол 20, 21 онд нийгмийн даатгалын шимтгэлийн бүрэн чөлөөлөлт, мөн одоо хагас чөлөөлөлт гэх мэт тавин хувь чөлөөлөлт гэх мэтчилэн одоо бодлогууд хэрэгжсэн. Хоёр хувь нэмэгдэх ёстой байсан нэмэгдлийг бол одоо бас болиод яг одоо арван долоон хувь тэтгэврийн шимтгэл одоо иргэд төлж байна. Ажил олгогч нь найм аравны таван хувь, даатгуулагч нь найм аравны таван хувийг төлж байна. 
Энэ арван долоон хувь нь өөрөө бусад улс орнуудтай харьцуулахад бол нийт одоо зуун хорин найман улс орныг харьцуулахад манайх яг дундаж буюу жар дээр байгаа юм. Тэгэхээр энэ бол дэлхийн одоо дундаж арван долоон хувь бол бас харьцангуй одоо сайн өндөр бол биш гэдэг ийм одоо тоо байна. Гагцхүү бид нар бол мэдээж өнөөдөр бас шинэчлэлээ хийх ёстой гэдэг агуулгаар Нийгмийн даатгалын шинэчилсэн багц хууль дээрээ энэ тэтгэврийн шимтгэлийн арван долоон хувийн хоёр хувийг нь одоо бодит хуримтлал буюу мөнгөн хэлбэрээр нь хуримтлалын сан үүсгэж явъя гэдэг ийм бодлогыг бол оруулж ирж байна. 
Тэгэхээр яг өнөөдөр бол шимтгэл бууруулах гэхээсээ илүүтэй бодит хуримтлал үүсгээд явах нь ард иргэд илүү ард иргэдэд илүү ашигтай болоод яг одоо манай бодлогын шинэчлэлд одоо нийцэж байгаа юм гэдэг ийм хуулийг оруулж ирж, оруулж ирж байгаа. 
Хоёр дахь нь юу билээ, итгэлцүүр байсан тийм ээ. Итгэлцүүр. Итгэлцүүрийн хувьд бид одоо өнгөрсөн 20 онд тооцооллыг хийж байхад итгэлцүүрийг шинэчлэхэд ойролцоо нэг зургаан зуун дал орчим тэрбум төгрөг шаардлагатай байна гэж одоо төсвийн бодлогууддаа бас оруулаад дэвшүүлж байсан. Гэвч мэдээж та одоо мэдэж байгаа. Манай төсөв чинь бас хязгаарлалттай байгаа учраас үүнийг одоо нэмж, нэмэх боломж байхгүй байна гэж түр хойш нь тавьж, харин сая бол одоо тэтгэврийн доод хэмжээ бүрэн тэтгэврийн доод хэмжээг бол нэмэгдүүлсэн. Сая нэмэгдүүлсэн энэ тооцооллоор бол тэтгэврийн зөрүүг бас харьцангуй зуун тавин зургаан тэрбум төгрөг рүү одоо бас бууруулж оруулж ирсэн байна гэсэн ийм тооцооллыг бол гаргасан байгаа. 
Ер нь бол энэ итгэлцүүрийг бол жил болгон угтаа одоо өөрчилж байх ёстой. Ингэхдээ бол шинээр тэтгэвэрт гарч байгаа иргэдэд л ашиглаж энэ итгэлцүүрийг шинэчлэх уг нь бол ийм аргачлал, онол явж байгаа юм. Тэгэхээр тэтгэвэртээ гарчихсан байгаа хүмүүс дээр нөхөж уг нь энэ итгэлцүүрийг ашигладаггүй гэдгийг одоо та бас мэдэх байх. 
Мөн түүнчлэн тэтгэврийн доод хэмжээ хөдөлмөрийн хөлсний доод хэмжээний талаар та сая асуулаа. Бүрэн тэтгэврийн доод хэмжээ нь бол хөдөлмөрийн хөлсний далан таваас одоо доошгүй хувиар тогтоогдох ёстой гэсэн ийм агуулга бол явж байдаг. Тэтгэвэр, Хөдөлмөрийн хөлсний доод хэмжээ тогтоох хууль мөн одоо бас хэрэгжиж байгаа. Хуулийн дагуу тэд хөдөлмөрийн хөлсний доод хэмжээг өөрчлөх юм бол ирэх оны одоо жилийн эхнээс буюу нэг сарын нэгнээс хэрэгжиж эхэлнэ гэсэн ийм хуультай. 
Хөдөлмөрийн хөлсний доод хэмжээг хэн тогтоодог вэ гэхээр гурван талт нийгмийн одоо үндэсний зөвлөл түншлэл одоо тогтоодог байгаа. Бид түрүүчийн долоо хоногт одоо бас хуралдаад гурван талт хороогоороо ямар шийдвэр гаргасан бэ гэхээр 2023 оны нэг сарын нэгнээс хөдөлмөрийн хөлсний доод хэмжээг таван зуун тавин мянган төгрөгөөр тогтоох шийдвэрийг одоо гаргасан байгаа.
Г.Занданшатар: Цэвэгдоржийн Туваан гишүүн тодруулж асууна нэг минут. Энэ зочид оруул гэсэн яасан бэ?
Ц.Туваан: Энэ долоон жилийг таван жил болгох ажлын хэсэг байгуулагдсан. Одоо нэлээдгүй хугацаа өнгөрсөн. Тэгээд хуралдаагүй байгаа. Энэ дээр бас манай ажлын хэсгийн дарга анхаарна биз.

Хоёрдугаарт энэ нөгөө нэг саяын энэ юун дотор чинь сая хүртэлх чинь одоо нөгөө нийгмийн даатгалын шимтгэлийн буцаан олголт чинь ямаршуу маягаар явах гэж байна вэ?

Гуравдугаарт нь энэ юунууд хөдөө орон нутаг дээр энэ түрүүн би уг нь журмаар гэж бодсон. Дээр Чинзориг дарга хуулиар гээд байна лээ. Энэ тэтгэвэр барьцаалсан зээлийн зээл чинь одоо зургаан сар гээд нэг юм явсан шүү дээ. Тэгээд одоо бол банкнууд чөлөөтэй тавьчихсан явж байна хөдөө орон нутагт. Бүр одоо өндөр зээлүүд өгч байна. Энэ чинь хууль зөрчиж байна уу, журам зөрчиж байна уу? Энийг яг нэг мэргэжлийн хүмүүс бас тодорхой надад хариулаад өгөөч тийм.
Г.Занданшатар: Хэн хариулах вэ? Ариунзаяа сайд хариулъя. Наадах чинь хууль зөрчиж байгаа юм.
А.Ариунзаяа: Цэрэг зэвсгийн энэ хүндрэлтэй холбоотойгоор ер нь үүссэн нөхцөл байдалтай холбоотойгоор эдийн засгийн нөхцөл байдал хүндэрлээ. Иймээс бага орлоготой, бага цалин хөлстэй иргэдэд одоо тодорхой хэмжээний бодлогыг боловсруулах шаардлага, хэрэгцээ байна гэдэг үүднээс сая төгрөгийн цалин хөлс, түүнтэй адилтгах орлогоос төлсөн, одоо өөрөө төлсөн нийгмийн даатгалын шимтгэлийн тавин хувийг улсын төсвөөс буцаан олгоно гэдэг хуулийг одоо саяхан баталсан. Энэ нь одоо таван сарын нэгнээс хэрэгжиж эхэлнэ. Тавдугаар сарын төлсөн шимтгэлийн буцаалтыг зургаадугаар сард бодож одоо тухайн иргэнд иргэний дансанд олгоно гэсэн ийм хууль болоод дагасан журмууд гарч байгаа. 
Сая таны хэлсэн банк тэтгэвэр барьцаалсан зээлийн хувьд бол энэ тухайн зээлийн одоо…/минут дуусав/
Г.Занданшатар: Хуультай шүү дээ. Эртээд танд хариулсан шүү дээ уг нь. Аюушийн Ариунзаяа сайд асуултад хариулъя.
А.Ариунзаяа: Тэтгэвэр барьцаалсан зээлийн хувьд бол энэ өөрөө банк санхүүгийн бүтээгдэхүүн учраас манай одоо яамны хариуцдаг асуудал, зохицуулах асуудлын хүрээнд ордоггүй юм. Энэ бол цэвэр банк, Монголбанк зохицуулж байсан. Тэгээд яг энэ тэтгэвэр барьцаалсан зээл маш өндөр ахмадуудыг маш өндөр зээлд оруулсан учраас нэг удаадаа тэтгэврийн зээлийг одоо чөлөөлнө гэдэг хуулийг хоёр, гурван жилийн өмнө гаргаж байсан. Яг тэр шийдвэрийг гаргаж байхдаа Монголбанкны яг тэр Банкны хуульд дагаж зургаагаас дээш сар одоо олгохгүй гэдэг хууль тухайн үедээ орсон байсан чиг өнгөрсөн жил хүчингүй болчихсон тийм ээ. Хууль нь хүчингүй болчихсон байгаа юм. Тэгэхээр энэ харилцаа бол Монголбанкны тусгайлсан одоо журам хуулиар зохицуулагдаж явж байгаа.
Г.Занданшатар: Баттөмөрийн Энхбаяр гишүүн.
Б.Энхбаяр: Нийгмийн болон эрүүл мэндийн даатгалын санд авлигын хоёр том схем байдаг. Авлигал авдаг нүх гэж хэлж болно. Нэг нь энэ даатгуулагчдын мөнгөн хөрөнгийг арилжааны банканд байршуулж, дундаас нь хүү цохих нэг ийм схем. Энэ дээр бол бас нэлээн төгөлдөршүүлсэн хүн бол манай Эрдэнэ дарга гэж ярьдаг. Миний хувьд бол бас энэ даатгалын байгууллагад ажиллаж үзсэн. Тухайн үед хүүг бол маш бага хүүтэйгээр байршуулдаг байсан. Одоо бол гайгүй болсон. Тооцож үзэхэд дунджаар жилдээ тэтгэврийн сангаас хорин таваас гучин тав, гучин тэрбум төгрөгийг хүүгийн зөрүүнээс хармаалдаг байх магадлалтай гэдэг ийм тооцоолол гарч байсан. 
Хоёрдугаарт нийгмийн болон эрүүл мэндийн даатгалын сангийн шимтгэлийн өрөнд бараа материал авдаг авлигын схем байдаг. Арав гаруй жилийн өмнө нийгмийн даатгалын байгууллагын өрөнд авсан дөчөөд машин байсан. Энэ ТЭЦ дөрвийн хашаанд байдаг юм. Үнэлгээ нь бол балансын үнэлгээгээрээ маш өндөр. 40 сая, 60 сая, 80 сая тухайн үед шүү. Үнэтэй ийм баланстай харагддаг. Очихоор зүгээр төмрийн хог байж даг. Энэ бол авлига. Барилгын компаниуд нийгмийн даатгалын болон эрүүл мэндийн даатгалын шимтгэлээ төлдөггүй. Өр үүсгэж байгаад борлогдохгүй барилгуудаа өндөр үнээр өрөндөө шахаж хаадаг. Энэ бол бас авлига. 
Тийм учраас энэ арав арваад жилийн өмнө нийгмийн даатгалын шимтгэлийн өрөнд бараа материал авахыг хориглосон журмыг Нийгмийн даатгалын үндэсний зөвлөлөөс гаргаж байсан. Энэ журам хүчинтэй байгаа юу. Хүчингүй болсон уу? Хэвээрээ юу хэвээрээ биш үү? Танилцуулгаас сонсож байхад Эрүүл мэндийн даатгалын зөвлөлийнхөн шимтгэлийн өрөнд авсан байраа ажилчдадаа өгсөн. Энэ нь журамтай юм гэж тайлбар хийгээд байгаа юм. Энэ журмаа хүчингүй болгочих хэрэгтэй шүү ер нь Бямбасүрэн дарга, энэ таны толгойг цустана шүү. Ажилтнуудынхаа нийгмийн асуудлыг шийдэх чиглэлээр ажилтнууд бол мэдээж талархаж хүлээж авна. Та ажилтнуудынхаа хувьд сайн дарга байж болно. Тэгэхдээ энэ мөнгө бол даатгалын ажилчдын мөнгө биш. Даатгуулагчдын мөнгө.
Г.Занданшатар: Хэн хариулах билээ? Бямбасүрэн дарга 84 Эрүүл мэндийн даатгалын газар.
Л.Бямбасүрэн: Энхбаяр гишүүний асуултад хариулъя. Эрүүл мэндийн даатгалын ерөнхий газрын хувьд бол урьд өмнө ингэж өрийн түвшинд одоо эд материал, бараа материал авч байсан тохиолдол бол одоо байгуулагдсан биеэ даасан цагаас нь хойш байхгүй байсан. Ингээд Капитал банкны өр одоо Нийгмийн даатгалын ерөнхий газраас салж биеэ дааж ирсэнтэй холбогдуулаад энэ өр бол дагаж ирсэн байгаа. Капитал банкны өр, Чингис хаан банкны өр гэх мэтээр. Тэгээд би бас түрүүн хэлсэн байгаа. Одоо ингээд Капитал банкны эрх хүлээн авагчаас энэ өрийг одоо мөнгөн хэлбэрээр авахад бол цаг хугацаа маш их шаардлагатай, ер нь бол одоо бараг байхгүй гэсэн ийм хариултыг бол тухайн үед бид нарт өгч байсан. Ингээд бас холбогдох газруудад танилцуулж тодорхой шийдвэр гаргуулсны үндсэн дээр бас энэ байгаа Капитал банкны эрх хүлээн авагчаас санал болгосон объектууд дээр бол одоо бас объектуудтай танилцаж газар дээр нь үзэж одоо энэ объектуудыг бас сонгож авсан байгаа гэсэн хариулт өгье.
Г.Занданшатар: Асуултад Капитал банкны эрх хүлээн авагч Дэлгэрхүү. Түрүүн зөндөө асуулт гарсан. Сая дуудаж ирүүлсэн, хариулт 91. Эрүүл мэнд, нийгмийн даатгалын сангийн хөрөнгийг яаж хохиролгүй болгох гэж байна вэ? Яагаад саатуулаад байна вэ? Эрх хүлээн авагч саатуулж байна гэсэн. 91.

Т.Дэлгэрхүү: Хариулъя. 2019 оны дөрвөн сарын найманд Капитал банкин дээр Монголбанкны Ерөнхийлөгчийн тушаалаар эрх хүлээн авагч томилогдсон. 2019 оны дөрвөн сарын найманд эрүүл мэндийн даатгалын болон нийгмийн даатгалын сангийн нийт хохирол хоёр зуун дөч аравны гурван тэрбум төгрөг байсан. Өнөөдрийн байдлаар эрүүл мэндийн даатгалын сан наян нэгэн тэрбумын үлдэгдэлтэй, нийгмийн даатгалын сан нь дал аравны долоон тэрбумын үлдэгдэлтэй байна. Эндээс мөнгөн хөрөнгөөр тус бүрд нь найм аравны таван тэрбум төгрөг, хөрөнгөөр эрүүл мэндийн даатгалын ерөнхий газарт дөчин зургаа аравны долоон тэрбум төгрөг, нийгмийн даатгалд хорин таван тэрбум төгрөгийн хохирол барагдуулаад байна. Энэ хоёр жилийн хугацаанд ерөөсөө энэ Капиталын хуучин удирдлагуудтай холбоотойгоор бүх хөрөнгийг битүүмжилчихсэн байсан. Хоёр жилийн хугацаанд дуудлага худалдаа явагдаагүй. 
Энэ дээр Улсын Их Хурлын 2020 оны 32 тоот тогтоол гарсан. Энэ тогтоолын үр дүнд Авлигатай тэмцэх газар, Улсын ерөнхий прокурор, Монголбанк, энэ хоёр байгууллага, Хэрэг эрхлэх газар бүгд оролцож байгаад 2021 оны зургаан сараас ковидын ковид тавигдсаны дараа дуудлага худалдаа явагдаж эхэлсэн. Энэ дуудлага худалдаанаас хойш бол хөрөнгө шилжүүлэх болон мөнгөн хөрөнгө шилжүүлэх, хохирол барагдуулах ажиллагаа явагдаж байгаа. Өнөөдрийн байдлаар энэ банкин дээр байсан нийт одоо хөрөнгийн бараг тавь гаруй хувийг энэ хоёр байгууллага авсан. Ерөнхийдөө бол хамгийн боломжтой, үнэлгээ ерөнхийдөө боломжийн гэсэн хөрөнгүүдийг авсан. Энэ үнэлгээнүүд бол 2020 оны үнэлгээгээр авсан. 2020 он, 2021 оны Засгийн газрын долоон сарын хурлын шийдвэрээр орсон байсан. Ингээд арван сард гэрээнүүд хийгдээд хөрөнгүүдийг шилжүүлсэн. 
Үнэлгээний хувьд бол одоо бол өсчихсөн байгаа. Өмнөх үнэлгээгээр бол ерөнхийдөө бол арай бага үнэлгээгээр авсан. Одоо үлдсэн хөрөнгүүдийн хувьд бол ерөнхийдөө маргаантай хөрөнгүүд байгаа. Зээлийн хувьд бол 152 тэрбум төгрөгийн үлдэгдэлтэй. Хөрөнгийн хувьд бол нэг зуу орчим тэрбумын үлдэгдэлтэй. Ингээд актив нь бохироороо 252 орчим тэрбум байгаа юм. Энэ чанаргүй, энэ зуун тавин хоёр зээлээс зуун дөчин гурвыг нь бүгдийг нь шүүхээр шийдвэрлүүлээд, шийдвэр гүйцэтгэх байгууллагад өгөөд хамтран ажиллах гэрээ байгуулаад хохирол барагдуулаад явж байгаа юм. Шүүхийн процесс, шийдвэр гүйцэтгэлийн процесс хугацаа авдаг. 
Хөрөнгийн хувьд бол ерөнхийдөө үнэлгээ гайгүй боломжтой бүх хөрөнгүүдийг энэ хоёр байгууллага авсан. Одоо байгаа хөрөнгүүд нь бол бүгдээрээ маргаантай, том дүнтэй, хөрөнгүүд нь маргаантай. Одоо олон нийтэд яригддаг Капитал банкны төв байр, Авлигатай тэмцэх газрын урд талын зургаан давхар гэх мэт энэ бүгд бүгдээрээ шүүхийн маргаантай. Капитал банкин дээр нэр нь байдаггүй, гараад явчихсан ийм том хөрөнгүүд байгаа юм. Тэгэхээр энэ хөрөнгүүдийн маргаан хуулийн байгууллагаар шийдвэрлэгдсэний дараа хохирол барагдана. Сүүлд Авлигатай тэмцэх газраас зургаан хөрөнгө нэрлэсэн. Энэ асуудлуудыг бол хуулийн байгууллагаар шийдвэрлээд эрүүгийн цагдаа руу шилжүүлсэн. Гэмт хэргийн чанартай байж болзошгүй гэдэг үндэслэлээр шалгуулахаар шилжүүлсэн гэсэн. Эдгээр хөрөнгүүд бол одоохондоо орж ирээгүй байгаа. Олон нийтээр яригдаад байгаа тэр том том хөрөнгүүд, тэр Нарны титэм худалдааны төвийн хажуу талын ч гэдэг юм уу, тэр зайсангийн ч гэдэг юм уу эдгээр газрууд бол Капитал банкин дээр шилжиж ирээгүй байгаа. Хуулийн байгууллагаар шалгагдаад ороод ирэх юм бол эдгээр хөрөнгүүдийг шилжүүлнэ. 
Тэгээд түрүүн хэлсэнчлэн ерөнхийдөө нийт бохир дүнгээрээ нийт актив нь одоо хоёр зуун тавин хоёр орчим тэрбум байгаа. Нийт өр төлбөр маань таван зуу орчим тэрбум. Тэгэхээр бол одоо байгаа актив зээл, хөрөнгийн хувьд бол хохирол барагдах ямар ч боломжгүй байгаа юм. Тэгэхээр энэ хоёр байгууллагын хувьд бол ерөнхийдөө боломжтой бүх хөрөнгүүдийг авсан. Үнэлгээний хувьд бол эрх хүлээн авагчийн зүгээс бол үнэлгээний байгууллагаар хийлгэчихсэн байсныг, дараа нь хуулийн байгууллагуудын хүрээнд төрийн хохирлыг барагдуулах хүрээнд дахиж хийлгэсэн. Тэр үнэлгээний дүнгээр Их Хурлын тогтоол, Засгийн газрын шийдвэрийн дагуу тооцож аваад явж байгаа.
Г.Занданшатар: Гишүүд асуулт асууж, хариулт авч дууслаа. Одоо асуулт тавьсан Улсын Их Хурлын гишүүн Ням-Осорын Учрал үг хэлнэ.

Н.Учрал: Улсын Их Хурлын дарга, эрхэм гишүүд ээ, 
Улсын Их Хурлын 2020 оны сонгуульд Монгол Ардын нам өнөөдрийн парламентад бас парламентыг бүрдүүлж байгаа Ардчилсан нам, Хүн нам гээд улс төрийн намууд мөрийн хөтөлбөрөө дэвшүүлэхдээ бүх улс төрийн намуудын мөрийн хөтөлбөрт нэг зорилт байсан. Энэ бол тэтгэврийн шинэчлэлийг хийе. Олон тулгууртай болгоё. Тэтгэврийг индексжүүлье. Хувийн нэмэлт тэтгэврийн тогтолцоог бүрдүүлье. Хөрөнгийн зах зээлийг дэмжье. Хагас хуримтлалд шилжээд эргээд хуримтлалаараа дамжуулаад иргэдийнхээ эрүүл мэнд, боловсрол анх удаа орон сууцанд орж байгаа бол орон сууцынх нь асуудлыг шийдвэрлэе гэдэг. Энэ зорилт бол нэг намын мөрийн хөтөлбөрт биш бүх улс төрийн намуудын мөрийн хөтөлбөрт байсан. 
Гэтэл өнөөдөр нийгмийн даатгалын сангийн өнөөгийн нөхцөл байдал, татвар төлөгчдийнхөө мөнгөөр хөрөнгөөр бий болж, эргээд иргэдийнхээ төлсөн шимтгэлийг үр ашиггүй зарцуулж, банкнуудад хэдэн одоо хүү санал болгох нэрийнх нь дор зарим банкнуудыг санхүүжүүлж, журмаа зөрчсөнөөс болоод иргэдийн төлсөн шимтгэл нийтдээ бараг одоо хоёр зуун гаруй тэрбум төгрөг өнөөдрийн байдлаар төлөгдөөгүй байна. Тэгэхээр бид бол загасны ой санамжтай байж болохгүй. Тийм учраас өнөөдрийг яриад өчигдрийг мартаж болохгүй. Өчигдөр ард түмэн хохирчихсон байна. Тийм учраас хоёр зуун тэрбум төгрөгөө олж авъя. Иргэдтэйгээ хамтарч энэ хоёр зуун тэрбум төгрөгийг нэхэж олж авах зайлшгүй шаардлага бид нарын өмнө үүсээд байна гэдгийг бас хэлэхийг хүсэж байна. 
Өнөөдрийн нийгмийн даатгалын сангийн нөхцөл байдлын талаар Монгол Улсын Засгийн газраас асуултуудад бас тодорхой хариултуудыг өглөө. Тэгээд нийгмийн даатгалын сан өнөөдрийн тогтолцооны хувьд эзэнтэйгээ хамт бурхан болдог ийм одоо сан болсон байна. Тэтгэврийн сан чинь өөрөө тэтгэвэртээ гарчихжээ. Цаашдаа тогтолцооны шинэчлэлийг хийхгүй бол бид урагшаа алхах ямар ч одоо бололцоо бид бүхний өмнө алга байна. 2015 онд Капитал банканд нийгмийн даатгалын сангийн чөлөөт үлдэгдлийн гучин дөрвөн хувийг яагаад ганцхан банканд хадгалуулж байсан бэ гэдэг асуулт одоо хариултаа нэхэж байна. 2014 онд Капитал банканд хадгалагдаж байсан хоёр зуун есөн тэрбум төгрөг тус банкны активын хорин хувиас хэтрэхгүй байх журмыг зөрчиж хорин таван хувь байсаар байтал 15 онд үүнийг дахин нэмэгдүүлж, гучин хоёр хувийг эзлэх болтол нь нийгмийн даатгалын сангийн мөнгийг Капитал банканд шилжүүлсэн асуудлыг бид яагаад ярихгүй байна вэ. Үүнд ашиг сонирхол байна уу? 
Тухайн үед нийгмийн даатгалын зөвлөлийг бүрдүүлж байсан хэсэг бүлэг нөхдүүдтэй хариуцлага ярих зайлшгүй шаардлага байна. Гэтэл 15 онд гучин хоёр хувийн одоо активынх нь гучин хоёр хувийг эзэлж байсан мөртөө дахиад өнөөдрийн Засгийн газраас ирүүлсэн энэ одоо нийгмийн даатгалын сангийн мэдээлэл дээр 17 онд дахиад активыг хорин хувиас багагүй байх журмаа зөрчөөд хорь аравны найман хувьд өргөгдсөн байсан. Гэтэл 17, 18 онд дахиад л ийм нөхцөл байдал үргэлжилж байсан байна шүү дээ. Дахиад хорин хувиас хэтэрчихсэн. Тэгэхээр үе үедээ энэ Нийгмийн даатгалын зөвлөл дээр болоод хөдөлмөр, нийгэм хамгааллын салбарт ашиг сонирхлын зөрчил байсан байх болзошгүй. Тийм учраас эдгээр хүмүүстэй хариуцлага ярих ёстой. Ингэж байж одоо энэ хоёр зуун тэрбум төгрөгөө барагдуулмаар байна. Тэгж байж цаашдаа урагшаагаа харсан алхмаа хийе. 
Бид өнгөрсөн хугацаанд Их Хурлын ажлын хэсэг байгуулаад, 19 оноос хойш ажиллаж байгаа. Олон тулгууртай болох тогтолцооны өөрчлөлтийг хийе гээд Хувийн нэмэлт тэтгэврийн хуулийг өргөн бариад хоёр жил бараг нүүр үзэх гэж байна. Засгийн газрын оруулж ирж байгаа хуулийг зарчмын хувьд дэмжээд Их Хурал батлаад явъя, тогтолцоо дээрээ нэгдье гэдэг дээр олон Их Хурлын гишүүд санал нэгдэж байгаа юм байна гэдгийг сая бас асуултуудаас ажиглагдаж байна. Хөрөнгийн зах зээлээ дэмжсэн, эдийн засгийн бодлогоо дэмжсэн, зөв хөрөнгө оруулалтыг дэмжсэн, мэргэшсэн хөрөнгө оруулагч нарыг дэмжсэн бодлогыг хэрэгжүүлж чадах юм бол эдийн засагт ч гэсэн ээлтэй шийдвэрүүд гарах болно. 
Тэгэхээр Монгол Улсын Засгийн газраас орж ирэх Нийгмийн даатгалын хуулийг үрээ санасан эхийн сэтгэлээр хүлээж байна шүү. Тийм учраас одоо энэ хуулиа оруулж ир, тогтолцооны өөрчлөлт хийе, өнөөдрийг биш маргаашийг харсан шийдвэрийг хамтдаа гаргахгүй бол урагшаа алхах замгүй боллоо. Одоо өнөөдрийн албан тушаалтнууд ч гэсэн ажлаа хийхэд хүнд болж байна. Тэгэхээр арга хэмжээ, менежментийн өөрчлөлтийг хамт хийе.
Г.Занданшатар: Зочид танилцуулъя. Улсын Их Хурлын гишүүн Сайнбуянгийн Амарсайхан, Цэндийн Сандаг-Очир нарын урилгаар Багануур дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэндээ манай Цэндийн Сандаг-Очир гишүүний ангийн андууд, нэг сургуулийнх нь та бүхэнд Багануур дүүргийнхэндээ Улсын Их Хурлын гишүүдийн нэрийн өмнөөс ажлын амжилт, эрүүл энх, сайн сайхан бүхнийг хүсэн ерөөе. Багануур дүүрэг бие даасан хот олгохын төлөө манай Цэндийн Сандаг-Очир гишүүн, Жамъянхорлоогийн Сүхбаатар нарын гишүүд ажлын хэсэг байгуулж их идэвхтэй ажиллаж байгаа. Энийгээ улам эрчимжүүлэх хэрэгтэй. Багануур дүүрэг маань. Асуулгын хариуг сонслоо. Улсын Их Хурлын гишүүн Ням-Осорын Учралаас хандаж тавьсан асуулгын хариуг чуулганы нэгдсэн хуралдаанаар сонслоо. 
Тэгэхээр ийм байна. Сая энэ Учрал гишүүнээ, Сайнхүүгийн. Ганбаатар гишүүн ч гэсэн асуулаа. Энэ нэг зүйлд сэтгэлгээний том өөрчлөлт гаргах хэрэгтэй. Энэ нийгмийн даатгалын сангийн мөнгө гэдэг бол төрийн халамж ч биш, хувь хүний мөнгийг одоо байгаа үеийнхний мөнгийг зээлж аваад найдвартай хадгалж, өсгөн үржүүлж байгаад тэтгэвэрт гарахаар нь тэтгэвэр болгож өгөх ёстой мөнгө. Энэ өнгөрсөн хугацаануудад дандаа хулгай зэлгийд нэрвэгдэж. Одоо сая асуултад хариулж байгаа байдлыг харахад сангийн менежмент төлөвшөөгүй байна. Уранхай уут, савны онгорхой цоорхойг таглахгүйгээр ахиад мөнгө босно гэж байхгүй. Тэтгэвэр тэтгэмж нэмэгдэнэ гэж байхгүй. Тийм учраас энэ талаар нээлттэй сонсгол зохион байгуулах, энэний менежментийг сайжруулах нөгөө чонод хадгалуулна гэдэг шиг үндсэндээ энэ нийгмийн даатгалын, эрүүл мэндийн даатгалын сангийн даатгуулагч Ажил олгогчдын холбоо төлөөллүүдийг оруулж ингэсэн чинь дотроо нэг журам хийж байгаад тэгээд байшин сав энэ тэр гээд зарцуулаад. Одоо энэ Энхбаяр гишүүний энэ тэр асуугаад байгаа ч гэсэн дандаа ингэж гарын салаагаар урсгаж ирсэн учраас даатгуулагчдын эрх ашиг хохирч, тэтгэвэр тэтгэмж ч нэмэгдэхгүй. 
Энэ сан ч алдагдалтай болж одоо энэ нийтийн эрх ашгийн асуудал болсон. Зөвхөн даатгуулагчдын биш улсын төсвөөс одоо энэ жилийн нийгмийн даатгалын санг чинь гурав аравны гурван тэрбум, их наяд төгрөгөөр баталсан. Энэний чинь зардлын одоо тэтгэвэр тэтгэмжийг нэмэгдэхэд 2030 онд Дэлхийн банкны тооцооллоор энэ алдагдал арван зургаан их наяд хүрнэ гэж тооцсон. Энэ нэмэгдүүлсэн зардал чинь дандаа төсвөөс татвар төлөгчдийн мөнгөөр төлдөг болсон. Одоо зөвхөн даатгуулагчдын биш тэтгэвэр, татвар төлөгчдийн асуудал боллоо. Энийг бол онцгой анхаарч энэ Учрал гишүүний саяын гаргасан санаачилгын дагуу энийг Хяналт шалгалтын төрийн хороо байгуулах уу, аль эсвэл тэр нээлттэй сонсгол хийх үү энэ асуудлаа нэг мөсөн нэг цэгцэлж авахгүй бол. Тэгээд чөлөөт үлдэгдлийг Монголбанканд байршуулахаас авхуулаад илүү үр ашигтай эргэлдүүлэх ямар бололцоо байдаг юм гэдгийг тооцохгүй бол энэ чинь жилдээ хоёр аравны хоёр их наядын орлого татан төвлөрүүлдэг байсан. Тэгээд энэ асар их мөнгөний менежмент л гарын салаагаар урсаж байгаагийн л нэг тод жишээ. Өнгөрсөн жил болсон.

Сүүлийн хоёр жил бол бас их сайжруулах гэж өөрчлөлт хийж, сүүлийн хэдэн жилүүд ер нь нэг, сүүлийн гурав, дөрвөн жил бол нэлээн ахиц дэвшил гарч шалгагдаж, тодорхой амжилтууд гарч байгаа. Гэхдээ энийгээ улам сайжруулах хэрэгтэй юм байна. Тэгээд энэ чиглэлээрээ улам эрчимтэй ажиллах шаардлага. Ингэж байж энэ тэтгэврийн шинэчлэл чинь эндээсээ уутныхаа онгорхой цоорхойг бөглөснөөс эхлэх юм байна, зарцуулалтдаа биш. Ингээд өнөөдрийн Нэгдсэн хуралдаанаар Улсын Их Хурлын гишүүн Ням-Осорын Учралаас нийгмийн даатгалын сангийн чөлөөт үлдэгдлийн менежментийн талаар асуусан асуултын хариуг сонслоо. Капитал банкны эрх хүлээн авагч энэ асуудлыг жич танилцуулна. Улсыг хохиролгүй болгох асуудлыг. Нийгмийн даатгалын сан, эрүүл мэндийн даатгалын сангийн Капитал банкны хөрөнгийн асуудлыг шийдэх хэрэгтэй байна. Шийдэж эргэж танилцуул. Мэдээлэл хийнэ. Нийгмийн бодлогын байнгын хороо, Төсвийн байнгын хороонд Капитал банкны эрх хүлээн авагч мэдээлэл ирүүл. Яаж энэ нийгмийн даатгалын сан, эрүүл мэндийн даатгалын сангийн хөрөнгийг улсад эргүүлж төвлөрүүлэх вэ гэдэг асуудлаар. Одоо Ариунзаяа сайдаа сайд нараа дуудна.

2023 оны улсын жилийн төлөвлөгөөг хэлэлцэнэ, үргэлжлүүлэн хэлэлцэнэ. 
Монгол Улсын хөгжлийн 2023 оны төлөвлөгөө батлах тухай Улсын Их Хурлын тогтоолын төслийн хэлэлцүүлгийг үргэлжлүүлнэ. Сайд нарыг дуудъя. Ариунзаяа сайдаа сайд нарыг дуудаарай, дууд гэсэн. Болдын Жавхлан сайд байна. Санжаагийн Наранцогт сайд байна. Жамбын Батсуурь гишүүн асуулт асууна дуудаарай. Тэр асуулт явж байна. Сайд нар орж ирж байна. Ингээд эрхэм гишүүн Даваажанцангийн Сарангэрэл асуулт асууна. Жамбын Батсуурь гишүүн болчихсон гэж Туваан гишүүн үнэн хэлсэн биз. Сүүлд нь тэгээд хэлчихээр заргалдаад байдаг юм байна лээ.
Д.Сарангэрэл: Баярлалаа. Үндсэндээ 2023 оны энэ хөгжлийн төслийг төлөвлөгөөг ингээд харахаар зэрэг салбар салбарт хийгдэх зарим нэг ажлуудын жагсаалт харагдаж байна. Тэгээд би энэ дээр нэг зүйл хэлэх гээд байгаа нь ер нь бид тухайн ондоо яг нийгмийн өмнө тулгамдаж байгаа хүний хөгжилтэй холбоотой иргэдэд мэдрэгдсэн ийм асуудлуудыг шийдвэрлэх нь их зүйтэй гэж ингэж бодож байгаа юм. Тэгээд би дахин хэлэхэд тухайлбал энэ цэцэрлэгийн асуудлыг одоо ингэж шийдвэрлэхээр олон нийтэд зарласан. Энэ бол одоо иргэд маш талархалтай хүлээж авсан. Тэгээд энийг бол би салбарын сайдын одоо санаачилга байсан байх гэж ингэж дотроо их үнэлж бодож байгаа. 
Тэгээд би Хөдөлмөр, нийгмийн хамгааллын сайдад Байнгын хороон дээрээс бас асууж байсан юм. Одоо бас өөр салбарынхан энэ асуудлыг шууд хамаарч байгаа улсууд хариулна биз. 2023 оны энэ хөгжлийн төлөвлөгөөнд бол яаж залуучуудаа орон сууцжуулах вэ гэдэг л асуудлыг оруулчихмаар байгаа юм даа. Энэ чинь л одоо хүний хөгжил, нийгмийн хөгжил шүү дээ. Үүнээс энд тэнд одоо нэг хоёр эмнэлэг барих нэг тиймэрхүү төлөвлөгөөнүүд оруулсан байна. Мэдээж би энийг үгүйсгэж байгаа юм биш. Энэ бол хэрэгтэй зүйл. Тэгэхдээ өнөөдөр яг хүний хөгжил Монгол 2023 онд Монгол хүний амьдралд, тухайлбал залуучуудын амьдралд ямар өөрчлөлт гарах юм бэ, эд нар маань яаж хөгжих юм, нэг тийм зүйл одоо баймаар байгаа байхгүй юу. Одоо ерөөсөө хүсэж байгаа зүйл нь юу вэ гэвэл өндөр цалинтай ажил үүсэж байна. Энх-Амгалан сайд бол зуун гучин мянган ажлын байр байгаа л гээд байгаа юм. Тэгэхдээ тэр чинь бол залуучуудын одоогийн шаардлагад нийцэхгүй л байгаа байхгүй юу даа. Тийм болохоор зэрэг энэ ажлын байрны асуудал нэгдүгээрт.

Хоёрдугаарт залуучуудын орон сууцны асуудал. Өчнөөн олон газар энд тэнд ингээд томоор хашаалаад ингээд байна л даа. Энэ хашаалсан газрууд тодорхой хугацаанд үйл ажиллагаа явуулаагүй бол төр үүнийг цуцлах эрх нь байж байгаа. Ингээд газрынх нь асуудлыг, дэд бүтцийнх нь асуудлыг 2023 онд шийдээд, төр хувийн хэвшлийн төслийн хүрээнд орон сууцжуулах асуудлыг энэ хувийн 2023 оны төлөвлөгөөнд суулгаж болохгүй юу. Залуучууд одоо төлж дийлэх тийм боломжтой орон сууцуудыг эхний ээлжинд. Залуу гэр бүл. Нэг ийм л төлөвлөгөө суулгамаар байх юм. Энэ дээр хэн хариулах вэ? 
Хоёрдугаарт бол бид нар нэг дандаа л жил бүр тэтгэвэр нэмэх, цалин нэмэх тухай нэг, тав, арван хувийн тухай л яриад байгаа юм. Өнөөдөр бол энэ өрхийн орлого өрхийн аж ахуй, өрх бүр үйлдвэрлэгч болж байж энэ хүмүүсийн чинь амьдралд өөрчлөлт орно. Тэгж байж бид нарын нөгөө олон жил ярьсан чинээлэг дундаж хүн амын чинь давхарга бий болно. Энэ дээр 2023 онд одоо тусгаж байгаа гэрэл гэгээ харагдаж байгаа зүйл байгаа юу? Энэ бол бүхэлдээ нийгэмд өөрчлөлт авчрах ийм одоо төлөвлөгөө, төлөвлөгөөний хэсэг байх ёстой гэж ингэж бодож байна л даа. Ийм л би зүйлийг одоо хамгийн түрүүнд асуумаар байна. 
Өрхүүдэд аж ахуйн өрх бүр аж ахуй эрхэлдэг болох, тэр санхүүжилтийг нь бүрдүүлэх, орлоготой болох энэ боломжийг нь л нээж өгмөөр байна шүү дээ. Үүнээс багахан цалинтай ажлын байр санал болгоод хэзээ ч залуучууд тэр ажил руу очихгүй. Хоёрдугаарт тийм цалинтай ажлаар хэзээ ч орон сууцтай болохгүй. Тэгэхээр өнөөдөр бид нар бол энэ 2023 оноос энэ нийгмийн хөгжил рүү, хүний хөгжил рүү, залуучуудын хөгжил рүү чиглэсэн, ийм одоо өөрөөр хэлэх юм бол өрх бүр үйлдвэрлэгч аж ахуйтай болох, ингээд боломжийн орлоготой болохоор зэрэг орон сууц авах ийм боломж бүрдэнэ. Орон сууцны хөтөлбөр суулгаж болох уу? Өрх бүрийг үйлдвэрлэгч болгох тийм одоо хөтөлбөрийн эхлэлийг 2023 онд эхлүүлж болох уу гэдэг л ийм л хоёр зүйлийг би асуух гээд байгаа юм. Тэгээд тодруулъя даа.
Г.Занданшатар: Энэ маш чухал асуудал. Нийгэмд хүлээлт үүсгэсэн асуудал асууж байгаа шүү. Хэн хариулах билээ? Жавхлан сайд хэн хариулах уу? Болдын Жавхлан сайд хариулъя.
Б.Жавхлан: Сарангэрэл гишүүний асуултад хариулъя. Том чухал сэдэв хөндөж байна. Тэгэхээр 23 оны энэ төлөвлөгөө маань дунд хугацааны төлөвлөгөөгөө л бид нар ингээд хуваагаад хуваагаад тавьчихаж байгаа шүү дээ. Бид нар 24 он хүртэл Засгийн газрын үйл ажиллагааны хөтөлбөрөө баталчихсан, таван жилийн хөгжлийнхөө үндсэн чиглэлийг бас мөн баталчихсан. Эд нарыгаа л хуваагаад ингээд тавьчихаж байгаа юм. Сая таны ярьдаг хоёр чухал сэдэв, ялангуяа одоо орон сууцжуулах. Энэ орон сууцжуулах хөтөлбөр маань өөр бас томоохон хөтөлбөрүүдтэй одоо уяж холбогдож ингэж явах ёстой. 
Ялангуяа хот хөдөөгийн тэнцвэртэй хөгжил дээр. Улаанбаатар хотод одоо бид үндсэндээ хүн амынхаа тал хувь нь амьдарч байна. Газар нутгийнхаа ноль аравны гуравхан хувь дээр хүн амынх нь тал нь амьдарч байгаа юм. Тэгэхээр орон сууцжуулах хөтөлбөрийг ялангуяа залуу өрхийн анх удаа байр худалдаж авч байгаа эдгээр залуучуудын энийг дэмжих, ялангуяа орон нутагт ч байна, орон нутаг руу энийг одоо шилжүүлэх, Улаанбаатар хотод зургаан хувь, орон нутагт гурван хувьтай ийм ипотекийн зээлийг гаргахаар явуулахаар ингэж Засгийн газар дээр бид шийдэж байгаа. Ирэх оноос мэдээж энийг хүүгийн зөрүүг төсөв дээр тавих ийм бодлого барьж ажиллана. 
Өрх бүрийг үйлдвэрлэгч болох, ялангуяа жижиг, дунд үйлдвэрлэлийн энэ бодлого маань Арван их наядын хөтөлбөртэйгөө уяж явах ёстой, уяж авах ёстой юм байгаа юм. Мөн л энэ хот хөдөөгийн тэнцвэртэй хөгжил энэ бас том бодлоготой уяж аль болох одоо орон нутагт өрхийн үйлдвэрлэлүүдийг дэмжих энэ одоо бодлого илүү түлхүү явна.
Г.Занданшатар: Наранцогт Санжаагийн Наранцогт сайд 80.
С.Наранцогт: Сарангэрэл гишүүний асуултад хариулъя. Хөгжлийн төлөвлөгөөний тавын нэгийн хоёрт бол бага дунд орлоготой иргэдийг орон сууцны хөнгөлөлттэй зээлд хамруулна гэж бас орчихсон байгаа. Тэгээд сая Жавхлан сайд бас нэлээн тодорхой ипотекийн зээл дээр гаргаж байгаа бүтээгдэхүүнүүдийн талаар ярьсан. Энэ онд бас нэлээд хэмжээгээр энэ Арван их наядын одоо хөтөлбөрийн хүрээнд бол ипотекийн зээл нэлээн гарсан. Дээр нь нэмээд бол бас таны хэлж байгаа тэр иргэдийг чадавхжуулах, хөдөлмөрт бэлтгэх, хөдөлмөр эрхлэлтийг дэмжих, ажлын байрыг дэмжих гээд бас асуудлууд тусчихсан байгаа. Энэ нөгөө таван бүлэгтээ чиглэл чиглэлээрээ ороод, тэгээд бас нэмээд энэ ипотекийн зээлээс гадна саяын ярьсан дээр нэмээд Азийн хөгжлийн банкны санхүүжилтээр нөгөө Улаанбаатарын гэр хорооллыг дахин төлөвлөлт, эко орон сууц, орлогод нийцсэн ногоон орон сууц гэсэн тэр төсөл хэрэгжээд явж байгаа. Та бас тэрийг мэдэж байгаа. Тэр төсөл бас хэрэгжээд тэрүүгээр бас нэлээд зүйл явна. 
Тэгээд Шинэ сэргэлтийн бодлогоор нөгөө залуус орон сууцны хөтөлбөр ороод тэрний бас дэд бүтэц тодорхой ажил бас үе шаттай эхлүүлэх энэ ажил Барилга, хот байгуулалтын яаман дээр бас үргэлжлээд хэрэгжинэ 23 онд. Тэр ажлын хүрээнд бас юм ингээд явна. Дээр нь нэмээд бол энэ иргэдийг мэргэжлийн ур чадварыг хөгжүүлэх, ждү хөгжүүлэх зээл олгох энэ тэр гэсэн тийм хөтөлбөрүүд тус тусдаа байгаа. Тэр төлөвлөгөөнийхөө хүрээнд бас тодорхой ажлууд ингээд хийгдээд явах боломж байгаа л гэж ингэж нэмж хэлье.
Г.Занданшатар: Даваажанцангийн Сарангэрэл гишүүн тодруулж асууна.
Д.Сарангэрэл: Би энэ Засгийн газраас ирэх намар гэхэд хүүхдүүдээ сугалаагүйгээр цэцэрлэгт оруулдаг болгох тэр шийдвэрийг үнэхээр талархаж хүлээж авсан юм. Одоо тэр бол яг нийгмийн өмнө тулгамдаж байгаа асуудал мөн. Одоо залуучуудын өмнө орон сууцын асуудал, тэгээд өрхийн орлого нэмэгдүүлэх тухай асуудал ингээд арга байхгүй Монголын нийгмийн хамгийн гол асуудал болоод байгаа юм. Хэрэв энэ хоёр асуудлыг шийдвэрлэж чадах юм бол бусад асуудал нь дагаад сайхан хөгжөөд явах ийм боломжтой. Тэгээд энэ 2023 оны Монгол Улсын хөгжлийн төлөвлөгөө гэдгийг би ингээд хараад энэ дотор Монгол хүний амьдрал ахуйд одоо мэдэгдэхүйц өөрчлөлт оруулсан ямар зүйл байна вэ гэдгийг чинь нэлээн сайн нэгжихгүй юу. Тэгээд цэцэрлэгийн суурин дээр саяынхаа хоёрыг та нар маань дахиад нэг ажлын хэсэг дээрээ яриад нэг аян болгоод, энэ нийтэд нэг тийм нэгдсэн тийм зөв мэдээлэл өгөх тийм ээ, яаж өрх өрхийнхөө орлогыг нэмэгдүүлэх вэ? Ганцхан цалин нэмэх тухай ярьж явахгүйгээр, өрх орлогоо яаж нэмэгдүүлэх вэ, залуучуудаа хийж яаж орон сууцжуулах вэ гэдгийг саяын цэцэрлэг шиг нэг тийм хөтөлбөр болгоод оруулаад ирвэл…/минут дуусав/
Г.Занданшатар: 2023 оны төлөвлөгөөний нэр 22 ондоо бас зуун тэрбум гээд хэрэгжиж байгаа. Тийм ээ. Тэгээд тэр төр, хувийн хэвшлийн түншлэлийг нь энэ  Ганбаатар гишүүн асуугаад байсан. Дөрвийн хоёрын арав чинь энэ дээр тусгалаа олоогүй байлаа шүү дээ. Хувийн хэвшлийг дэмжиж энэ тэр хэрэгжүүлэх ажиллагаа. Санжаагийн Наранцогт сангийн юу Эдийн засгийн хөгжлийн, Эдийн засаг, хөгжлийн дэд сайд Санжаагийн Наранцогт 80.
С.Наранцогт: Сарангэрэл гишүүний сая тодруулж нэмж байгаа зүйлүүдийг ойлголоо. Бид энэ одоо энэ чинь нөгөө энэ хэлэлцэх шийдсэний дараа ажлын хэсэг гараад ажлын хэсэг дээр төсвийн хүрээтэйгээ уяад, тэгээд ингээд ахиад эцэслэнэ. Тэгээд тэр үедээ бол энэ саяын ярьж байсан таны хэлсэн зүйлүүдийг анхаарч бас оруулъя. Ганбаатар гишүүний бас хэлсэн тэр нийгмийн түншлэлтэй холбоотой зүйлийг ч гэсэн тодруулах шаардлагатай юм байна лээ.
Г.Занданшатар: Даваажанцангийн Сарангэрэл гишүүн нэмэлт нэг минут.

Д.Сарангэрэл: Баярлалаа даргаа. Та бүхэндээ бас энэ асуудлыг ингэж эрүүл саруулаар хүлээж авч анхаарч байгаад би бас талархаж байна. Тэгээд хамгийн гол нь өнөөдөр Монгол Улсын Ерөнхийлөгчийн уриалга бол тэр хүнсний аюулгүй хүнсний хангамж, аюулгүй байдлын асуудал маань саяын миний хэлсэнтэй яг уялдах юм байгаа юм. Ингээд хаврын тариалалт эхлэх гэж байдаг, тийм ээ. Тэгээд бүх зүйл маань бидний энэ 23 оны төлөвлөгөө, саяын Ерөнхийлөгчийн уриалга энэ бүхэн маань уялдаад явах юм бол өрхүүд маань хүнсний хангамжтай, бас одоо улсдаа нэмэр болох нь. Дээр нь өөрсдөө орлогоо одоо нэмэгдүүлэх ийм боломж бүрдсэн ийм уялдсан одоо төлөвлөгөө байвал илүү үр дүнтэй байх юм байна гэж бодсоноо та бүхэнтэй хуваалцъя. Ингээд ажлын хэсэг дээр дахин ярих ийм боломж гарах юм байна. Баярлалаа.
Г.Занданшатар: Ажлын хэсэг дээр энэ асуудлуудаа анхаарч Даваажанцангийн Сарангэрэл гишүүн бас ажлын хэсэгт орж, энэ гол зорилтыг хэрэгжүүлэхэд анх ажиллах нь зүйтэй байх гэж бодож байна. Ингээд Гомпилдоогийн Мөнхцэцэг гишүүн.

Г.Мөнхцэцэг: Өнөөдөр энэ Монгол Улсын хөгжлийн гол төв бол яалт ч үгүй Монголын говь болж байна. Үнэхээр говь бол одоо бас энэ хөгжлийн халуун цэг гэж ингэж харж байна. Тэгэхээр энэ олон говийг тойрсон олон асуудал байна. Тэдэн дотор бол одоо яалт ч үгүй энэ говийн зам хамгийн том ярвигтай асуудалтай ийм зүйл болоод байна. Үндсэндээ бол говийн зам гэдэг бол одоо говийн бараг л там шиг ингэж байна даа. Тэгээд хэд хэдэн зүйлийн асуулт байна Зам, тээврийн яамнаас. Бид нар сүүлийн жилүүдэд ер нь бол одоо ингээд л эрдэс баялгаа гадагш нь зөөх юм уу, тээх л ийм л одоо замын асуудлуудыг л яриад байснаас биш яг үнэндээ одоо ард иргэд маань одоо зорчих, ирж очих энэ замын асуудлуудыг, тэрийг дахиж одоо засварлах, сэргээх асуудлуудыг ер нь бол одоо энэ говийн бүсүүд бол бараг хийгдээгүй гэж бараг ингэж ойлгож болно. 
Тэгэхээр үндсэндээ одоо энэ Дорноговь аймгийн Замын-Үүдээс Сэлэнгэ Алтанбулаг хүртэлх энэ улсын төв замд хэд хэдэн аймгийн нутаг дэвсгэрийг дайраад өнгөрч байгаа. Тэр дундаа одоо Дорноговиос Говьсүмбэр орох, Говьсүмбэрээс Улаанбаатар орох зам бол хамгийн их эвдрэлтэй, хүндрэлтэй ийм зам байдаг. Энийг одоо засах, залруулах тал дээр ер нь одоо бас сүүлийн жилүүдэд одоо бас нэг дорвитойхон ажлууд хийгдэхгүй байгаад байгаа. Энэ дээр ер нь одоо бас одоо Зам, тээврийн яам ямаршуухан бодлого бодлоготой байдаг юм бэ? Мөн энэ Өмнөговиос Дундговь орох, Дундговиос Улаанбаатар орох зам, энэ зам бол одоо бас үнэхээр одоо там болсон энэ зам. Өдөр болгон энэ зам дээр одоо осол аваар болж байна. Эрдэнэт хүний амь нас эрсдэж байна. 
Ялангуяа Өмнөговиос Дундговь аймгийн Хулд орох замын нэг хэсэгхэн зурвас газар бол үндсэндээ одоо бараг зүгээр зам гэхээсээ илүү нүх болсон. Тэр битгий хэл мал хүртэл одоо ингээд ороод хэвтчихдэг ийм хэмжээний л одоо замтай бид нар одоо байгаа. Тэгэхээр энэ дээр одоо бас энэ Зам, тээврийн яамныхан очиж үзэж хардаг юм уу? Ер нь ямаршуу одоо ажил хийх гэж байгаа юм бэ гээд. Дээр нь 20 оноос эхлээд Сүхбаатарын Батболд гишүүн бид хоёрын хувьд бол одоо бас энэ хэвтээ тэнхлэгийн замыг ялангуяа Мандалговь Чойрын чиглэлийн хэвтээ тэнхлэгийн замыг одоо бас барьж байгуулна. Энэ дээр одоо бас санал санаачилгаа гаргаад тэгээд ер нь бас төсөвт суулгах гээд ингээд явсан. ТЭЗҮ-г нь болохоор бас хоёр тэрбум төгрөгөөр танай яаман дээр хийгдээд явсан. Энэ зам маань одоо ер нь ямар зам болж хувирсан бэ? Энэ дээр одоо ер нь юу болгоод тавьчихсан бэ? Одоо асуулт байна, тийм энэ дээр одоо юу болж байгааг асууя, хариулж өгөөрэй. Энэ ард иргэд энийг бол удаа дараа асууж байгаа учраас энийг одоо албан ёсоор тавьж байна. 
Мөн одоо Говьсүмбэр аймагт сүүлийн жилүүдэд болж байгаа асуудлыг Зам, тээврийн яамныхан бол мэдэж байгаа. Энэ говийн зам гэдэг бол аалзны тор шиг л одоо үндсэндээ ийм тэрсэн тэнэсэн ийм л одоо нүүрсний зам болж хувирсан. Говьсүмбэр аймаг дээр төвлөрсөн нүүрсний асуудлыг одоо ер нь ямар зохицуулалт хийж байгаа вэ? Үндсэндээ манай аймгийнхан бол одоо амьсгалах агаар ч үгүй, явах нүүх явах нүүдэллэх суудлах газар ч үгүй л ингээд л үндсэндээ нүүрсний хүлээсэнд орсон ийм л одоо байдалтай байгаа. Энэ төвлөрлийг сааруулах тал дээр танай, танай яам юу хийж байна вэ? Энэ хөгжлийн хөтөлбөр дотор одоо яаж туссан бэ? Ялангуяа энэ говийн одоо зорчигч тээврийн замыг одоо нөхөн сэргээх мөн засварлах ажил дээр ер нь яам ямаршуу бодолтой байгаа, бодлоготой байгаа вэ? 
Г.Занданшатар: Тэгэхээр одоо хэн хариулах вэ? Зам, тээврийн сайд Лувсангийн Халтар 95.

Л.Халтар: Мөнхцэцэг гишүүний асуултад хариулъя. Дорноговь Говьсүмбэр Улаанбаатарын чиглэлийн зам бол бас харьцангуй гайгүй арчлалт байнга хийгдэж байгаа учраас. Зам хариуцсан юу аж ахуйн нэгжүүд нь буюу АЗЗА-нуудад нь чиглэл өгөөд гээд ингээд явна. Энэ бол болчих байх. Зүгээр Өмнөговиос наашаагаа Дундговь Хулд Луусын чиглэлд байж байгаа тэр замын хувьд хүнд байна. Бид нар зүгээр өнгөлөн далдлах маягаар бага зэргийн засвар хийдэг. Тэгээд тэрэн дээгүүр нь одоо богинохон хугацаанд нөгөөдөх чинь буцаагаад сүйрдэг. Энэ маань нөгөө Улаанбаатар руу тээвэрлэж байгаа тээвэртэй бас холбоотой. Энийг Эрчим хүчний яамныхантай ярьж байна. Энэ хотын зүүн талд байгаа үйлдвэр дээр вагоноос буулгах өндөрлөсөн зам барих ёстой. Тэр хараахан баригдаагүй байгаа учраас шууд төмөр зам руу тийм оруулаад тээвэрлэчхээд бас хүнд байна. Энэ дээр яамтай ярьж байгаа зүйл байна. 
Өвөрхангай Мандалговь Чойр чиглэлийн замын хувьд техник эдийн засгийн үндэслэл боловсруулагдсан. Одоо энэ дээр зураг хийгдэх ёстой. Зургаа дагаж төсөв гарна, ийм байдалтай. Тийм учраас цаашдаа бол одоо бүгдээрээ хамтраад бодлогын хувьд энэ дэмжигдэх ёстой зам. Тийм учраас зураг зургийн дагуу төсвөө гаргах энэ ажил руу одоо та бүхний дэмжлэгтэй орно гэсэн ийм төлөвлөгөөтэй байна. 
Чойр дээр яах аргагүй нүүрсний цэг болсон. Чойрыг хоёр дахь Цагаан хад болгочихмооргүй байна. Чойрын өртөөгөөр үйлчлүүлдэг есөн салаа зам дээр өнөөдрийн байдлаар зургаан зуун дөчин мянган тонн нүүрс байна. Тийм учраас бид нар энэ цаанаас Цогтцэцийгээс буюу Таван толгойгоос гарч байгаа нүүрсний тээврийг зогсоосон. Цаашдаа энүүгээр тэр болгон одоо нүүрсний задгай тээврийг явуулахгүй гэдэг дээр яам бол хатуу байр суурьтай байгаа юм. Товчхондоо ийм байна.
Г.Занданшатар: Тэгэхээр одоо Мөнхцэцэг гишүүн асуулт асууна, тодруулна нэг минут.
Г.Мөнхцэцэг: Тэгэхээр одоо яг танд одоо хэлэх хугацаа байна уу? Ер нь хэдийнээс эхлээд одоо яг энэ нүүрсний энэ төвлөрлийг цааш нь одоо явуулах ажлыг хийж эхлэх юм бэ? Ард иргэд бол энийг л хүсэж байгаа. Энийг л шаардаж байгаа ер нь биднээс тийм. Тэгэхээр хэлэх хугацаа байна уу л гэж асуух гэж байна.
Г.Занданшатар: Халтар сайд 95.

Л.Халтар: Чойрын чиглэлийн тээвэр дээр үү? Нүүрс тийм хугацаа хэлэх бололцоо байхгүй. Яагаад гэхээр бид нар бол аль болохоор хурдан ачъя гэдэг ийм бодол байна. Өнгөрсөн оны арван нэгэн сард арав, арван нэгэн сард ачсан задгайгаар ачсан нүүрснүүд одоо бүрэн гарч дуусаагүй байна урагшаагаа Эрээн рүү. Тийм учраас энэ дээр одоо өнөө маргаашдаа гэдэг юм уу шууд хэлчих тийм бололцоо байхгүй. Эрээний өртөө буюу Хятадын талаас төмөр замаараа гайгүй сайн аваад байвал энэ уул нь юу байх вэ богинохон хугацаанд. Тэгэхдээ ганцхан цэгээс ачигдахгүй, Мааньт, Олон овоо гээд олон өртөөдөөс ачигдаж байгаа учраас бас асуудалтай. Тэгэхдээ бид нар нэг л зарчмыг барина. Дахиж Чойр дээр одоо Цогтцэцийгээс тэр болгон нүүрс авчирч овоолохгүй. Харин овоотой байгаа нүүрсээ аль болохоор богинохон хугацаанд гарах чиглэлийг Улаанбаатар төмөр замын удирдлагад өгчихсөн байж байгаа.
Г.Занданшатар: Балжиннямын Баярсайхан гишүүн асуулт асууна.

Б.Баярсайхан: Баярлалаа. Бид 2023 оныхоо хөгжлийн бодлогын төлөвлөлтийн талаар ярилцаж байна. Тэгээд ер нь бол бид өнгөрсөн гучин жилийнхээ хөгжлийг ингээд харахаар ерөөсөө алдаа нь хүний хөгжлөө орхигдуулсан явдал л байгаад байгаа юм. Салбар болгонд ёс зүй алдагдсан, салбар болгонд одоо энэ зан чанарын төлөвшил байхгүйгээс болж өнөөдөр авлига хээл хахууль, энэ ёс суртахуунгүй асуудлууд ингээд дэлгэрсэн гэж харж байгаа. 
Тэгэхээр Монгол Улсад хүнээ хөгжүүлэхгүйгээр эдийн засгийнхаа хөгжлийг ярих ямар ч боломжгүй. Энэ бол хүн авч явдаг одоо хүн байдаг үндэстэн, хүн авч явах нийгэм гэж харж байгаа. Шинээр байгуулагдсан Эдийн засаг, хөгжлийн яамны яамыг эдийн засгийн болоод хүний хөгжлийн яам байх санал оруулсан боловч харамсалтай нь дэмжигдээгүй. Тэгэхээр энэ Эдийн засаг, хөгжлийн яаманд хүний хөгжлийн нэгдсэн бодлогоор хангана гэдэг чиг үүрэг тусгагдсан байгаа. Тэгэхээр энэ Эдийн засгийн хөгжлийн яам энэ дээр одоо юу хийх вэ? 
Мөн Ариунзаяа сайдаас бас асууя. Би одоо Засгийн газрын үйл ажиллагааны хөтөлбөрт орсон хүний хөгжлийн бодлогыг боловсруулна гэсэн зорилтыг Засгийн газар тавьсан байгаа. Энэ одоо ажил бас хоёр жил хийгдээгүй байж байна. Энэ ажлууд дээр би хариулт авъя. 
Халтар сайдаас нэг асуулт байна. Манай Тосонцэнгэл Улиастай чиглэлийн жаран долоон километр авто зам тавигдсан. Завханы ард түмэн бол маш их баяртай байгаа. Энэ дашрамд бас Монгол Улсын Засгийн газарт талархсанаа илэрхийлье. Ковидын өмнө нэмэлт санхүүжилт олгох энэ зургаан тэрбум төгрөгийг бас шийдэж өгсөнд маш их баярлалаа. Гэхдээ Халтар сайдаа одоо энэ зам хийж байгаа Хятад компанийн хүмүүсийн хэлж байгаагаар бол манай одоо энэ Загастайн давааны зам дахиад нэг удаа нэмэлт хучилт хийгдэх зайлшгүй шаардлагатай юм байна лээ. Ингэж байж бид тавин жил тавин жилийн турш бид нар энэ одоо замын чанарын асуудалд санаа зовохгүй юм байна лээ. Одоо яаж байна вэ гэхээр яг одоо модон ширээ хийгээд дээр нь лак түрхээгүй орхиж байгаатай яг адилхан ийм яг тийм одоо байдалтай байгаа юм байна лээ. 
Увс аймгийн зуун гучин тав аравны таван километр зам дээр зураг төслөөрөө долоон сантиметр хучилт хийгдэхээр ороод, дөрвөн сантиметр, гурван сантиметрээр хоёр үеэр хучсан юм байна лээ. Тийм учраас одоо энэ 24 оны төсөлд гэдэг юм уу, 23 онд энэ Завхан аймгийн Загастайн жаран долоон километр авто замыг улам илүү их чанартай болгохын тулд бид сая энэ хийсэн ажлаа илүү үр дүнтэй болгохын тулд, урт настай болгохын тулд дахин хучилт хийх ийм одоо шаардлагатай байгаа. Энэ дээр таны санаа бодлыг сонсъё.

Хүнс, хөдөө аж ахуй, хөнгөн үйлдвэрийн яамнаас нэг асуулт байна. Өнөөдөр бас Монгол Улсын Ерөнхийлөгч хүнсний аюулгүй байдалд маш онцгой анхаарах, тэгээд ийм одоо ажлыг хийж байгаад их баяртай байгаа. Тэгээд энэ хөдөө аж ахуйн салбарыг хөгжүүлэхэд ямар ч салбарт нь одоо хоршин ажиллах гарцаагүй ийм шаардлага тулгараад байгаа юм. Тэгээд энэ хоршоодыг дэмжихийн тулд та нар ямар одоо бодит ажил хийж байгаа юм бэ? Хоршоонд тулгараад байгаа асуудал нь нэгдүгээрт заавал гурван жилийн тайлантай байх гурван жил болсон байх байгуулагдаад мөн одоо зээл авахын тулд барьцаа хөрөнгийн асуудал нэлээн яригдаж байгаа. Бид нар одоо бэлчээрээ хамгаалаад фермийн аж ахуйг хөгжүүлнэ гээд байгаа боловч фермийн газрын асуудал нь орон нутагт ямар ч одоо ойлгомжгүй байдалд байна. Энэ дээр ямар бодолтой байна вэ? 
Мөн одоо энэ залуу малынхаа махыг түүхийгээр нь экспортлоход Хөдөө аж ахуйн яам энэ төр ер нь ямар бодлого барьж байгаа юм бэ? Энэ асуултуудад хариулт авъя. Баярлалаа.
Г.Занданшатар: Хүнс, хөдөө аж ахуй, хөнгөн үйлдвэрийн яам бэлдэж байгаарай. Эхлээд Ариунзаяа сайд хариулах уу? 93 Ариунзаяа сайд.

А.Ариунзаяа: Баярсайхан гишүүний асуултад хариулъя. Баярсайхан гишүүн маань яг энэ хүний хөгжлийн асуудалд бол маш их сайн анхаарч байгаа. Бид нар ч гэсэн хамтран ажиллаж байгаа. Хүний хөгжлийн бодлого бол 2050 урт хугацааны хөгжлийн бодлогын бүхэл бүтэн нэг бүлэг болж орсон. Засгийн газрын хувьд бол мэдээж хүний хөгжлийн асуудал бол аль нэг яамны асуудал биш учраас Ерөнхий сайдын өөрийн ахалж байгаа комиссын нэг одоо бүтэн одоо комисс байгуулж, өөрөө ахалж байгаа. Тэр комиссын үйл ажиллагааны төлөвлөгөө бол бас гараад батлагдсан байгаа юм. Сүүлийн үед бол одоо удахгүй энэ комиссуудынхаа хурлыг одоо бас хийхээр төлөвлөгдөж байгаа. Энэ одоо комиссын нарийн бичгээр нь бол манай Эдийн засаг, хөгжлийн яам бас ажиллаж байгаа. Та бас одоо санал оруулж, Эдийн засаг, хөгжлийн яамны нэг одоо үйл ажиллагааны чиглэлд нь хүний хөгжлийг бас оруулсан байгаа юм. 
Ер нь бол хүний хөгжлийн индекс гэж одоо Дэлхийн банкны одоо бас нэгдсэн аргачлалаар улс орнуудын хүний хөгжлийн индексийг бол тооцдог байгаа. Монгол Улсын хувьд 2025 онд хүний хөгжлийн индексийг ноль зууны далан долоод хүргэнэ. 2030 онд ноль зууны наян тавд хүргэнэ. 2050 онд болбол ноль аравны есөд хүргэх зорилтыг бол дэвшүүлсэн байгаа юм. Ингээд дэлхийн зуун наян улс орноос ерэн есдүгээрт бол одоогийн байдлаар жагсаж байгаа. Хүний хөгжлийг бол мэдээж одоо индексээ сайжруулахын тулд бид эхний ээлжиндээ боловсролын чанарт одоо анхаарах, боловсрол болон эрүүл мэндийн одоо салбарууддаа нэн тэргүүнд анхаарч байж сая одоо хүний хөгжлийн бас зорилтууд биелэх нөхцөл бүрдэнэ гэсэн гарааны шаардлагууд бол байдаг. Тэгээд үүн дээр бол бид одоо бүхий л одоо бодлогууддаа оруулж байгаа. Нэмэлтийг бол Эдийн засаг, хөгжлийн яам бас хэлэх байх.
Г.Занданшатар: Болдын Жавхлан сайд Сангийн сайд.
Б.Жавхлан: Баярсайхан гишүүний асуултад нэмж хариулъя. Энэ хүний хөгжлийн бодлого бол маш чухал. Бид хүний хөгжлийн индексийг урт хугацаандаа ахиулах, урагшлуулахын тулд саяын Ариунзаяа сайдын хэлдэг тэр ерэн ес гэдэг тоог гэсэн үг шүү дээ. Бүрэлдэхүүнээр нь задлаад харах юм бол боловсрол зуун гучин нэгт, эрүүл мэндийн салбар далан долоо, эдийн засаг маань зуун есөд ингэж явж байгаа юм. Тийм учраас энэ сул байгаа хөгжлийн салбаруудаа бид түлхүү одоо анхаарч тусгайлан хөтөлбөр боловсруулж хөгжүүлэх ёстой байгаа. Энэ ч үүднээс 2023 оны бодлогын гол зорилт нь дотор нэгдүгээрт боловсролын чанарыг сайжруулах, хоёрдугаарт эрүүл амьдралын хэв маягийг төлөвшүүлэх гээд яг хүний хөгжлийн чиглэлээр ингэж бид бодлогын зорилт тавьсан байгаа. 
Мөн удахгүй зургаан сард бид Улсын Их Хуралд өргөн барихаар дараах зүйлийг бэлдэж байгаа. Тэр нь юу вэ гэхээр Алсын хараа-2050 эхний үе шатны бодлого болгох дунд хугацааны, арван жилийн долоон төрлийн хөгжлийн зорилтод хөтөлбөр оруулж ирнэ. Энэ долоон хөгжлийн зорилтот хөтөлбөрийн нэг нь бие даасан хүний хөгжлийн зорилтот хөтөлбөр байгаа. Энэ үед нэлээн бид энэ асуудлыг тойрч дэлгэрэнгүй ярих ийм боломжтой болно гэж харж байна тийм, баярлалаа.
Г.Занданшатар: Хүнс, хөдөө аж ахуйн яам нэг Жамбалцэрэн дарга.
Т.Жамбалцэрэн: Баярсайхан гишүүний асуултад хариулъя. 2022 оныг Монгол Улсын Засгийн газраас Хоршооны хөгжлийг дэмжих жил болгон зарласан. Мөн одоо өнгөрсөн 21 онд Хүнс, хөдөө аж ахуй, хөнгөн үйлдвэрийн яам, Сангийн яамтай хамтарсан шалгалтыг улсын хэмжээнд байгаа аймаг хөгжлийн сан, сум хөгжлийн санд холбогдох шалгалтыг оруулаад энэ оноос сум хөгжлийн санг хоршоо хөгжлийн сан болгон өөрчлөн зохион байгуулсан байгаа. Хоршоо хөгжлийн сан болсонтой холбоотой хоршоодод олгох зээлийг Хоршооны тухай хуулиараа журамлаж өгсөн байгаа. Журам дээр бол одоо тогтвортой гурван жил ажилласан, тайлан тооцоо бүртгүүлсэн, иргэнээр байж болохгүй гэдэг асуудал яригдсан. Нэр бүхий гишүүдээс энэ дээр тодорхой эргэж харж хараач гэсний дагуу журамд нь өөрчлөлтийг оруулаад Хүнс, хөдөө аж ахуй, хөнгөн үйлдвэрийн сайдаар журмыг батлаад Хууль зүйн яаманд хүргүүлчихсэн байгаа. 
Тэгээд тийм учраас одоо энэ гурван жилийн шалгуур заавал одоо хоршоо байна, иргэнд олгохгүй гэдэг энэ агуулга бол үндсэндээ байхгүй болж байгаа гэж хэлж болно. Мөн Засгийн газраас Арван их наядын цогц хөтөлбөртэй уялдуулаад хоршоодод тусгайлсан зээл олгох ажлыг одоо санаачлаад Хүнс, хөдөө аж ахуй, хөнгөн үйлдвэрийн яамнаас санал боловсруулаад ойрын хугацаанд Засгийн газраар хэлэлцүүлэхээр одоо явж байгаа. 
Мөн НҮБ-ын Хөдөөг хөгжүүлэх олон улсын сантай хамтраад хоршоог хөгжүүлэх, гурван зуун гучин сумандаа жишиг хоршоо байгуулах ажлыг одоо энэ олон улсын байгууллагатай хамтраад хийх ажлыг зохион байгуулж байна. Мөн махны экспорттой холбоотой тодруулга асуулт асуусан. Үүнтэй холбоотойгоор өнөөдөр түүхий мах экспортолж байгаа, одоо зөвхөн адууны махыг л одоо түүхийгээр нь экспортолж байгаа. Бүгд найрамдах Хятад Ард Улс, Оросын Холбооны Улс, Казахстан, Ойрхи дорнод гэсэн эдгээр улсууд руу. Цаашдаа бид бог малын махыг түүхийгээр болон гүн хөлдөөсөн байдлаар экспортлох чиглэлээр тухайн хэлсэн улсуудтай хорио цээрийн протокол тохирох, харилцан гэрээ, гэрчилгээ тохирох асуудлуудыг зохион байгуулаад ажиллаж байна. 
Тухайлбал одоо ялангуяа зүүн өмнөд азийн орнууд болон Вьетнам, Лаос, Малайз, Индонез гэсэн улсуудтай хорио цээрийн протоколуудыг тохирч байгаа. Мөн одоо ойрх дорнод, Оманы улсууд руу бас бог малын одоо хүн хөлдөөсөн махыг одоо экспортлох чиглэлд холбогдох гэрчилгээг тохирох чиглэлээр гэрчилгээнийхээ төслүүдийг бол солилцоод ингээд ажиллаж байгаа. Тэгэхээр махны одоо экспорт дээр бол нэлээдгүй ахиц гарах байх гэж бодож байгаа. Цаашдаа бол бид нар мах экспортлох энэ асуудал одоо хорио цээрийн протокол тохирохоосоо өмнө одоо энэ малаа эрүүлжүүлэх ажил дээр бол онцгой анхаарах шаардлага байгаа гэдгийг бас хэлье.
Г.Занданшатар: Халтар сайд 95, Лувсангийн Халтар сайд.
Л.Халтар: Энэ Загастайн давааны зам бол Монгол Улсын хэмжээнд хамгийн өндөрт байрлаж байгаа хатуу хучилтай авто зам. Ноднин хучилт дуусаж байх үед орой дээрх хэсгийн налуу хаднаас бас ус гоожсон ийм тохиолдол гарч ирсэн. Өвөлдөө харьцангуй бас гайгүй. Тэгээд бид нар технологийн хувьд харах ёстой. Яг өнөөдөр одоо сэтгэлийн хөөрлөөр нэмээд гурав гэдэг юм уу, дөрөв, таван сантиметр хучъя гэдэг юмыг яг өнөөдөр хэлэхэд бэлэн биш байна. Яагаад гэхээр яг энэ өндөрт байрласан тэгээд доороо магадгүй мөнхийн цэвдэг гээд бусад нөлөөллүүд байж байхыг үгүйсгэхгүй. Тэрийг нэг, хоёр өвөл нэг, хоёр зуны дулааны улирлыг харж байж дараагийн техникийн шийдлийг болон технологийн шийдлийг гаргана.
Ер нь бол зүгээр нэмээд хучсан нөхцөлд мэдээж найдвартай болно. Бид нар Азийн хөгжлийн банкны зээлээр баруун босоогоос үлдсэн зээлийн хэмнэлтээс яг энэ одоо гадаргуугийн боловсруулалт буюу өнгөн хучилт хийдэг машинуудыг нь оруулж ирээд энэ жил туршилт хийгээд эхэлж байна. Тэгэхээр яг энэ бол тэнд зохицох тийм бололцооны технологи. Тийм учраас нэг, хоёр жилдээ энийг харах нь зүйтэй шүү. Цаашдаа бол шийдэх ёстой юу шийдэх ёстой.
Г.Занданшатар: Балжиннямын Баярсайхан гишүүн тодруулж асууя.
Б.Баярсайхан: Баярлалаа. Халтар сайд тэгээд зам гэдэг бол маш одоо өндөр үнэ өртгөөр бүтдэг. Загастайн даваан зам бол үнэндээ одоо бас энэ зууны нэлээн том бүтээн байгуулалтад орно. Тэгээд баярлалаа. Тэгээд энэ одоо долоон сард манай замыг ашиглалтад орох үеэр та бас энэ үнэлгээ шинжилгээгээ гаргаад өгвөл их сайн байна. Бид бол энэ хүсэлтийг ноднин тавихыг хүссэн боловч ковидын үед одоо бид нар бүх зүйлсээ төсвөө бас эрүүл мэндийн салбар руу зориулж байсан учраас хүсэлт тавьж чадаагүй. 
Гэхдээ нэгэнт энэ үнэ өндөр үнэтэй өртөгтэй бүтсэн энэ замаа олон жилийн одоо настай байлгахыг хүсэж байгаа учраас нэмэлт тэр таван сантиметрийн хучилтыг бол заавал хийлгэх хүсэлтэй байна гэдгээ бас танд энэ дашрамд илэрхийлье. Тэгээд баярлалаа.
Г.Занданшатар: Гочоогийн Ганболд гишүүн.
Г.Ганболд: Халтар сайдаас нэг асуулт асууя. Арвайхээр Улаанбаатарын жаран километр авто зам гээд энэ одоо бас яг Дарханы замын араас орох нь. Нийгмийн асар их шүүмжлэлтэй тулгарч байна. Өнгөрсөн жил тавигдсан нэг хорь гаруй километр зам чанаргүй, хөндлөн босоо хагаралтай, хучилт нь эвдэрсэн гээд хөдөлмөрийн аюулгүй байдал алдагдсан, тэнд ажиллаж байгаа ажилчдын орон байр гэж нэг навсайсан хэдэн гэр, тэгээд орон нутгийн одоо хүмүүсийг авч ажиллуулчхаад, цалин хөлсийг нь өгдөггүй, техник бараг байхгүй, орон нутгаас техник түрээсэлчхээд түрээсийн мөнгийг нь өгдөггүй гээд одоо над дээр хоёр зуун ная орчим сая төгрөгийнхөө авлагыг авч чадаагүй иргэдээс ирсэн ийм хүсэлтүүд байдаг. 
Мөн одоо жолооны эрхгүй Хятад жолооч автомашин жолоодож яваад орчуулагч Монгол эмэгтэй нас барсан гээд маш олон нийгмийн шүүмжлэлүүд дагуулж байна. Энэ дээр та сайд тодорхой мэдээлэл өгөөд, санхүүжүүлэгч Азийн хөгжлийн банк, Зам, тээврийн яамнаас нэг ажлын хэсэг гаргаад очиж газар дээр нь ажиллаад тэр замын чанарын асуудал дээр, тэгээд иргэдийг хохироогоод байгаа мөнгө төгрөгийг нь өгөхгүй байгаа асуудал дээр та нэг яаралтай арга хэмжээ авч өгөөч. Тэгэхгүй бол энэ одоо бас нэг Дарханы замын араас орсон, нийгмийн баахан шүүмжлэл дагуулсан ийм нэг зам болох нь гэдгийг би хэлэх гээд байна. 
Хөгжлийн бодлого төлөвлөлтийн хуулийн дагуу бид нар 23 оны төлөвлөгөө баталж байна. Ер нь бол хөгжлийн бодлого, төлөвлөлтийн хууль бол их логик дараалалд оруулсан, төлөвлөгөөгөө батлаад, төсвийн хүрээний мэдэгдэл яваад, гучин нэгнээс өмнө хөрөнгө оруулалтын санал аваад, тэгээд энэ бол цаашдаа ирэх оны одоо төсөв батлахад бол хамгийн чухал зүйл. Тэгэхээр бид нар бол нэг жаахан ярьж байгаа зүйл ажил хоёроо нэг жаахан уялдуулмаар санагдаад байгаа юм л даа. Өнөөдөр Ерөнхийлөгч нь хүнсний хангамж, аюулгүй байдалтай холбоотой, дэлхий нийтэд энэ хүнсний хомсдолд орох гэж байгаа гээд маш ноцтой зүйл ярьсан. Гэтэл өнөөдөр энэ орж ирж байгаа төлөвлөгөө дээр яг энэ хүнстэй холбоотой хоёрхон заалт байна энэ дотор. Тэгэхээр би бол өөрөө энэ жилийн ажлын төлөвлөгөөгөө арай өөр болгоод, нэг том зорилтыг нь хүнсний хангамж, аюулгүй байдал гээд. Энэ дотроо тэр үнэхээр өндгөө тавин хувь гаднаас авч байгаа бол ирэх жил гэхэд зуун хувь болох энэ том зорилтоо тавимаар байна шүү дээ. Хүнсний давсаа хүртэл бараг зуун хувь шахуу гадаадаас авч байгаа бол энэ хүнс рүүгээ чиглэсэн, нэг бүлэг нь бол бүхэлдээ энэ хүнсний хангамж, аюулгүй байдалтай холбоотой заалт болгоод явмаар байна. 
Хоёр дахь заалт нь бол бид нарын яриад байгаа халамжаас хөдөлмөр рүү гэж заалт оруулаад, тэр хүрээндээ яг Хөдөлмөр, нийгмийн хамгааллын яамнаас энэ чиглэл рүү дорвитой юу хийх вэ гээд нэг бүлэг болгоод.

Гурав дахь бүлэг нь олборлолтоос боловсруулалт руу гэдэг дээр бүлэг болгоод, тэр Уул уурхайн яам нь энэ бүлэг рүүгээ юмаа хийгээд.

Дөрөвт нь импортоос экспорт руу гэдэг юм уу, энэ хүрээндээ тэр эрчим хүчний эх үүсвэрээ бэлдэх гэдэг юм уу, яг зорилтуудаа их тодорхой болгож, энэ хүрээндээ тодорхой заалтууд оруулж явмаар байна. Тэгэхгүй бол бид нар бас ингээд өмнөх жилүүдэд тавигдаж л байсан энэ юмнууд яваад байдаг. Заавал одоо бид нар 2025 он хүртэлх үндсэн чиглэлд орсон юмаа оруулах албагүй шүү дээ. Энэ чинь нийгмийн бид нар хурдыг гүйцэхгүй байна. Дэлхий нийтийн нөхцөл байдал өөрчлөгдөж байна. Зайлшгүй шаардлагатай зүйлүүдээ бол энэ жилийнхээ ажлын төлөвлөгөөнд оруулаад, энэ гол ажлууд руугаа оруулаад явах ийм хэлбэр рүү оруулбал боломж байгаа юу? 
Тэгэхээр ажлын хэсэг байгууллагуудад явах хүрээнд бол би бүр энэ 2023 оныхоо төлөвлөгөөг бүр хэлбэрийн хувьд хүртэл өөрчилмөөр байна. Зорилтын хувьд хүртэл өөрчилмөөр байна. Ингэж явж байж бид нар бас нэг арай тодорхой үр дүн харах юм биш үү гэсэн ийм саналууд голдуул юм. Ийм зүйл хэлэх гэсэн юм.
Г.Занданшатар: Лувсангийн Халтар сайд 95 Зам, тээврийн хөгжлийн сайд. 

Л.Халтар: Ганболд гишүүний асуултад хариулъя. Өвөрхангай аймаг Хүйтний хөндийн тавин долоо аравны нэг километр замын хувьд бол энэ жил гэрээгээрээ хучилтаа дуусна. Ноднингийн хучсан хучилт хорь гаруй километр дээр технологийн алдаа гарсан уу гэвэл тодорхой хэсэг дээр нь гарсан. Зөвлөх компанид чиглэл өгөөд зөвлөх компани цааш нь гүйцэтгэгчид чиглэл өгч дахин тэн дээрээ нэмэлтээр ажиллагаа хийнэ гэдэг дээр хоёр талаасаа тохирсон. Бид нар чиглэлийг нь өгчихсөн. 
Хийсэн ажлын хөлс өгөөгүй гэсэн гэдэг маргаан байгаа юм байна лээ. Зам, тээврийн хөгжлийн яамнаас гүйцэтгэгч HKВ компанитай хоёр удаа уулзалт хийсэн. Тэр уулзалт дээр юу гэж ярьж байна гэхээр ихэвчлэн хоолойн ажлыг гүйцэтгэсэн компаниуд өөрсдийнхөө ажилчдад цалинг нь өгөөгүй байна. Ерөнхий гүйцэтгэгч бол туслан гүйцэтгэгч нартаа одоо төлбөрийг нь өгчихсөн гэдэг зүйлийг ярьж байгаа. Тэгээд энэ бол туслан гүйцэтгэгч, ерөнхий гүйцэтгэгч хоёрын хоорондын асуудал байна. Хэрэв шаардлагатай бол одоо бид нар ярьж байгаад энийг цагдаагийн байгууллагад өгөөд шалгуулчих нь зүйтэй. 
Хэрэв үнэхээр ерөнхий гүйцэтгэгч өгөөгүй бол бид нар хариуцлага тооцоход бэлэн. Дараа дараагийн тендерт оролцуулахгүй байх тийм бололцоо ч байгаа. Харин мөнгийг нь төлчихсөн үед туслан гүйцэтгэгч компаниуд ажилчдадаа өгөөгүй байвал энийг хуулийн байгууллагаар одоо цаашдаа шийдүүлэх нь зүйтэй гэсэн ийм бодолтой, ийм чиглэлтэй байгаа.
Г.Занданшатар: Ганибалын Амартүвшин гишүүн асуулт асууна. Дараа нь үг хэлнэ. Уучлаарай Амартүвшин гишүүн. Гочоогийн Ганболд гишүүн тодруулж асууна.
Г.Ганболд: Замын асуудал дээр бол тодорхой мэдээлэл авлаа. Тэгэхдээ та ер нь бол ойрын үед нэг яамнаасаа, Азийн хөгжлийн банкнаас нэг хамтарсан ажлын хэсэг гаргаад газар дээр нь тэр асуудлыг шийдвэрлэчих нь зөв байх. Энэ дээр та нэг яаралтай арга хэмжээ авч өгөөч гээд.

Дараагийн асуудал нь бол би уг нь бас хэд хэдэн асуулт байсан юм л даа. Энэ халамжаас хөдөлмөрт, олборлолтоос боловсруулалт руу гэдэг юм уу энэ Ерөнхийлөгчийн санаачилгыг нь хэлбэрийг нь өөрчлөөд явчих боломж байгаа юу? Би Эдийн засгийн хөгжлийн яамнаас асуугаад байгаа юм л даа. Ийм хэлбэр рүү оруулаад явчих юм бол арай өөр ойлгомжтой болох юм болов уу л гэж бодоод байгаа юм. Энэ дээр би нэг хариулт авчихмаар байна.
Г.Занданшатар: Болдын Жавхлан сайд.
Б.Жавхлан: Ганболд гишүүнтэй санал нийлж байна. Энэ хууль маань өөрөө шинэ хууль, шинэ хууль. Бид дөнгөж одоо хоёр дахь жилдээ хэрэгжүүлээд явж байна. Засаж сайжруулах, илүү боловсронгуй болгох, аягүй тодорхой болгох зүйлүүд бол байгаа. Тийм учраас одоо ажлын хэсэг ингээд хэлэлцэх эсэхээ дэмжигдээд цаашаа ажлын хэсэг байгуулагдаад явахаараа хэдүүлээ тэрэн дээрээ ярьцгаая. Ганболд гишүүн ажлын хэсэгт ороод яг энэ асуудлаа тавиад явбал их зүгээр байна. Тийм. Баярлалаа.

Г.Занданшатар: Тэгэхдээ Жавхлан сайдаа шинэ хууль гэж энэ улсын жилийн төлөвлөгөөг бол өмнө Засгийн газраар баталдаг байсан. Тэгээд жилийн төлөвлөгөө баталчхаад төсөвтэйгөө уялддаггүй учраас л энийг Улсын Их Хурлаар батлуулж, Хөгжлийн бодлого төлөвлөлтийн хуульд оруулсан. Дөрвөн жилийн төлөвлөгөө, таван жилийн төлөвлөгөөг нэг жилийнхээ ажил болгож байна гэж хийдэг ийм юутай байна шүү дээ. Тэгээд энэ халамжаас бүтээмж рүү гэж Ганболд гишүүний хэлээд байгаа санаа бол ерөөсөө энэ хүүхдийн мөнгөнөөс авхуулаад халамж хавтгайрлаа гэж яриад байгаа үед яагаад халамж байгаад байна гэхээр энэ үйлдвэрлэлээ дэмжихгүй, байгааг нь татаад нураачихдаг. Татвар төсөв энэ бодлогоороо л энэ хөгжлөө хараад байдаг. Тэгээд энэ үйлдвэрлэлээ дэмждэггүйгээс чинь болоод ажлын байр бий болдоггүй, ажлын байр бий болохгүй болохоор ядуурал буурдаггүй. Ядуу юм чинь халамжаас өөр юу шаардах вэ? Энэ чөтгөрийн тойрогт орчхоод байгааг л нэг зоригтой үйлдвэрлэлээ дэмжиж, татвар төсвийн бодлого дээр л өөрчлөлт хиймээр байгаа юм л даа. Тэгээд нэг ганц, хоёр боссон үйлдвэрүүдээ тэгээд яаж ийж байгаад татаж унагаах гээд байдаг энэ хаанахын бодлого байдаг юм бэ ерөөсөө ойлгомжгүй л ийм бодлого яваад байгаа юм. Ганибалын Амартүвшин гишүүн.

Г.Амартүвшин: Би Сангийн сайд Жавхлан сайдад хандаж нэг ганц, хоёр юм асууя. Ер нь бол манай эдийн засаг бол стагфляц гэдэг юм руу орчхоод байна л даа. Өөрөөр хэлбэл өндөр инфляц, эдийн засаг, эдийн засгийн өсөлтгүй тийм нөхцөл байдал. Тэгэхээр ийм үед бол мөнгөний бодлого бол ямар ч ач холбогдолгүй болж байгаа. Тэгэхээр энэ зорилтод хоёрын нэгийг нь нэгд байгаа зорилт Монголбанк мөнгөний бодлогоор инфляцаа барина гэдэг чинь ер нь бол биелшгүй асуудал болчхоод байгаа юм. Өөрөөр хэлбэл төсвийн бодлогоороо л бид нар эдийн засгийнхаа одоо энэ сорилтыг авч гарахаас өөр аргагүй болж байгаа юм. Тэрэнтэй холбоотой Засгийн газрын өрийн тааз чинь асуудалд орох юм биш үү, Жавхлан сайдаа? Одоо энэ чинь нэлээн тулчихсан байгаад байгаа шүү дээ. 
Хэрэв төсвийн бодлогоороо бид нар эдийн засгаа дэмжинэ гэхээр энд одоо жишээлбэл боомттой холбоотой том, том зорилт хөтөлбөрүүд байна л даа. Эд нарыг чинь тодорхой хэмжээгээр л яалт ч үгүй төсвөөс санхүүжүүлнэ. Тийм болохоор энэ хоёрын нэгийн хоёрт байгаа Засгийн газрын өрийн таазыг одоо барьж баримтална гэсэн юу чинь бол асуудлын тэмдэг болчхоод байна л даа. 
Тэгэхээр гурав дахь юм нь үр дагавар нь юу вэ гэхээр бид нар энэ халамжийн системээ яаралтай одоо эргэж харахгүй байвал энэ чинь одоо бид нар төлж дийлэхгүй болчхоод байна л даа. 
Хоёр дахь асуулт нь болохоор би Зам, тээврийн сайд Халтар сайдаас асууя гэж бодож байгаа. Хоёрын зургаа хоёр дээр гурав, хоёрын зургаагийн хоёр, хоёрын зургаагийн гурав дээр аялал жуулчлалыг хөгжүүлнэ гэж байна, жуулчдын тоог дөрвөн зуун мянга хүртэл хүргэнэ гэж байна. Энэ бол аягүй гоё зорилт. Гэхдээ энэ зорилтдоо хүрэхэд шаардлагатай тэр хүчин зүйл чинь яг бүрдсэн юм уу? Энэ дээр би яг тухайлчлан юу МИАТ-ыг яримаар байна л даа. Одоо МИАТ бол манай үндэсний иргэний агаарын компани маш хэцүү нөхцөл байдалд үйл ажиллагаа явуулж байгаа. Korena air, Turkish airline гээд хоёр том өрсөлдөгчтэй. Энэ хоёр өрсөлдөгч нь цаанаасаа засгаасаа татаас дэмжлэгтэй, санхүүжилттэй явдаг. Манай муу МИАТ нь болохоор одоо миний мэдэж байгаагаар бол Засгийн газар юм уу, Сангийн яамнаас ямар нэгэн татаас дэмжлэг авдаггүй. Одоо жишээлбэл нислэгийн тийзийн үнийн гучин хувь нь бол түлшний зардал байгаа шүү дээ. Тэгээд түлшний зардал дээр одоо бид нар ямар арга хэмжээ авах гэж байна вэ? Энэ дээр одоо тэр зардлыг нь хязгаарлах тийм боломж байна уу? 
Хоёрдугаарт энэ нөгөө МИАТ чинь гаднаас одоо онгоц онгоцоо түрээслэхдээ Жавхлан сайд хүү дээр нь бол хорин хувийн татвар төлдөг юм байна лээ шүү дээ. Одоо банкнууд ч гэсэн гаднаас зээл аваад хүүгээ төлөхдөө with holding tax гээд нөгөө суутгадаг татвар төлдөг хорин хувийн. Энэ онгоцны лизинг дээр чинь бас нэг ийм нөхцөл байдал байдаг юм шиг байна лээ шүү дээ. Тэгэхээр та энийг бас тодруулж өгнө үү. МИАТ-ын одоо хэрэв бусад гаднын онгоцны компаниудтай өрсөлдье гэж байвал нөгөө үйлчилгээний чанараар өрсөлдөнө. Үйлчилгээний чанар гэдэг нь жишээлбэл МИАТ-ын хувьд бол нислэгийн үед өгдөг хоол, хоолны чанар. Энэ асуудал чинь одоо аягүй олон жил яригдаж байгаа Халтар сайдаа. Энэ одоо юу болох юм бэ? Энэ дээр одоо ямар нэгэн ахиц гарахаар байна уу? 
Тэгээд эцэст нь бол шинэ нисэх буудлын асуудал. Шинэ нисэх буудал чинь одоо нэг ганц, хоёр нислэг нэг дор буучихаараа ачаа тээвэр нь цаг, хоёр цаг, гурван цаг болж байгаад гардаг. Тэгээд одоо энэ зун эд одоо жуулчид ирэх үед энэ ачааллаа дийлэх юм уу? Энэ одоо ямар шалтгаанаар ингэж ачаа тээвэр нь саатаад байдаг юм. Энийг бас нэг тодруулж өгөөч.
Г.Занданшатар: Эхлээд Болдын Жавхлан сайд, дараа нь Халтар сайд  95.

Б.Жавхлан: Амартүвшин гишүүний асуултад хариулъя. Ер нь зуун хувь санал нийлж байна. Энэ удаагийн дэлхий нийтээрээ нүүр тулж байгаа инфляц бол нэлээн онцлогтой. Нийлүүлэлтийн шалтгаантай ийм инфляц байгаа. Өнгөрсөн оны одоо сүүлийн хагасаас эхлээд дэлхий нийтээрээ инфляцад ер нь нэлээн тулж ирлээ. Энэ онд бидний зорилтот түвшнээс даруй хувь хоёр дахин өндөр ийм инфляцтай явж байна. Мөнгөний бодлогоор одоо мөнгөний бодлогыг хатууруулаад ч юм уу, инфляцын зорилтот түвшин рүүгээ хүч хүчрэхгүй дангаараа. Нийлүүлэлтийн шалтгаантай инфляц учраас Засгийн газраас ялангуяа одоо төлбөрийн тэнцэл, гадаад худалдаа, Засгийн газар менеж хийх ёстой үүрэгтэй. Энэ салбараараа дамжуулж төсвийн бодлогоор дамжуулж энэ инфляцтай одоо зорилтот түвшин рүү аваачих ийм л одоо бодлоготой тулж байгаа гэсэн үг. 
Ялангуяа тээвэр логистикийн асуудал байна. Тээвэр логистик, энэтэй холбоотой өртөг нэлээн өндөр. Дээрээс нь бид одоо гадаад худалдааны эдийн засагтай улс. Гаднаас инфляц үндсэндээ импортолж авчраад байна. Дэлхий нийтээрээ одоо том инфляцтай болсон. Тэр шингэсэн ийм бараа бүтээгдэхүүнүүдийг бид үндсэндээ хэрэглэж ингэж авчирч байна. Дээрээс нь одоо сая миний хэлдэг тээвэр логистикийн асуудал ингэж. Тийм учраас одоо төсвийн бодлогоор ч тэр, мөн зам, тээврийн бодлого, Монголбанкны бодлогын хүүгээр хүчрэхгүй тэр хэсэг дээр Засгийн газар одоо томоохон үүрэг хүлээж бид ажиллах шаардлагатай ийм цаг хугацаанд байгаа. Энэ бол үнэн. 
Тийм учраас Засгийн газар эдгээр асуудлууд дээр бид одоо бүхий л боломжоор арга хэмжээнүүд авч байна. Саяхан хүртэл одоо бид нарын Үнийг тогтвортой байлгах тухай ийм хууль батлуулсан, хууль батлуулсан. Өөрөөр хэлбэл энэ хуулиар Засгийн газар маш том үүрэг авч байгаа. Дээрээс нь одоо хуулийн эрх боломжийг авч байгаа. Тийм ч учраас одоо эхний алхам бид ямар ч байсан найман сар өнгөртөл шатахууны ялангуяа бидний гол хэрэглээ 92 бензиний үнийг тогтвортой байлгах тал дээр дорвитой арга хэмжээнүүдийг авч эхлээд байгаа. Энэ нь бол мөн л одоо төсвийн бодлогын нэг хэсэг гэж ингэж бодож байна. 
Саяын таны хэлдэг тэр халамж. Цаашдаа бид халамжийг зорилтот бүлэг рүү чиглүүлэхгүй бол төсөв маш хүнд байдалд орж, төсөв өөрөө энийг дийлэхгүй болж ирнэ. 23 оны төлөвлөгөө дээр бид энэ талаар маш тодорхой оруулсан байгаа. Түрүүн бас Ганболд гишүүн асуусан. Энэ дээр зорилгын нэгийн тав дээр байгаа хөдөлмөрийн зах зээлийн эрэлтэд нийцсэн ажиллах хүчин бэлтгэж, хөдөлмөр эрхлэлтийг дэмжин нийгмийн хамгааллын зорилтот бүлэгт чиглэсэн оновчтой тогтолцоог бэхжүүлнэ гээд. Ингээд маш тодорхой оруулчихсан байгаа. Ингээд төсвийн хүрээний мэдэгдлээ бид нар цуг батлаад явна. Удахгүй тэгээд намар 23 оны төсвөө батлахдаа бид энэ чиглэлээ барьж одоо ирэх оныхоо төсвийг оруулж ирнэ. Энэ дээр харин гишүүд маань их одоо энэ халамжийн зорилтот бүлэг рүү чиглүүлэх энэ бодлогыг одоо сайн дэмжиж өгнө байх гэж найдаж байна. Тийм баярлалаа.
Г.Занданшатар: Халтар сайд 95.

Л.Халтар: Амартүвшин гишүүний асуултад хариулъя. Тийм МИАТ хүнд нөхцөлд хоёр жил ажилласан. Тэгэхдээ Монгол Улсын хувьд үндэсний агаарын тээвэрлэгч болон хувийн хэвшлийн авиа компаниудынхаа одоо юу гэдэг юм энэ бас байгаагийн үр шимийг бид нар энэ хоёр жилд хүртсэн. Вакцинаас эхлээд эм, эмнэлгийн тоног төхөөрөмж, эмийн хэрэгслийг одоо гадаад улс орноос энэ хүнд хил хаалттай үед зөөвөрлөх гээд энэ бүх ажилд МИАТ болон хувийн авиа компаниуд сайн ажилласныг би бас энд тэмдэглэж хэлэх нь зүйтэй. 
Аялал жуулчлалыг дэмжих ажлын хүрээнд бололцоо байна уу гэвэл байгаа. Бид нарт ийм бололцоо байна. Харин авиа компаниуд болон МИАТ-аа төрөөс бас тодорхой хэмжээгээр дэмжих шаардлага байна. Ер нь энэ 19, 20, 21 оны хувьд олон улсад дэлхийн тавь гаруй орнууд өөрсдийнхөө Засгийн газраас авиа компаниудаа дэмжсэн санхүүгийн дэмжлэг үзүүлсэн юм байна лээ. Яг Засгийн газраас бол тодорхой дэмжлэг хувийн авиа компаниуд болон МИАТ-д чадаагүй. Бид нар нэг л зүйлийг нь одоо чөлөөлж өгсөн. Энэ бол Монгол Улсын нутаг дээрх навигацийн орлогыг нь Иргэний нисэхийн нисэхийн ерөнхий газар чөлөөлсөн ийм л дэмжлэгийг үзүүлсэн. Харин одоо МИАТ компани бусад авиа компаниуд бол ази европын хооронд ачаа тээврээр өөрсдийнхөө онгоцоор ачаа тээвэр тээвэрлэж, хэдэн ногоон төгрөг олж энэ цаг үеийг одоо давсан. 
Одоо МИАТ-ын хувьд бид нар энэ catering үйлчилгээг шинэ шатанд гаргая гэдгийг ярьсан. Өмнө нь одоо нэг компани цөөнгүй жил ажиллачихсан. Мэргэжлийн хяналтын ерөнхий газраас энэ болон Стандарт хэмжил зүйн газар дээр тэр стандартыг өөрчлөх шаардлагатай юм байна лээ. Энийг МИАТ-ынхан хөөцөлдөж байгаа. Дахиж шинээр энэ сatering үйлчилгээний тендерийг зарлаж, нээлттэй болох шаардлага байна. 
Шинэ нисэх онгоцны буудлын хувьд тийм нөгөө Станбулаас ирж байгаа нислэг дээр ийм будилаан гараад байгаа юм. Будилаан ч юу байх вэ хүндрэл. Станбулаас зорчигчдын тээш, карго хоёрын үнийн зөрүү нь нэг доллар байгаа учраас зорчигчид аль болохоор илүү одоо ачаа мөнгийг нь төлөөд ирж байгаа болохоор яг ачаа олголт дээр маш их түгжрэл үүсэж байна. Шинэ нисэх онгоцны буудлын удирдлагатай гурван удаа уулзсан. Явж байгаа хэсэг болон ачаа авч байгаа хэсэг дээр одоо энэ асуудлыг шийд гээд. Явж байгаа хэсэг дээр бол зохион байгуулалт хийсэн, ачаа авч байгаа хэсэг дээр газрын үйлчилгээг МИАТ хийдэг учраас шинэ нисэх онгоцны буудлын шинэ удирдлага Япон хүн томилогдсон. МИАТ-тай хамтраад одоо маш богинохон хугацаанд шийдэл гаргая гэдэг дээр ажиллаж байна. 
Франкуртын чиглэлд нисэх гэж байгаа МИАТ-ын нислэг дээр бас Засгийн газраас тодорхой хэмжээний татаас өгч энэ аялал юу зуны улиралд жуулчдыг тээвэрлэх дээр нь дэмжлэг үзүүлье гэдэг шийдлийг Засгийн газар дээр гаргасан. Мөн МИАТ болон хувийн авиа компаниудад нэг зуун дөчин тав орчим тэрбум төгрөгийн одоо зээл үзүүлэхэд дэмжлэг үзүүлье гэсэн Энэ шийдэл бас Засгийн газар дээр гарсан. Баярлалаа.
Г.Занданшатар: Ганибалын Амартүвшин гишүүн тодруулж асууя.

Г.Амартүвшин: Жавхлан сайдаа тэр нь нөгөө зээлийн хүүд төлбөр дээр хорин хувийн татвар суутгаад байгаа шүү дээ. Зарим тохиолдолд. Зарим улсууд бол давхар татварын гэрээтэй улсуудтай бол тийм асуудал байдаггүй юм шиг байгаа юм. Зарим орон орнуудад бол жишээлбэл МИАТ-ын хувьд бол ер нь бол дэлхий даяар онгоцны бүртгэл чинь дийлэнх нь Ирландад байгаа шүү дээ. Тэгэхээр Ирландын компаниас лизинг юм уу, түрээсээр юу онгоц авахад бол яалт ч үгүй татвар ингэж нэмэлт одоо зардлын дарамт үүсээд байгаа юм л гэж би ойлгоод байгаа юм. Та энийг нэг тодруулаад дараа нь надад нэг хэлж өгөхгүй юу? 
Халтар сайдаа энэ одоо энэ хил гааль ингээд нэг ийм хаагдмал хэцүү байгаа үед нөгөө газрын тээвэр бас хэцүү болж байгаа энэ Оросын нөхцөл байдалтай холбоотой. Карго нислэг, карго онгоц авах асуудал дээр та нэг тодруулж өгөөч?
Г.Занданшатар: Халтар сайд 95 Лувсангийн Халтар сайд.
Л.Халтар: МИАТ компанийн хувийн авиа компаниуд бол түрүүчээсээ каргоны зориулалттай онгоцнууд оруулаад ирсэн, явж байна. МИАТ-ын хувьд энэ ондоо багтаж хоёр онгоц авна түрээсэлнэ. Эхний онгоц зургаан сард багтаад ороод ирэх бололцоотой байгаа. Гэрээ хэлцлүүд яг эд шатандаа явж байна. Ингээд европ болон бусад чиглэлүүд рүү ачаа тээврийн зориулалтаар ашиглана. Энэ бол ер нь цаашдаа яах аргагүй хөгжүүлэх гол стратеги мөн. МИАТ болон манай одоо хувийн хэвшлийн яг иргэний нисэхийн салбар дээр. Тийм учраас энэ жилдээ багтаад МИАТ-ын хувьд хоёр ачааны онгоцтой болно.
Г.Занданшатар: Цэвэгдоржийн Туваан гишүүн. Сүхбаатар гишүүнээ.
Ц.Туваан: Монгол Улсын хөгжлийн 2023 оны төлөвлөгөө, Улсын Их Хурлын тогтоол батлах гэж байна. Тэгээд энэ маш олон одоо юмнууд бид нар батлаад байгаа. Мэдээж энэ дотор энэ үндсэн чиглэл таван жилээр, Засгийн газрын үйл ажиллагааны хөтөлбөр дөрвөн жилээр, тэгээд дээрээс нь энэ хөгжлийн төлөвлөгөө жил жил, тэгээд Алсын хараа, тэгээд Шинэ сэргэлт гээд маш олон зүйл баталж байна. 
Тэгэхдээ энэ дунд яах вэ баталж байгаа тоонууд дунд чинь явж явж нөгөө бодоод бодоод бодын шийр дөрөв гэдэг шиг улсын төсөв дээрээ орж ирээд л ингээд л юмнуудаа бүгдийг нь тавьчихаж байна. Тэгэхээр одоо хуультай юм чинь энийг бас ингээд хэлэлцээд батлах л байх. Гол юм бол энэ төсөв рүү л ороод ирж байна. Тэгэхээр энэ төсөвтэй холбоотой бас одоо зүйлүүд дотроос нэг хэдэн тодорхой асуулт асууъя. 
Энэ юу, сургуулийн өмнөх боловсрол гээд энэ нэгийн нэгийн дөрөв дээр хавсралтаас асууж байгаа шүү. Нэгийн нэгийн дөрөв дээр энэ сургуулийн өмнөх боловсролд хамрагдах хүүхдийн насыг гурваас тав болгож гээд. Тэгэхээр одоо энэ дээр чинь нөгөө хоёр настан, хоёр настан нь яах вэ? Таваас зургаан нас хүртэлх дотор энэ таван нас чинь орж байгаа юм уу? Одоо хэдүүлээ бас энэ Боловсролын шинэ хууль дээр энэ малчид, хөдөө аж ахуйн салбарт ажиллагсдын хүүхдийг долоо гээд явж байхад энэ концепцтой энэ зөрөх юм биш биз дээ?
Хоёрдугаарт нь энэ үдийн цай хөтөлбөрийг үдийн хоол болгоод нэгээс тавдугаар ангиуд хэрэгжүүлээд явж байсан, энийг дунд анги руу оруулж байгаа. Тэгэхээр энэ дээр нэг асуудал гараад байгаа нь энэ стандарт тавьж өгч тэдэн грамм мах, тэдэн грамм уураг, нүүрс ус гэж тавьж өгөөгүйгээс болоод мөнгө тавьснаас болоод ингээд энэ хүүхдүүдийн хоолны чанар эрс муудаж байна, хүртээмж яг тэр калорийг нь хангах байдал бол хүрэлцэхгүй болж ирж байна. Юмны үнийн өсөлтөөс болоод. Тэгэхээр энэ дээр ямар одоо юу бодлогоор энэ дунд анги, дунд анги руу оруулах энэ асуудал дээр чинь ялангуяа энэ хөгжлийн гэж ярьж байгаа төлөвлөгөө дор хөгжиж байгаа юм байгаа юм уу гэсэн ийм асуулт байна. 
Дээрээс нь энэ сувилагч, багш нарын багш болохоор суралцаж байгаа хүмүүсийн тэр бид нар дээр бол энэ сувилагч нар дээр юутай гээд сургалтын төлбөрийг нь төрөөс даадаг гээд байсан. Энэ дээр оноо тавьчихсан хоёр аравны найм гээд. Одоо энэ дээр багш бас байдаг юм байна. Тэгэхээр энэ хөдөө орон нутагт чинь энэ хөгжлийг чинь гол орон нутагт хийх гээд байгаа боловсон хүчин ерөөсөө байхгүй байна шүү дээ. Эмнэлгүүд эмчгүй байна. Хөдөө аж ахуйн салбар малын эмч, зоотехник, агрономигүй байна. Ингэчхээд бид нар хөгжил ярих юм уу. Тэгэхээр энэ дээр энэ хамгийн түрүүнд энэ эмч, хөдөө аж ахуйн мэргэжилтнүүдийг энэ сургалтын зээлийн сангаасаа тэр юу сурах юм дээр нэг хөшүүрэг хэрэглэж өгөхгүй бол одоо бид нар хөдөө ажиллах хүнгүй болж байна шүү. Тэгэхээр энэ дээр ямар одоо бодлого явж байгаа вэ? Энэ нь орж болох уу? 
Энэ юу, улсын төсвөөс төсвөөр баригдаж байгаа барилгууд ингээд зогсоцгоочихсон бүгд. Тэгээд эд нар ингээд зогсоод бүр ингээд явах юм уу? Нөгөө нэг индексжүүлж нэмнэ гэж байсан асуудал маань юу болсон бэ? Улсын төсвийн хөрөнгөөр тавигдаад өмнөх жилүүдэд тавигдсан барилгууд зогсчихсон. Ингээд компаниуд нь хөрөнгө оруулалт нь хүрэхгүй байна гээд ингээд зогсчихсон. 
Дээрээс нь энэ авто замууд жишээлэх юм бол Төв аймаг Мөнгөнморьтын зам дээр дөчин наймаас гучин найм орчим тэрбум төгрөг өгөх өгөгдчихсөн. Тэгсэн мөртөө гүйцэтгэлийг нь харахаар бол бага харагдаж байгаа юм. Тэгэхээр ингээд ийм, ийм төсвөөр тавьчихсан байгаа асуудлуудаа цааш нь яаж одоо явуулах юм бэ? Ингээд яг энэ юм хүрэхгүй гээд ингээд орхигдох юм уу? Энэ дээр нэг тодорхой асуулт тавья.
Г.Занданшатар: Асуултад Улсын Их Хурлын гишүүн, Боловсрол шинжлэх ухааны сайд, Эдийн засгийн хөгжлийн сайдын үүргийг хариуцагч Лувсаннамсрайн Энх-Амгалан боловсролын асуудлаар биз дээ тийм ээ? Эдийн засаг хөгжлийн сайд чинь 80, Эдийн засаг, хөгжлийн яам чинь хүн ам бас судалгаа хариуцна. Дэд сайд нь байна лээ. Санжаагийн Наранцогт.
С.Наранцогт: Туваан гишүүний асуултад хариулъя. Ер нь дандаа боловсролын чиглэлийн асуулт байсан. Тэгэхдээ яах вэ энэ яг таны тодорхой асуулт дээр энэ нөгөө Их Хуралд өргөн барьсан хууль дээрээ энэ нөгөө сургуулийн өмнөх боловсролыг гурваас таван насных байж байлгана гэж оруулж байгаа юм байна лээ. Тэгээд яг тэр хуультайгаа нийцүүлээд гурваас таван насны хамран хамрах хүрээг нэмэгдүүлнэ гэсэн зорилт энэ дээр орж ирж байгаа. Яг энэ төлөвлөгөөнд ер нь бол. Өргөн барьсан хууль дээрээ бол гурваас тав болгоод, хоёр настай хүүхдийг оруулахааргүй болж байгаа юм байна лээ. Тэгж одоо тэгээд тэрэнтэйгээ бол нийцэж байгаа гэсэн үг. 
Үдийн хоол ярьсан. Үдийн хоолны нормативыг бол 21 оны хоёр зуун гучин зургаадугаар Засгийн газрын тогтоолоор нэг сурагчид ноогдох үдийн хоолны норматив зардлыг бол баталсан. Тэгээд таны хэлснээр бол бас тэр калори юм энэ баталсан. Би бас тогтоол журам байдаг гэж ойлгож байгаа. Энийг бол Боловсролын яам дээр бас нэлээн илүү тодорхой байгаа байх. Сувилагч мэргэжлээр сурагчдыг дэмжих ажил бол нэгийн нэгийн наймд төрийн өмчийн дээд боловсролын сургалтын байгууллагад сувилагч багш мэргэжлээр сурагч суралцагчдад сурлагын амжилттай нь уялдуулан тэтгэлэг олгох гэсэн ийм заалт орсон. Засгийн газрын 2021 оны хоёр зуун жаран дөрөвдүгээр тогтоолоор сувилагч болон багш мэргэжлийн суралцагчдад Боловсролын зээлийн сангаар дамжуулан тэтгэлэг бол олгож байгаа. Тэгээд энүүгээрээ бол бас нөгөө суралцах. 

Дээр нь нөгөө төсөвт өртөг нэмэх юм та асуусан. Төсөвт өртгийн хувьд бол боловсролын боловсрол, эрүүл мэнд, тодорхой салбаруудын асуудал нь бол Засгийн газрын хурлаар ороод болчихсон. Тэр зам, тээврийн салбар, бусад салбарууд дээр бол ажлын хэсэг гараад ажиллаж байгаа. Тэгээд ажиллаад шийдэл нь бол гарч ирэх байх гэж бодож байна. 
Барилгын яаман дээр бас Барилгын яам ахлаад яамнууд орсон ийм ажлын хэсэг төсөвт өртөг дээр ажиллаж байгаа. Ажлын байрны хувьд гэх юм бол ерөнхийдөө өмнөх асуултууд дээр гарч ирсэн. Ажлын ажиллах хүчний оролцоо бол их бага болж ирж байна. 21 онд ажиллах хүчний оролцоо тавин таван хувь, 21 онд бол энэ Арван их наядын хөтөлбөр хэрэгжээд нэг тавин найман хувь руу нэмэгдсэн. Нэг талдаа ажлын байр бас байгаад байдаг, нөгөө талдаа бол ажиллах хүчний оролцоо бага байгаа ийм бол ерөнхий эдийн засгийн асуудал бол байна.
Г.Занданшатар: Цэвэгдоржийн Туваан гишүүн нэг минут тодруулъя, гучин секунд. 
Ц.Туваан: Даргаа энэ төлөвлөгөө чинь тийм чухал асуудал биш юм уу? Энэ яагаад бусад яамд, сайдууд, дэд сайдууд, Төрийн нарийнуудаа оролцуулахгүй байгаа юм бэ? Байгаа хэд нь л ингээд яг асуултад хариулж байдаг. Өнгөрсөн жилийн энэ хөгжлийн төлөвлөгөөний дүгнэлт гэдэг юм орж ирэх ирсэн юм уу, ирдэг юм уу? Энэ хуулиараа ямар байдаг юм бол? Энийгээ хэдүүлээ бас нэг ярихгүй бол.

Тэгээд дээрээс нь тэр юутай энэ орон нутаг дээр энэ жишээлбэл манай Төв аймагт гэхэд Баянжаргалан, Лүн, Угтаал, Зуун модон дээр ингээд юунууд байгаад байна л даа дуусаагүй барилгууд, цэцэрлэгийн барилга, сургуулийн барилга, соёлын төвийн барилгууд гээд. Эд нар тэгээд саяын хариултаар яасан шийдэгдсэн гэж ойлгосон уу? Орчихсон юм уу тийм ээ. Тэр шийдвэр нь тэгвэл шийдэгдэх юм байна. Халтар сайд тэр нөгөө нэг замууд дээр нэг хариулт өгөөд байхаач. Манайх дээр нэг явж байгаа болон одоо явагдахаар тавигдсан зам Мөнгөн морьтын, дээр нь Угтаал, Цээл, Заамарын замууд дээр.
Г.Занданшатар: 95.
Л.Халтар: Туваан гишүүний асуултад хариулъя. Нэгдүгээрх нь Мөнгөн морьтын чиглэлийн зам, замын зам барилгын ажлын гүйцэтгэл өнөөдрийн байдлаар нэг далан хоёр аравны нэг хувийн гүйцэтгэлтэй явж байна. Гэрээ болон төлөвлөж байснаар бол 22 ондоо багтаж хучилтын ажил дуусах ёстой байсан. Сая одоо өнгөрсөн удаагийн төсвийн тодотголоор санхүүжилтийн дүн хасагдсан учраас энэ ажил 23 он руу одоо шилжихээс өөр аргагүй болж байна. Ийм байдалтай.
Хоёрдугаарх нь энэ Цээл, Заамарын чиглэлийн зам зуун хорин хоёр километр замыг бид нар дөрвөн багц болгоод зарлачихсан юм тендер. Энэнээс хоёрдугаар багц дээр нь гүйцэтгэгч тодроод Зам, тээврийн хөгжлийн яамтай гэрээ байгуулж байна. Нэг гурав, дөрөвдүгээр багц дээр эхний тендерээр оролцогч оролцоогүй. Хоёр дахь тендер зарлагдаад явж байна.
Г.Занданшатар: Болдын Жавхлан сайд гүйцээж хариулъя.
Б.Жавхлан: Туваан гишүүний зарим асуултад хариулъя. Бид өнгөрсөн жил 22 оны төлөвлөгөөг баталсан. 22 оны буюу энэ жилийнхийг. Тэгээд энэ жил нь ингээд дуусаагүй хагас жилдээ явж байна. Жилийн эцсээр одоо хойтон 23 онд 22 оныхоо гүйцэтгэлээ хэдүүлээ гаргаад ингээд явна. Бид нар ерөнхийдөө яах вэ шинэ харилцаанд ороод л ингээд явж байгаа л ийм л асуудал байгаа юм. 
Төсөвт өртөгтэй холбоотой зүйл бол бид хуулийн хүрээнд л явна. Түрүүн таны асуудаг тэр индекс бол Барилга, хот байгуулалтын сайд жил бүр ингээд индексээ гаргаад шинэчлээд явдаг. Энэ нь зөвхөн урагшаагаа хэрэглэдэг юм шүү. 23 онд шинэ ажил, шинэ төсөв, шинэ одоо ажил төслүүд тавихад энийгээ хэрэглэнэ. Тэрнээс биш арагшаагаа бол ухарч ажиллахгүй. Тэгэхээр тэр үнийн нэмэгдлүүд хаана яаж тооцож гарч ирэх вэ гэхээр Барилгын хөгжлийн төвөөр орсон магадлангаар. Магадлангаар магадлан хийгдсэн тэр төсвийг дараа жилийнхээ төсөвт бид одоо ямар хэмжээгээр, хэдийг нь одоо даах вэ…/минут дуусав/

Г.Занданшатар: Гишүүд асуулт асууж, хариулт авч дууслаа. Дараа нь завсарлага авсан асуудлаар Сүхбаатар дарга намын бүлгийн дарга санал хураалттай. Одоо үг хэлэх гишүүн байна уу? Баттөмөр, Нанзадын Наранбаатар гишүүн хоёроор тасаллаа. Буланы Бейсен гишүүн үг хэлнэ.
Б.Бейсен: Энэ Монгол Улсын хөгжлийн 23 оны төлөвлөгөөг батлах тухай Улсын Их Хурлын тогтоолын төслийг дэмжиж байгаа юм. Тэгэхдээ анхаарах хэд хэдэн асуудал байна. Одоо хэд хэдэн тендер авчхаад дуусгаагүй барилгууд их байна. Энийг Сангийн яам бас Барилга, хот байгуулалтын яам энд анхаараад тендер авчаад дуусгадаггүй тийм компаниуд байвал энэ хар дансанд оруулбал яасан юм бэ? Нөгөө талаар улсын хэмжээнд бас энийг нягтлаад яахгүй бол дараалаад энэ жил ч бас дахиад тендер авсан байгууллагууд байна. 19 онд авсан тендерээ дуусгаагүй компаниуд байж байна шүү дээ. Эд нар дээр нэлээн анхаарахгүй бол бас болохгүй байна. 
Эмнэлгийн барилгууд байна, сургуулийн барилгууд байна, цэцэрлэгүүд байна дуусгаагүй. Энэ дээр нэлээн анхаарч ажиллах шаардлагатай байх бас энэ эдийн засгийн хямралтай үед энэ дээр анхаарахгүй бол болохгүй байх гэдэг санал хэлье.
Г.Занданшатар: Цэвэгдоржийн Туваан гишүүн алга байна, суудалдаа суухгүй байна, байхгүй байна. Сандагийн Бямбацогт гишүүн.
С.Бямбацогт: 2023 оны төлөвлөгөө орж ирж байна. Сүүлийн бас гучин жил бид нар ер нь бол төлөвлөгөө гэдэг юм уу, ерэн оноос хойш мартчихсан явсан. Таван жилийн төлөвлөгөө, жил бүрийн төлөвлөгөө, төрийн бодлого тодорхой байх, тогтвортой байх асуудлыг мартсан. Ялсан нам болгон дөрвөн жилийн мөрийн хөтөлбөрөө дэвшүүлдэг. Өмнөх одоо Засгийн газар өмнөх мөрийн хөтөлбөрөө үл ойшоодог, өөрчилдөг. Сайд болсон хүн болгон өмнөх сайдынхаа хийсэн ажлыг үгүйсгэдэг, өөрийнхөө дураар одоо үзэмжээр асуудлаа шийддэг, ингэж явж ирсэн. Үүнийг өөрчлөхийн тулд бид нар 2019 онд хөгжлийн бодлого төлөвлөлт тогтвортой байна. Монгол Улсын одоо урт хугацааны хөгжлийн бодлогод тулгуурлаж дунд хугацааны, богино хугацааны бодлого орж орж ирэх ёстой гэж баталсан. 
Үүнтэйгээ нийцүүлээд Хөгжлийн бодлого, төлөвлөлтийн тухай хуулийг батлаад энэ бодлогын бичиг баримтууд хоорондоо уялдаа холбоотой байх, салбар хоорондын бодлого уялдаатай байх, улс одоо үндэсний хэмжээний бодлоготой байх. Үүндээ одоо салбарын болон бүс нутгийн, орон нутгийн бодлого нь захирагддаг байх энэ бүгдийг хуульчилж өгсөн. Үүнийг хэрэгжүүлэхийн тулд Эдийн засгийн хөгжлийн яам байгуулагдсан. Энэ хуулийг хэрэгжүүлж байх явцад бас бидний баталсан хууль хоорондын уялдаа холбоо муу байсан. Бодлого маань урт хугацаа, дунд хугацаа холбогдохгүй. Үүнийг бид нар бас таван жилийн үндсэн чиглэл, Засгийн газрын үйл ажиллагааны хөтөлбөр, жилийн төлөвлөгөө хоорондоо уялдаатай байх, төлөвлөгөөг хэрэгжүүлэхийн тулд төсвөө баталдаг байх. Өөрөөр хэлэх юм бол суурь хууль нь тэр бодлогын бичиг баримт төлөвлөгөө байх энэ асуудлыг шийдсэн. 

Төлөвлөгөөг батлахын тулд Төсвийн хүрээний мэдэгдэлтэйгээ бас уялдуулдаг байх, төсвийн гүйцэтгэл, төлөвлөгөөний биелэлтийг бас эргэж харж, тайлагналт дээрээсээ эргэж уялдуулж төлөвлөдөг байх гээд одоо олон юмыг хуулиар зохицуулж өгсөн. Энэ бүгдийг Эдийн засгийн хөгжлийн яам хийнэ. Эдийн засгийн хөгжлийн яам байгуулагдаад үндсэндээ анх удаагаа энэ Хөгжлийн бодлого, төлөвлөлтийн хууль, Үндсэн хуулийн хэрээнд төлөвлөгөө оруулж ирж байгаа. Оруулж ирж байгаа төлөвлөгөө маань харьцангуй одоо бас боломжийн болсон байх гэж найдаж байгаа. Өнөөдөр хэлэлцэх эсэхийг бол дэмжиж байгаа. Хэлэлцэх эсэхийг нь дэмжээд, бид нар хэлэлцэх явцдаа одоо хэрэв асуудал байх юм бол засаж сайжруулна. Тийм болохоор одоо мордохын хазгай биш эхнээсээ одоо ингээд Эдийн засгийн хөгжлийн яам маань энэ төрийн бодлогын, энэ хөгжлийн бодлогын бичиг баримтуудыг хооронд нь уялдуулах, төрийн бодлого бас тогтвортой хэрэгжих, тодорхой байх энэ тал дээр бас илүү бас анхаарч ажиллах ёстой шүү. 
Наранцогт манай дэд сайд бас Сангийн яаманд бас энэ төсөв бүрдүүлэх, төсвийн зардлыг санхүүжүүлэх энэ тал дээр бас тодорхой ажлын туршлага хуримтлуулсан. Одоо энэ хөгжлийн бодлого, төрийн бодлогыг тодорхойлох, төрийн бодлогыг зохицуулах энэ тал дээр бас илүү бас одоо хуучин ажиллаж байсан туршлагаа, мэдлэг боловсрол чадвараа бас ашиглаж бас илүү сайн ажиллах ёстой байх. Манай гишүүд ч гэсэн бас бид бүхэн бас энэ төлөвлөгөөтэй, төр маань бас тодорхой бодлоготой, бодлого нь тогтвортой, тодорхой хэрэгждэг байх, хоорондоо уялдаатай холбоотой байхад л анхаарах ёстой. 
Сая бас Жавхлан сайд хэлж байна. Бид нар одоо дунд хугацааны бодлогын долоон төрлийн бичиг баримт арван жилийн хугацаатай оруулж ирнэ гэж. Шинэ сэргэлтийн бодлогоо бид нар бас энэ Засгийн газрын мөрийн хөтөлбөр, таван жилийн үндсэн чиглэл энэ бүгдтэй яаж уялдуулах вэ? Энэ одоо хөгжлийн зорилтууд, арван жилийн долоон төрлийн хөгжлийн зорилтоо хэрхэн яаж боловсруулах вэ гэдэг тал дээр бас илүү анхаарах ёстой шүү. Тэгээд энэ болгоныг бас хийхэд манай Эдийн засгийн хөгжлийн яам илүү хариуцлагатай, илүү ачаалалтай илүү сэтгэл гаргаж ажиллах ёстой шүү. Тэгээд энэ одоо асуудлыг хэлэлцэхийг дэмжиж байгаа гэдгийг хэлье.
Г.Занданшатар: Баагаагийн Баттөмөр гишүүн.
Б.Баттөмөр: Өнөөдөр одоо энэ хөгжлийн төлөвлөгөөг батлах тухай Улсын Их Хурлын тогтоолын төсөл орж ирж байна л даа. Хөгжлийн төлөвлөгөө гэхээр зэрэг томоохон өргөн хүрээтэй юм орж ирэх байх гэж ингээд харж байсан. Хөрөнгө оруулалтын голдуу ийм жагсаалт шахуу юм орж ирж байна л даа. Тэгээд энийг цааш цаашдаа ингээд засаад явах ёстой гэж ингэж бодож байна. Хэлэлцүүлгийн явцад мөн засагдах байх. 
Эдийн засгийн энэ суурь шинэчлэлийн асуудлууд бас энд орж ирэх болов уу гэж харж байсан тэд алга байна л даа. Энийг одоо намар төсвийн бодлого энэ тэртэйгээ оруулж ирж хамтарч ярих юм болов уу? Энэ дээр хэд хэдэн зүйл анхаарч ярих шаардлагатай байгаа. Энэ Монгол Улсад манайд энэ хөгжлийн өртөг өндөр байгаад байгаа юм. Энэ нь зогсонги байдлыг одоо бий болгож байгаа юм. Хөгжлийн зардлыг бууруулах чиглэлээр бид ажиллах ийм шаардлагатай гэж ингэж үзэж байгаа. 
Монгол Улсын хөгжлийг бол маш томоор харах шаардлагатай. Нэг арван долоон их наяд төгрөгийн орлого олоод 2023 онд Монголчуудын амьдрал дээшлэхгүй байна л даа. Тийм учраас том боломжууд байна. Энэ их агуу том потенциалыг ашиглаж, бид амьдралаа дээшлүүлэх, улс эх орноо хөгжүүлэх ийм шаардлага бол зайлшгүй байна л даа. Тэгээд энэ хөгжлийн төлөвлөгөө дээр бас харахад бол нэг зам өргөтгөх, эрчим хүчний өргөтгөл шинэчлэл, нэг төмөр зам барих гээд нэг иймэрхүү л юмнууд байна л даа. Яах вэ зүгээр дунд, урт хугацаандаа бол эдийн засгийн өсөлт одоо бий болно. Богино хугацаанд одоо авах арга хэмжээнүүд маань бол дутуу төлөвлөгдсөн юм болов уу гэж ингэж ойлгож байгаа юм. 
Манайд энэ эдийн засгийн төрөлжилт бол хангалтгүй байгаа. Энэ төрөлжилтийг одоо түлхүү анхаарч, энд ялангуяа энэ уул уурхайн хөгжилдөө түлхүү анхаарч байгаатай адилхан хүний хөгжилд бас анхаарах ийм шаардлага бол байгаа. 2023 онд бидний анхаарах ёстой юм бол энэ өрийн менежмент. Монгол Улсын нийт өр дотоодын нийт бүтээгдэхүүнээсээ хоёр зуун дөчөөд хувиар давтсан ийм өртэй байгаа. Засгийн газрын өр бол бас нэг жаран хэдэн хувьтай байх шиг байна. Олзны хөлс, гарцаагүй эдийн засгийн өсөлт, экспортын чиглэлийн үйлдвэрлэлийг дэмжих чиглэлд л одоо энэ өрийг одоо тавих ийм шаардлагатай байгаа. 
Эдийн засгийн бүтцийн шинэчлэлийг шинэчлэх зөв бодлого хийх ийм шаардлага бол зайлшгүй ийм шаардлагатай бол байна. Бид татвар хураагаад, ингээд цаашдаа орлогоо нэмэгдүүлээд явж чадахгүй нь. Орлогыг нэмэгдүүлэх олон аргууд байгаа. Том, том төслүүдээ уул уурхайн төслүүдээ Эрдэнэтийн жишгээр томоохон хувьцаат компаниуд байгуулаад Хөрөнгийн бирж дээр хувьцаат компаниуд болгох энэ загварыг авч хэрэглэх шаардлагатай. 
Монгол Улсын нийт баялаг нь баялгийн тавиас илүү хувь нь хүн амын нэг хувьд оногдож байгаа шүү дээ. Энийг хөгжлийн олигархижсан загвар гэдэг. Монголд бол хөгжлийн олигархижсан загварууд үүсээд удаж байна шүү дээ. Үүнийг засахгүйгээр бид цаашдаа энэ ард иргэдийнхээ амьдралыг дээшлүүлэх ийм боломж бол бас хомс болно гэдгийг. Манайд энэ эдийн засгийн тогтворгүй байдал бол байнгын шинж чанартай болгож байсан. Энийг засах шаардлагатай. Энэ тогтворгүй байдлыг засахгүйгээр бид цаашдаа тогтвортой хөгжинө гэсэн асуудал бол байхгүй. Түүхий эдийн мөчлөгөөс хараат эдийн засгийн бодлого, зохицуулалт сул байгаа нь бүтээмж сул байгаа. Бүтээмжийг өсгөхгүйгээр бид зорилгодоо хүрнэ гэж бол ерөөсөө байхгүй. Бүтээмжийг нь нэмж байж өсөлт бий болно, цалин хөлс, орлого бол нэмэгдэнэ. 
Ийм учраас бол бүтээмж нэмэгдүүлэх чиглэлд одоо ажиллах шаардлагатай. Мөн хангалттай цалинтай, ажлын байр хомс байгаагаас хүний нөөцийг бүрэн ашиглаж чадахгүй, цалин бага байна. Энийг…/минут дуусав/
Г.Занданшатар: Сая үг өгөх гэж байсан. Ингээд үглээд байвал. Нанзадын Наранбаатар гишүүн үг хэлнэ. Нанзадын Наранбаатар гишүүн үг.
Н.Наранбаатар: 23 оны хөгжлийн төлөвлөгөөтэй танилцлаа. Ер нь Засгийн газраас хэрэгжүүлж байгаа хөгжлийн төлөвлөгөө, мөн Шинэ сэргэлтийн бодлого гээд ингээд олон бодлого баримт бичигт бол говийн бүс нутаг руу хийх бүтээн байгуулалтын ажлууд бол бас нэлээн зонхилох хувь эзэлж байгаа. Үүнийгээ дагаад говийн бүс нутгийн байгаль орчны асуудал, уламжлалт мал аж ахуйн асуудал гээд олон сөрөг зүйлүүд бол гарч ирж байгаа гэдэг нь бол сүүлийн жилүүдэд бол улам тодорхой харагдаж байна. Эдгээрийг бууруулахад одоо чиглэгдсэн ажлууд бол ер нь энэ аль ч одоо төлөвлөгөө дээр бол бас бага байдаг. Харьцангуй энэ том бүтээн байгуулалтын ажлуудтайгаа харьцуулахад эргээд энэ байгалийг нөхөн сэргээх, цөлжилтийг бууруулах, энэ хөдөө аж ахуйг нь дэмжих, энэ иргэдийнх нь эрүүл мэндийн асуудал, дэд бүтцийн асуудал дээр нь бол маш бага хөрөнгийг сүүлийн жилүүдэд тавьж явсан.

Нөгөө бид ярьдаг. Одоо алтыг нь аваад авдрыг нь хаяна гэдэг шиг энэ говийнхоо бүс нутгаас бид нүүрсийг нь, зэсийг нь, алтыг нь хамаг баялгийг нь авчхаад, тэгээд энэ бүс нутагт нь ямар ч үр өгөөжгүй, ард иргэдэд нь үр өгөөжгүй, байгаль орчныг нь улам сүйтгээд ингээд орхидог. Тухайлах юм бол томхон угаах үйлдвэрүүд, зэс боловсруулах үйлдвэрүүд, нүүрс баяжуулах үйлдвэрүүд барина л гэж байна. Энийг чинь дагаад ус нь байхгүй болчхож байна шүү дээ. Өнөөдөр уснаас болоод энэ малчдын дунд одоо хэрүүл маргаан, нэг нэгнийгээ буудах хүртэл ийм хурц асуудлууд үүсээд явж байна. 
Боомт нээнэ гээд л ярьж байна. Боомтын шинэ сэргэлт. Цагаан дэлийн боомт нээнэ гээд ингээд энэ хөгжлийн төлөвлөгөөнд суучихсан. Үгүй ээ энэ чинь одоо говийн ганц одоо ганц үлдэж байгаа Борзонгийн говь гэдэг энэ байгалийн эко систем, ховордсон ургамал амьтан үлдсэн, байгаль, түүх соёлын одоо дурсгалтай энэ газрууд үлдсэн ганц бүс нутаг руугаа л одоо боомт нээх гэж байна. Үүнийг дагаад энэ боомтын наана нь Хятадын голдуухан эзэдтэй тийм дал гаруй ашигт малтмалын хайгуулын болон ашиглалтын лицензүүд амилах гээд ингээд байж байна шүү дээ. Тэгээд энэ чинь одоо тавигдаад, боомт нь нээгдээд, зам нь тавигдаад ингээд эхлэхээр энэ чинь гамшиг болох гэж байна шүү дээ. 
Дараа нь одоо уул уурхайтай холбоотой экспорт гээд л явна зам гэнэ. Хаа сайгүй ерөөсөө дуртай газраараа давхиж явдаг. Бэлчээр нутгийг байхгүй болгодог, хүн малыг нь одоо дайрдаг, эрүүл мэндэд сөргөөр нөлөөлдөг маш олон, олон асуудлууд энэ замыг чинь дагаад бий болж байна. 
Төмөр замын төсөл гээд л одоо сайхан юм бид нар яриад байна. Тэгээд саяхан бас сошиал дээгүүр та бүхэн харж байсан. Хулангийн унага тэр өргөстэй торонд очоод дүүжлэгдчихсэн байгаа, үхчихсэн байгаа зураг байж байна. Жишээ нь говийн энэ өөрийнхөө юугаар байгалийнхаа жамаар нүүдэллэж байдаг үржил селекциэ хийж байдаг ийм одоо амьтад хулан, зээр, бусад энэ амьтад аргал, янгир гээд энэ амьтад чинь цаашдаа өсөж үржих ийм боломжгүй болж байна шүү дээ. Одоо хэдхэн жилийн дараа ингээд байхгүй болох, тоо толгой нь хорогдоод байхгүй болох ийм зүйлүүд рүү орж байна. 
Мөн Улаанбаатарчуудыг дулаан өвөлжүүлнэ гээд л утаагүй түлшинд зөөгөөд байдаг Таван толгойгоос. Энэ хоорондох одоо зам чинь байхгүй байна шүү дээ. Өнөөдөр Монгол Улсын хэмжээнд ийм одоо эвдэрсэн зам энэ Дундговь, Өмнөговь, Улаанбаатарын замаас ондоо ийм эвдэрсэн зам байхгүй шүү дээ. Энэ чинь зам дээгүүрээ явахаа байгаад бүр хажуу талаар нь яваад, нүүрсний тээвэр нь одоо хүртэл явж байна. Энэ газар нутгийг нь эргүүлээд, жижиг тэрэг явахын ямар ч аргагүй болоод гэх мэтчилэн говийнхоо бүс нутаг руу ер нь цаашдаа нэлээд анхаарч хөрөнгө оруулалтууд, энэ хөгжлийнхөө төлөвлөгөөнд цаашдаа Эдийн засгийн яам анхаарах нь зүйтэй байх. Энэ уул уурхайгаа дагаад бусад  үйлдвэрүүдийг нь жигдхэн хөгжүүлэх, өнөө бүсчилсэн хөгжлийн бодлого гээд одоо сүрхий бид нар ярьж байсан. Олигтой ч яваагүй. Хууль, бодлого юмнууд нь зогссон. Цаашдаа энийгээ одоо цаашдаа говийн бүс нутгаа уул уурхайгаа дагуулаад яаж хөгжүүлэх юм…/минут дуусав/

Г.Занданшатар: Цэвэгдоржийн Туваан гишүүн.
Ц.Туваан: Их Хурлын тогтоол батлах гэж байгаа юм бол энэ юунууд салбарын яамнууд нь энэ гишүүд асуугаад байдаг. Тэгээд сайд нь ажилтай байгаа, чөлөө авдаг юм бол энэ дэд сайд гээд Төрийн нарийн гээд улсууд байдаг юм байгаа биз дээ. Эд нар нь яагаад байгаа юм бэ Их Хурлыг бүгдийг нь доромжлоод байгаа юм уу? Яагаад байгаа юм бэ? Тэгээд асуулт тодорхой бүрэн хариулагдахгүй, очоод асуух гэж байх хооронд ингээд бас үл ойлголцол үүсээд сая. 
Тэгээд хөгжлийн энэ бичиг баримтыг чинь тэгээд тоож байгаа байдал нь л энэ л байна шүү дээ ер нь Засаг чинь. Тэгээд бид хэд нэг чухал царайлаад, чухал хөгжлийн гээд гоё нэртэй энэ асуудлаа яриад суугаад байдаг. Тэгээд хоорондоо л нэг тийм юу байдлаар буу халах гэж байгаа юм уу ийм байдлаар юмаа яриад суугаад байдаг. Асуултдаа тодорхой хариулт авмаар байна шүү дээ. Хэрэв энэ үнэхээр тийм хөгжлийн бичиг баримт, чухал бичиг баримт мөн л юм бол. Тэгэхээр энэ ажлын хэсгийг бас дараа дараагийн хуралдаануудад оруулж ирж энэ ач холбогдол, хариултуудыг өгүүлэх тал дээр тодорхой санал гаргаж байгаа шүү. 
Энэ Дарханы арьс ширний цогцолбор гээд. Бид хэд өнөөдөр одоо Монгол Улсын Ерөнхийлөгч бас энэ хүнсний хангамжтай холбоотой асуудал дээр маш тодорхой асуудал орж ирж байна. Тэгээд энэ чинь ерөөсөө хөдөө аж ахуйн гэсэн энэ асуудал. Тэгээд хөгжлийн бичиг баримт дээр өнгөрсөн жил бас туссан л байсан. Энэ Дарханы арьс ширний цогцолбор гээд. Тэгээд одоо энэ жил бас туссан байна. Ажил нь хэр одоо ахицтай явж байгаа юм бэ? Хөдөө орон нутагт энэ малын гаралтай түүхий эдийн үнийн асуудал бол бүр одоо маш бага. Тэгээд нөгөө тэрүүгээрээ олдог байсан орлого нь багасчихсан. Энэ жил бид нар ноолуурыг нэг зуун дөч, тавин мянга гээд төгрөгөөрөө бодоод байгаа юм. Одоо байгаа ноолуурынхаа долларын ханштай харьцуулж үзэх юм бол бид хэд нэг дөчин долларын үнэтэй л ноолуур аваад байна шүү дээ малчдаас. 
Тэгэхээр ийм, ийм асуудлаа бас хөгжлийн хөгжлийнхөө энэ төлөвлөгөө хөтөлбөртөө оруулаад, тэгээд тэрнийхээ дараа энэ хамгийн гол нь энэ ирэх жил 22 оны хөгжлийн төлөвлөгөө батлагдчихсан явж байгаа байх. Энэний юуг үр дүнг оны эцсээр, сая Жавхлан сайд хэллээ. Оны эцсээр нэлээн хариуцлагатай энийгээ шахдаг, аудитаар оруулдаг, үр дүнг нь биелсэн биелээгүйгээр нь тооцдог байж энэ бичиг баримт чинь үнэ цэн орно.

Дээрээс нь энэ 23 онд ч гэсэн одоо энэ бид нарын баталж гаргаж ирж байгаа төлөвлөгөө бас одоо ямар үр дүнд хүрэх юм гэдгийг нэлээн шахаж явж байж, гүйцэтгэлд нь хяналт тавьж байж энэ үр дүн гарах байх гэж ингэж харж байна.
Г.Занданшатар: Холбогдох сайдууд Халтар сайд тэр замын асуудал, Мөнгөн морьт, Угтаалын замын асуудал энэ тэр гээд асуултуудыг бичгээр Туваан гишүүнд хариултыг нь өгөөрэй. Ингээд гишүүд үг хэлж дууслаа. Монгол Улсын 2023 оны хөгжлийн төлөвлөгөө батлах тухай Улсын Их Хурлын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. Өчигдөр Батшугар гишүүн, өнөөдөр Ганибалын Амартүвшин гишүүн тэгээд олон гишүүн тэр стагфляцид орж байгаа тухай ярьсан. Үндсэндээ манайхаас илүү аж үйлдвэржсэн орнууд, Франц энэ тэр хүртэл стагфляцид орж байгаагаа бол зарлачихсан. 
Тэгээд энэ үед нийлүүлэлтийн шок, нефтийн үнийн өсөлт, тэгээд өндөр инфляц бүгд нүүрлэсэн учраас энэ үед бол нийлүүлэлтийг дэмжих, нэн ялангуяа богино хугацаанд үр дүн гарах юм бол энэ Ерөнхийлөгчийн санаачилсан хүнсний үйлдвэрлэлийг дэмжих, хөдөө аж ахуйн үйлдвэрлэлийг дэмжих, нээлтийг дэмжих, бүтээмжийг дээшлүүлэх бодлогоор л энэ стагфляцийг давж гардаг тийм номтой. Тэгээд стандартын бус энэ twin буюу хос хямрал учраас инфляц эдийн засаг, GDP эдийн засгийн уналт биш учраас ийм, нөгөө ёстой Арван их наяд энэ тэр шиг нийлүүлэлтийг дэмжих л бодлого явуулж байж энэнээс гарахгүй бол дэлхийн нийлүүлэлтийн шокноосоо бол байдал хүндэрч магадгүй. 
Энийгээ энэ нөгөө жилийн төлөвлөгөөтэйгөө уялдуулахгүй бол нэг их том төсөл юу чинь одоо юу л байдаг юм бол? Бодит байдлаа харахгүй бол. Намар хүнс, бүтээгдэхүүний үнийн өсөлт, тэгээд нөгөө бүх инфляц чинь эргээд гинжин хэлхээгээр нөлөөлнө. Энийгээ л эндээ сайн тусгаж бодох хэрэгтэй. Тэгээд ирэх жил бол их хүнд жил болно шүү дээ бас л. Өрийн хувьд, өрийн менежментээ сайн бодох хэрэгтэй л байгаа. Ингээд Эдийн засгийн байнгын хороонд шилжүүлсэн. Ингээд дараа, энийгээ Эдийн засгийн байнгын хороо дээр анхаарч ажлын хэсгээ байгуулаарай. Дараагийн асуудалд орно. 
Дөрөв.Хот суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг үргэлжлүүлж хэлэлцэнэ.
Салдангийн Одонтуяа гишүүнээ санал хураалтаа хийчхээд гаръя. Одоо шууд санал хураалт. Уг асуудлаар өчигдөр Монгол Ардын намын бүлгийн дэд дарга Жамъянхорлоогийн Сүхбаатар нэгдсэн хуралдаан хүртэл завсарлага авсан. Өнөөдрийн нэгдсэн хуралдаан хүртэл. Завсарлагын хугацаа дууссан байна. Завсарлагын хугацаа дууссантай холбогдуулж үг хэлэх үү, үг хэлэхгүй юу? Шууд, завсарлагын хугацаа дууссан байна. Үг хэлэхгүй. Гишүүд асуулт асууж, хариулт авч, үг хэлж дууссан. 
Байнгын хорооны саналаар санал хураалт явуулна. Байнгын хорооны саналаар Хот суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Бүртгэлийн санал хураалт эхлээд явуулъя. Өнөөдрийн анхны санал хураалт учраас. Туваан гишүүнээ, сая бүртгэлийнх санал хураалт. Жинхэнэ санал хураалт. Болорчулуун, Сайнхүүгийн Ганбаатар, минийх эсрэг байна. Одоо санал хураалт явуулна. Байнгын хорооны саналаар төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. 23 гишүүн дэмжиж, 59 хувийн саналаар санал дэмжигдлээ. Хавдисламын Баделхан гишүүний санаачилсан хуулийн төслийг гишүүдийн олонх нь хэлэлцэх нь зүйтэй гэж үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. 
Дараагийн асуудалд орно. Дараа нь хоёр асуудал байна шүү дээ энэ чинь. Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн төслүүдийг хэлэлцэх эсэх асуудлыг хэлэлцэнэ. Хууль санаачлагчийн илтгэлийг Улсын Их Хурлын гишүүн Мөнхөөгийн Оюунчимэг танилцуулна. Хууль санаачлагч байхгүй тул энэ хуулийн төслийг хэлэлцэхийг хойшлууллаа. Дараагийн асуудалд орно. 
Тав.Төрийн албаны тухай хуульд нэмэлт, өөрчлөлт оруулах тухай хуулийн төсөл, Засгийн газраас өргөн мэдүүлсэн, хэлэлцэх эсэх асуудлыг хэлэлцэнэ. 
Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Цэндийн Нямдорж танилцуулна.
Ц.Нямдорж: Улсын Их Хурлын дарга, эрхэм гишүүд ээ, 
Төрийн албаны хууль шинэчилсэн найруулгын төсөл батлагдаад бас тодорхой хугацаанд хэрэгжсэн. Энэ хугацаанд өмнө нь баталсан хуулийн зарим зүйл, заалтыг өөрчилж, амьдралд бодитойгоор тулгарч байгаа бэрхшээл хийдлийг шийдэхийн тулд зарим өөрчлөх, өөрчлөлт оруулах шаардлагатай гэж Засгийн газрын түвшинд, Төрийн албаны зөвлөлийн түвшинд тогтсон учраас ажлын хэсэг байгуулаад зарим өөрчлөлт оруулах хуулийн төслийг Засгийн газрын хуралдаанаар хэлэлцүүлж, Их Хуралд өргөн мэдүүлэх шийдвэр гарсан юм. 
Энэ өргөн мэдүүлсэн хуулийн төслийн талаар би товчхон хэдэн зүйл хэлье гэж бодож байна. Нэгдүгээрт төрийн тусгай албан тушаал болон төрийн үйлчилгээний удирдах албан тушаалыг Төрийн албаны хуулийн арван наймдугаар зүйлд заасан төрийн захиргааны албаны ангилалд адилтган авч үзэх ийм шаардлага байна. Энэ асуудлыг Их Хурал зөвшөөрвөл Төрийн албаны зөвлөлийн саналаар Засгийн газар журмыг нь баталж байх нэг ийм өөрчлөлт хийх хэрэгтэй байна. 
Хоёрдугаарт төрийн жинхэнэ албаны тусгай шалгалтыг Төрийн албаны хуулийн арван найм дугаарт заасан төрийн захиргааны ангилал хооронд шилжих, төрийн үйлчилгээний удирдах албан тушаалаас төрийн захиргааны удирдах албан тушаалд шилжих тохиолдолд шалгалт авах нэг асуудал байна. Энэ хоёр дахь асуудал. 
Гуравдугаарт нь сургууль төгсөөд мэргэжил эзэмшсэн хүмүүсийг бас төрийн албанд тодорхой хугацаагаар түр журмаар ажиллуулах нэг ийм өөрчлөлт орж байгаа. Амьдралын ийм шаардлага байна. 
Дөрөвдүгээрт Нэгдсэн Үндэстний Байгууллага, Монгол Улсын нэгдүгээр орсон олон улсын гэрээний дагуу олон улсын байгууллагад ажиллаж байгаа, түүнчлэн төрийн чиг үүргийг хэрэгжүүлэхээр хуулиар байгуулагдсан нийтийн эрх зүйн этгээдэд ажилласан иргэний иргэнийг тухайн байгууллагад ажилласан хугацааг төрийн албанд ажилласан хугацаанд авч үзэж, зохицуулалт хийх ийм саналыг оруулж байгаа. 
Сүүлчийн асуудал энэ төрийн албаны захиргааны албан тушаалд тавигдах тусгай шаардлагууд гэж байгаа. Энэ тусгай шаардлагуудыг шаардлагуудын хугацааг жаахан зөөлрүүлэх арван найман жилийг арван зургаа болгох, наймыг зургаа болгох гэх мэт ийм өөрчлөлтийг оруулах шаардлага байна. Энэ асуудлуудаар бас Их Хурлын гишүүд саналууд хэлж байсан. Хуулийн төслүүдийг ч гэсэн өргөн мэдүүлж, Засгийн газраас санал авч байсан Баатарбилэг гишүүн жишээ нь. Ийм өөрчлөлтүүдийг хийвэл бас энэ асуудалд уян хатан хандах, хуулийн зөрчил гарахаас сэргийлэх ийм нөхцөлүүд бүрдэнэ гэж үзэж байна. Асуудлыг хэлэлцэж, шийдвэрлэж өгөхийг хүсье.
Г.Занданшатар: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Нутгийн удирдлагын дэд хорооны дарга Ёндонпэрэнлэйн Баатарбилэг танилцуулна. Индэрт урьж байна.
Ё.Баатарбилэг: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2022 оны 04 сарын 14-ний өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Төрийн байгуулалтын байнгын 2022 оны 04 сарын 26-ны өдрийн хуралдаанаар хэлэлцлээ. 
Хууль санаачлагч төрийн захиргааны төв, орон нутгийн байгууллагын төрийн жинхэнэ албаны сул орон тоог хуулийн дагуу нөхөх болон иргэний төрийн албанд томилохтой холбогдох зохицуулалтад өөрчлөлт оруулах шаардлагатай. Тухайн албан тушаалын тодорхойлолтод заасан чиг үүргийг хэрэгжүүлэх боловсрол, мэдлэг, чадвар, туршлагатай боловч төрийн захиргааны албан тушаал эрхэлж, эрхэлж хаах, эрхэлж хааж байгаагүй иргэнийг төрийн жинхэнэ албанд ажиллуулах хууль зүйн боломжгүй, төрийн жинхэнэ албаны шалгалтыг цахим хэлбэрээр зохион байгуулах болон төрийн байгууллага дотроо төрийн жинхэнэ албан хаагч тусгай шалгалтгүйгээр шилжин ажиллах боломж зохицуулалтгүй, төрийн захиргааны албан тушаалд тавигдах тусгай шаардлага хэт өндөр, сул орон тоо гарсан тохиолдолд уг орон тоог нөхөх журам хийдэлтэй зэргийг харгалзан хуулийн төслийг Хууль тогтоомжийн тухай хуульд нийцүүлэн боловсруулсан байна. 
Хуулийн төсөлд иргэдийг иргэдийн оролцоог хангах, санал авах зорилгоор Улсын Их Хурлын Dparliament.mn цахим системд байршуулсан болно. Байнгын хорооны хуралдааны хуулийн төслийг хэлэлцэх үеэр Улсын Их Хурлын гишүүн Баатарбилэг Төрийн албаны шинэтгэлийн бодлого, төрийн албан хаагчийн албан үүргийг түр орлон гүйцэтгэж буй албан тушаалтны тоо, судалгаа, цаашид хэрхэн шийдвэрлэх, төрийн үйлчилгээний албан хаагчийн ажилласан жилийг төрийн захиргааны албан тушаалд ажилласан жилтэй хэрхэн адилтган дүйцүүлэх боломжийн талаар, Улсын Их Хурлын гишүүн Пүрэвдорж төрийн албаны ерөнхий шалгалтын зохион байгуулалт, шалгалтын дүнг орон нутаг хооронд хүлээн зөвшөөрч байгаа эсэх талаар тус тус асуулт асууж, хариулт авсан болно. 
Мөн Улсын Их Хурлын гишүүн Тогтохсүрэн орон нутагт ажиллаж буй төрийн захиргааны ТЗ-1, ТЗ-2, ТЗ-3 зэрэглэн албан тушаалтны цалин хөлс, нийгмийн баталгааг нэмэгдүүлэх чиглэлд Засгийн газар, Төрийн албаны зөвлөл анхаарч ажиллах шаардлагатай байгаа талаар саналаа илэрхийлсэн болно. 
Төрийн албаны тухай хуульд нэмэлт, өөрчлөлт оруулах тухай хуулийн төслийг Байнгын хорооны хуралдаанд оролцсон гишүүдийн олонх буюу 53,3 хувь нь үзэл баримтлалын хүрээнд хэлэлцэхийг дэмжсэн болно. 
Улсын Их Хурлын эрхэм гишүүд ээ,
Төрийн албаны тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Г.Занданшатар: Ажлын хэсгийн гишүүдийг танилцуулъя. Засгийн газрын сайд, Монгол Улсын Хэрэг эрхлэх газрын дарга Цэндийн Нямдорж, Засгийн газрын Хэрэг эрхлэх газрын Тэргүүн дэд дарга Бямбажавын Ганбат гэсэн чинь алга байна. Тийм ээ. Засгийн газрын Хэрэг эрхлэх газрын Хууль, эрх зүйн бодлогын газрын дарга Нэргүйн Мягмар, Хууль зүй, дотоод хэргийн яамны Төрийн нарийн бичгийн дарга Пүрэвжавын Сайнзориг, Төрийн албаны зөвлөлийн гишүүн Должингийн Баатарсайхан, Төрийн албаны зөвлөлийн гишүүн Самдангийн Цэдэндамба, Засгийн газрын Хэрэг эрхлэх газрын Хууль, эрх зүйн газрын шинжээч Ганбатын Дөлгөөн. 
Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүд байна уу? Сандагийн Бямбацогт гишүүнээр тасарлаа. Эрхэм гишүүн Цэндийн Сандаг-Очир, эрхэм гишүүн Жадамбын Бат-Эрдэнэ, Нанзадын Наранбаатар нарынх ороогүй гэнэ. Нэрийг нь оруулна уу. Яг алх тогшингуут нэр нь нээгддэг байхгүй юу. Тэндээс, алх дотор нөгөө юутай байдаг байхгүй юу, мэдрэгчтэй байдаг. Цэндийн Сандаг-Очир гишүүн. Тийм, Цэндийн Сандаг-Очир гишүүн асуулт асууна.
Ц.Сандаг-Очир: Баярлалаа. Энэ Төрийн албаны хуулийн нэмэлт, өөрчлөлт харин цагаа олж орж ирсэн байна. Яг одоо төрийн захиргааны албанд зохицуулалт хийх ийм шаардлагууд байсан юм. Орон нутгийн сумын болон дүүргийн Тамгын газар, хэлтэс албадынханд яг ийм асуудал тулгараад байсан. Тэгээд өнөөдөр ингэж уян хатан болгож оруулж ирж байгаад бас талархалтай байна. 
Гэхдээ энэ өөрчлөлтүүдийг дагаад үндсэндээ өнөөдөр бол одоо манай төрийн захиргааны албан тушаалтнууд бол хамгийн доод цалинтай ийм улсууд болж хувирсан. Хууль хүчний байгууллагынхан болохоор тус тусынхаа хуулиар цалингаа нэмэгдүүлээд явчихсан. Эрүүл мэндийн салбарынхан жагсаж байгаад цалингаа нэмүүлчихсэн, багш нар нь жагсаж байгаад бас тодорхой хэмжээнд нэмүүлээд авсан. Гэтэл нөгөө муу төрийн захиргааны албан тушаалтнууд маань жагсаж цуглана гэж байдаггүй, өгсөн дарга нарынхаа үүрэг даалгаврын хүрээнд ажилласаар байгаад өнөөдөр хамгийн бага цалинтай болоод шаардлага шалгуур нь маш өндөр болсон, маш хатуу болсон. Тэгээд өнөөдөр бол энэ нэмэлт, өөрчлөлтөөр уян хатан болж орж ирж байгаа юм байна. 
Зарим нэг зүйлийг тодруулъя. Энэ төрийн захиргааны албан тушаалтнуудын цалин мөнгийг цаашдаа нэмэгдүүлэх тал дээр Төрийн албаны зөвлөл, ер нь энэ төрийн албан хаагчдын цалинг одоо сүлжээг уялдуулах, нэг байдлаар цалин мөнгийг нэмэх тал дээр ингээд тус тусдаа ингээд явах юм уу, өөр өөрийнхөө хуулиар. Эсвэл энэ Төрийн албаны зөвлөл байгаа юм чинь одоо энэ төрийн төсвөөс л мөнгө авч цалин авч байгаа энэ улсуудын цалинг нэг бодлогоор зохицуулж явах энэ одоо бодлого зарчим чинь алдагдчихаад байна шүү дээ. Энэ дээр та бүхэн юу гэж бодож байгаа юм бэ? Тэгээд салбарынх нь хуулиар ингээд өөр өөрсдөө мэдээд яв гээд ингээд хаячхаж байгаа юм уу энэ? 
Нэг хуулийн гол заалт орж ирж байгаа бас. Энэ адилтгаж үзэж байгаа. Энэ дээр энэ улс төрийн намуудад ажиллаж байгаа албан хаагчдыг бас энэ төрийн албанд ажилласан жилээр адилтгаж үзэх тэр бололцоо боломж юу байдаг юм бол? Энэ өнөөдрийн энэ хуулиар бол одоо олон улсын байгууллага байгууллагад ажилласан хүмүүсийг бол төрийн албанд ажилласан жилээр адилтгаж авч үзнэ гэж ингэж орж ирж байх шиг байна. Улс төрийн намуудад ажилласан. Энэ чинь бас тодорхой орон нутаг, бүх шатанд энэ улс төрийн намууд чинь гар хөлтэй. Тэнд дандаа хүмүүс ажилладаг. Тэгсэн хэр нь төрийн албанд ажилласан гэж ямар ч одоо ангилал зэрэглэл шатлал байдаггүй, ингэж явдаг. Тийм учраас энийг адилтгаж авч үзэх бололцоо боломж юу байна вэ? Тухайлбал Сууц өмлөгчдийн холбоо гэж байна. Энэ газарт ажиллаж байгаа улсуудыг төрийн албанд адилтгаж авч үзэх ийм одоо бололцоо боломж байна уу, үгүй юу? 
Хоёрт энэ гэрээгээр нэг жил хүртэл хугацаагаар шаардлагатай бол зургаан сараар сунгаж болно гэж ингэж орж ирж байгаа юм. Энийг тодруулж өгөөч. Төрийн захиргааны албанд удирдах албан тушаалаас бусад одоо ажлыг гэрээгээр нөгөө сонгон шалгаруулалт хийхгүйгээр ингээд шаардлага хангасан, мэргэжил арга одоо боловсролын хувьд таарч нийцэж байгаа ийм хүнийг нэг жилийн хугацаагаар гэрээгээр, шаардлагатай бол зургаан сараар сунгаад ингээд нэг аравны зургаан жилийн хугацаанд ямар нэг шалгуур шалгалтгүйгээр төрийн тусгай болон ерөнхий шалгалтгүйгээр ингэж ажиллуулж болно гэсэн үг үү? Энийгээ нэг тодруулж өгөөч гэж ингэж асууя. Зарчмын хувьд бол дэмжиж байгаа. Баярлалаа.
Г.Занданшатар: Асуултад хариулахын өмнө зочид танилцуулъя. Асуулт хариултын цаг явж байгаад дараа нь цагийн дараа санал хураалттай. Улсын Их Хурлын гишүүн Гонгорын Дамдинням, Болдын Жавхлан, Баагаагийн Баттөмөр нарын урилгаар Дархан-Уул аймгийн Үйлдвэрчний эвлэлийн холбооны удирдлага, гишүүд Улсын Их Хурлын үйл ажиллагаа, Төрийн ордонтой танилцаж байна. Та бүхэнд улсын их хурлын гишүүдийн нэрийн өмнөөс Үйлдвэрчний эвлэл хөдөлмөрчдийн үйл ажиллагааны чинь сайн сайхан улсад хамгийн өндөр амжилтыг хүсэн ерөөе. Сайхан зусаж, сайхан баярлацгаагаарай. Одоо асуултад хэн хариулах вэ? Нямдорж сайд хариулъя. 91 Цэндийн Нямдорж сайд. Хэн? 82 ажлын хэсэг Нэргүйн Мягмар Засгийн газрын Хэрэг эрхлэх газрын Хууль зүйн хэлтсийн дарга, Хууль, эрх зүйн газрын дарга Мягмар хариулъя.
Н.Мягмар: Сандаг-Очир гишүүний эхний асуултад хариулъя. Энэ цалин хөлстэй холбоотой асуудал дээр. Төрийн захиргааны албан хаагчдын цалин хөлсийг бол одоо төрийн захиргааны болон үйлчилгээний албан хаагчдын цалин хөлсийг бол Засгийн газраас бол Төрийн албаны хуульд заасны дагуу бол тогтоон мөрдүүлж явж байгаа. Төрийн тусгай болон улс төрийн албан тушаалтнуудын албан тушаалыг бол тухайн хуульд заасан этгээд нь бол тогтоож явдаг ийм одоо олон жилийн хуулийн ийм зохицуулалтынхаа хүрээнд явж байгаа. 
Төрийн захиргааны албан болон төрийн үйлчилгээний албан хаагчдын цалин хөлсний бодлогыг бол Засгийн газрын зүгээс бол уялдуулж нэг болох тал дээр бол сүүлийн үед бол Хөдөлмөр, нийгэм хамгааллын яам, Төрийн албаны зөвлөл, Засгийн газрын Хэрэг эрхлэх газар энэ тэр гээд хамтарсан ажлын хэсэг байгуулж, энэ уялдааг нь хангах, ижил түвшинд хүргэх мөн одоо зайлшгүй шаардлагатай албан тушаалуудын цалинг нэмэгдүүлэх энэ асуудал дээр бол судалгаа тооцоог бол хийхээр ажлын хэсэг гараад ажиллаж байгаа. Зүгээр одоо бид бүхний оруулж ирж байгаа энэ Төрийн албаны тухай хуульд нэмэлт, өөрчлөлт оруулах дээр бол үзэл баримтлалын хүрээнд бол энэ цалин хөлсний асуудлыг бол тусад нь судалж ингэж оруулж ирэх шаардлагатай гэдэг агуулгаар бол энэ дээр бол оруулж ирээгүй байгаа.
Г.Занданшатар: 85 Пүрэвжавын Сайнзориг,Хууль зүй, дотоод хэргийн яамны Төрийн нарийн бичгийн дарга.
П.Сайнзориг: Сандаг-Очир гишүүний зарим асуултад хариулъя. Хуулийн төслийн тодорхой нэгдүгээр зүйл дээр буюу Төрийн албаны тухай хуулийн дөчин нэгийн ес дээр бас тодорхой нэмэлт оруулахаар орж ирсэн. Үүн дээр бол одоо Нэгдсэн Үндэстний Байгууллага, түүний төрөлжсөн байгууллага, Монгол Улсын нэгдэн орсон олон улсын байгууллага, эсвэл хууль юм уу гэрээний дагуу төрийн чиг үүргийг хэрэгжүүлж байгаа байгууллага дээр ажиллаж байгаа хүмүүсүүдийг бас төрийн албанд дүйцүүлэх асуудал байгаа. Үүнийг одоо бас яг адилтгаж өргөжүүлж юу улс төрийн намд юм уу, эсвэл одоо Сууц өмчлөгчдийн холбоонд ажиллаж байгаа хүмүүсийг хамааруулах асуудал энэ дээр бол хөндөгдөөгүй. 
Эдгээрийн ч одоо статус жаахан өөр байдаг. Мэдээж Нэгдсэн Үндэстний Байгууллага ч юм уу энд бол маш их туршлага хуримтлуулсан, төрийн албанд шинэ инновац сэтгэлгээ оруулж ирэх талаасаа ч гэдэг юм уу, ийм талаасаа бид нар бас ач холбогдол өгч байгаа.

Хоёрдугаарт нийтийн эрх зүйн этгээдэд ажиллаж байгаа хүмүүс бол өөрөө эргээд Захиргааны ерөнхий хуулийн дагуу захиргааны шүүхэд дуудагдаж байгаа. Өөрөө яг төрийн чиг үүргийг гүйцэтгэж байгаа учраас энэ өөрөө бараг нийтийн албан тушаалтан байгаад байгаа байхгүй юу. Тэгэхээр энэ дээрээ бас харилцан одоо юу гэдэг юм бас одоо дүйцүүлж төрийн албанд оруулж ирэх энэ бас гарц гаргалгаа нь тодорхой хэмжээнд байх нь зөв юм гэсэн үүднээс энэ өөрчлөлтүүд орж ирж байгаа. Яг таны хэлж байгаа мэдээж Сууц өмчлөгчдийн холбоо бол энэ бол одоо Сууц өмчлөгчдийн холбооны л өөрсдийн дүрмээрээ тодорхойлж байгаа байгууллага. Улс төрийн нам бол одоо бас тусдаа бас иргэдийн сайн дурын үндсэн дээр эвлэлдэн нэгдсэн байгууллага учраас бас яг түүнд ажиллаж байгаа албан тушаалтныг яг төрийн жинхэнэ албан тушаалд ажилласантай дүйцүүлэхэд бол одоо бас зарим талын ийм бас сөрөг үр дагаврууд гарч болзошгүй гэж зүгээр одоо бас харж байна. 
Тийм учраас бас яг энэ асуудал бол хөндөгдөж яригдаагүй. Тэгээд мэдээж хэлэлцүүлгийн хувьд бас тодорхой асуудлуудыг бас судалж үзэж бас хэлэлцэж болох байх гэж бодож байна. 
Ер нь зүгээр гэрээгээр нэг жил хүртэл авч ажиллуулах энэ асуудал бас тодорхой түвшинд байгаад байгаа юм. Яг зарим одоо нарийн мэргэжлийн IT-гийн ч гэдэг юм уу, нарийн мэргэжлийн, ийм судалгааны чиглэлийн хүмүүсийг авч ажиллуулахаар төрийн ажилтанд албанд орж ажиллах сонирхолгүй. Гэхдээ бид нарт бол зайлшгүй ийм хэрэгцээ шаардлагууд нь гардаг. Энэ дээрээ бол төрийн удирдах албан тушаалдаа авахгүй, зөвхөн одоо юу гэдэг юм тодорхой гүйцэтгэх чиглэлийн одоо гүйцэтгэх албан тушаал дээр нэг жилийн хугацаатай, шаардлагатай бол зургаан сарын хугацаагаар сунгаж ажиллуулах л ийм л одоо зохицуулалтуудыг бас одоо оруулж өгч байж бас уян хатан байдлаар бас яг хуулиар хүлээсэн чиг үүргээ зарим төрийн байгууллагууд гүйцэтгэх ийм бололцоо бүрдэх юм л гэж одоо харж байгаа. 
Г.Занданшатар: Цэвэгдоржийн Туваан гишүүн.
Ц.Туваан: Энэ Төрийн албаны тухай хуульд нэмэлт, өөрчлөлт оруулах тухай хуулийн төсөл орж ирж байна. Тэгээд энэ одоо асуудал бол үнэхээр одоо яригдах ёстой асуудал болчхоод байсан. Тэгэхдээ харамсалтай нь энэ хууль дээр нэмэлт, өөрчлөлт байдлаар асуудлыг нэг өнгөц байдлаар авч орж оруулж ирж байна гэж ингэж үзэж байна. Уг нь одоо энэ асуудлыг бүгдийг нь яг цогцоор нь, углуургаар нь ингэж авч үзэх цаг болчихсон юм. Энэ төрийн захиргааны ТЗ-ийн одоо ангиллаар ажиллаж, цалин авч байгаа энэ хүмүүсийн чинь амьдрал өнөөдөр асар хүнд болчихлоо шүү дээ. 
Одоо хот суурин газар энэ тэрийнх нь бол бас болдог л юм байгаа биз. Энэ хөдөө орон нутагт энд ерөөсөө ажиллах хүн олдохоо больсон. Хөдөө аж ахуйн тасаг гурван хүнтэй байна гэж байгаа юм. Нэг ч хүнгүйгээр нэлээн хэдэн одоо сумууд байна манай Төв аймагт гэхэд. Мал эмнэлгийн байцаагч, тархвар зүйч хоёр хүн байх ёстой гэж байна. Ажиллах хүнгүй сумууд нэлээн олон байна. Тэгэхээр энэ яагаад байна гэхээр энэ хүмүүсийн чинь нэгдүгээрт тэнд ажиллах энэ цалин нөхцөл, хөдөө орон нутагт ажиллаж байгаа нэмэгдэл ч байхгүй. ТЗ нэртэй ингээд ажиллуулаад байгаа, цалин нь амьдралд нь хүрэхгүй байгаа учраас сонирхол алга байна. 
Ялангуяа шинээр төгсөөд нутаг орондоо ажиллая гээд очиж байгаа залуучууд дээр олон жилийн ямар ч нэмэгдэл байхгүй. Тэгээд ТЗ1-3-аар цалинжаад явахаар гар дээрээ нэг таван зуун жоохон арван мянган төгрөг л тавих юм байна лээ шүү дээ. Тэтгэврийн доод хэмжээ шүү дээ энэ чинь бүрэн тэтгэврийн. Тэгэхээр энэ асуудлыг цогцоор нь одоо авч үзэх ийм цаг болсон. Ямар нэгэн тэр орон нутагт ажилласан энэ тэр гээд нэмэгдлүүд байхгүй. Тэгээд ийм залуучууд чинь яаж энэ ажилд орох юм бэ? Тэгэхээр энэ дээр бол нэлээн тийм аргаа ядаад, одоо энэ тодорхой хэлэх юм бол энэ 2802 сул орон тоо зарлагдахаар хүн ордоггүй. 1150 орон тоо энэ тэр гээд одоо дутуу байна гээд л ингээд бодитой тоонууд байна шүү дээ. Тэгэхээр энэний цаад үндсэн уг учир шалтгааныг нь олж одоо хэдүүлээ уг нь энэ хуулиа өөрчилсөн бол зүгээр байсан юм. 
Энэ хүмүүсээс авч байгаа тэр шалгалт нь тодорхой байна шүү дээ. Тэнцэхгүй байна шүү дээ. Зарлаад байдаг, зарлаад байдаг хүн ордог, орсон зарим нь толгой сэгсрээд л гарч ирээд байна. Энэ төрийн албаны шалгалтынхаа журмыг одоо нэг авч үзэж харах цаг болчихсон юм биш үү. Ялангуяа хөдөө орон нутаг дээр. Одоо шинэ энэ хүмүүс орохгүй байгаа энэ нөхцөл дээрээ нэлээн авч үзэхгүй бол одоо сулруулна гэж хэлэх нь хаашаа юм зүгээр. Тэгэхдээ арай өөрчилж, нэг амьдралд нийцүүлж оруулж ирэхгүй бол энэ асуудал чинь хүнд болчихсон байна. 
Засгийн газар энэ Төрийн албаны төрийн албанд ТЗ-ийн цалингийн ажилладаг хүмүүс нэгээс гурав хүрээд зогсчхож байгаа юм. Цаашаа өгсөх ч боломж байхгүй. Хууль журмын гаргалгаа байхгүй, цалин бага. Тэгэхээр одоо манай Их Хурал энэ дээр нэг шийдвэр гаргахгүй бол мөрдөхөө хоёр, гуравхан жилийн дараа энэ төрийн ТЗ ангиллаар ажиллах хүний чинь тоо дахиад олдохгүй ийм болох нь байна. Засгийн газар дээр нэг ажлын хэсгийн сураг гараад алга болчихсон. Хамтарсан ажлын хэсэг гээд. Энэ ТЗ-гийнхний энэ асуудлыг цалин хангамжийг нь ярья. Энэ одоо энэ юу төрийн албаны шалгалт энэ тэрийг ярья гэсэн ингээд таг болчихсон. Энэ одоо хаана ямар шатандаа явж байна вэ? Энийг нэг асуучихъя.

Дээрээс нь энэ гэрээгээр ажиллуулна гэж байна. Энэ аргаа ядаад л ингэж байна шүү дээ. Ковидын үед нэг ажиллуулсан, халаад хаясан. Одоо буцаад авах гэж байгаа юм байна. Энэ хүмүүс чинь тэгээд ямар нэгэн шалгалт өгөх юм уу гэдэг асуултыг асууя. Тэгээд энэ танилцуулга дээр ч гэсэн байна. Төрийн захиргааны албан тушаалд тавигдах тусгай шаардлага хэт өндөр байна гээд л.
Г.Занданшатар: Хариулт. Должингийн Баатарсайхан 81 Төрийн албан зөвлөлийн гишүүн.
Д.Баатарсайхан: Туваан гишүүний асуултад хариулъя. Төрийн албаны зөвлөлийн гишүүн Баатарсайхан. Орон нутагт ажиллаж байгаа тэр тусмаа энэ хөдөө аж ахуйн тасаг, мал эмнэлгийн тасаг дээр ажилладаг хүмүүс яг ангилал зэрэглэлээрээ бол ТЗ1-3 хооронд ажилладаг байгаа. Тэгэхээр сая бас цалингийн асуудлыг нь ярьж байна. 
Шалгалтын хувьд бол энэ туслах түшмэлд ажиллаж байгаа, ажиллах гэж сонирхож байгаа иргэд, албан хаагчдын хувьд шаардлага нь бол тийм өндөр биш. Яг хуулиар бол шаардлага тогтоогоогүй. Дэс түшмэлээр ажиллаж байгаа мал эмнэлгийн тасаг, хөдөө аж ахуйн тасгийн нөхдүүдэд бол дэс туслах түшмэлээр ажилласан байвал давуу болно гэдэг албан тушаалын тодорхойлолтын шаардлагатай. Тэгэхээр одоо туслах түшмэлээр буюу ер нь мэргэжлээрээ ажилласан хүмүүс бол орчих бололцоотой. Ганцхан одоо өндөр шаардлага гэж харагдаад байгаа зүйл маань дээд боловсролтой байх ёстой гэсэн ийм шаардлага бий. Тэгэхээр одоо тухайн үеийн техникком, мэргэжлийн дунд шатны сургуулиар төгссөн иргэд энэ шаардлага дээрээ одоо бас очихгүй ийм зүйлүүд байгаад байдаг юм. 
Ер нь бол орон нутагт энэ хөдөө аж ахуйн мал эмнэлэг, үржлийн энэ хүмүүс бол одоо дутагдалтай байгаа зүйлүүд бий. 
Гэрээгээр ажиллах гэдэг дээр бол гэрээгээр ажиллах тохиолдолд албан тушаалын тодорхойлолтын шаардлагыг боловсролоороо, мэргэжлээрээ хангаж л байх юм бол одоо ажиллах бололцоотой гэж Төрийн албаны зөвлөлөөс үзэж байгаа. Хариуллаа.
Г.Занданшатар: Цэвэгдоржийн Туваан гишүүн тодруулж асууя.
Ц.Туваан: Төрийн албан хаагчийн шалгалтыг би ярьсан юм. Энэ шалгалт дээр хариулт өгөөдхөөч. Хүмүүс чинь ороод байна, зөндөө ороод байна, унаад байна. Энэ чинь ямар учиртай юм бэ тэгээд? Бүх хүн худлаа ярина гэж байхгүй байлгүй дээ. 
Хоёрдугаарт тэр нөгөө төрийн албан хаагчдын цалинг нэмэгдүүлэх асуудал дээр чинь энэ Засгийн газар дээр нэг одоо ажлын хэсэг байгуулагдана гээд байсан тэр талаар нэмж хариулт авъя.

Хоёрдугаарт энэ ТЗ1-3 гээд яагаад ингээд цаашаа гацчихаад байгаа юм бэ? Энэ хүмүүс чинь яагаад энэ хэвтээ тогтолцоонд тогтолцоогоор ингээд ажиллаж байгаагийнх нь гор юм уу? Энэ асуудлыг энэ хуульд нэмэлт, өөрчлөлт оруулж ирж байгаа юу? Нэг босоо нь нэг яах вэ тав, зургаа гээд тэгээд цаашлаад нэг Тамгын дарга болоод ажиллах нөхцөл нь байдаг юм шиг байгаа юм. Цалин нь ч гэсэн долоон зуу дөхөөд нэг арай жаахан дээр болчхож байх шиг байгаа юм. Тэгэхээр ядаж энэ дотор байгаа энэ шилжилтийг хаагаад байгаа энэ журам, журмаа оруулж ирэх юм уу гэсэн асуулт байна.
Г.Занданшатар: 81 Должингийн Баатарсайхан Төрийн албаны зөвлөлийн гишүүн.
Д.Баатарсайхан: Шалгалтын хувьд бол манай иргэдийн хууль, эрх зүйн гэдэг юм уу, Монгол хэлний кирилл болон үндэсний босоо бичигтэй л холбоотой асуудал дээр жоохон бүдрээд байдаг юм. Хамгийн сүүлийн жишээгээр хэлье. Сая өнгөрсөн дөрвөн сард, дөрвөн сарын нэгнээс тавны хооронд шалгалт авлаа. Нийтдээ 7764 иргэн шалгалтад бүртгүүлээд 2000 иргэн л одоо тэнцсэн байгаа. Тэгэхээр зэрэг эндээс ингээд харахаар зэрэг хууль, эрх зүй нь бол одоо тавин найман сорил ирээд гучин тав хүртэл босгоор тэнцдэг ийм байгаа. Монгол хэл дээр болохоор гучин сорил ирээд хориор тэнцдэг байгаа. Тэгэхээр энэ зүйлүүд дээр бол одоо иргэдийн өөрсдийнх нь асуудал байдаг юм.

Бид одоо аргаа барахдаа бүгдэд нь хариутай ийм номыг бол нийтийн хэрэглээнд цаасаар гаргасан. Цахим хэлбэрээр гар утасны аппликэйшн гаргасан. Интернэт сүлжээ л хаана байна тэрэн дотор өөрөө өөртөө сорилт тест үүсгээд, өөрөө өөрийгөө бэлтгээд ингээд яваад байх…/минут дуусав/
Г.Занданшатар: Ажлын хэсэгтэй холбоотой юм. 81, 83 Самдангийн Цэдэндамба Төрийн албаны зөвлөлийн гишүүн.
С.Цэдэндамба: Энд микрофон ассан учраас хариулъя. Цалин хөлстэй холбоотой асуудал дээр Хөдөлмөр, нийгмийн хамгааллын яаман дээр бас санал судалгаа боловсрогдоод явж байгаа. Үнэхээр ТЗ-ийн буюу туслах түшмэлийн албан тушаалын цалин бол үнэхээр бага байгаа. Өөрөөр хэлэх юм бол Тогтохсүрэн гишүүн эд нар ч хэлээд байсан. Суманд байж байгаа сургуулийн багш, эмнэлгийн эмч нарын авдаг цалингаас ТЗ албан хаагчдын цалин бол хамаагүй бага. Тэгээд авдаг нэмэгдэл нь бас бага ийм байгаа. Энэ дээр бас судалгаа хийгдээд явж байгаа.
Г.Занданшатар: Хариулт хариултууд нь нэг л болохгүй байна гээд байна даа. Туваан гишүүнд жич хариулж. Дамдинсүрэнгийн Өнөрболор гишүүн. Хариулт одоо их тодорхой өгч баймаар байх юм.
Д.Өнөрболор: Төрийн албаны тухай хуульд нэмэлт, өөрчлөлт оруулахаар ингээд орж ирж байгаа юм байна. Энэ хуулийг мөрдөж эхлээд ер нь гурван жил болж гурван жил гаруй болж байна. Энэ хуулийн үр нөлөө, одоо үр дүнгийн энэ судалгаа хийдэг таван жилийн хугацаа ер нь болоогүй байхад арав гаруй одоо нэмэлт, өөрчлөлтүүд, удаа нэмэлт, өөрчлөлтүүд ингээд орсон байдаг юм байна. Энэ нэмэлт, өөрчлөлт оруулах шаардлагатай гэсэн хэд хэдэн хуулийн төслүүдийг ч гэсэн бас одоо яг ингээд өргөн барьчихсан байж байгаа байдалтай байгаад байгаа юм байна. 
Энэ төрийн алба нь ер нь энэ сонгуулийн дөрвөн жилийн одоо циклээр одоо нам намын харьяаллаар өөрчлөгддөг, томилгоонд улс төрчид нөлөөлдөг. Сонгон шалгаруулаагүй, шаардлага хангаагүй хүнийг албан тушаалд ийм томилдог, ийм одоо асуудлуудыг шийднэ гэж энэ хуулийг одоо шинэчлэн найруулж бол баталсан гэж ойлгож байгаа. Орж ирж байгаа энэ хуулийн одоо төсөл бол энэ хуулийнхаа үндсэн үзэл баримтлалтай бол нийцэхгүй хэд хэдэн одоо асуудал байна гэж бол харж байна. 
Тухайлбал одоо энэ төрийн жинхэнэ албанд иргэнийг одоо шалгалт сонгон шалгаруулалтгүйгээр нэг аравны зургаан жилээр одоо авч ажиллуулах асуудал яригдаж байна. Тэгэхээр иргэд энэ төрийн жинхэнэ албанд томилогдохдоо хуульд заасан журмын дагуу бол энэ сонгон шалгарч, тангараг өргөдөг энэ Үндсэн хуулийн зохицуулалттай байгаа. Гэтэл зарим иргэд бол бусдаасаа одоо давуу эрх эдлэх ийм одоо агуулга бол энд бол харагдаж байна. Тэгээд энэ зохицуулалтуудыг бол энэ төрийн албаны мерит зарчим, Үндсэн хуулийн энэ шударга ёсны зарчимд бол бас нийцэж байна уу гэж асуумаар байна. 
Нөгөө талаар энэ төрийн бүтэц ер нь данхайж, энэ хөдөлмөр эрхлэх одоо насны таван хүн тутмын нэг нь энэ төрийн албанд одоо ажиллаж байна, төрийн алба нүсэр байна, бүтээмж муутай байна гэдгийг бол толгойтой болгон бол шүүмжилж байгаа. Тэгэхээр энэ манай улс хоёр зуу гаруй мянган төрийн албан хаагчидтай. Үүний дөч орчим хувь нь бол төрийн жинхэнэ албанд бол ажилладаг байгаа. Гэтэл энэ хуулийн төслийн нэгдүгээр зүйлийн зүйлээр одоо нэмэх гэж байгаа энэ дөчин нэгийн, дөчин нэгийн дөрөвт бол тухайн байгууллагын нийт албан тушаалын таваас илүүгүй хувийн орон тоонд ажиллуулна гэж заасны дагуу бол ингээд тооцоод үзэх юм бол дөрвөн мянга орчим одоо хүнээр бол одоо нэмэгдэх ийм одоо тооцоо гарч байна. 
Тэгэхээр хүн нэмэгдсэнээр бол энэ бүтээмж нэмэгдэнэ үү, нэмэгдэнэ гэсэн бас үг биш л дээ. Тэгэхээр энэ орон тоо нөхөгдөхгүй байгаа асуудал, шалтгааны гол цаад асуудлыг бол бас одоо тодорхойлж, энэ шалтгааны учир шалтгааныг нь бол олж асуудалд бол илүү хариуцлагатайгаар хандах ёстой юм шиг гэж бол ойлгогдож байна л даа. Тухайлах юм бол цалин хангамжийн асуудал нь асуудал байна уу гэдгийг ч гэсэн бас бид нар харах ёстой. 
Нөгөөтээгүүр энэ зохицуулалтыг бол одоо ямар нэгэн шалгалтгүйгээр, тийм ээ, төрийн албаны энэ чадамж, төрийн бүтээмжийг улам сулруулах эрсдэл бас энэний цаана бол харагдаж байна. Тэгэхээр одоо ийм зохицуулалт хийх ер нь ямар хэрэгцээ шаардлага байгаа вэ гэж бол би бас асуумаар байна. 
Дөнгөж саяхан сарын өмнө тийм ээ, бид нар одоо энэ Төрийн хэмнэлтийн хуулийг баталсан байж байгаа. Тэгээд энэ нэг талдаа бол төрийн хэмнэлтээр бол одоо яриад энэ бид нар энэ мерит зарчмын шалгуурыг бол хангаж, мэргэшсэн төрийн албанд бэлтгэгдсэн төрийн албан хаагч нарыг бол хоёр зуу гаруй орон тоогоор бол бид нар цөөлсөн. Тэгснээ нөгөө талдаа бол дөрвөн мянга гаруй хүн нэмэх асуудал ингэж ярьж байгаа нь бол одоо хэр энэ нийцэж байгаа асуудал вэ? Энэ дээр бол хариулт авмаар байна.
Дараагийн нэг асуудал нь бол энэ төрд одоо учирч байгаа энэ хохирлын асуудал байгаад байгаа юм. Ер нь энэ Төрийн албаны зөвлөл бол энэ хууль бус томилгоотой хохирлын асуудлыг л ярьж байгаа. Гэтэл харин одоо тэрний цаана бол одоо улс орны эдийн засгийн хохирлын асуудал байна. Томоохон асуудлууд дээр энэ…/минут дуусав/

Г.Занданшатар: 85 Пүрэвжавын Сайнзориг. 
П.Сайнзориг: Өнөрболор гишүүний асуултад хариулъя. Та бас хуулийн төслийн нэгдүгээр зүйлд туссан тэр дөчин нэгийн дөрөвдүгээр зүйлийг бас хөндөж ярилаа. Нэгдүгээрт яах вэ зүгээр өмнөх бас Төрийн албаны хуулиар бас гэрээгээр ажиллуулах бололцоо бол байсан. Мэдээж ийм хавтгайдуу ашиглаж байсан байгууллагууд ч бас байсан. Энэний бас сөрөг үр дагавар гардаг байсан гэдэгтэй бол одоо тантай санал нэг байна. 
Гэхдээ өнөөдрийн нөхцөл байдал дээр бас тодорхой хэмжээний нарийн мэргэжлийн эсвэл одоо юу гэдэг юм заавал төрийн албанд тэр албан тушаал дээр байнгын албан тушаал бий болгоод тэрний зөвхөн энэ бол зөвхөн ТЗ хамаатай. ТТ дээр хамаагүй. Нийт хоёр зуун мянган албан хаагчид ерөөсөө хамаагүй, зөвхөн ТЗ буюу энэ яам, агентлагууд дээр тодорхой түвшинд бас ийм гэрээгээр ажиллуулж орох нөхцөлийг нь бүрдүүлье гэж байгаа юм. Энэ ямар шалгуур байна вэ гэхээр тухайн иргэний мэдлэг боловсрол мэргэшил мэргэжил, ур чадварын туршлагыг харгалзана л гэж байгаа юм. 
Тэгэхээр энэ удирдах албан тушаал нэгдүгээрт хийхгүй. Тухайн байгууллагын таван хувиас хэтрэхгүй байна. Тэгэхээр энэ нэмж таван хувийг бий болгох гэж байгаа биш зуун орон тоотой албан байгууллага бол магадгүй одоо тав хүртэл албан тушаалтныг тэр зуу дотроо шингээж энэ авах бололцоог нь л бүрдүүлж өгч байгаа. Энэ одоо байдлаар яах юм бол төрийн албан дээр хүн нэмэх гэж байгаа асуудал бол байхгүй гэдэг зүйлийг бас танд хэлье. 
Ер нь зүгээр ямар хэрэгцээ шаардлага байна гэхээр бас яг тодорхой чиглэлийн бас одоо нарийн мэргэжлийн хүмүүсийг бас богино хугацаанд авч ажиллуулаад, бас ажиллуулах шаардлагууд бас байгаад байгаа юм. Яг энэ шаардлагыг нь давж орж ирэх хүмүүс тэр төрийн албаны зарим цалин мөнгийг бас голдог ч гэдэг юм уу, эсхүл тодорхой хэмжээний одоо юу гэдэг юм хүүхэд асрах чөлөөтэй юун дээр нэгэнт одоо юу гэдэг юм хүүхэд асрах чөлөөтэй байнгын орон тоо биш учраас бас ажиллах сонирхолгүй ч гэдэг юм уу ийм тохиолдлуудад бас одоо яах аргагүй бас ийм хэрэгцээ шаардлагууд бас гараад байгаа юм. Тэгээд зарим талаараа бас одоо бас хуульд заасан чиг үүргээ бас төрийн захиргааны байгууллагууд биелүүлэх үүднээс бас хүний нөөцийн асуудал бол яг бодит амьдрал дээр бол тулгамдсан асуудлын нэг л болоод байгаа. 
Тэгээд Төрийн албаны хуульд заасан төрийн албаны нөөцөөсөө бас нөхөлтүүдийг хийхээр одоо явдаг. Тэгэхдээ зарим талаараа бас шаардлага хангахгүй ч байдаг юм уу. Зарим нь үнэхээр одоо юу гэдэг юм тухайн албан тушаал дээр ажиллах бололцоотой байгаад байгаа мөртөө яг төрд ажилласан шалгуур нь хүрдэггүй ч гэдэг юм уу ийм зүйлээсээ болоод бас зарим талаараа авч ажиллуулах энэ бололцоо бол хомс байдаг. Энэ дээр л одоо гаргалгаа гаргах үүднээс бас орж ирсэн гэдэг зүйлийг танд хэлье. 
Г.Занданшатар: Өнөрболор гишүүн тодруулж асууя. Нэг минут.

Д.Өнөрболор: Тэгэхээр нийт төрийн албан хаагчдаас бас биш л дээ. Дөрвөн мянга орчим гэдэг чинь бол одоо таны яриад байгаа л одоо асуудлыг би далан мянган албан хаагчдаас бол нэг дөрвөн мянган хувиар бол бараг дөрвөн мянган хүнээр бол таван хувь гэж бодохоор бол нэмэгдэх юм байна л гэж хараад байна л даа. Тэгээд энэ төрийн албан хаагчдын тоо жилд ер нь дунджаар дөрөв орчим хувиар бол байнга ингэж өсөж ирсэн юм байна лээ. Тэгээд төр тодорхой энэ ажил үйлчилгээ гүйцэтгүүлэх юм уу эсвэл зөвлөх үйлчилгээ одоо авах талаар бол энэ Тендерийн болон бусад хуулиараа бол бас нээлттэй шүү дээ. 
Тэгээд энэ таван хувь гэдэг нь бол нийт орон тоо дотроо ер нь байгаа гэж та тайлбарлаад байх шиг байна л даа. Гэхдээ яг хуулийн төсөл дээрээ бол туссанаараа бол ер нь тусдаа гэж уншигдаад байгаа байхгүй юу. Тэгэхээр бид энэ төрийн бүтээмжийг яриад байгаа шүү дээ. Цаашид ер нь энэ чадварлаг ийм цомхон төрийн бүтцийг одоо дэмжих, энэ чиглэлийн өөрчлөлтүүдийг салбар салбараар нь ер нь нэлээн сайн авч үзэх шаардлагатай юм байна гэж харагдаад байна л даа.
Г.Занданшатар: 85 Пүрэвжавын Сайнзориг.

П.Сайнзориг: Өнөрболор гишүүнтэй таны зарчмын саналуудтай санал нэг байна. ТЗ ангиллын одоо нийт одоо албан хаагчид хорин нэгэн мянга л байгаа. Үүний зүгээр үнэхээр яг энийг ашиглаж явъя гэвэл одоо дээд тал нь мянган хүн л ажиллана гэсэн үг ерөнхийдөө. Тэгэхээр бас одоо яг тэр долоон мянга ч гэдэг юм уу, дөрвөн мянга гэдэг одоо асуудал бол байхгүй. Чадварлаг төрийн албан хаагч гэдэгтэй бол одоо санал нэг байна. Шинэ сэргэлтийн бодлогоор төрийн бүтээмжийн нэг хэсэг бол энэ чадварлаг хүний нөөц, цомхон төрийн албан хаагчийг ажиллуулах асуудал байгаа. 
Уг асуудлыг бас Хууль, зүй дотоод хэргийн сайдаар ахлуулаад бас ажлын хэсэг гарсан юм. Ажлын байрны зураг авалт болон тодорхой тийм засаглалын чиглэлийн бүтээмжийг сайжруулах, энэ дээр бас бид нар төрийн байгууллагуудын чиг үүргийн уялдаа болон давхцалыг бас тодорхой хэмжээгээр судалж, цаашдаа ер нь зүгээр мэдээж одоо юу гэдэг юм энэ яамдын болон агентлагийг бол энэ улс төрийн шийдвэр буюу Ерөнхий сайдын бүрэн эрхийн асуудал. Гэхдээ энэ шийдвэрийг гаргах суурь судалгаануудыг нь бид нар бэлдэж өгөх ёстой юм байна гээд ер нь ийм суурь судалгаануудыг нь бас эхлүүлээд явж байгаа. Тэгэхээр энэ дээрээ бас цаашдаа ажлын байрны зураг авалт, яг ямар бүтцээр…/минут дуусав/

Г.Занданшатар: Жигжидийн Батжаргал гишүүн.
Ж.Батжаргал: Баярлалаа. Төрийн албаны тухай хуульд нэмэлт, өөрчлөлт оруулах тухай төсөл орж ирж байна. Энийг би хийх ёстой байх гэж ингэж ойлгоод байгаа. Гэхдээ одоо байж байгаа нөхцөл байдалдаа бид нэлээн бодитой дүгнэлт хиймээр л байна л даа. Ажлын байрны сул орон тоо ер нь хэдий хэмжээний байгаа юм бэ? Тэр нь аль түвшиндээ байгаад байгаа юм, юунаас болчхоод байгаа юм бэ, одоо түүнийг хангахын тулд ер нь ямар арга хэмжээ авах юм, хангагдахгүй байна гээд суугаад байх юм уу? Хэдүүлээ энэ чинь бүхэл бүтэн төрийн албаныхаа асуудлыг хариуцсан төв байгууллагатай, салбарынхаа асуудлыг хариуцсан байгууллагуудтай. Эд нар ер нь хоорондоо яаж ажлаа уялдуулж, энэ сул орон тоо юмнуудаа хангах байдлаар төрийн алба, төрийн албан хаагчдынхаа чадамж бүтээмжийг нэмэгдүүлэх арга хэмжээ авах ёстой вэ гэдэг тал дээр ер нь ямар судалгаа тооцоо, бодлого чиглэл байна вэ гэдэг асуудал.
Хоёр дахь асуудал сумын Засаг даргын Тамгын газрын төрийн албан хаагчид, аймгийн Засаг даргын Тамгын газрын бодлогын хэлтсийн мэргэжилтнүүд ажлын ачаалал арай л дэндүү байх шиг байна. Энэ дээр ер нь ажлын байрны ачааллын зураглал юу хийгдсэн юм байна уу? Энийг ер нь яаж хэдүүлээ зохистой болгох вэ? Ер нь нуруугаа авчхаад наана чинь улсууд ажиллахгүй байгаад байгаа юм биш үү? Дам дамаа аймгийн Засаг даргын Тамгын газрын тэр бодлогын хэлтсүүдэд байж байгаа нэг мэргэжилтний хариуцдаг ажлыг хажууд нь байж байгаа агентлаг дээр очихоор найм, есөн хүн хариуцаад явчхаж байгаа байхгүй юу. 
Тэгэхээр зэрэг энэ чинь агентлагтаа байж байх нь л амар байгаад байгаа биз дээ. Бодлогын хэлтэст очиж бөөн юманд дараатай байсан дорвол. Тэгээд цалин хөлсний зөрүү байхгүй. Яг ийм болчхоод байгаа байхгүй юу. Тэгэхээр энүүний ачааллыг ер нь яаж тэнцвэржүүлж, яаж одоо чадваржуулж, бүтээмжийг нэмэгдүүлэх арга хэмжээ авах ёстой юм бэ гэдэг нэг ийм асуудал байна. 
Дараагийн нэг зүйл заавал төрийн захиргааны ангилалд орохгүй байх ажил чиглэл гэж байна уу? Би бол заримдаа гайхаад байдаг юм. Аж ахуйн тасаг ч гэдэг юм уу, мал эмнэлгийн тасаг ч гэдэг юм уу энэ ер нь ТЗ байх албатай юу? Наадахаас чинь болоод бид өөрсдийнхөө ажлыг чөдөрлөчхөөд байгаа юм биш биз дээ. Байгаль хамгаалагчид байна. Сүүлийн үед ТЗ руу оруулаад ирчихсэн. Үгүй ээ, энэнээс чинь болоод энэ шалгуурыг чинь давж очдог хүн байхгүй болчихлоо. Тэгээд баахан сул орон тоонууд болчихлоо. Одоо энэ дээр хэдүүлээ яаж бас нэг зөв зураглал хийж, яг тэр нэг өөрийнхөө мэргэжил чиглэлээр бараг төрд туслах чиг үүрэг хэрэгжүүлж байгаа энэ бүтэц юмнуудаа ТЗ-гээсээ ялгах. Гэхдээ одоо байж байгаа тэр ажиллах нөхцөл, нийгмийн баталгааных нь асуудлыг сулруулахгүйгээр авч явах ийм зохистой зохицуулалт байна вэ гэдэг асуудал байгаад байгаа юм. Энийг яаж хийх вэ гэдэг асуудал. 
Дараагийн нэг зүйл. Энэ сумын Засаг даргын Тамгын газрын албан хаагчид ТЗ-гийн гурваар байгаа. Уг нь бид нар шатлан дэвших зарчмаараа явбал сумын Засаг даргын Тамгын газрын даргын сул орон тоо гарвал тийшээгээ л уул нь шалгалт өгөөд орох ёстой. Гэтэл болдоггүй. Хуулиар хаалттай. Дандаа улсын байцаагч хийж байсан нөхдүүд ороод байгаа байхгүй юу. Нийгмийн даатгалын байцаагч гэдэг юм уу, ийм ажил хийж байсан улсууд нь ордог. Өнөө хууль, эрх зүйн ажилтан, ажилтан, жинхэнэ төрийн захиргааныхаа ажлыг мэддэг улсууд нь орж чадахгүй болчхоод байгаа. Энэ гажгийг хэдүүлээ яаж засах вэ, шатлан дэвших зарчмаа яаж баримтлах вэ? Энэ дээр нэг тодорхой хариу авъя. 
Ер нь цалин хөлсний асуудлыг шийдэхгүй бол болохоо байчихсан. Тун удахгүй ер нь энэ сумын Засаг даргын Тамгын газар, холбогдох энэ агентлагуудад чинь ажиллах хүн олдохоо байчихна. Тэгэхээр энүүний цалин хөлсийг тэр ажлын ачаалал, гүйцэтгэж байгаа үүрэг, энэ бүх юмтай…/минут дуусав/
Г.Занданшатар: 81 Самдангийн Должин. Должингийн Баатарсайхан Төрийн албаны зөвлөлийн гишүүн.
Д.Баатарсайхан: Батжаргал гишүүний асуултад хариулъя. Төрийн албаны зөвлөлийн гишүүн Баатарсайхан байна. Сул орон тооны асуудал нэлээн байгаа. Одоо хамгийн сүүлд авсан мэдээгээр удирдах албан тушаал дээр дөрвөн зуун ерэн таван сул орон тоо байна. Тэгэхээр төрийн одоо байгууллагуудын зохион байгуулалтын бүтцэд ямар нэгэн байдлаар удирдах албан тушаал дээр ажиллаж байгаа сул орон тоонууд гэж ойлгож болно. 
Дээрээс нь нэмээд гүйцэтгэх албан тушаал буюу одоо аймаг, нийслэл, сум, дүүрэг, яам агентлаг, энэ байгууллагуудад байж байгаа сул орон тоо 2116 сул орон тоо байна. Ингээд нийлүүлээд үзэх юм бол 2611 орон тоо байгаа юм. Энэ сул орон тоонуудаас нөхөх гэж бас нэлээн үзээд, удирдах албан тушаалын зуун наян дөрвөн сул орон тоо бол одоо зүгээр хамгийн богинохноор нь бол зарлагдчихаад явж байгаа. Энд бол нөхөгдчихнө гээд.
Дараагийн асуудал нь болохоор зэрэг сумын Тамгын даргад өрсөлдөх байдал хэцүү байна гээд. Сумын Тамгын дарга суманд байдаг гурван том даргын нэг учраас бас ангилал зэрэглэлийг нь ахиулъя гээд 2019 онд ахлах түшмэл рүү оруулсан юм . Хуучин дэс түшмэл байсан. Шат дараатайгаар Засгийн газартай ярьж байгаад ангилал зэрэглэлүүдийг нь ахиулна гэдэг байдлаар нөгөө сумын мэргэжилтнүүд нь ТЗ-3, бидний хэлж заншсанаар босоо удирдлагатай буюу төвлөрсөн удирдлагатай байгууллагуудын мэргэжилтнүүд нь ТЗ5, 6 байгаа учраас тэр байцаагч гээд байгаа нөхдүүд орчхоод байгаа юм. Энд нэг бэрхшээлтэй зүйл нь бол одоо юу байдаг вэ гэхээр яг үнэндээ энэ суманд байдаг хүндрэлтэй асуудал бол суманд нэг арван зургаа орчим төрийн захиргааны албан хаагч байгаа юм. Тэрний гурав орчмыг нь сумын дарга, Тамгын дарга томилж чөлөөлнө. Бусад нь дандаа төвөөс удирдлагатай юм. Тэгээд энэ байдал одоо их хүндрэл үүсгээд байдаг. Цалинг нь нөгөө ТЗ гурваас өндрөөр босгочхоод байдаг нэг ийм зүйлүүд байгаа юм. 
Гэрээтэй холбоотой зүйлүүд та бас ангилал, зэрэглэлд орохгүй асуудлыг ярьсан. Тэгэхээр зэрэг яг одоо өнөөдөр хүн дээр бидэнд харагдаад байгаа зүйл бол түрүүний хэлдгээр мал эмнэлгийн мэргэжилтнүүд, байгаль хамгаалагч нар, хөдөө аж ахуй тэндээ орчхож байгаа. Дээр нь нэмэгдээд сумын хүн эмнэлгийн эрхлэгч гэдэг юм уу энэ хүмүүс бол үнэхээр одоо очихоороо шалгалт өгөх хэрэг гардаг. Шалгалт өгөхөөрөө бас тэнцдэггүй ийм асуудал гардаг. Ийм хүндрэлтэй зүйлүүд байгаа юм. Тэгэхээр ангилал зэрэглэлээс хасъя гэдэг санал зүгээр удирдах ажилтны зөвлөгөөн дээр байгаль хамгаалагчийн хувьд бид нэг хөндөж үзсэн. 
Байгаль хамгаалагч нар өөрсдөө сая улсын зөвлөгөөнд ирэхдээ бид одоо ТЗ гээр явдаг ийм ангиллаараа л байна. ТҮ рүү орохгүй гэх жишээний зүйл ярьдаг. Бас нэг ийм судалгаа дээр зүйлүүд харагдаад байгаа. Хариулж дууслаа.
Г.Занданшатар: Ёндонпэрэнлэйн Баатарбилэг гишүүн. Жигжидийн Батжаргал гишүүн тодруулж асууя. Жигжидийн Батжаргал гишүүн.
Ж.Батжаргал: Тэгэхээр ажлын байрны ачааллын зураглал гэдэг юмыг хийж яаж хэдүүлээ тэнцвэртэй бас зохистой болгох тухай асуудлыг яаж шийдэх вэ? Энийг хийхгүйгээр бид урагшаа явахгүй. Явахгүй юм байна лээ. Дараагийн нэг зүйл энэ цалин хөлсний асуудал байгаад байгаа юм. Энүүнийг, бид ер нь явж, явж чиг үүрэг хэрэгжүүлэх гэдэг юм уу, ажлын ачаалал энэ бүх юмаараа сумдын түвшинд ажиллаж байгаа улсууд чинь хамгийн их өндөр ачаалал авч ажиллаж байгаа улсууд. Тэр үнэхээрийн ажлын ачаалал юмтай нь уяж, цалин хөлс олгогддог бол одоо энд л ахиу өгөх ёстой. Тийшээ төрийн албан хаагчид явдаг тэр жимийг нь бий болгох ёстой. Энүүгээр нь дамжуулж. Энэ дээр ямар бодлого чиглэл байна нэг.

Хоёрдугаарт үнэхээрийн л одоо шатлан дэвших зарчмаар явна л гээд байгаа бол энэ сургууль төгссөн хүүхдүүд аймгийн Тамгын газрын мэргэжилтэн дээр шалгалт өгөх эрхгүй л байх ёстой. Сумандаа очиж өгдөг, суманд ажиллаад тэндээсээ гурван жил гэдэг юм уу ажиллаад дараагийн шат…/үг тасрав/

Г.Занданшатар: Хэн хариулах вэ? Санал юм даа. Ёндонпэрэнлэйн Баатарбилэг гишүүн.
Ё.Баатарбилэг: Энэ Төрийн албаны тухай хуульд нэмэлт оруулах тухай хуулийн төслийг дэмжиж байгаа. Тэгээд өмнөх Байнгын хороо юмнууд дээр бас ярьж байсан болохоор. Энэ Төрийн албаны хуульд маш олон удаагийн өөрчлөлтүүд орсон гэж яриад байгаа нь ерөөсөө л нөгөө нэг томилгоо нь хэвтээ байх уу, босоо байх уу л гэдэгт баахан өөрчлөлтүүд орсон юм байна лээ. Яг бодитой төрийн албаны шинэчлэл бол одоо гурван жилийн өмнө баталсан тэр хууль. Энийг дагаж гараад одоо юу хэрэгжиж эхлээд бас удаагүй байна. Тэгэхдээ энэ оруулж ирж байгаа үндэслэл бол зөв. Ноднин жил би бас энэ хуулийн төслийн үзэл баримтлалтай ойролцоо хуулийн төсөл өргөн барьсан. Хэлэлцэх эсэх нь дэмжигдчихсэн байж байгаа. Тэгэхээр энийг бол хэлэлцүүлгийн шатанд миний өргөн барьсан хуультай нэгтгэгдээд Төрийн байгуулалтын байнгын хороо дээр явна гэж би ойлгож байгаа л даа. 
Тэгэхээр Төрийн албаны зөвлөл бол харьцангуй бас сүүлийн үед чих нь зөөлрөөд нэлээн юм ойлгодог болчихсон юм байна гэж ойлгож байгаа юм. Ноднин жил энэ яг ийм агуулгатай хуулийн төсөл өргөн барихад бол эрс эсэргүүцэж болохгүй, төрийн албаны юуг сулруулж байна, чадавхыг бууруулах гэж байна гэдэг маш хатуу байр суурьтай байсан. Харин сая нэлээн тийм амьдралд нухлагдсан улсуудын үг ярьцгаагаад байна. Энэ бол бас сайшаалтай. Тэгэхээр энэ сая Батжаргал дарга хэллээ. Сумын одоо жишээлэхэд, хөдөө суманд, сумын Засаг даргын Тамгын газар ажиллахад ажиллах мэргэжлийн боловсон хүчний хомсдолд орж байгаа шүү дээ. Цалин нь бага, сургууль, боловсрол, эрүүл мэндийн байгууллагад ажил ажилладаг хүмүүсийнхээс бага цалинтай сумын Тамгын газрын ажилтнууд. Тэгээд яадаг вэ гэхээр нөгөө суманд байдаг төрийн албан хаагчдын чинь хамгийн түрүүнд нөгөө гал усны гашуун зовлон болоход л дайчилдаг. Нөгөө сумын наадам баяр, ой ёслол боллоо, сумын их цэвэрлэгээ боллоо, нохой устгал боллоо, бүх юманд нөгөө сумын Тамгын газрын ажилтнууд л явж байдаг. 
Тэгэхээр ийм нөхцөлд одоо тийм бага цалинтай ийм орон тоон дээр одоо яаж боловсон хүчний нөхөлт хийх вэ гэдэг, нөхөн хангалт хийх үү гэдэг асуудал бол зайлшгүй энэ Төрийн албаны зөвлөлийн толгойн өвчин болж байгаа л даа. Тэгэхээр энэ агуулгаар нөгөө талаараа тухайн мэргэжлээрээ маш сайн ажиллаж байгаа, салбартаа маш сайн ажиллаж байгаа мэргэжлийн боловсон хүчнүүд тухайн чиглэлээрээ төрийн албанд ажиллах энэ үүд хаалгыг бас нээх нь зөв. Тэгэхээр энэ хуулийн үзэл баримтлал бол тэр агуулгаараа маш юу зайлшгүй хэрэгжих шаардлагатай. Улаанбаатар хотын нөхцөл өөр шүү. 
Улаанбаатар хотод чинь одоо нөгөө хүн амын төвлөрөл ихэсчихсэн, бүх хүмүүс Улаанбаатар хотод ажиллаж амьдарна гээд ингээд энд бол төрийн алба руу зүтгэх ажиллая гэсэн хүмүүс бол зөндөө л байгаа байх. Тэгэхээр улс орон даяар энэ гурван зуун гучин сум, хорин нэгэн аймгийн чинь нөхцөл бол өөр байгаа учраас энэ хуулийн төслийг бол яаралтай хэлэлцээд явах нь зөв. Тэгээд би зүгээр нэг зүйл асуух гээд байгаа нь одоо ингээд төрийн алба данхайчихсан юм шиг, ингээд төрийн алба хоёр зуун мянган хүнтэй жил болгон нэмэгдэж байна гэдэг юмыг одоо энэ Улсын Их Хурлын чуулган дотор хүртэлх гишүүдээс яриад байгаа юм. Энэ нөгөө жил болгон өсөн нэмэгдэж байгаа хүн амын тоо, сургууль цэцэрлэг, энэ төрийн үйлчилгээний албанд шинээр барьж байгаа сургууль, цэцэрлэгийн тооноос өгсүүлээд л энэ орон тооны өсөлтийг төрийн алба данхайж байгаа юм шиг ингэж харагдуулаад байгаа юм л даа. 
Тэгэхээр энэ төрийн үйлчилгээний албыг одоо яваандаа Төрийн албаны зөвлөлөөс юм уу, одоо ангилал, ангилал юу байх вэ дээ нэршлийг нь өөрчлөх юм уу? Одоо энэ чинь боловсрол, эрүүл мэндийн салбар чинь бол тусдаа бүр маш чухал салбар шүү дээ. Энийгээ, энэ төрийн энэ нийгмийн баталгааг нь бууруулахгүйгээр энэ төрийн алба гэдэг юунаас нь арай өөр маягаар ингээд явуулах боломж юу байна. Судалгаа юу байна вэ? Тэгэхгүй болохоор энэ шүүмжлэл чинь ингээд л нийтэд нь хавтгайруулсан хоёр зуун мянган дарга байгаа юм шиг л ингэж ойлгуулаад байгаа байхгүй юу. Хоёр зуун мянган дарга байхгүй шүү дээ. Энэ төрийн захиргаанд ажиллаад байгаа хүн байхгүй шүү дээ. Тэгэхээр энэний ялгамжийг бас гаргаж…/минут дуусав/

Г.Занданшатар: 208 мянга 864 болсон байхаа нийтдээ. Ноднингоос 4600-гаар өссөн. Баатарсайхан дарга та нарт өгсөн чиглэл та нарыг нөгөө төрийн иргэний алба энэ тэр гээд салгаарай энэ тэр гээд тэр хийж байгаа ажил чинь юу байна вэ? Эхлээд тэрийгээ тайлбарлая. Баатарсайхан байсан билүү Цэдэндамба дарга нь ярих уу? Цэдэндамба дарга 83. Самдангийн Цэдэндамба дарга.
С.Цэдэндамба: Баатарбилэг гишүүний асуултаас эхэлж хариулъя. Төрийн алба данхар гэдгийг бас тодруулах тайлбар хэлье. Энэ дээр бол яг төрийн захиргааны хорин нэгэн мянган хүн л байгаа. Хоёр зуун арван мянгаас яг арван хувь нь байгаа. Энэ л одоо төрийн жинхэнэ албан хаагч. Ингээд үзэх юм бол ер нь яамдын хэмжээнд бол мянга зургаан зуун хүн, бүх яамд, Засгийн газрын харьяаны төрийн захиргааны төв байгууллагад. Агентлагт болон хоёр мянга таван зуун хүн, бусад нь орон нутагт ажиллаж байгаа. Тэр ихэнх хувь эзэлж байгаа дал, дал орчим хувь эзэлж байгаа төрийн үйлчилгээний байгууллагуудыг бол бид бас энэ ангиллаас нь өөр ангиллаар ингэж зохицуулах зүйлийг судалж байгаа. Тэр асуудал бол өнөөдрийн энэ өргөн барьж байгаа хуулийн хүрээнд бол хараахан орж ирээгүй байгаа. Ер нь бол энийг цогцоор нь судлаад Их Хуралд саналаа өргөн барихаар бэлдэж байгаа. 
Бас зарим Батжаргал гишүүний асуултад хариулъя. Ажлын байрны шинжилгээг үнэлгээ хийх шаардлагатай гэвэл шаардлагатай, хийгдэж байгаа. Зарим салбаруудаас. Аймгийн хувьд бол энэ асуудлыг шийдсэн гэж хэлж болно. Аймгийн Засаг даргын Тамгын газрын орон тоог бид Засгийн газарт санал тавиад таван орон тоогоор нэмэгдүүлсэн. Энэ орон тоо бол төрийн захиргааны албан тушаал энэ 2022 оны нэг сарын нэгнээс мөрдөгдөөд явж байгаа. Энэ орон тоонууд бол тэр бодлогын хэлтэс дээр ихэнх нь одоо очиж байгаа гэж. Тэр нийгмийн баталгааны асуудал бол өнөөдөр үнэхээр хурц асуудал болсон учраас энд асуулт тавьсан бүх гишүүдийн асуултад дурдагдаж байна. Зүгээр өнөөдрийн энэ өргөн барьсан төсөлтэй холбоогүй. Гэхдээ энэ асуудлаар төрийн албаны төв байгууллага бол хөдөлмөрийн асуудал эрхэлсэн Засгийн газрын төв байгууллагад саналаа тавьсан байгаа. 
Өнөөдөр төрийн албан хаагчийн хамгийн доод цалингийн хэмжээ бол тэтгэврийн доод хэмжээтэй ижил болсон ийм байна. Тийм учраас энэ төрийн захиргааны арван есөн мянган албан хаагч байгаа. Цалин нь өөрчлөгдөөгүй сүүлийн хоёр жилд өөрчлөгдөөгүй. Энэ бол орон нутаг, сум, аймаг, тэгээд агентлагийн. Энэ улсуудын цалинг нэмэгдүүлэх гурван хувилбар тооцоо хийе гэдэг ийм чиглэл өгсөн. Энэ дээр одоо ажлын хэсэг гараад ажиллаж байгаа. Энийг 23 оны төсвийн ерөнхий төсөөлөл, төсөв батлах үед бол энэ цалингийн шинэ хувилбар оруулж ирэхээр ингэж ажиллаж байна. Тийм.

Г.Занданшатар: Тодруулъя. Тэгээд ойлгохгүй юм байна л даа эд нар ерөөсөө. Ёндонпэрэнлэйн Баатарбилэг гишүүн тодруулна.

Ё.Баатарбилэг: Тэгэхээр би нэг хэдэн тоонууд хэлье. Төрийн захиргааны албанд төрийн захиргаанд хорин нэгэн мянга, төрийн тусгай албанд дөчин таван мянга, төрийн үйлчилгээнд зуун гучин долоо, зуун дөчөөд мянган албан хаагч л байгаа байхгүй юу. Тэгэхээр энийг нийтдээ нэг хоёр зуу гаруй төрийн албан хаагч байна гэдгээр ингэж хавтгайруулж хэт данхайж байна гэдэг энэ ойлголт юмыг бол одоо манайхан бас ялгаж салгаж ойлгох хэрэгтэй. 
Улаанбаатар хотод одоо жил ирэх тусам өсөн нэмэгдэж байгаа хүн амынхаа өсөлтөөр сургууль, цэцэрлэгийг одоо маш олноор барина гээд зуун цэцэрлэг, зуун сургууль гээд л ингээд яриад. Тэр хэрээр л хэдэн мянгаар энэ төрийн албан хаагчдын тоо нэмэгдэж ингэж харагд харагдаад байгаа юм л даа. Тэгэхээр цаашид энийгээ ялгаж, тэр ангилал ялгамжийг нь өөрчлөхгүй бол ингэж хэт хавтгайрсан төрийн алба байгаа мэтээр буруу ойлголт төрүүлж болмооргүй байгаа юм шүү гэдгийг бас Их Хурлын гишүүддээ бас хэлмээр байна.
Г.Занданшатар: Балжиннямын Баярсайхан гишүүн.
Б.Баярсайхан: Баярлалаа. Тэгээд би энэ Төрийн албаны тухай хуульд нэмэлт, өөрчлөлт оруулах тухай хуулийн төслийг бол дэмжиж байгаа юм. Төрийн албанд өнөөдөр хамгийн тулгамдаж байгаа асуудал бол ёс зүй, сахилга хариуцлага, ур чадвар, тогтвортой байдал, залгамж чанар гэж боддог. Төрийн албаны одоо шинэ мөрдөгдөж байгаа бараг гурван жил одоо болох гэж байна. Энэ хуульд мерит зарчим гэдэг нэг зүйлийг оруулж ирсэн байгаа. Энэ мерит гэдгээ буруу тайлбарлаж, буруу ойлгоод, ямар нэгэн байдлаар төрийн захиргааны төв байгууллагад юм уу, төрийн албанд ороод ирчихсэн л бол сайн ч, муу ч ажиллаж байсан хамаагүй нэг хэдэн жил болчихсон бол ингээд би заавал дэвших ёстой гэдэг юм нэг баримтлаад байх юм. 
Япон улсын төрийн албанд ямар бодлого барьдаг вэ гэхээр таны одоо яаманд гаргасан бодлого чинь жишээлбэл боловсролын салбарт яг тэр ерөнхий боловсролын сургуульд багшаар ажиллахад яг одоо энэ бодлого зөв байгаа юм уу, хөгжлийн яг зөв бодлого уу гэдгийг буцаагаад нөгөө яаманд ажиллаж байсан хүнээ буюу манайхаар бол ТЗ ажиллаж байсан хүнээ ТҮ болгоод яг тэр ерөнхий боловсролын сургуульд нь ажиллуулдаг. Ингээд ажиллуулж байгаад яг газар дээрээ дахиад бид нарт ийм бодлого, ийм хууль хэрэгтэй юм байна гэж үзсэн тохиолдолд нөгөө хүнээ буцаагаад яаманд ажиллуулж байх жишээтэй. 
Хоёрдугаарт энэ мерит зарчим гэдэг бол олон жил ажилласан биш яг ур чадварын бөгөөд ёс зүйн ийм шатлан дэвших ийм чадварын үнэлгээ гэдгийг бас аягүй сайн ойлгуулмаар байна. Тэгээд энэ хуулийг дэмжээд байгаагийн гол утга учир нь маш сайн заах аргатай, хүний төлөө энэ салбарынхаа бодлогыг тодорхойлж чадахуйц тэр цэцэрлэгийн багш яагаад аймгийнхаа боловсролын газар орж ажиллаж болохгүй юм бэ? Яагаад ингэж одоо ТЗ, ТҮ гэж ялгаварлагддаг юм бэ гэдэг дээр л энэ хуулийн төслийн шинэчлэл хийгдэх гээд байгаа гэж харж байгаа. 
Мөн би энэ Төрийн албаны зөвлөл маань гурван гишүүн тав боллоо. Төрийн албаны үйлчилгээг сайжруулах, энэ төрийн албыг нэг цэгцлэх тал дээр нэлээн сайн бас ажиллах байх гэж бас их хүлээж байгаа. Тэгээд миний энэ нэг асуух асуулт байна. Монголчууд хэзээ энэ төрийн үйлчилгээг ямар нэгэн танил тал харахгүй, царайчлахгүй, хүнд суртлыг нь ингээд тэвчээд ингээд явдаг цаг яг дуусах вэ? Төрийн албаны зөвлөлөөс энэ тал дээр яг юу хийж байгаа вэ? Өөрөөр хэлбэл Монгол Улсын иргэн болгон төрийн үйлчилгээг ямар нэгэн ялгаварлан гадуурхагдахгүйгээр ингэж авдаг байх энэ цаг яг хэзээ ирэх вэ? 
Төрийн албаны албан хаагчдынхаа тоог яриад суугаад байдаг. Өнөөдөр энэ нийгмийн хамгийн их бухимдуулж байгаа зүйл төрийн албан хаагчдын зарим энэ үйлчилгээгээ өгч чадахгүй байгаа асуудал шүү. Энэ дээр хариулт авмаар байна. 
Гурав дахь асуудал бол манай Засгийн газрын Хэрэг эрхлэх газар, Хууль зүйн яам, Төрийн албаны зөвлөлөөс ингээд удирдах албан тушаалтнууд орж ирж байгаа учраас энэ Хөдөлмөрийн тухай хуульд сая орсон энэ дөчин гурвын гурав дахь заалт бол албан хаагчдын ажил амралтын цагийг зохицуулах, ажлыг нь чанартай хийлгэж, ажлын бус цагаар нь гэр бүл үр хүүхэдтэйгээ байх цагаар нь хангах гэдэг энэ хүүхэд хамгааллын бодлого орж ирснийг та нар маань бас мэдэж байгаа биз дээ. Сая бүх яамнууд энэ талаар одоо хэлэлцүүлгээ хийсэн байгаа. Тэгээд энэ нь бол салбарын одоо ажилтнуудын хүүхдээс гадна, Монгол Улсын хүүхэд хамгаалах бас маш том бодлого орж ирсэн. Энэ дээр би та бүхнээс нэг хариулт авъя. Тэгээд тодруулах зүйл байвал тодруулъя, баярлалаа.
Г.Занданшатар: 83.
С.Цэдэндамба: Баярсайхан гишүүний асуултад хариулъя. Цэдэндамба байна. Энэ хуулийн оруулж ирж байгаа хуулийн төсөлд бол яах аргагүй тэр төрийн захиргаа, төрийн үйлчилгээний албан хаагчид хоорондоо сэлгэж ажиллах энэ үүд хаалгыг нээж өгч байгаа. Одоо үйлчилж байгаа хуулиар ч гэсэн сэлгэх, шилжүүлэн ажиллах зохицуулалт бол ер нь бас Баярсайхан гишүүний хэлдгээр төрийн захиргааны хүнийг төрийн үйлчилгээ дээр очиж ажиллуулаад, буцааж авах, төрийн үйлчилгээг төрийн захиргаа дээр ажиллуулах энэ боломж бол бас бий. Түүнээс гадна төрийн үйлчилгээний удирдах албан тушаал, тэр сургууль, цэцэрлэгийн эрхлэгч, их дээд сургуулийн багш, эрдэм шинжилгээнийх, энэ салбарын удирдах албан тушаалууд бол төрийн захиргааны удирдах болоод ахлах албан тушаалуудад ажиллах ийм жагсаалтыг батална гэж энэ орж ирж байгаа төсөлд байгаа.
Тэгэхээр энэ асуудлыг нээж өгөх, өгч байгаагаараа давуу талтай болно гэж. Ёс зүйн, төрийн албан хаагчдын ёс зүй хариуцлагын асуудал бол байнга яригдаж байгаа асуудал. Энд бол сэтгэлгээний, соёлын асар их өөрчлөлт хийгдэж байж энэ үр дүн гарна. Мэдээж энийг тодорхой цаг хугацаа, жил сар хэлэх хэцүү. Тэгэхдээ энэ чиглэлээр Төрийн албаны зөвлөл өнгөрсөн гурван жилийн хугацаанд бол бүх салбарт энэ өөрчлөлтийн менежмент, сахилга хариуцлага, ёс зүйн чиглэлээр олон удаагийн одоо сургалт семинаруудыг зохион байгуулж тогтмолжуулж байна. Үүний үр дүнд одоо хоёр мянга гаруй ёс зүйн зөвлөл ажиллалаа, ажиллаж байна. Ёс зүйн зөрчилтэй холбоотойгоор 2021 онд бол дөрвөн зуу гаруй зөрчилд бол тодорхой арга хэмжээ авч хариуцлага хүлээлгэсэн. Ингэснээр бол бас ёс зүйн хандлага, соёл бол төрийн албан хаагчид бас нааштай эерэг юу гарч байгаа гэж ингэж үзэж байгаа. Энэ үйл явц бол цаашид тасралтгүй үргэлжилнэ. 
Гуравдугаарт бол тэр ажил, ар гэрийн тэнцвэрт байдал гэдгийг бас Төрийн албаны зөвлөл төрийн байгууллагуудтай өнгөрсөн жил, ялангуяа ковидын үед бол тусгай зөвлөмж гаргаж хүргүүлсэн. Сая энэ Их Хурал юунаас гаргасан энэ бодлого, үзэл баримтлал бол батлагдсантай холбоотойгоор мөн жендерийн төрийн албан дахь жендерийн асуудалтай холбоотойгоор энэ ажил ар гэрийн тэнцвэрт байдлыг хангах чиглэлээр мэргэжил арга зүйн чиглэлтэй зөвлөмжүүдийг гаргаж хүргэж ажиллаж байна.
Г.Занданшатар: Балжиннямын Баярсайхан гишүүн тодруулж асууя.
Б.Баярсайхан: Тэгээд төрийн үйлчилгээнээс ТЗ болоход одоо хууль зүйн энэ гаргалгааг нь гаргаад өгчихөөр чадварын асуудал гэж нэг асуудал бас яригдана. Тэгэхээр энэ ур чадварын асуудал, ёс зүйн асуудал дээр Төрийн албаны зөвлөл одоо маш сайн аргачлалаар энэ хөгжингүй орнуудаасаа авдаг сургалтынхаа хүрээнд чадваржуулмаар байна. Одоо энэ хуулийн дараа дахиад нэг баахан шилжилт хөдөлгөөн яваад нөгөө төрийн алба чинь бүр чадваргүй болчих вий. Тэртээ тэргүй өнөөдөр зарим улс төрчдийн төрийн албанд чихсэн чадваргүй хүмүүсээр нь яам, Тамгын газрууд чинь бас байгаа шүү. Хэдхэн хүмүүс үеийн үед энэ төрийн албыг залгуулаад явж байдаг, цаг наргүй ажиллаж байдаг ийм хүмүүс байж байдаг. 
Одоо тэгээд дээрээс доороос янз бүрээр ороод ирчихсэн хүмүүсийн ёс зүйн асуудал гээд би олон зүйлийг ярьдаг. Тэгээд энэ дээрээ нэг Төрийн албаны зөвлөл маань нэг эмхэлж цэгцлээд, энэ нэг урьд нь дутагдал гаргаж байсан төрийн албан хаагчдыг дараагийн байгууллагад ажиллуулахгүй болгохоос авхуулаад…/минут дуусав/

Г.Занданшатар: Энийг анхаарч өгөөрэй. Одонгийн Цогтгэрэл гишүүн алга байна. Ганзоригийн Тэмүүлэн гишүүн асуулт асууна.

Г.Тэмүүлэн: Төрийн албан тухай хуулийн нэмэлт, өөрчлөлтийн асуудал Засгийн газраас орж ирж байна. Тэгэхээр Монголын төр өөрөө хүчтэй байх, Монголын төрийн албан хаагчид чадварлаг байх, чадварлаг бөгөөд цомхон байх энэ зарчим бол энэ хуулийн өөрчлөлтийн хүрээнд үйлчлэх ёстой гэж харж байгаа юм. Тэгэхээр энэ үндсэн дээрээ ч гэсэн Монгол төрийн босго өөрөө би өндөр байх ёстой гэж үздэг хүн. Өнөөдөр та бүхний оруулж ирсэн энэ зүйлээр төрийн албан хаагч нарын тоог хэт их байна гэж үзээд байгаа юм уу. Өнөөдөр Монгол Улсад нийтдээ хоёр зуун найман мянган төрийн албан хаагч байна. Цөөн хүн байна. Нэмж хүн авах гэхээр олдохгүй байна гэж асуудлыг яриад байдаг. Бид нар чинь уг нь Монголын төрийн алба чадварлаг бөгөөд цомхон байх ёстой асуудал. 
Хоёр дахь асуудал нь Ковидын хуулийн үед ковидын цоорхойгоор ковидын үед Монголын төрд шалгалтгүйгээр орж ирсэн мянга гаруй хүн байгаа. Өнөөдөр магадгүй гэрээгээр гэдэг юм уу, ямар нэг шалгуур, босго давахгүйгээр дарга, цэрэг хийж байгаа, Монголын төрд ажиллаж байгаа энэ хүмүүс байна. Энэ мянган хүнээ халсан уу, эсвэл халах ёстой байтал нь хамгаалах хуулийг та бүхэн энэ Төрийн албаныхаа хуулийн нэмэлт, өөрчлөлтийн хүрээнд оруулж ирж байгаа юм уу? 
Гуравт энэ хуулийн нэмэлт, өөрчлөлтийн хүрээнд олон улсад болон гадаадад, гадаадын байгууллагад ажилласан хүнийг Монголын төрд яагаад ажилласнаар тооцуулах гэж орж ирж байгаа юм бэ? Өнөөдөр бид нар Монголын төрийн албан хаагч гэдэг зүйлийг бол Монгол төрийн төлөө, Монголын ард түмний төлөө, Монгол Улсын төлөө зүтгэж байгаа хүнийг бол бид нар төрд зүтгэж байгаа хүмүүс гэж үзэж байгаа юм. Гэтэл олон нийтийн байгууллагад, олон улсын байгууллагад, гадаадад гадаадын байгууллагад ажиллаж байсан хүнийг Монголын төрд ажилласнаар тооцож байгаа чинь зарчмын хувьд зөв юм уу. 
Монгол Улсын Үндсэн хуулийн дөчин зургадугаар зүйлд төрийн албаны мөн чанар бол өөрөө ард түмэндээ үнэнчээр үйлчилж, төрийн ашиг сонирхолд захирагдан зүтгэх гэдэг энэ мөн чанарыг зааж өгсөн байгаад байгаа юм. Гэтэл гаднын байгууллагад, гадаадад олон улсын байгууллагад ажиллаж байсан хүн Монголын энэ төрийн албаны мөн чанартай нийцэж байгаа юм уу? Монгол Улсын Үндсэн хуультай нийцэж байгаа юм уу. Яагаад ийм шалгуурыг та бүхэн оруулж ирж байгаа юм бэ? Эсвэл гадаадад ажиллаж байгаад энд дарга, цэрэг болчхоод, өөр жинхлэх гээд даргынх нь хугацаанд хүрдэггүй энэ хүмүүсийн хугацааг нь гүйцээх гэж оруулж ирж байгаа юм уу? 
Өнөөдөр Монголын төрд энэ төрийн албаны чадвар болоод ур чадварыг бид нар маш их ярьдаг. Төрийн албаны мерит зарчим болоод энэ үнэт зүйл, энэ олон жилийн хугацаанд бий болгосон бид нар энэ үнэ цэн зарчмаа бол хадгалж авч үлдэх ёстой. Тэрнээс Монголын төрд хэн нэг дуртай нь орж ирээд чадахгүй болохоороо гардаг байж бол болохгүй. Тэгэхээр бид нар чадварлаг болгох, Монголын төрийг хүчтэй болгох, мерит болоод энэ чадахуйн зарчмыг үйлчлүүлэх асуудлыг шаардлагыг тавих ёстой. Монголын төрийн албанд энэ шалгуур, шаардлага байх ёстой. Босго өндөр байх ёстой. Энэ өөрөө нэг талдаа татвар төлөгчдийн мөнгөөр бид нар энэ хүмүүсийг авч цалинжуулж байгаа. Эргээд татвар төлөгч болоод ард иргэдийн төлөө, нийтийн ашиг сонирхолд үйлчлэх ёстой хүмүүсүүдийг бид нар төрийн албанд авч ажиллуулдаг. 
Өнөөдөр төрийн албаны нэр хүнд яагаад байхгүй болж байна вэ гэхээр нийгэмд яагаад бухимдал үүсгээд байна вэ, энэ авлигал хээл яагаад гараад байна вэ, булхай луйвар яагаад бий болоод байна вэ, хүнд суртал яагаад үүсээд байна вэ гэхээр өөрөө төрийн албаны чадваргүй, мэргэшээгүй, шалгуур шаардлагыг нь хангаагүй, энэ босго даваагүй хүмүүсээс чинь хаалгаар ороогүй, цонхоор давж орж ирснээс энэ хүмүүсээс чинь болж Монголын төрийн албаны нэр хүнд унаж байгаа юм. Тэгэхээр би шалгуургүй болгож байгаа, гэрээгээр ажиллуулна гэж байгаа. Магадгүй тэр нэг дарга давж, дарга дагаж цүнх барьж гэдэг юм уу, албан тушаалд хүрсэн хүмүүсийг бид нар үүд хаалгыг нь албажуулж, хуульд оруулж байж тусгаж өгч болохгүй гэж харж байгаа юм. 
Өнөөдөр магадгүй тэр төрийн албаны шалгалт өгөөд тэнцээд орж ирж чаддаггүй, шалгалт өгдөггүй, тодорхой шалгуур, босгыг нь давдаггүй, шаардлага хангахгүй, төрийн албаны босгыг нь…/минут дуусав/

Г.Занданшатар: 85 Пүрэвжавын Сайнзориг.
П.Сайнзориг: Тэмүүлэн гишүүний асуултад хариулъя. Мэдээж төрийн алба чадварлаг байх ёстой, цомхон байх ёстой гэдэгтэй бол тантай санал нэг байна. Үүн дээр бас гишүүд ч гэсэн гаргалгааг нь хэлж байна. Өнөөдөр бас төрийн үйлчилгээ буюу тэр дундаа энэ боловсрол хүн ам өсөх хэрээр сургууль, цэцэрлэгийн хүртээмжийг нэмэгдүүлэх хүрээнд шинээр баригдсан энэ сургууль, цэцэрлэгийг дагаад бас тодорхой албан тушаалтнууд төрийн үйлчилгээний албан дээр бол нэмэгдэж байгаа. Энэ дээр ч гэсэн Засгийн газар тодорхой хэмжээний гүйцэтгэлээр нь санхүүжүүлэх, эргээд энийг нь хувийн хэвшилд шилжүүлэх, зарим төрийн үйлчилгээний асуудлыг ярьсан боловч бас тодорхой хэмжээнд бас бэрхшээлтэй учирсан. Магадгүй өнөөдөр уг нь төрийн байгууллагад бол үйлчлэгчээр ажиллахаасаа илүүтэйгээр тэр үйлчлэгчид маань хоршиж компани байгуулаад хэд хэдэн төрийн байгууллагуудын үйлчилгээ хийгээд явбал илүү их орлого олох бололцоо бол байгаа. Бусад оронд бас энэ байдлаараа төрийн үйлчилгээний албан хаагчдаа нэмэгдүүлэхгүй байх бодлого барьдаг. 
Багш, сурагчдын хувьд ч гэсэн одоо юу гэдэг юм, сургууль, цэцэрлэгийн багш нарыг бид нар гол реформын асуудал бол Төрийн болон орон нутгийн өмчийн хуулиар хийгдэнэ гэж харж байгаа. Хууль зүй, дотоод хэргийн яамны байр сууриас харахад. Энэ сургууль, цэцэрлэгийн статус нь яг ямар одоо хууль, эрх зүйн статустай байхаасаа хамаарч тэнд ажиллаж байгаа этгээдийг цаашдаа төрийн албанд тооцох уу, эсвэл төрийн одоо буюу төрийн нийтэд үйлчилж байгаа албан тушаалд тооцож, энийг нь бас тодорхой хэмжээний улсын татаас санхүүжилтээр санхүүжээд явдаг үйл ажиллагаа болох уу, үгүй юу гэдэг асуудал бол төрийн өмчийн Төрийн болон орон нутгийн өмчийн ерөнхий хуулийн реформоор шийдэгдээд явна. 
Таны хэлж байгаа тэр олон улсын байгууллагад ажиллаж байгаа энэ гадаад төрд зүтгэж байгаа албан хаагчдыг бид нар шууд тооцож оруулах гэж байгаа зүйл ерөөсөө байхгүй. Энэ бол Нэгдсэн Үндэстний Байгууллага, түүний төрөлжсөн байгууллагууд. Эргээд энэ гэрээ юм уу хуулиар хүлээсэн төрийн чиг үүргийг авч хэрэгжүүлж байгаа байгууллага байхгүй юу. Жишээ нь магадгүй хамгийн ойрхон жишээ гэвэл би өөрийнхөө салбараас хэлэхэд Хуульчдын холбоо байгаа. Энийг хуучин Хууль зүй, дотоод хэргийн яам хийж байсан чиг үүргийг өнөөдөр Хуульчдын холбоо хэрэгжүүлж байгаа. Энэ бид өөрсдөө төрийн үйл ажиллагааг задлах ёстой, аль болохоор бусад этгээдээр гүйцэтгүүлэх ёстой гэж байгаа юм. Тэнд ажиллаж байгаа этгээдүүдийн шийдвэр, үйл ажиллагаа нь мөн адилхан нийтийн эрх зүйн субъектийн адил захиргааны шүүхэд хянагддаг. Адилхан яг төрийн хийж байсан ажлыг хийгээд явж байгаа байхгүй юу. 
Тэгэхээр энийг нь бас дүйцүүлж ерөнхийдөө хугацааг нь одоо бас тодорхой хэмжээнд тооцож болох уу л гэж байгаа. Тэрнээс биш шууд томилох асуудал байхгүй. Дүйцүүлж энэ хугацааг нь тооцсон тохиолдолд эд нар маань шалгалтад орох энэ эрх нь л нээгдэх юм. Түүнээс биш одоо шууд одоо юу юугүй томилох гээд байгаа ч гэдэг юм уу, хаалгаар биш дээврээр оруулах гээд байгаа гэсэн ийм үзэгдэл бол байхгүй. Энэ хуулийн үзэл санаа ч гэсэн тийм байдлаар орж ирсэн. 
Мэдээж одоо бас нэг асуудал тэр гэрээгээр ажиллуулах асуудал байгаа. Түрүүн би бас хэд хэдэн гишүүний хувьд хэлсэн. Энэ бол одоо яах вэ хавтгай байсан нь үнэн. Гэхдээ бас амьдрал дээрх одоо юу гэдэг юм энэ хуулиар хүлээсэн чиг үүргээ төрийн захиргааны байгууллагууд хэрэгжүүлэхэд бас тодорхой хэмжээний хүний нөөцийн асуудлууд гарч байна. Нарийн мэргэжлийн хүмүүсүүдийг богино хугацаагаар ч гэдэг юм уу тодорхой авч ажиллуулах, эсвэл хүүхэд харах чөлөөтэй албан тушаал дээр хүн ажиллах ер нь сонирхолгүй байдаг. Энэ нь ер жилийн дараа ч юм уу, буцаагаад ингээд яадаг учраас гэдэг ч юм уу. Ийм үед нь гэрээгээр авч ажиллах, хүүхэд асрах чөлөөгөө ингээд ороод ирэх, магадгүй эсвэл одоо тодорхой хэмжээний эмчийн эмчилгээний чөлөөтэй байх ч гэдэг юм уу, сургуульд явах энэ хугацаанд нь тодорхой этгээдийг гэрээгээр тав хүртэлх тэр орон тооныхоо тав хүртэлх хувьд нь л одоо авч ажиллуулах асуудлыг л шийдэж байгаа. Тэрнээс биш одоо ер нь хавтгайдаа юу гэдэг юм гэрээт болох гэж байгаа, эсвэл зах замбараагүй зүйлийг бас энэ хуулиар дэлгэх гэж байгаа гэсэн ийм зүйл бол байхгүй. 
Тэгээд анхаарах зүйлүүд байвал таны энэ саналуудыг бас анхаарч үзээд, хэлэлцүүлгийн явцад улам бас чамбайруулаад ямар зүйлүүд дээр нь шаардлага босгуудыг бас зохистой хэмжээнд нэмэгдүүлж болох уу гэдэг зүйлийг бас ярилцаад явах бүрэн бололцоотой гэж бас харж байна. Яг Ковидын хуулиараа одоо хэчнээн хүнийг чөлөөлсөн эсэх асуудал дээр Цэдэндамба гишүүн нэмээд хариулах уу гэж байна.
Г.Занданшатар: Цэдэндамба гишүүн Төрийн албаны зөвлөлийн гишүүн.
С.Цэдэндамба: Тэмүүлэн гишүүний асуултад хариулъя. Ковидын хуулиар томилогдсон томилгоонд Төрийн албаны зөвлөл бас хяналт хийж үзсэн. Ингээд 2021 оны арван хоёрдугаар сарын гучин нэгний байдлаар бол мянга гучин долоон хүн томилогдсон байсан. Ингээд 2022 оны нэг сарын нэгнээс хойш Төрийн албаны зөвлөлөөс гаргасан дөрвөн зуун арван нэгдүгээр тогтоолын дагуу үнийг чөлөөлж, хуулийн дагуу томилгоо хийе гэсэн энэ тогтоолын хэрэгжилтийг одоо мөр гаргаад явж байна. Одоогийн байдлаар есөн зуун ерэн таван томилгоог бол чөлөөлсөн. Үүний ингээд одоо сул орон тоог нээлттэй сонгон шалгаруулалтаар нөхөх ажиллагаа явагдаж байгаа гэдгийг хэлье. 
Төрийн алба чадварлаг, цомхон байх, босго өндөр байх энэ зарчимтай бол санал нэг байгаа. Одоо мөрдөгдөж байгаа хуулийн шаардлага яг энүүнд энэ одоо үзэл баримтлалаар хийгдсэн. Тэгээд энэтэй холбоотойгоор тэр гэрээгээр ажиллаж байгаа улсуудыг зүгээр нэг дурын хүнээ авахгүй. Яг хуульд тавьсан мэдлэг боловсрол, мэргэжил, мэргэшил, ур чадвар, туршлагыг нь харгалзана гэдэг одоогийн төрийн албан төрийн захиргааны албанд томилогдох албан хаагчдын тэр шаардлагууд мөн нэгэн адил тавигдана. Гагцхүү онцгой нэн шаардлагатай чиглэлээр, тухайлбал одоо Шинэ сэргэлтийн бодлогын хүрээнд сэргээгдэх эрчим хүч гэдэг юм уу, ийм чиглэлээр өндөр мэргэшсэн ийм хүнийг төрийн албанд тухайн асуудал дээр нь гэрээгээр ажиллуулж мэдлэг туршлагыг нь бас ашиглая гэсэн ийм л агуулгаар хийгдэж байгаа. 
Тэгэхээр энэ гэрээг бол тусад нь батлах юм журамлаж батлах юм. Тэр журамд бол энэ асуудлуудыг нэлээн нарийн тусгана. Таны энэ саналыг бас тэнд тусах байх гэж ингэж бодож байна. Баярлалаа.
Г.Занданшатар: Сандагийн Бямбацогт гишүүн. Ганзоригийн Тэмүүлэн гишүүн тодруулъя. Чухал юм л асуугаад байх юм уг нь тэгээд.
Г.Тэмүүлэн: Би тэгэхээр уг нь энэ зарчмын л асуудлуудыг яриад байгаа юм. Та хэд Төрийн албан тухай хуулийн дөчин нэгийнхээ тав дээр шалгалт, шалгуур, босго, журам хамаарахгүйгээр шалгалтгүйгээр гэрээгээр ажиллуулна гэдэг асуудлыг тавьж байгаа юм. Тэгэхээр магадгүй тэр анхан шатандаа та бүхэн сум, дүүрэг дээр л энийг хэрэгжүүлж болно. Тэр төрийн албанд орох хүмүүс гэдэг юм уу, тухайн тэр төрийн албанд одоо ажил албанд орж чадахгүй байгаа ч гэдэг юм уу энэ анхан шатан дээр сум, дүүрэг дээр бид нар энийг хэрэгжүүлж болохоос биш яам, тамга дээр, агентлаг дээр гэдэг юм уу, газар дээр бид нар энийг хэрэгжүүлж болохгүй. Энэ чинь өөрөө шатлан дэвших төрийн албаны мерит зарчим, мөн зарчмын асуудлууд байгаад байгаа юм. 
Дээрээс нь олон улсад болоод гадаадын байгууллагад ажилласан хүнийг яагаад Монголын төрд ажиллуулах гээд байгаа юм бэ? Өнөөдөр олон улсын байгууллага болоод олон нийтийн байгууллагад ажиллаж байсан хүн Үндсэн хуулиар заасан энэ дөчин зургаадугаар зүйлтэй чинь өөрөө нийцэхгүй байна гэсэн асуудал яриад байгаа юм. Төрийн албаны мөн чанар өөрөө ард түмэндээ үнэчээр үйлчилж, төрийн…/минут дуусав/

Г.Занданшатар: 85 Пүрэвжавын Сайнзориг хариулъя.

П.Сайнзориг: Одоо ч л Нэгдсэн Үндэстний Байгууллага, түүний төрөлжсөн ч юм уу, гадаад улсын, олон улсын байгууллагад, эсвэл олон нийтийн байгууллагад ажилласан этгээдүүд зохих шалгуур энэ тэрээ хангаж байвал төрийн албанд орох эрх нь нээлттэй байгаа. Үүнийг нь бид нар бас мэдээж энэ олон улсын байгууллагад ажиллана гэдэг бол тэр хүний хувьд туршлага, мэдлэг, цуглуулж байж хийж байгаа ажил. Энэ Монгол Улсын иргэн л байгаа. Нэгдсэн Үндэстний Байгууллагад ажиллачхаад ирж байгаа хүнийг нь дүйцүүлээд зүгээр шалгалтад орох эрхийг нь л нээж байгаа байхгүй юу. Түүнээс биш шууд ор гээд байгаа ерөөсөө урилга, зарлага өгөөгүй. 
Тэгэхээр энэ өөрөө эргээд Үндсэн хуультай зөрчилдөхгүй. Аливаа этгээдийг гадаад, дотоодын байгууллагад, олон улсын байгууллага, олон нийтийн байгууллага ажилласнаар нь төрийн албанд оруулна, оруулахгүй гэдэг ялгаварлан гадуурхалт харин ч байж болохгүй. Энэ бол Үндсэн хуультай зөрчилдөөгүй гэж үзэж байгаа юм. 
Г.Занданшатар: Тэр дүйцүүлэх юм тодорхой заахгүй бол. Жадамбын Бат-Эрдэнэ гишүүн.
Ж.Бат-Эрдэнэ: Хуулийн энэ нэлээдгүй заалтуудыг нь бас зөвшөөрөхгүй байна. Энэ Сайнзориг одоо эртээд Төрийн албаны тухай нэг хууль ярьж байхад хууль дээр өөрсдөө оруулж ирж байгаа хууль дээрээ үг үсгээрээ заачхаад, тайлбарлахдаа толгой угаагаад янз янзын юм тайлбарлаад суугаад байх юм чи. Нөгөө нэг та нарын төрийн албаны нөгөө хатуу чанга эд нар дэглэм чинь хаачихсан юм. Би та нарын гараар ороод л Төрийн нарийн бичгийн дарга хийгээд л, адилхан л явж л байсан шүү дээ. Тэр үеийн чинь нөгөө барьдаг зарчим чинь хаачихсан юм. Энэ олон улсын байгууллага болон төрийн бус байгууллагад ажиллаж байсан хүмүүсийг дүйцүүлээд ингээд авна гээд энэ чинь цагаан дээр хараар биччихсэн байна шүү дээ. Төрийн албаны зөвлөл батална гээд биччихсэн байна шүү дээ. 
Тэгээд одоо энэ чинь нэг жилээр гэрээгээр ажиллуулна гээд бас энэ заалт чинь байж байна. Тэгээд гэрээгээр ажиллуулна гэдэг заалтаа та нар чинь мэргэжил боловсролыг нь харна л гээд байдаг. Яг үнэндээ бол наадах чинь улс төрийн л юм явж байна шүү дээ. Бид нар энэ улс төрөөс ангид байлгах. Аливаа улс төрийн нам өөрчлөгдсөнөөс дараа дараагийнхаа хүмүүсийг чирч авч ирж оруулж ирдэггүй ийм нөхцөл байдлаас бид нар хол байх гэж л зөндөө юм ярьдаг шүү дээ. Та нарын өөрсдийн чинь барьдаг зарчим. Нөгөө мерит зарчим тэр чинь хаачихсан юм бэ? Тэгээд одоо сонгууль болоод энэ чинь хаалгыг нь нээж өгч байна шүү дээ. Сонгууль болсны ар дээр тэгээд нөгөө Засаг дарга нь улс төрийн албан хаагч нь баахан хүмүүс жил жилээр оруулж ирээд, ингээд л дотор нь оруулж ирэх хаалга чинь нээгдэж байна шүү дээ. 
Нөгөө мэргэшсэн төрийн албан хаагч байх мерит зарчим чинь хаачихсан юм. Одоо энэ олон нийтийн байгууллагад ажиллаж байгаа. Үгүй ээ, би одоо жишээ нь сайд байхдаа ч тэр, Төрийн нарийн байхдаа ч тэр одоо тусгай зөвшөөрөл олгох юмыг бол олон нийтийн байгууллагаар нь хийгээд явж байсан. Энэ чинь зөв зүйтэй. Тэглээ гээд энэ чинь төрийн албан хаах хэмжээний мэдлэг, боловсрол бүхий ийм хүмүүс биш шүү дээ. Энэ чинь олон нийтийн байгууллага. Тэгээд ийм өөрсдийнхөө зарчимгүй юмнууд орж ирээд, бараг л энэний чинь цаана захиалгын юм харагдаад байна шүү дээ. Нөгөө нэг мянган хүнээ одоо энэ Ковидын хууль дуусахаар, тэрийгээ дахиад нэг жилээр аваад, дахиад нэг зургаан жил зургаан сараар сунгаад эд нар явж байгаа ч юм шиг ийм юм, та нарын дөнгөж саяхан нэг хэдхэн сарын өмнө ярьж байсан төрийн албаны чинь зарчим чинь алга болчихсон л байна гэдгийг л хараад байгаа байхгүй юу даа. 
Энэ төрийн захиргаанд нэг сараар, нэг жилээр аваад, тэгээд зургаан сар болоод нэг зургаа, нэг аравны зургаан жил ажиллуулах л юм байна. Тэгж байсан дор түрүүн сая Баярсайхан гишүүн хэллээ шүү дээ. Төрийн албанд байх энэ ёс зүй, зарчим, хэзээ Монгол Улсын иргэн төрийн албанаас зөв зүйтэй тийм үйлчилгээ эдлэх юм бэ? Хүнд сурталгүй тийм үйлчилгээ яаж авах юм бэ? Одоо гажуудалгүй тийм үйлчилгээг яаж авах юм бэ? Тэр хүмүүс чинь тэнд ёс зүйтэй байх нөхцөл байдлыг яаж хангах юм бэ гэсэн ийм зүйлүүд чинь яригдах ёстой шүү дээ. Ийм юмнуудаа оруулж ирвэл наад төрийн алба чинь юу болно шүү дээ. Одоо ерөөсөө Монгол Улсад ажил гэхээрээ ерөөсөө ажлын байр гэхээр төрийн албаны ажлын байр л нүдэнд нь харагдаж байдаг. Өөр ерөөсөө юу ч байхгүй болчихсон. Ийм нөхцөл байдлыг та нар өөгшүүлээд байна шүү дээ. 
Мэдлэгтэй, боловсролтой л одоо ахлах түшмэл нь бол эрхэлсэн юм уу, эрхэлсэн нь тэргүүн түшмэл болоод явдаг нөгөө зарчим чинь алдагдах гээд байна шүү дээ. Энийгээ нэг мэдэхэд та нар бол бүр байхгүй болгох гээд байна шүү дээ. 
Хоёрдугаарт одоо энэ тэргүүн түшмэлийн арван зургаан жил байсныг найман жил болгоё гэж байгаа юм байна. Биш  ээ арван зургаан жил түүнээс эрхэлсэн түшмэлээр найман жил ажилласныг зургаан жил болгоё гэж байгаа юм байна. Арван зургааг нь арван хоёр болгоё гэж байгаа юм байна. Эрхэлсэн түшмэлийн арван хоёр жилийг найман жил болгоё гэж байгаа юм байна. Яасан тэнд чинь нөгөө хүмүүс нь олдохгүй болчхоод байгаа юм уу, жил нь хүрэхгүй болчхоод байгаа юм уу? Үгүй ээ, наад яам, Тамгын газарт чинь ажиллаж байсан, мэдэж байна шүү дээ. Тэгээд ямар хүмүүс байдаг юм бэ? Тэр одоо улс төрчдийн амаар хэтэрхий их яриад, хэдэн төрийн албан хаагчдаа бүр үнэгүйдүүлээд байгаа юм биш үү? Энэ чинь зарчмаараа яваад л тэр анх сургууль төгсөөд ямар нэгэн байдлаар төрийн албанд орох боломж бололцоогоо нээх талынхаа юмыг л хэдүүлээ хийе л дээ. Тэгээд тэр чинь мерит зарчмаараа төрийн Монгол төрийн төлөө явж байгаа жинхэнэ төрийн албан хаагчид шүү дээ. Мэдэхгүй ээ, нэг…/минут дуусав/

Г.Занданшатар: Хэн хариулах вэ? Пүрэвжавын Сайнзориг 85.
П.Сайнзориг: Та хариулах уу. Бат-Эрдэнэ гишүүний асуултад хариулъя. Энэ гишүүдээ би ийм л юм байгаа юм. Зүгээр бүтнээр нь ингээд харах юм бол магадгүй тэр олон нийтийн байгууллага буюу яг энэ төрийн чиг үүргийг одоо хуулийн дагуу шилжүүлээд өгчихсөн байгууллагууд байна. Худалдаа аж үйлдвэрийн танхим дээр бас төрийн зарим чиг үүрэг явж байдаг. Магадгүй одоо улаан загалмайн нийгэмлэг гээд олон нийтийн байгууллага байж болно. Хуульчдын холбоо байж болно. Нягтлан бодох мэргэжлийн институт ч байдаг юм уу. Иймэрхүү тодорхой түвшинд ажилладаг хүмүүсийн ажилласан жилийг яах вэ энэ төрийн албанд ажилласан нэг жилтэй нэг жилийг нь дүйцүүлэх тухай энд ерөөсөө байхгүй. 
Магадгүй тэнд ажилласан нэг жилийг нь энд төрийн албанд ажилласан зургаан сараар ч юм уу, энэ дүйцүүлэн тооцох журмыг нь л Засгийн газар баталъя гэж байгаа юм. Ингээд ороод ирэх юм бол яах вэ тэр хүмүүсийн хувьд тодорхой яг тэр ангилал шатлал одоо юу гэдэг юм, шалгуур босгодоо нийцэж байвал тэр шалгалтад орох эрх нь л нээгдэх байхгүй юу. Түүнээс биш шууд одоо юу гэдэг юм нөгөө хаалгаар биш тооноор орж ирэх гэж байгаа ийм үзэгдэл биш. Магадгүй одоо бид хэд ч гэсэн олон улсын байгууллага, ийм зүйлүүд дээр ажиллаж байгаа хүмүүс бол тодорхой хэмжээний бас оюуны мэдлэгтэй, туршлагатай, тэр олон улсын байгууллагынх нь шалгуурыг нь хангаж ажиллаад ажилласан Монгол залуучууд л байгаа гэж ойлгож байгаа. Эд нарт ч гэсэн төр өөрөө бас тодорхой хэмжээний үүд хаалга нь нээлттэй байг. Энэ нь өөрөө эргээд шинэ инновац, технологи, магадгүй шинэ хандлага, соёл ч гэсэн бас энэ төрийн албанд авчрах юм л гэдэг зүйлүүд байгаа. 
Түүнээс биш хавтгайдаа нээх зүйл одоо энэ хуулиар байхгүй гэдэг зүйлийг л хэлэх гэсэн юм. Та Мягмар дарга үлдэгдлийг нь нөгөө ажилласан жилийг багасгаж байгаа дээр хариулах уу.
Г.Занданшатар: 82.
Н.Мягмар: Бат-Эрдэнэ гишүүний ажилласан жил багасгаж байгаатай холбоотой асуултад хариулъя. Энэ Төрийн албаны хууль 2017 онд батлагдаад 19 оноос мөрдөж эхлэхдээ бол энэ төрийн албанд, ялангуяа тэргүүн түшмэлийн ангилалд ажиллах, томилогдох тохиолдолд бол төрийн албанд арван зургаа, үүнээс эрхэлсэн түшмэлийн албан тушаалд наймаас доошгүй энэ тэр гээд нэлээн өндөр хугацааг бол тавьсан. Энэ хууль хэрэгжиж эхлээд яг энэ албан тушаалд тавигдах шаардлагыг хангаж байгаа албан тушаалтнуудыг сонгон шалгаруул гэдэг бас энэ хууль баталсантай холбогдуулан гаргах журмын тухай хуульд нь одоо орсон. Тэгээд энэний дагуу одоо Төрийн албаны зөвлөлөөс сонгон шалгаруулалт зарлахад бол энэ одоо хугацаа бол шаардлагыг хангаж бүртгүүлж орж ирэх асуудал дээр бол бэрхшээл учирсан байдаг юм байна лээ. 
Энэ маань бол тодорхой хэмжээнд бас шүүмжлэлтэй тулгарч, улмаар одоо энийг тодорхой хэмжээнд бууруулъя гэдэг энэ судалгааны хүрээнд бол бүр одоо юу гэдэг юм тавин хувь хүртэл бууруулах энэ тэр саналууд явж байхад бид хүн бол тэгж арай болохгүй юм. Энэ бол судалгааны үндсэн дээр авч үзээд дөрөвний нэг хүртэл хувиар бол бууруулж болох юм. Энэ хүрээнд бууруулж үзэхэд бол бас энэ одоо тавигдаж байгаа, одоо ажиллаж байгаа төрийн албан хаагчдын шатлан дэвших зарчмын дагуу авч үзэхэд бол тасралтгүйгээр нөхөгдөх ийм боломж нь бол бүрдэх ийм дундаж хугацаа бол ингэж гарч ирсэн байгаа юм. Тийм учраас яг нарийн тооцож үзвэл нийт хугацааны дөрөвний нэгээр буурч байгаа ийм л хугацаанууд харагдаж байгаа шүү гэдгийг хэлэхийг хүсэж байна.
Г.Занданшатар: Энэ бол тийм юм байна гэж ойлгож байна. Нанзадын Наранбаатар гишүүн. 
Н.Наранбаатар: Энэ Төрийн албаны тухай хуулийн нэмэлт, өөрчлөлттэй танилцаж байна. Энийг бол дэмжихгүй байгаа юм. Энэ хууль нь муу болоод, хууль нь хэрэгжилтгүй болоод, хэрэгжүүлж байгаа хүмүүсээсээ л болж байгаа болохоос хуулиасаа бол болоогүй гэж үзэж байгаа юм. Төрийн албаны зарчим, Төрийн албаны хуулийн зорилт бол ер нь төрийн албыг чадварлаг, төрийн албан хаагчид тогтвортой, мэргэшсэн, тэгээд чадахуйн буюу мерит зарчмаараа шатлан дэвшдэг ийм л байх ёстой шүү дээ. 
Хуулийн ерөөсөө хамгийн эхний өгүүлбэр чинь өөрөө ингээд хэлчихсэн. Тэгсэн мөртөө шалгалтгүй энэ шатлан дэвшихгүйгээр гаднаас хүн оруулах тухай ороод ирж байна. Энэ орж ирж байгаа төсөл бол үндсэндээ төрийн албаны хуулийн босго, шаардлага, зарчим, бүх юмыг нь одоо доройтуулсан. Ийм хэн дуртай одоо улс төрчийн байдаг юм уу, удирдлагын үзэмжээр, сонголтоор, гадна, дотнын одоо байгууллагад ажиллаж байсан, төрийн албаны шаардлага хангахгүй ийм хүмүүсийг одоо оруулж ирэх ийм үүд хаалгыг нь нээсэн ийм л одоо хуулийн өөрчлөлт байна шүү дээ. 
Түрүүн одоо хариултыг сонсож байсан. Дөрвөн сард долоон мянган хүн шалгалтад шалгалт өгсөн гэсэн билүү. Тэгээд хоёр мянга нь тэнцээд таван мянга нь унасан юм байна. Тэгвэл энэ хууль чинь тэр унасан таван мянгаас нь одоо оруулж ирж, төрийн албанд томилох гэж байгаа хууль юм уу? Уг нь бол тэнцсэн тэр хоёр мянгаасаа дэвшүүлээд томилоод явах ёстой биз дээ. Төрийн албаны хуулийг энэ өөрчлөлт оруулах гэж байгаа энэ шалтгаанаа болохоор зэрэг төрийн албанд хүмүүс тэнцэхгүй байна гэж яриад байгаа. Тийм биш. Өнөөдөр төрийн албанд хүмүүс чинь ажиллах боломжгүй байна шүү дээ. Цалин нь тэтгэврийн хэмжээтэй л адилхан 500, 600 мянга байна шүү дээ. Тэгэхээр чинь хэн одоо ийм цалин дээр ажиллах гэж чадвартай, хэлтэй устай ийм боловсрол мэдлэгтэй хүн ирж энэ шалгалтад орох юм бэ? Ирж шалгалт өгч байгаа хүмүүс нь ойлгомжтой шүү дээ. Өнөөдөр аж ахуйн нэгжийн цалин одоо саяас дээшээгээ. Ялангуяа томоохон аж ахуйн нэгжүүд бол 2 сая, 2,5 сая гээд явчихдаг. Эхлээд тэнд очиж одоо тэнцчихээд, тэгээд тэнд тэнцээгүй үлдсэн хүмүүс нь одоо ажил хийхийн эрхэнд хүрч ирж, төрийн албанд тэнд шалгалтад тэнцээгүй, мэдлэг чадвар нь тэнд хүрээгүй, гологдсон хүмүүс л очиж төрийн албанд шалгалт өгөөд байна шүү дээ. 
Тийм учраас энэ хуулиа өөрчлөхдөө тооцоо судалгаа сайн хийгээд, яагаад энэ төрийн албаны шалгалтыг энэ босгыг нь өндөр байна гээд байна вэ, яагаад чадварлаг хүмүүс ирэхгүй байна гээд байгаа юм. Тэрийгээ ер нь нэлээн сайн тооцож, судалж байж энэ хуулиа уг нь хийх ёстой байсан юм биш үү? Төрийн алба өнөөдөр бол хүнд хэцүү байгаа, цалин мөнгө бага байгаа. Цалинг нь нэмээд л өгчих хэрэгтэй шүү дээ. Тэнд уул уурхайд ажиллаж байгаа сая төгрөг байгаа бол төрийн албаныхаа цалинг нь сая болгоод л, тэрний жишигт нь ойртуулаад өгчих юм бол энэ чадвартай залуус чинь хүрч ирээд л ингээд л явна шүү дээ. Тэгэхгүйгээр шалгалтад унаад байна. Ер нь төрийн албанд ингээд л шалгалтыг нь багасгаад л, хугацааг нь багасгаад байхаар чадамж муутай хүмүүс л орох үүд хаалгыг нь та бүхэн нээж өгч байна шүү дээ. Ингэснээрээ төрийн алба чинь Монголын төр чинь өөрөө суларна шүү дээ. Төр чинь өөрөө чадамжгүй болно шүү дээ. Ард түмэнд үзүүлэх ёстой үйлчилгээ нь энэ хэмжээгээрээ муудна шүү дээ. Тэнд байгаа ажилчдынх нь мэдлэг чадвараар л энэ төрийн алба чинь үндсэндээ үнэлэгдэнэ. Тийм учраас бол энэ хууль бол бас л төрийн албыг, төрийн албаны энэ босгыг унагаасан, бууруулсан, Монгол төрийн чадамжийг үгүйсгэсэн, муутгасан. Одоо энэ шалгалтдаа тэнцээд ажиллаж байгаа төрийн албан хаагчдаа үгүйсгэсэн нэг ийм л одоо ерөнхий үзэл баримтлалыг нь харахад бол хууль болчихсон юм болов уу л гэж…/минут дуусав/
Г.Занданшатар: Үг хэллээ. Ер нь, гишүүд үг хэлж, асуулт асууж дууслаа. Одоо үг хэлэх гишүүн байна уу? Дэмжсэн, дэмжээгүй гурав хүртэл гишүүн үг хэлж болно. Үг хэлэх гишүүн алга. 18 цаг болж байна. Монгол Ардын намын бүлгийн дэд дарга Жамъянхорлоогийн Сүхбаатар ханаа байна вэ? Танай бүлгийн дарга байна уу тийм ээ? Энэ бас. Өнөөдрийн нэгдсэн чуулган өндөрлөлөө.

